
Manatarua

Ko teénei tuhingaroa, he taonga tuku iho na Hera Black -Te Rangi. E ahei ana a ia, kia
panuitia e koutou, kia tohutorohia ténei tuhingaroa e whai take ai te rangahau me ona
muna akomanga ki a koutou. He kaiwhakarato i a koutou, kia tautuku ki te @ o ténei

manatarua panga (1994), Aotearoa.

Teéna koa, kaua e kapea tenei tuhingaroa, ma te kaituhi ra and e whakaae a-waha, e
whakaae a-tuhi ranei ténei manatarua (2016), Hera Black-Te Rangi, ki Whakatane,

Aotearoa, (2021).



Whakapuakitanga

E whakapono ana au ki aku korero, ko ténei tuhingaroa aku, kare he tu-a-ritenga na
tetahi atu tangata kaita, taketake ake €nei korero naku. Kaore he ritenga a ténei tuhinga
roa puoto, ko te€nei tuhinga roa kare he puoto kua tapiritia, e whakaahua ai ténei

whakawhiwhinga ahakoa mai tehea atu titohinga ki &tahi atu Whare Wananga.

Mai tétahi atu and whakahaerenga, te€nei tuhingaroa he kaiwhakaritenga rangahau i
whakahaeretia. He whakaritenga a whakaaro ki taku tuhingaroa, naku ake, ehara koa
na Te Whare Wananga o Awanuiarangi. Ko ténei tuhingaroa kei Te Whare Wananga

o Awanuiarangi e pupuri ana.

Na reira ména e hiahia ana nga tauira, me nga kairangahau ki te panui, hei tohutoro.

Hera Black-Te Rangi,

WaltonU: ..ot

Ra: 13 Tihema, 2021



HE RAU AROHA

Ko te mihi tuatahi ki to tatau matua nui i te rangi, nana nei nga mea katoa i hanga. Ko ia te
timatanga, ko ia and hoki te whakamutunga. Kia koutou te hunga mate kua wheturangihia,
koutou kua wehe atu ki te taha o t0 tatau kaihanga nui i te rangi ki te marae atea o te mate. Ka
tangi tonu, ka hotu tonu i roto i nga apakura o te aroha, nga kiri haehae, nga pukuwetewete i

te mutunga a-here 6 mamae, moe ake koutou, moe ake. E kore koutou e warewaretia.

Ki taku kuia a Hineiwhakataia raua ko taku koroua a Tei Nohotima, a mama me papa. Na
korua | whangai i te kupu, i te whakapono, i te aroha me te timanako ki roto i au. Ko te kai i
pa aku ringa ma te puhi, koia ko te kerert. I kite ai au i te toto e rere ana. | te kakara o te
miro, koia ta te mokopuna whangai. He huinga nui, he huinga iti i te kOputanga o te whaea, a,
ko au ténei ka riro i a korua hei pépi, hei mokai ma te whanau. Koinei hoki wa korua
tohutohu, wa korua tiimanako, a, ¢ kawe nei au ki waku tamariki, me waku mokopuna hei
tatai hono 1 nga whakapapa, nga tikanga hei taurahere i te whanau. Karekau he kupu e tareka

te tuku mo taku arohanui mo korua. Ka mapu ake, ka hotu ake.

Ki a Tuhitare, koutou katoa a Hinetemoa, a Tamati, a Te Kauru, a Taumutu, a Whirimako, a
Moihi nga tuara o mama me te whakamina i au. He mutunga kore te aroha, moe mai ra. Ki a
Taiturakina Black taku papa, me koutou a John Black, a Te Ranui Black, Tei (Ponti), aku
tungane a toto, kei te mokemoke tonu i a koutou i to koutou wehenga i te ao. Moe mai 1a i

roto 1 nga ringaringa o te Atua.

Kia koe Peti Nohotima, toku whaea, toku tuakana. Ko koe nga ringaringa 0 mama, me te
kaimanaaki i au, a, e maanaki tonu nei. Kia koe Te Tokai Nohotima, a Toni, taku tungane,

matua keke, nau au 1 arahi atu kia kaua e taka i te kino, a, ma te wairua o te Atua koe e arahi.

Ki a koutou a Taroi, a Rapaera, a Rangitunoa, a Taiarahia, a Whirimako, a Peti (punua). Ka
nui te mihi kia koutou katoa 1 roto i nga piki me nga heke o te matemateaone. Tae noa ki taku
whaea a Anituatua Kehi Nohotima Black, he mutunga kore taku aroha mou i roto i nga
kaupapa mahi i whaia e koe. Kua tau koe ki te karanga a te ruahine me wa taua kapekape 1

waenganui i a taua.

Ka huri ake ki aku tamariki ka tuku ake i ténei karakia paku hei whakatau noa. He honore, he
kororia, he maungarongo ki te whenua he whakaaro pai ki nga tangata katoa.



I whakahua ake nei au i te timata o te karakia i te mea hoki, taku waimaria i aku tamariki kei
taku taha. Ko taku ora ko raua i nga ahuatanga katoa. I penei ai taku korero na te nui o nga
tangata i te ao kare i puta he uri ki waho, ka noho wharengaro te wahine, koia nei ka

whakamoemiti.

Mareta Taute, e kui, taku matamua, te ingoa karanga o to kuia tipuna o Ngati Koura ki
Ruatoki. Nau au i kia ai he mama, he whaea. Nau au i tautoko i roto i nga rangahau, nau au i
opeope i nga wa e tuki ana taku waewae ki te kaupapa. Ka rongo au i te ngawari 0 t6 reo, ka tau
te ngakau. E kui, kua puta he pa harakeke ma td whaea, koia ko aku mokopuna ko Te Ohatua e

wha nga tau, ko Ohia Ata e rua nga tau, ko Ohomauri kotahi tau te pakeke, aku kiri pounamu.

Tuwhakaraua Taute, Thomas, taku pekepoho, te ingoa karanga o to koroua tipuna o Ngati
Koroki ki Waikato. Kua pakeke noa atu koe i mua i 6 tau. Marama pai koe i te wetewete
whakaaro me te whakarite nga kitenga hei arahi ia koe me te tangata. Ko au 1 waimaria 1 wau

ako me t0 awhina i au e taku manawa.

Willie Taute, te papa © wa taua tamariki, te koroua o wa taua mokopuna, téna koe mo au nei

tautoko 1 aku hikoi i roto i te a0 matauranga me te akoako, ko koe téra i taku taha.

Bruce Te Rangi, taku hoa rangatira, kei taku taha koe e noho mohii ana, engari ko to wairua
whakapono me au nei karakia e mau nei ki taku rae. He mihi ki a koe me au manaakitanga ki
au i roto i nga ahuatanga ka pa mai ki au. Ko te kupu a te Atua, ko au ténei € marama pai ana

Ki to hahi na to mauri tau ki o whakapono. Taku aroha nui.

Kia koutou e te hunga i uiuitia ¢ au. Nga kaiako o Te Kura Kaupapa o nga Mokopuna, ¢ mihi
kau ana. Nga kaikorero paki o Te Reo Wainene o Tua, a Tamati Waaka, a Joe Harawira, a
Scottie Morrisson, a Stacey Morrison, a Charles Te Ahu Karamu Royal, a Hori Uatuku, a
Pouroto Ngaropo. Ki Te Pinakitanga o Te Reo Kairangi ki Te Wananga o Aotearoa. Ki a Huia
Publishers, a Brian Morris. Ki Te Kupenga Hao me Te Ruru Whakaruruhou, a Peti Nohotima,
a Anituatua Black me Wharehuia Milroy. Ka mataku kei mahue &tahi na reira koutou i

tautoko mai i taku tuhinga rangahau. Kei te mihi.

Te Kahui Matauranga, koutou i manaaki i au, Te Whare Wananga 0 Awanuiarangi, Ahorangi

Patricia Johnston téna koe. Mei kore koe i wero kia timata au i tenei tohu, ahakoa nga piki, me

nga heke, te Professional Doctorate of Maori Development & Advancement ta te waimaria.
Takuta Wayne Ngata, nau au i arahi kia mau tonu ki te kaupapa, kia kaua e tawnhiti te haere, kia
puta nga akoranga hou. Ka nui te mihi kia koe Ahorangi Te Tuhi Robust, te mauri tau o to
ngakau ki te ako i ténei, a, i @ matou te kahui tuatahi kia taka te mohi waenganui i téna i
tena. Ki a Ahorangi Taiarahia Black he nui au kupu tuku i au, kare i tawhiti mai te tuhi, me
tuhi kia kaha kua tau. Ki a Ahorangi Wiremu Doherty, taku mihi kia koe, ko au kupu me
mohio matua koe i tdo kaupapa, whakamanatia kia panekuinitia e koe. Ki a Ahorangi Graham
Smith, he mutunga kore td whiu whakatutukia to tuhinga. He tuatahi t€nei ma te reo hei arahi
1 nga whakatipuranga. Ka nui te mihi. Takuta Cheryl Stephens, nau au i poipoi i1 aku tuhinga
ia te wa, ka ki koe, ko koe te tohunga o t6 kaupapa. Téna koe Takuta Agnes McFarland, me
pchea te whakatau i te wairua, te ngakau whakatutuki, ko koe téna. Ko wo kupu ki au, titiro
tawhiti kia tata hei arahi haere i au, kia ea nga wawata me nga tamanako. Nei te tiohu e te

rangatira.

Hiki ake nga kamo ki nga maunga karangaranga, ko Taiarahia, ko Panekire, ko Manawaru, ko
Maungapohatu, te wai kaukau a Ohinemataroa, te wao o Te Urewera e horapa nei, whitikitia
atu ki te pae whenua. E kui, Hinepiikohurangi mei kore i 6 tohutohu hei pupuri ake, i ou

whakatiipato, me td wairua manaaki i te tangata.

Ka tii nei i Otenuku, te papakainga o oku tipuna,
Te Poho o Tahatu o te ao,

Te Maunga tapu o Ngati Koura,

Ko Tumatauenga te wharekai,

Ko Ohinemataroa te wai kaukau, te wai tukukiri
Ko tara kekakeka te wai aio, te wai ora,

Ko Tauke?, ko Wairorenga taniwha,

Ko Ngati Koura te hapii e

Ko Tuhoe te Iwi.

Koinei te mihi aroha mo taku iwi, na koutou i whakatd i nga tikanga kia mau tonu taku

Tihoetanga. Ki oku kuia, 6ku koroua, 6ku papara, oku kokara, na koutou au i poipoi runga i ©

1 Ko te rua o Tauke, noho ai te taniwha i reira i raro mai te kainga o te whare o Pihitahi Tainor raua ko
Wiremu Tainor, Te Marae o Otenuku
Na Te Tokai Nohotima korero uiui 2020



tatou marae, ki roto hoki i 0 koutou whare maha, ténei te mihi kia koutou.

Ka tuku mihi kia koutou aku hoa, aku karangaranga maha i whai whakaaro ake, kaua e
whakarérea nga tohutohu a nga tipuna, akotia ki wa tatou tamariki, mokopuna. Kimihia he
huarahi kia whai oranga hoki mo ratou e tti pakari ai, kia maia ai i nga tikanga o te aroha, 0 te
manaakitanga, te whakawhanaungatanga me te matematedone. NO reira, e te iwi koinei ra te

mihi aroha atu a ténei o nga uri whakaheke.

KUPU WAITARA

Ko te kaupapa e tuhi nei au i taku tuhinga roa mo te korero paki he whakaora mai i te wairua
0 te mokopuna me tana kuia. Kia uru rawa koe ki roto i nga tuhinga, ka mohio koe kei te
korero paki te kaituhi ki tana kuia me te whakatakoto i nga ahuatanga katoa o te korero paki.
He patai ta te kuia ki tana mokopuna i roto i ia ‘Upoko Matua. Ko ta te mokopuna whakautu,
ara te kaituhi te kairangahau, he whakamarama i aua ahuatanga i raro i te whakaruruhau o te
Matauranga Maori, Tahtht o te Matauranga, te Matauranga a-iwi, te reo, te hahi me te
hauora. Ka mutu, ko te whakaraupapa i nga herenga o aua ahuatanga mai te manawa o te

kaupapa tae ra and ki nga tohutohu me nga akoranga hou ka puta.

Kei te kaikorero paki te mana me te mauri ki te tuku i te ngako o nga korero me te whakaara
mai i te hinengaro hei whangai i te matauranga o te hunga e hiakai mai ana ki nga korero paki

a-whanau, a-hapii, a-iwi 0 roto 1 a Aotearoa puta noa ki te ao.

Ko te hua ka puta ko te akiaki i te tangata kia ngakau nui atu ki nga mahi korero paki, ka mutu
ko te whai whakaaro ki nga akonga hou e takoto ana ki mua i a ia hei mau, hei kawe ki roto i
nga hikoi katoa o te ao. Ko te otinga, ka tohunga tonu te kaiwhakarongo ki te whakaputu
kupu, ki te whakanako korero ka tae te wa mona ki te tii, ki te pupuri i te mana me te mauri,

hei kaikorero paki.

UPOKO TUATAHI

Kunenga Mai

“E moko, kai hea koe?”

1.0 He Kupu Whakataki

Ko te putake o taku kaupapa rangahau he titiro atu ki nga timomo ahuatanga o te korero paki.
I reira ka kukume ake i nga timomo ahuatanga ka rite 1 te rakau korero. Koia ko nga ahuatanga
ka iri ki te tuanui o te whare, téra e hiahiatia ana taua rakau korero. Ka toro atu, ka tikina atu,
mai konei ka whakakihia te kete matauranga i roto i te korero paki. Ka whakattihia nga kaupapa
ki runga, ka whakairi atu, a, ka tango mai. Koia nei nga ahuatanga o te korero paki. He tatai,
he korero hapai, he kupu korero, he herenga korero, he korero tuku iho, he huihuinga whakaaro,
he huihuinga tangata hoki, ka mutu he akoranga. Kei roto i ténei o nga ahuatanga rangahau,
ma te korero paki tonu e whakaatu i nga piikenga hei whakaora, hei whakaniko, hei whakaara

mai i te reo matauranga Maori, na whai and, i te Maori tonu.

NGO reira, hei whakapuaki i ténei upoko ka ruku hohonu ki te tauparapara i noho ptimau ki roto
1 te kaituhi e pakeke ana ki roto i te wharua o Ruatoki. “Taku manawa e kakapa nei”. Katahi
nei te ngakau nui ki te wairua o te tauparapara, ka noho ko te korero paki te piitake e kakapa

nei te manawa.

Ka whakamabhia te€nei tauparapara hei whakatuwhera i nga whaikorero ki nga marae o te wharua

0 Ruatoki, a, huri noa i te motu.

“Taku manawa e kakapa nei,

E kakapa ana ki nga whetu, ki te marama, ki te po
Ka tau kei te rua

Katahi au ka kite i te he

Katahi au ka kite i te mate

Taku tau Kahurangi téna ka riro kei tua, kei Paerau

Ki te huinga o te Kahurangi

Ka oti atu ai koutou e!

Tihei uriuri, tihei nakonako

Whakatau ha, whakatau ha te rangi e tii nei
Whakatau ha, whakatau ha te papa e takoto nei
Whakamaua ki a tina te more i Hawaiki

E pupii ana hoki, e wawau ana hoki

Tarewa ti ki te rangi

Iaaukiacke

Eke panuku, eke Tangaroa

Whano whano, haere mai te toki

Haumi €, Ui &, Taiki e!!?”

1.1 Tatai Korero

Ko te noho a te mokopuna ki nga rekereke o nga kuia me nga koroua e korero paki ana ki nga
marae o Ruatoki &tahi o nga mahi. Ko te kitenga tuatahi ki ténei ahuatanga te korero paki a te
mokopuna ki te kuia, he kitenga i te kuia mau moko. Ko te whakapae he hono tonu ta te kuia
mau moko, me te mokopuna. Ko te wairua o te kuia, ko te wairua o te mokopuna. Ka whangai
te kuia i tana mokopuna i nga puna korero mai nga tiriwhana o tona moko kauwae. Maringi
kau mai ana nga auheke o nga korero tuku e noho kotahi ai raua, a moko (kauwae), a puna

(korero).

He mokopuna ahau i whangaitia ki nga korero paki o taku iwi, me nga karakia a taku hahi
Ringatt. Koinei nga whare whakahekeheke korero i nga korero tuku iho, i nga korero paki mai
1 nga puna matapiipiitu o te ao kohatu ki te mokopuna i roto i te taiororua o Ruatoki. He mea
poipoitia ahau e 6ku kuia me 6ku koroua ki nga korero paki o toku iwi o Ngai Tuhoe. I pakeke
ake au i te wharua o Ruatoki i waho mai i te Manuka Titahi ki Kakahoroa, e mohio whanuitia
nei ko te taone o Whakatane. I te wa e tai ana au, a, e tamariki ana, he haututii te kai o te ata, o
te po. Ko te takaro me te tthohe o te reo Maori ka rongohia i waenganui i a matou, me te mea
hoki he whakaaraara i nga wairua o ratou ma i t6 matou marae o Waikirikiri i roto i te wharua

o Ruatoki.

2 (Black, 1987) (Uatuku, 2020)

Ko nga hapt ko Hamua me Ngati Mura. Ko Toikairakau te ingoa o te whare. Ko te marae ko
Waikirikiri. Koia te marae whakapapa atu toku kuia a Hineiwhakataia me au. Ko ia taku
Hamuatanga. I pakeke k& mai a Hineiwhakataia i Waikaremoana i te kitha i te wa e tai tonu
ana ia. He tamaiti whangai ia, i riro i nga uri o tona papa, i a Pita raua ko Wiki Taoho. Ka
pakeke haere ia, ka whakahokia ia ki Ruatoki me te tono o te whanau whangai kia tuku a
Hineiwhakataia ki te kura, ka tukua he piinoti kia Wiremu Tereina. Ka haere te wa me nga
whiu i whakaeketia, ka kore a Hineiwhakataia i tae ki te kura, a, pakeke noa ia ka tataki i tana

hoa rangatira a Tei lharaira Nohotima, ka moe raua.

Whakaahua 1. Hineiwhakataia raua ko Tei Nohotima na te kairangahau ténei whakaahua®

Ko Hineiwhakataia (Ata) Trainor (Tereina) taku kuia, ko Tei Iharaira Nohotima o Ngati Koura

tona hoa rangatira.

He mokopuna whangai au. Ka rite and i taku kuia, me ki koa tino marama taku kuia i te ahua
o te mokopuna whangai. Heoi, he maha nga mokopuna i whangaitia e nga kuia me nga koroua
o Ruatoki i aua wa. He momo and te mokopuna whangai. Ka mahia nga mahi e kore e taca e
te tangata te moemoea. Ka tareka te wawahi ture i roto tonu i wo ratou whanau na te

whakamina. Ka nihonihotia e wétahi, engari ahakoa téra, ka arohatia ratou i te mutunga.

3 (Black-Te Rangi, 1969)

E wha nga mokopuna i whangaitia i te taha o wo matou koka me nga papara. Taka rawa ki au,
na te aroha me te kukume o te whatumanawa o taku koroua 1 tana matamua wahine, ka riro au.
Ko au te mutunga o nga whangai a taku kuia me taku koroua. Me taku méohio 1 whakapau kaha
raua ki te whangai i au i nga taonga tuku iho hei kaipupuri mo te katoa, hei kaihonohono, hei
kaiwhangai i te kupu mo nga uri whakaheke. Ka pangia taku koroua i te mate, ka riro na taku
kuia me aku papara, kokara au i whakapakeke. Toku waimaria i a ratou. Ko te haahi whai ai
taku kuia me taku whanau ko te hahi Ringatii. Ko nga karakia a te Ringatii i te ata, i te po. Kare

1 mahue te karakia ia matou.

Ko tetahi o ngd mokopuna i whangaitia i taku taha ko Moihi Waikite. Ko ia te mokai o te
whanau. Ahakoa he pakeke ake i au, he mauiui hauora tona. Kare e taea te korero pénei i te
tangata ka maringi mai te kupu. He reo and tona kia matou. He reo rotarota, he reo tohutohu a-
ringa, he reo oreore a-tinana. He reo whakakeke, he reo manawataki, he reo aroha and tona.
Ko ia te kaitahi i to matou marae i Otenuku me te kaitou i te ahi kia mahana tonu nga kai mo
te tangata me nga manuhiri. He tlinga teitei t€ra i td matou hapu, a, kia kaua rawa matou e
tahitahi haere, nana tera mahi. He mate nui katoa matou kia Moihi. Ko Mgri tona mama. Ko
Meri te matamua a toku koroua. Ka awhitia e taku kuia, e Ata. Ko Moihi taku kaitiaki. Ko au

tona reo korero.

Ka ako au i te reo a-tinana me te reo a-ringa kia taca te whakawhiti kdrero me &tahi atu whainga
tikanga o te mita o Tihoe i waenganui i a maua, a, i a matou katoa. Ko Moihi taku
kaiwhakattpato, a, ka aukatihia atu te kino ména ka whakaeke mai ki runga i au. Ka tere tonu
tana ti mai ki taku taha, ka pare atu kia kore e pa mai te kino ki au, ahakoa kare au i te mohio
1 taua wa. Mohio tonu a Moihi he aha te tika, he aha te heé. Ko te akoranga hou moku, manaaki
i te tangata ahakoa te aha, ko te oranga o te tangata te mea nui*. Moe mai e moe i to moenga

roa.

* (Durie, 2006, August 1)

Whakaahua 2: Otenuku marae® https://www.ngaituhoe.iwi.nz/otenuku-marae

Ko Otenuku te papakainga

Ko Te Poho Tahatu o te ao te wharenui

Ko Ttumatauenga te wharekai

Ko Te Tahii o Haokitaha te maunga

Ko Oruakorau te wai rere e hono ana ki Ohinemataroa
Ko Ngati Koura te hapii

Koinei taku tirangawaewae.

Ko Otenuku te marae, ko Ngati Koura te hapt. Ka whakapapa atu au i te taha o taku koroua a
Tei Nohotima 6 Ruatoki. Hei whakahua atu kei Ruatahuna, kei Te Teko te papakainga, a, kei
Te Totara ki Ruatoki. Whaia, ka whakaaro a Tamarau Takurua® me hanga he marae ki Otenuku.
I te tau 1938 ka tangia te kawa o te whare, a, 1 tipono te hui a te hahi Ringatii ka whiriwhiria

ai ko Paora Delamere’ hai pou mo te hahi.

Ko Te Whenua® te tohunga whakairo i te whare o Koura Kino’. No te tau 1917 i
whakatuwheratia ai. No Tiiranga te tangata i hanga. Ko Wiremu Kingi tona ingoa. Ko te tikanga
o te ingoa o te hapt, a Ngati Koura, i ahu mai i te tipuna i a Koura Kino. Ko tona himata mai 1
nga tau 1800. He tohunga te koroua nei ki nga mahi pakanga. He tangata haerere ki te whenua

mo nga kaupapa mabhi. I ahu mai te tipuna nei mai te hapi o Ngati Te Ehutdi mai 1 a Ngati

5 (Tahoe, 1938)
¢ (Milroy, 1998)
7 (Jones, 1988)
8 (Temara, 1993)
% (Tuhoe, 2013)

Tawarere i roto i a Te Whanau-a-Apanui mai runga i te waka o Mataatua. Ka noho te tipuna
nei ki Ohiwa. Ka moe i tona hoa wahine ki reira. I reira ka timata nga uri, ka taka mai ki nga
uri whakaheke ka whakaritea ko Ngati Koura hei ingoa mo te hapii. Ka wetekina te ingoa a
Kino ki waho, ka kawea ko Ngati. Na te aha kua ngaoko nga whakaheke, kua noho hei hapii

ratou'’. Na konei i ttmata nga hapii.

Whakaahua 3: Waikirikiri Marae! 'https://www.ngaituhoe.iwi.nz/waikirikiri-marae

Ko Waikirikiri te marae

Ko Toikairakau te whare tipuna

Ko Kuraimoana te whare kai

Ko Hamua me Ngati Mura nga hapi (nd te marae kotahi)

I tipu ake au ki te marae o Waikirikiri

19 (Milroy, Te Ngahuru, Dictionary of New Zealand, 1990)
' (Tahoe, Waikirikiri Marae, 2013)

Whakapapa

Hamua — Ngatapa (wahine tuatahi), Maraki (wahine tuarua nd Te Arawa)
|

Mahiti — Tiakiwai
|

Te Pare — Wharetuna Heremia

Pihitahi — Wiremu Trainor

Hineiwhakaataeca — Tei Nohotima

Anituatua — Taiturakina Black

Hera — Willie Taute (tane tuatahi), Bruce Te Rangi (tane tuarua)

| |
Mareta — Hone Savage Tuwhakaraua Taute
|
| | |

Te Ohatua Savage, Ohia Ata Huirangi Savage, Ohomauri Tiare Savage

1.2 Ko nga whainga matua o ténei kaupapa rangahau:

Ko ta te tuhinga nei he titiro ki nga ahuatanga katoa o taku kaupapa rangahau, te korero paki.
And hoki, he aha nei au i rata ki teénei kaupapa. He momo aria kei roto i nga tuhinga e kitea ai,
e rongo ai i nga kawenga me nga wetewete o te manawa. Ko te tiki korero hei pupuri i te wairua
o te kaupapa. Ko te whakapae he maha nga peka o te korero paki pénei i te hopu i te wairua o
te tangata'?, ma te kupu noa ka mau. Ko nga kupu e whakamahia nei te kaikorero paki, kei a ia
nga taonga hei hono ki te wairua o te tangata e whakarongo mai ana. Katahi, i whanau
whakapapa mai te korero paki, i ahu mai i te rawakore, te rangatiratanga. He kupu tuku na

nga tipuna ki nga tamariki, mokopuna, ka haere whakapapa tonu ki wétehi e noho mohu ana.

12 (Karetu, 2018)

Ka rongohia i waenga nui i te minenga ahakoa kei hea, ahakoa nd hea, ka mohio rawatia te

paki, ka mohiotia te kaikorero paki.

He taonga whakahirahira t€nei mahi te korero paki ki au. Ko te whakaaro me te whakapono ka
aro mai wetahi ki aku nei kitenga. Ka rongo 1 nga korero, ka hikaka ki taku i tuhi ai me te mea
hoki ka whakaora i nga mahi nei. Ma te rangahau nei e arahi, kia kaua e tukua t€nei mea te
korero paki e whakamoea, a, kia kaua hoki e tukuna ma te patu wairua i roto i nga paki e
whakaponana. Aue!, katahi rawa, whakaoratia te€nei kaupapa i nga wahi katoa, ma tona reo a

1a hei kawe.

I timata au i t€nei hikoi i nga tau ki muri, i te wa e whai ana au i taku paerua. Ka tinao ake au i
wetahi korero mai reira, a, na wai, na wai he kitenga hou ka puta, ka tahuri ake he patai hou.
Ka rereke aku whainga, ka rangahau haere au, ka matakitaki, ka whakarongo. He ao and wa
wétahi, he tikanga and wa weétahi pénei i nga whare tukutuku. He wa ka whakairihia te korero
paki mo te po, a, ao ake he rangi and ka tikina atu. Kia tohunga tonu te kaikorero paki ki te
arahi haere, kei hua noa ka makere ki tawhiti, ana, he ako ano ki reira, ko te mutunga he akonga

hou me puta.

kia kitea 1 nga ritenga me nga rerek&tanga, and nei nga akoranga me nga ako e mau noa nei i
nga ahuatanga mo te rangahau me ona whiringa. Ko nga ‘ako’ i nga timomo kaupapa ka pa ki

nga iwi e hoki and ana ki te patai he aha te korero paki?

He nui nga huarahi hei taki i te korero paki. I ta te marama i tona nui, 1 tona iti, i tona
whakapapa, tona karakia, tona reo tohutohu, a, tona waiata. Kia kaua e mahue ki muri a paki
a-hewa. Ma ténei tuhinga e whakaatu i nga wahanga whakatitii, i nga wahanga tauriterite me
nga rerek&tanga, te whakaputa i nga kare a-roto, i te wairua o te korero paki, te reo, te titakataka

o te tinana me te whainga whakautu o te patai matua nei. He aha te korero paki?.

Ko taku whakapae he orite te tuapapa o te korero paki, ko nga kaupapa paki he rereke, waiho

ake ma te rangahau nei ka mohio.

Hei whakatuwhera ake i1 aku korero ko te whakamarama o aku tuhinga. I timata te hikoi i roto

i te ao korero paki i au e kopipt tonu ana e noho nei ki nga rekereke o taku kuia tipuna me aku

kuia, koroua ki nga marae. Na konei taku ngakau nui ki te€nei kaupapa, engari ka tae ra and ki
te tau kotahi mano, iwa rau, iwa tekau ma waru ka maro taku tii, ka maro hoki taku korero paki.

Ka tinao ake au i wétahi o aku korero mai taku tuhinga paerua.

Mai konei ka puta he akonga hou. Mai reira ko nga upoko e whakamarama ana i nga wahanga
1 mua rawa i te uru atu ki nga tuhinga korero. Ka himata te korero paki a ia wahanga me tona
patai e hono ana ki au e pakeke mai ana ki roto i te wharua o Ruatoki ki te taha o taku kuia. Ko
te patai a te kuia ki te mokopuna, ana ra, ko taku kuia ki au. Ka hono atu aku korero ki nga
tuhinga korero, katahi ka haere nga whakamarama me nga ahuatanga whakatau i te wairua. I

te mutunga, he ako kei te haere, he kitenga hou e whai ake nei:

Tuatahi, he rapu, he tuhura i nga korero e pa ana ki te korero paki.
Tuarua, he kohikohi i nga korero e pa ana ki te korero paki.

Tuatoru, he arotake i nga ahuatanga e pa ana ki te korero paki.

1.3 Te whainga whanui me nga patai

Ko te whainga whanui o téneki rangahau he tautohu, he arotake me te whakatakoto kdrero mo
te korero paki.
E tutuki ai teneki kaupapa rangahau i runga ake nei, a e whai ake ko te tino patai

He aha te korero paki?
1.3.1 Te Hiranga
He maha nga ptitake me te hiranga o ténei kaupapa rangahau. Tuatahi, he whakamarama he

aha ténei kaupapa te korero paki i roto i nga kanohi o te mokopuna tae noa ki tona ikeikeitanga,

a, ka noho hei kuia mo te kaupapa rangahau nei.

1.4 Tirohanga Whanui

Ko te tirohanga whanui o taku kaupapa rangahau kia whakaoratia mai te korero paki i roto i

nga marae, ki nga Kohanga, ki nga kura, ki nga Whare Wananga and hoki. A, ma te reo hei

arahi he akoranga hou me puta i te korero paki no reira e whai ana i te huarahi rangahau e pa

ana i te kaupapa Maori, matauranga Maori, me te matauranga a-iwi.

Hai whakatauira ake. E ai ki a Lee-Morgan e pénei ana ko te piirakau he rangahau kaupapa

Maori. (McFarland, A. & Matthews, N. (eds) 2017 wh.55).

Ka hoki and ki te ao Maori hei arahi i nga mahi rangahau mana motuhake Maori.
Taketake iho ko tona tiiapapa he mea hanga ki nga matapono Maori hai whakatami,

hei whakahihiri, hei whakapanoni hoki i te toiora o te tangata.

Ko ta te kaupapa rangahau Maori “He whakahoki mai i &ahi matauranga ki a tatou”
(L.T.Smith, 1999,wh.183) ki te whakamahere, whakahaere, whakamahi, arotake me te
whakahoki i nga whainga ahurea o te rangahau ki te hunga e tika ana, mo te hunga e
tika ana, ma te hunga e tika ana, ara, ma nga uri Maori. Ko te piirakau he kaupapa

rangahau (Lee, 2005).

Kati! ka tapirihia atu and nga whakatakotoranga korero a Ngata hai tautoko ake 1 nga korero a

Lee-Morgan:

He whakapapa tonu te tikanga o nga ptirakau a te Maori, hei whakamana i te noho, i
nga tikanga, i te whakawhanaungatanga o te hunga na ratau aua korero. Ahakoa atua
ake, tipua rawa nga korero, he tangata tonu te mutunga iho. He aroha, he riri, he
whawhai, he mate hoki nga take o nga mahi e kdrerotia ana i nga ptirakau mo nga atua
and nei he tangata. Heoi ko nga tino take o nga korero nei he tikanga hei arahi, hei
manaaki i te noho o te Maori. Ka mutu he vaua ake i &tahi wa te wehe i te mahi a te

tipua i t€ra a te tangata. (McFarland, A. & Matthews, N. (eds) 2017 wh.29).

I roto hoki i ténei tuhinga roa e whakaaro ana ahau ki te whai i te huarahi raraunga kounga

me te huarahi raraunga tatau ki te whakautu i nga patai.

Hai whakatauira ake ko nga korero a (Skerrett, 2017) e kiia ana

E rua nga rangahau matua kua horapa whanuitia; ko tétahi he raraunga kounga;!? ko
tétahi he raraunga tatau.'* Kei te taupatupatu tonu nga aronga o ia kaupapa ra. Ka toko
ake te patai, ko t€hea te matamua, ko t€hea te matamuri o €nei momo rangahau? Kia
kiia ai i te mutunga iho he matauranga tiituru ake nei. Ahakoa aua taupatupatu,
taukumekume me whakaaro nui tatou ki nga taha e rua. Me whai whakaaro hoki ki
nga iwi taketake o te ao, tae rawa mai ki to tatou ake iwi Maori. Kia pataitia te patai,
kohea te ara tika, te ara pono ma tatou? Ko te taha kounga? Ko te taha tatau? He
huarahi k& atu ranei? Kia titia &ra patai ki tetahi kokonga o te ngakau, kia aro tatou ki
ta te Maori titiro ki ténei mea te matauranga. (McFarland, A. & Matthews, N. (eds)
2017 wh.103.

1.4.1 Patai tuatahi — (He aha te korero paki?)

Ko te uiui tangata tetahi tikanga hai whakautu i te patai tuatahi. E ai ki ta Matthews (2017)

Koinei nga tikanga a-ringa e mahia ana e koe ki te kimi i nga korero rangahau. He
maha nga huarahi ki te kimi korero. ko te uiui, ko te tatauranga, ko te wananga, ko te
uiui a-ropt &tahi. Ko te mahi o te kairangahau kia whiriwhirihia te huarahi e pai rawa
ana mo to ake kaupapa me nga kaiuru noki. Whiriwhirihia te huarahi e pai rawa ana
mod to ake kaupapa. He rereke ki t€na, ki téna kaupapa, na, ata whakaarohia mo te
korero e hiahiatia ana me te huarahi tika kia kimihia nga korero tika. (McFarland, A.

& Matthews, N. (eds) 2017 wh.70).

He aha te korero paki he akoranga te korero paki me ki koa ahakoa ko te tahii ka noho matua

tonu, engari ko te kaupapa ka rereke.

Kai roto i aua rangahau e whakaatu mai ana nga korero mo te ahunga mai o te korero paki.
Me te mea hoki ara noa atu te maha o nga korero e pa ana ki te ahunga mai o te korero paki.
He korero ka kitea e pa ana ki te ao o nga atua, te ao 0 nehe, me te ao onaianei. Téra hoki ka

whakatauritehia te nuinga o nga korero nei ki te ao o nainei e noho pumau ai te tliturutanga o

13 Raraunga kounga — qualitative research
!4 Raraunga tatau — quantitative research

nga korero ki te kaupapa matua hai arahi i te upoko nei. Ka mutu kai roto and i ana

kohikohinga e korero ana mo te ahua o te korero paki.

Ko nga korero tuku iho tétahi wahanga nui ki ta te Maori rangahau korero... Hai ta

McFarland (2017)

Kia marama ki te tuku i nga korero ki té€na, ki t€na papareanga, ki téna
whakatipuranga whakahukahuka i nga korero mai i to kete whakawaitara. Ko wetahi
tangata he matapiko ki te tuku korero, ka mate atu me a ratau korero ehara nei nga
ratau aua korero ra. Na te mea na tétahi k& noa atu i hoatu aua korero ra. Kua noho te
tangata ra pupuri ai i aua korero hai whakamana i a ia. Me whakaaro nui te
kairangahau, mehemea i takohatia nga korero mo t6 kaupapa rangahau e wétahi atu ki
a koe ko t0 mahi he tuku 1 aua maramatanga, i aua mohiotanga ki tetahi k& noa atu kia
matatau ai te kaihopu i aua matauranga tuku iho, korero tuku iho ranei. McFarland, A.

& Matthews, N.(eds) 2017 wh.22)

Kia roa te whatu tangata e rere ana i te au o nga kupu ka mahuta mai he korero e pa ana ki te
taiao 1 tipu mai ai te kaituhi, ara, nga korero mo Tiithoe. I te mea hoki ko ia and tétahi
wahanga o te kaupapa i whiria e te kaituhi, e tika tonu ana kia whakanui te wahi ki te iwi nei,
a Tuhoe. Ko te reo tera ka tirohia ake ko te tii, ko te whakatautau i te ahua o te korero paki ko
te kite ko te rongo ake i nga kare a-roto o te korero paki téra ka tirohia ake, ka mutu ko &tahi

o nga tatai korero hai taunaki i te wahi ki ana kaupapa whakaheke.

Tirohanga whanui mo te tuhinga whakapae

Ko te tirohanga whanui o taku kaupapa rangahau kia whakaoratia mai te korero paki i roto i
nga kainga, marae kohanga reo, kura whare wananga, ma te reo hei arahi he akoranga hou me
puta i te korero paki. No reira e whai ana i te huarahi rangahau e pa ana ki te kaupapa Maori,

te matauranga Maori me te Matauranga a-Iwi.

Ko te Upoko Tuatahi, ko te Kunenga Mai
“E moko, kai hea koe?”.

Ko te wahanga tuatahi he whakamarama haere i te manawa o te kaupapa. Ko te whakatau me
nga whakapapa here ki au, ki aku kitenga, ki aku akoranga, me nga hono o toku ngakau he
whakatau haere 1 nga patai korero paki a te kuia ki tona mokopuna.

Ko nga whakaaturanga i himata mai te hikoi a te mokopuna, kaituhi i roto i tona

whakapakeketanga, pakeke noa me te aroha titikau ki te ngakau o te kaituhi.

Ko te manako a te kaituhi kia aro mai ki nga panui ka rongo i te wairua o te kaupapa me nga
tuhinga e whakamarama ana i tona whakapakekengia i nga rekereke 6 nihorei o niwhaniwha
ma. I kite i rongo 1 haku ake i nga reo, i nga kupu tuku a nga ruahine me nga koroua. Ka aroha

ake!

Ko te Upoko Tuarua — Ko te Kunenga Ngatahi

“E moko kai te aha koe?”

Ko nga whaiaro, me nga whainga matua e haere ai te kaupapa korero paki. Kei konei nga
whainga hei tautoko i nga ahuatanga o te korero paki. He kitenga i nga hono o nga korero paki
mai te ao hou ki te takiwa nga wahi tawhiti. Ko te whakatau i te tiponotanga, a, he aha ranei?
Kei roto nei nga matauranga e whakatakotohia ana me nga patapatai te ahuatanga o te tipono
ake 1 te arikariaka o te whakatti mai a -wairua ki ta te whakapono. Ko te kupu koa hei tiki atu
maku ko te Tamihana e ki ana!®> Hone 20:29 ka ki ake te atua, Ka whakapono koe na te mea i
kite koe 1 aua? He honore ki wera kaore and ia i kite engari kei te whakapono.

Koia nei tétahi ahuatanga mo te tangata he wananga i roto i ona k& whakaaro he ritenga kia
Tamihana me kite tuatahi, a8 he whakapono k& ki te kupu ména o te tuarua aue, kua raru tatou

te iwi Maori 1 te mea ko tatou katoa ka eke ki nga korero a-iwi, ana he pono.

Ko te Upoko Tuatoru —Ko te Kunenga Ake

“E moko, he aha nga mahi ki kona?”

15 (John, 1973)

Kei konei nga momo whakarata i te korero paki. Nga kai o te korero paki, nga karakia, nga
haerenga, nga kitenga, nga karanga, nga iwi korero paki. Kei ténei wahanga ka kite ake i nga
whakamarama i nga ahuatanga o te korero paki kei hea te€nei e haere ana me te mea hoki ka tiki
atu 1 nga hereherenga o te€tahi kaupapa ki tetahi atu. He akonga kei roto i té€nei mai te kohinga,
ka t0 ai e taea te kite ake 1 nga tohutohu e mau atu te taringa me te kupu e marino ana ki ko nga

whakaaturanga.

Ko te whakatinana i nga whakatautau me te kunenga whakatau. He whakamahana i te tinana
mo nga huringa whakatautau, a, matua akoako rawa i nga titakataka o te tangata, o te kararehe
koia ka taka 1 aua korero paki. Ko wénei mo nga tamariki e akoako ana ka taea te here atu i nga
matauranga mo nga tamariki me nga kura, koia ko te marau toi, marau reo, tikanga a-iwi, te
putaiao, te pangarau. Me ki ake ka taea te whakawhiti i ngd marau i roto i1 ngd mahi korero

paki.

Ko te whakatakoto and hoki ki te poutara-a-waho a Te Tapoto hei whainga huarahi méhio,
huarahi marama, huarahi para mod nga uri whakaheke i roto i te ao ako, i te a0 matauranga

Maori, matauranga a-iwi hoki.

Ko te Upoko Tuawha — Ko te Kunenga o Te Manawanui

“E moko, ko wai éna?”

Ko nga uiui i waenganui i te tangata, i te ropii. Kei konei nga waha korero, nga waha panui hei
whakatinana haere i nga ritenga me nga rerek&tanga. Kei konei ka kite ake 1 ngd momo korero
paki a nga iwi me nga tohutohu a ia korero paki. Ko te whakahua i €nei momo kupu korero

paki, te puirakau korero tara, pakiwaitara, kei wehea e noho ana wétahi kaupapa i te ao Maori.

Ko nga tangata i uiuitia e te kaituhi mai i nga hikoitanga o te ao. Na ratou hoki ka mihi ake, ko
wo ratou whakaaro i te wa 1 uiuitia e te kaituhi. He nui nga korero a wé&tahi me ki koa ko nga
mea tino rata ana ki t€nei kaupapa maringi noa mai nga kupu, ko wétahi ka ahua whakatakoto
tauira engari € mau ai te tono mo wa ratou whakaaro 1 wa ratou korero. Na reira kia hangai nga
patai ki to ratou ao. Ka korero ake and au mo te reo o nga tangata uiui. Ko wétahi he matatau i
te reo, ko wetahi e ako tonu ana me te mea nei kei a ratou te kaha. Ko te painga o te korero

paki kia ratou he awhina ia ratou ki te korero i te reo. Ko weétahi titiro ko nga mita o nga iwi

katahi nei te papai e tangitangi mai ana i te taringa mai te ia o te kupu ki te whakatakoto mai o

te kaupapa ka marakerake, ka mohio.

He whakakao, he whakanui he wetewete and 1 nga korero a nga uiuitanga mo te korero paki.
Kei konei ka kite ake 1 nga mita nga pikinga o te reo mai te taumata aki, ki tona kohimuhimu
me nga akoranga kei roto. Ko te whakarite i te tinana e uru atu nga oreore ki nga pikaritanga.
He tikanga, he momo ki w&tahi i te wa ka korero paki ana. He huhua ténei ahuatanga me ki koa
koia nei ngd momo tautoko awhina i te korero paki kia mau mai nga whatu o nga
kaiwhakarongo i te wa e paki ana he tikanga and ténei kia taea te whakataniwha mai tona reo
ki te reo o te mokoweri, tarakona he huhua ngahoriihorii mai te korokoro ki te huringa o te

arero ka tuku o ware kia ngutu me ona whakakite o te kanohi.

Ko ténei wahanga he kitenga i nga arohaehae me te mea hoki ka marama pai ki &nei korero 1
roto 1 te rangahau me nga tuhinga a te tangata, ka hono ki wa ratou hononga and hoki. He
whakarapopoto ténei wahanga i nga kitenga me nga rerek&tanga, a ko te whakautu and i te patai

matua — he aha te korero paki?

Ko te Upoko Tuarima — Ko te Kunenga mai o aku Tapuwae

“E moko, he aha o ako?”
“E moko, he aha nga ako hou?”

“E moko, kua aha inaianei?”
9

He Whakarapopoto

I roto 1 ténei wahanga o te tuhinga ka here ano ki te patai o te wahanga tuatahi, ka kite, ka
marama te mokopuna i tona whakapakeke mai me nga whanau, nga hapi me te hapori. Ka
mohio pai kai hea ia indianei. He hikoi whakakitenga i te taha o nga morehu kuia me nga koroua

hei whakamarama ake.

NGO reira, kua kite ake i te upoko nei te matapuna o nga korero tuku iho, e pa ana ki te kaituhi
o te rangahau. Kai roto hoki i a ia te mahutatanga mai o nga upoko, a, kua wawahitia mai téna
kaupapa o te€na upoko. Kua whakapuaki hoki ia i te whakahirahira o te kaupapa nei, i roto i

teénei ao,he aha te korero paki?

Na whai and ko te whainga nui hei whakahua ake kua kite ake 1 te upoko nei ko te noho i tana
kaupapa hei taonga, hei rongoa tuku iho, md nga papareanga e tipu tonu nei. Ko te hono mai
tera i te puna matatuhi ki te anga rangahau, me te tikanga rangahau. Ko te hono mai téra i nga
homaitanga korero a nga kaiuru, i o ratou tuku ihotanga, kia pai ai te whiri kau ake 1 t&tahi
taonga nui o te kaupapa nei. Ko &ra tohutohu me nga whakamarama, ka kitea ake i roto 1 nga
homaitanga a nga kaiuru. He kupu i tataitia mai nga reanga whakatipu, mai and i te wa o nga
matua tipuna, tae noa mai ki t€nei wa. Kia mau, puritia &ra whakaaronga tapu, kia i roa i roto

1 te ao o naianei, e ora ai mo te ao o te matika, o te apopo.

Teéna, whai ake titirohia, te upoko e whai ake nei. Ko te upoko tuarua teénei e whakaatu ana i te
hohonu whanuitanga o te puna matatuhi e pa ana taku kaupapa rangahau e hangai pu ana ki te

korero paki.

He huihuinga matatuhi kua tirohia ake e te kaituhi, e tika ana kia uru mai ki roto i nga wahanga
rangahau o te kaupapa nei. Koia nei te mahutatanga mai o te ruku hohonu ki roto i nga upoko
whakahirahira me te whaitaita o te rangahau. Ko tana ingoa matua, ko te “Upoko Matatuhi. No

reira, t€na koa, huakina mai te tatau ki te puna o te ao tuhi, kia whai kanohi atu au.

UPOKO TUARUA

Ko te Kunenga Ngatahi

“E moko kai te aha koe?”

2.0 He Kupu Whakataki

Ko te upoko o mua, he whakapuaki ake i1 nga tatai korero o te kaupapa nei. He tatari haere i te
hononga o te kaituhi ki tana kaupapa. He whakairo and i nga whare tukutuku korero i nga whare
whakahekeheke korero mo ‘He aha te korero paki.” Ko nga upoko &ra i whakapuakitia, ko te
whakahirahira o te kaupapa téra i tirohia. N0 reira, ka pehea ra te wahi ki te upoko tuarua. Ka

pehea tana mahuta ake 1 nga tuhinga matatuhi, e tika ana.

Iti te kupu nui te korero. Koira te kai mahuta i nga korero mo ténei o nga upoko. Ka mutu ko
te mahi a te upoko nei he tatari i te matapuna o nga korero kia puea mai te hua marama e hangai
ana ki ta te kaupapa i whiriwhiria e te kaituhi. Ka whakapuakina ake te upoko nei ma te ruku
tonu atu ki nga kohinga korero a nga kaituhi rongonui me te patai and, he aha ténei mea te
korero paki? Koira te uruuru whenua tuatahi a te kaipanui i te upoko nei, a, kai roto and i ana
kohikohinga e tipu mai ana te kakano o te marama, me te kakano 0 rangahau i te wa ka panuitia

nga tauira o ténei kaupapa whakahirahira te korero paki.

Kai roto i aua rangahau e whakaatu mai ana nga korero md tetahi kuia, ara, ko Tiria Tuhoro.
Me te mea hoki ara noa atu te maha o nga momo tauira mo te korero paki i kitea, i rongohia, 1
whakatinanahia e te kairangahau. He korero ka kitea e pa ana ki te ao o nga atua, te ao onehe,
me te ao onaianei. Teéra hoki ka whakatauritehia te nuinga o nga korero nei ki te ao donaianei, e

noho ptimau ai te tiitiirutanga o nga korero ki te kaupapa matua hai arahi ake i te upoko nei.

2.1 Te Hahi Ringatu

Ka tahuri te kaituhi te whakamarama i wetahi atu ahuatanga i mahue ki muri. Ahakoa i téra me
k1 ake i tuhia te kupu hei rerenga korero, whai atu ko te tuitui i nga wahanga a te kaituhi mai
tona pakeketanga mai i roto i te whakaniko o te korero o te reo. A, te korero paki a-tinana me
ona nukunuku mai tona kite, tona mohiotanga i tipu ake i te taha o nga kuia, koroua o te hahi

Ringatu.

Kia maro taku whakamarama kaore au i pakeke mai i te hahi Pakipaki, Katorika, Moromana,
Hareruia, Ratana me te Mihinare, engari ko te hahi o te matua tangata, te hahi Ringati e titia

nei ki taku whatumanawa. Ahakoa i marama au ki wétahi atu hahi, kore rawa au e whati.

I au e ritorito ana, haere ai au me taku whanau ki te tautoko 1 nga ra o te marae, a, téra koa ko
te hapati a nga Ringatti. Ka nohotahi nga Ringati mo nga ra e toru i te karakia, ka whakanui 1
te aroha ki te atua. Tlipono tonu ka taka he ra i te marae, ka haere atu matou me te whanau ki

te takatii 1 te mahi i te pa.

E ai ki te whakamarama o te pukapuka ‘He Pataka Kupu (2008)’ md te kupu hapati:

Te ra o te wiki e kia ana he ra tapu, he ra okioki ki €tahi hahi. He rereké tdo nga Hiperu

(Rahoroi) 1 to nga Karaitiana (Ratapu).

Ko waku na mahi he whakararu, he whakaporearea i mua i te whare o Toikairakau, te marae i
Waikirikiri i roto o Ruatoki. I nga ahiahi ka whakamoemitihia nga tamariki kia uru ki te
wharenui hei whakatau i nga wairua kdioio, me nga tarakona o wétahi kia noho moha, katahi

ka kite au i taua kuia a Tiria Tthoro.

Whakaahua 4. Kuia Tiria Tuhoro!¢

16 (Hape, 2019)

E kore rawa au e wareware 1 a koe e kui Tiria. Ko Tiria te kuia i rata katoa matou nga tamariki.
Ka kama mai ia ki a matou nga tamariki, ka whakatata, ka whakapiri atu matou ki a ia. “Anei,
noho mai ki waku waewae” ta Tiria. Ka patai ake au, “he aha te korero paki e Kui?”. “Taihoa
e Hera” te whakautu a te kuia nei, “ka kite ake koe, ka rongo koe, ana ka mohio koe i te
whakautu o t0 patai.” I te hikaka katoa taku ngakau me te mohio kei te haere te korero paki ki
paki a-hewa na tona whakaatu 1 nga pukenga e manako ana ahau. Ou, kia rite au ki a ia! Hina
katoa taku ngakau me taku wawata kia rite tonu au ki a Kuia Tiria! Kua uru mai aua ahuatanga
1 te korero paki noa iho. I reira katoa nga tangata mo te kaupapa, ko te hahi, ko te karakia.
Engari au, i reira k& au ka amene 1 te kite atu i a Kuia Tiria. Ko taku whakapae na konei ka uru
mai te wairua whakapono ki te korero paki. Na Kuia Tiria au i whakaki, 1 whakaora, 1
whakawairua i runga i te kaupapa e haere ngatahi ai te karakia me te korero paki. Kare he
wehenga rua i reira. Ko te whakapono ke te mea nui, kia kaua au e mataku. Na Tiria i heri mai
1 tetahi paerangi and o te hahi i roto i te korero paki, ména kare i korero pakihia kare e tau nga

tamariki.

Na nga mabhi a-tinana, na te horuhoru mai o te kupu mai roto i tona korokoro, na te rongo atu i
te tangi o wehiwehi, o keka, okawa, 6 tua whakarere i roto i te wahine iti nei. Ka whakamabhi i
wana ringaringa i te wiri, i te papaki whiu, 1 te papaki tahi, i te papaki whai a-ringa. Tohunga
taua kuia. I te hamama o tana waha ki te aki i te kupu. Ki te whakapati i te kupu. Ki te
whakaromiromi i te kupu kia reka a taringa. Kia hina mai a aroha, kia hina mai ki te whatu
manawa a tetahi ki t€tahi e rongo ai i te ia o te korero paki. E rongo ai i nga painga, i nga kupu
e hangai ana ki nga tohutohu ahakoa he aha te aha, ahakoa tana pakeke, ahakoa tona
ruahinetanga, e piko ana te tuara, ka taea tonu te hiki i tona panekoti e kitea ai nga kara

muramura 1 tétahi.

Kua uru mai a wana i taua wa. Ana! kua haka! kua tarahati. Kua whakarite i a ia i te manu. Kua
whakarite i a ia i te taniwha. Kua whakarite i a ia e oni ana, whakamua, whakamuri. E kopi
ana. Ana! ka pakipaki te tangata, me te whakahaha! Ka rongo tonu koe i te haruru o te whare.
Kare hoki ténei ahuatanga te whakama ki te tangata korero paki péra i a Tiria, mama noa iho
tana tu katahi ka tioni haere i mua i te tangata. Katahi ka hiki 1 tana reo ki te takutaku e pa ana
ki te whakarite ia i a i t€tahi k&, e uru wairua mai ana ki roto i a ia. Téra pea e whakamokamoka

ana i a ki te titiro kei te aha nga reo kohimuhimu ra pénei tonu i nga turehu nei.

Kei te kohimu nga ttrehu ki te mokomoko. Na téra ahuatanga ka ora mai ténei korero paki a te
Mokomoko me te Patupaiarehe na te kaituhi tonu i tito. I te wa i1 a ia e paki ana, koira tana
wairua, a, i whai atu au. Ko tona whakakitenga ki au €hara te korero paki i te mea whakamataku,
engari he akoranga kei roto. I a korero paki he ako kei roto mo te katoa, mo te ao. Mataku katoa
nga tangata ki te ao pohewa me nga paerangi. Engari ma te korero paki e whakamama i nga

purakau. Heoi and, ma te toa hoki e whakahaere. He tohunga hoki nga tangata korero paki.

Katahi au ka mabhira i tona moko, ahakoa i te mohio au kia kaua au e tuku, kei kitea mai au e

te tangata e mahira ana, ka waiho au i aku whakaaro i roto and i au. He morehu kuia ténei.

Na, ko nga whakaaturanga ko nga urukuhu o te hanga o tona moko e mau mai ana i tona
kauwae, ka mohio atu te tangata kua roa ia 1 ténei ao. Ko nga ngutu he motumotu, he koko

urukehu. I reira ko wona whakaaturanga o te ruahinetanga, kia nihorei ma.

Ina ta ‘He Pataka Kupu’ whakamarama mo te ruahine:

He wahine taipakeke kua roa nga ra ki te ao, kua mutu te rere o te awa o te atua. He Pataka

Kupu, 2008, Wh.792).

Ko taku whakapae i whanau mai ia i nga tau 1872!”. Ahakoa he ruahine, i te koi, i te matara
tona hinengaro i roto i ona ataahuatanga o te tau pakeke. He maia, he tohunga ia ki te tuku
kupu. Ka tthore, ka whakahaehae nga kupu, ka whakaarikihia i te matauranga o te kupu kia

rongo ai nga taringa pakipaki o te tangata tae atu ki nga tamariki.

Kuia Tiria Tuhoro, kua nohotahi katoa matou o aku hoa i raro i td papanarua, i td

paraikete e Kui. Koia kei a koe.

Kei konei te mahi a Tiria he kohi i nga tamariki whakararu i te wa o te hapati a nga Ringati.
Ka tonoa ia i te katoa. “Homai 0 ringaringa ki au, anei nga mahi ma o koutou ringa. He ringa
miharo o koutou hei miri i aku waewae na te kaha o te makariri”. Na wai, na wai, ka tau nga
wairua o aku hoa, ka timata te kuia nei ki te korero paki. Kua aio te whare me nga tangata i te

korero paki a te kuia.

17 (Sangi, 1993)
(Tuhoro, 1966)
(Harawira J. , 2020)

A, e mea ake, ko te reo o te kuia a Tiria ka rongotia e hiki ana ki te takiwa. Mutu rawa ake
kua papatahi'®, ka whakaakoako, ka aki, ka tutetute!®, ka tuku kiwaha, tauparapara, waiata
tautoko, whakatautau a-ringa, a-whatu, a-tukemata me te tinana and hoki hei whakaaraara.
Kia hiwa ra! Kia hiwa ra! Ko te urunga paki a-hewa o te korero paki kua tau koa. Kama ake
ko te parekareka mai o te pakeke, kua whiua atu he kupu ki te kuia hei whakararu 1 te korero

paki.

Engari tonu, mama noa iho te hi ake, te h1 atu a te kuia nei i te kupu hei mana i te upoko o te
korero paki. Katahi ka mirimiri i nga reka a ware i te horohorotanga®® o kaki i te korero paki.
Kua hiwawana te tangata, iimere ake ana, kua pakipaki i ta te tohungatanga o te morehu

kuia.!

Hei here and i nga korero o te mahi o ténei momo taonga te korero paki. He whakaari, he
whakangahau 1 nga timomo takutaku katoa o nga ahuatanga maha o te whakataki. Ahakoa
puirakau mai, ahakoa pakiwaitara mai, ko te whakangahau i nga korero kia hohou te rongo, kia
rongo i te maramatanga, i te akoranga, i te whakatupatotanga, ki a kawea nga wairua o te
kaiwhakarongo e whakapono ana, katahi nei te ahuatanga o te momo tuku kupu korero. “No
kona ko tetahi o nga ahuatanga nui ki te kaituhi o roto o téra mea o te kdrero paki ko tona reo
me te momo reo ¢ whakamahia ana hei whakakatakata, hei whakahoi 1 nga taringa, hei
whakaareare hoki 1 nga taringa o te tangata kia whakarongo ai ia, a, ka mutu kia whakamatakina

ai 1a ki te tikanga o roto i nga korero ra.” - (Milroy. W. 1997)

Ehara hoki i te mea he korero tuhi te korero paki. He korero a rongo noa iho. “Na, ahakoa kua
ngaro haere te€nei ahuatanga i roto i te iwi Maori na te mea kaore i te noho pera i nga ra o mua
e noho topu a whanau ana, a, e noho whanui ana ratau i te wahi kotahi e ahei ai ratau ki te

whakapuaki, ki te whakaputaputa i €nei korero” - (Milroy. W. 1997).

2.3 Nana Tana Pahahia Kanga?!

18 Papatahi — He oro, he ni.

1 Tutetute - He kaikai te tangata.

20 Horohorotanga — He kai horo.

21 Nana tana pahiihii kanga - He toa ki tana mahi.

He maha nga korero paki a te kuia nei. Ko te painga ka tarea e ia ngd wehenga taumata mo te
pakeke, mo te tamariki hoki. Heoi, ka timata te kuia nei ki te kdrero mo nga tae mumura o tona
papanarua me te taurite o nga tai o Uenuku. Na konei ka ara mai te arikitanga o nga
whakatautau. I reira ka kikototo?? te tangata ki a Tairi a-Kohu ko tona ingoa e mohiohia ko
Hinepukohurangi (Orbell, M. 1995). Na wai, na wai, kua mau atu aku kamo me taku wairua ki

te kuia nei a Tiria.

Ka whakaari mai i wétahi ahuatanga i hinga a Tairi a-Kohu i te tangata nei. A, mutu rawa ake
ka moe raua. Ka tono a Tairi a-Kohu ki a Uenuku kia kaua e korero ko wai a ia. Me tatari kia
pakeke ta raua tamaiti. Tahuri ake a Uenuku ki te whakararu i te kaupapa e mau ai a Tairi a-
Kohu i te awatea, ka rongo a Tairi a-Kohu i te whiu a Uenuku. Na, ka wehe, ka whakarere e
Tairi a-Kohu a Uenuku. Ka timata a Uenuku, ka kimi tana wahine mai te mata whenua ki te
pokai whenua, ki te karu o te ika, ki te hiku o te ika. Kore rawa e kitea. Heoi, i te mataki ake a
Ranginui raua ko Papatiianuku i te tangata nei e haere wairua noa. Ka tipu te aroha i waenga
nui i a raua mo Uenuku. Otira, ka whakataungia ko Uenuku tona ingoa. He kopere tai maheni

mai roto 1 te konehunehu o te ua. Mai konei ka hono ia ki te taha o tona whanau.

Na te korero paki nei au i ako i nga ingoa mo nga tae Maori, mai te papanarua, ara, a Uenuku.
Ka whakahua ake te kuia nei a Tiria i nga Atua Maori me 0 ratou tae pénei i a Tangaroa
(kikorangi, kahurangi), Tanemahuta (kakariki), Tumatauenga (whero), Tawhirimatea,
Ranginui, Papattianuku me Whiro. He akonga i puta i nga tohutohu a te kuia, a, kia kaua e
mahue nga tikanga mo ia tae, ka ngawari te rongo 1 to ratou mahana. Anei te akonga hou, ko
nga hono ki nga rerenga a-wairua, te patunga o te manawa, te hikaka o te rongo i nga kupu
tuku. Ko taku ko te korero paki ki ténei wahanga, he whakawhiti mai i te ao tawhito ki te ao o

konei.

2.4 Akoranga Tuatahi

Ko te akoranga tuatahi 1 au e whai whakaaro ana me aku whakapae i te kore au i kawea e taku
kuia me taku koroua ki nga haapati, ki nga karakia o te hahi Ringatt kare au e rongo, kare au
e kite, kare e hohou taku wairua ki te korero paki e mohio nei au inaianei. Na runga i te

karakia me te whakapono au ka méhio, na runga i te korero paki au ka marama.

22 Kikototo - He hiahia atu i te tangata mai tawhiti.

Ko &tahi o nga akoranga and i puta ki konei ko te hauora o te tangata. Ko te reo o te tangata me
nga tikanga, ka puta ake ko nga kare a-roto. Ka ki ake ehara i te kimi i nga piikenga o te tohunga
nei, ko taku he titiro, ka mataki ake, ka whakarongo i te reo o nga morehu. Katahi nei te
akoranga hou ko nga hono ki nga rerenga wairua, te patu o te manawa, te hikaka o te rongo 1
nga kupu tuku. Ko taku ko te korero paki ki t€nei wahanga, he whakawhiti mai i te ao tawhito

ki te ao o koneki.

He rahi nga whakahuahua i rongo ake te taringa. Heoi, ko nga kupu and i whakahuatia i wona
kaupapa e tai ana. Ka korero ana a Tiria, kore rawa ia e hunahuna i te kupu hei whakapaipai
mo nga taringa, engari ka whakahua ake ko te matii®* tonu o te kaupapa. Na reira me wawe te
hopu i ana korero. Kia hoki and au ki nga koreo md nga kara o te papanarua a kuia Tiria. Ka
ara ake ténei korero paki e rata nei ki te wairua, téra te whakapono. Ko nga kaupapa korero he
hono tonu i te ao tawhito ki te ao hou, he hono 1 nga iwi o roto i a Aotearoa, o waho mai i a
Aotearoa and hoki he hono i nga haahi me nga whakapapa a-iwi, a-whanau taka rawa mai ki

nga kara hono.

2.5 Te koti o Hohepa

Ka puta te korero paki md nga kara o te koti o Hohepa ka korerohia e te haahi o te Hurae ka
kite i te paipera o te Hurae** . Ko te ingoa o taua koti ko Hiirae (Ketonet passim?®). Ko tona
whakapiringa a-tangata a te korero paki nei he whakahua i nga ahuatanga o te pthaehae?® me
te kiriweti?’ o te tuakana ki te tamaiti whangai. He maha taua ahua i whakaeketia ki aua tamaiti
whangai. Ko wetahi i manaakitia, a, ko wetahi i tikinotia. Ko te mea k&, hei whakairo ake ma

te tangata €hara ko nga tamariki whangai te he, ko te manawa o te kaupapa, ko te wa, koia ke.

I hoko te papa whangai 2 Hohepa he koti karakara mona. Ko Hakopa te ingoa o tona papa

whangai. Ko te koti nei, ana noa te mura mai o nga kara me te ataahua hoki o taua koti. He nui

23 Matii — Te hohonutanga o te kupu

24 (Coat of many colours, 2021)

25 (Lizorkin-Eyzenberg, 2021)

26 Piihachae — He harawene ahakoa te aha.

27 Kiriweti — Kaore e pirangi ko wai te tangata.

te aroha o Hakopa ki tana poai a Hohepa. Ka haere te wa ka tipu te piihachae 1 waenganui i nga
tuakana o Hohepa. Ka whakaaro nga tungane me ta ratou whakapae 1 te rirohana o te koti ia
Hohepa he tohu téna hei rangatira mo te whanau. Ka tipu te kino i roto i nga tungane na te kaha
aro a Hakopa ki nga moemoea a Hohepa. He ahua matekite nei a Hohepa, na te aha? Tapono
tonu i ia kitenga moemoea ka eke te tika me te pono ki nga whainga whakaatu a Hohepa. Ka
whakarite nga tungane kia kawea atu a Hohepa ki wahi k&. Na wai, na wali, ka ea te whakarite
a nga tungane nei, ka kawea atu a Hohepa kia whakamate atu. Ka huihui nga tungane nei ka ki
ake t€tahi me whakamate tonu e ratou, tere tonu te kama ake a t€tahi mana tonu e whakamate.
Ka tahuri a Pine ki te whakawai i ana tungane kia waiho ia me Hohepa. Whakaae atu ana nga
tungane ka haere ratou, ka mahue atu ko Hohepa raua ko Pine. I te mutunga ka hokona a
Hohepa e tetahi iwi hei timau ma ratou. He whakaaro i tipu ake i roto i a Pine, he whakaaro
mo te koti. Tukua e ia te koti ki roto i te toto o te hipi, ka pohehetia e te tangata me Hakopa
hoki, kua mate a Hohepa. Heoi, he whakataruna®® noa i te tangata kia hinga te whakaaro kua

mate a Hohepa.

Kua kore te koti o Hohepa, ko tona mana kei a ia tonu. Koia te whakanui a nga timau mo
Hohepa. Tiipono he wa i taka ka rongo a Whero, he kawai rangatira, he kingi te tangata nei.
Na, i puta te kdrero md Hohepa e kia ana he tohunga ki te whakamarama i nga korero moemoea.
Ka tino rata a Whero ki a ia. Ko nga korero mai i nga kitenga a Hohepa he pono, he tika. Otira,
ko tetahi o nga whakawai ko te wahine a Whero. Kaha ke te kikototo kia Hohepa. Ko te pai o
Hohepa, kore rawa ia i tahuri atu. Na kare i roa ka tukua he tiinga teitei md Hohepa e Whero.
Heoi, kia mohio mai koutou he tangata hiimarie, he tangata aroha a Hohepa i te tangata ahakoa
1 mahi kinotia ia e ana tungane, i te mutunga ka tahuri ake ia ki te manaaki, a ka toro atu ia kia
Hakopa ki tona papa whangai me te mea hoki kua eke te kaumatuatanga ki runga i a Hakopa.
Ka whakaatu a Hohepa ko wai ia, ahua roa tonu a Hakopa e noho mawera?’ ana i te tangata me
te mohio kua mate k€ tana tama a Hohepa. Whiri ake, whiri ake, ka tau, koia nei tona tama, ko

Hohepa. Katahi a roimata, a hiipe ka tae, whai ake nga kupu tuku whakamoemiti 1 nga karakia.

He mitharo te whakarongo ki &nei o nga korero paki i te mea iho he rau tau €nei korero e

whakapono tonu ana. Ko nga mahi, he mahi ma te whanau i taua wa. Ka whakaaro ake he

28 Whakataruna - Kei te whakatau noa, engari kaore i te pirangi.
29 Mawera — He titiro makutu.

momo tangata ratou, he tangata ringa raupa te katoa. Otira, he tangata nuku i te whenua, ka

kauhau haere i te rongopai.

I te rongohanga o €nei korero, ka mohio te kaipanui ahakoa he kupu e panuihia ana, he piirakau
he pakiwaitara e kite a tuhi nei 1 t€neki wa tonu, ko te reo, ko te ti, ko te whakataki, ko te
nekeneke o te tinana ko te whakaora me te whakangahau i1 nga korero a te kaikdrero paki te
rerek€tanga o te hiki ki wahi ke atu. Ko te whakataruna a te kaikorero paki he koti tana e mau
nei péra tonu ia Hohepa hei whakaara i nga korero. He whakaari i nga kare a-roto e pa nei te
piihachae te kiriweti me te kikototo o te tangata. He whai a-ringa ki nga ahuatanga e whakaatu
ana i nga wahanga kupu ara te kaumatuatanga, te heke i te roimata, te hiipe, te whakamoemiti
1 nga karakia. He maringi noa o nga korero a te kaikorero paki kore rawa e kitea i a ia e panui
ana. Kua tau noa te mahi whakangahau mai te timatanga tae ra and ki te mutunga mai o nga
korero, ka oti he akoranga hou kua mau. Katahi nei ko tona ahuatanga he korero ngahau

(Milroy. W. 1997)

2.6 Te Reo Karakia me te Korero Paki

He aha ténei te reo karakia me ona panga hono ki te korero paki. Na, ko te whakapae i t€nei wa
he nui nga kitenga me nga whainga hei wetewete ake, a téra kei roto i t€nei wahanga o te
tuhinga. Ka puta he ahuatanga, he akonga hou hei whai matauranga hei ako i te hunga e

ngakaunui ana ki te hunga e hiahia nei ki te mohio ki etahi maramatanga.

Ko nga karakia he korero tuku mai i nga tipuna. Ko nga whakamarama a wé&tahi me nga kitenga,
ko nga whakaaro a te tangata. Kei roto and hoki he momo uiui i nga tangata kua whai ringaringa
ki te wairua o te kaupapa. Mai konei ka mohiotia ko wai a nunui ma, a roroa ma. I te wa e

rangahau ana ahau he rahi nga whakawairangi i nga whakaaro he akoranga.

He tautohe ména he kitenga hou, a, ka aha, me aha. Mai i reira he mahinga hou té€nei hei
whakaaraara. Otira, ko te timanako me te whakapono ka mohiotia ma te pono ka ora taua
wairua ki tona whakamutunga. Na, i te kore te tangata e whakapono, e kore e aroha i te kaupapa.
He wero ténei, me ki koa, kei roto 1 aku whakamaori i nga putanga, a, kei konei ka manawareka,
ka hinga mai ki nga whakaaturanga i nga tuhinga, i nga rangahau e kitea te hono o te karakia
ki te korero paki. Kei roto i €nei tuhinga €tahi tauira e whai ake nei. He maha nga momo karakia

hei whakahua ake maku. Anei te€tahi me ona whakamaramatanga kia kaua e wareware i te

kaupapa, he aha te korero paki. Otira, he kite he aha nga hono o te karakia ki te kaupapa me te

korero paki.

I tikina e au i t€nei karakia mai roto i te pukapuka o Te Reo o Te Marae® i roto i te
matauranga o Tihoe me te mea nei ka hangai tonu ténei karakia ki au me taku iwi o Tthoe.
Na, ko te kaupapa o te€nei pukapuka he awhina, he arahi i nga kaiako me nga tamariki i roto i

te matauranga o tona ake mita o Ngai Tithoe. Ma tou reo ka marama no hea ake koe.

Kia hoki and ki nga korero mo Kuia Tiria. Ko tana he whakangahau (Milroy. W. 1997) i nga
ttmomo kupu tuku, nga timomo korero whakaheke i1 puta katoa i raro i te wairua whakapono
ki nga hapati o te hahi Ringatii. Ko ta te kairangahau he wetewete ki te whai maramatanga

ména he hono i waenganui i te karakia i raro i te wairua whakapono, me te korero paki.

2.7 Te Karakia a Tamarau Waiari’!

Ka pau te maka nga korero a te koekoea a Tuwhenua kura
A tuwhenua kura hai wehi ma te tangata

Ka pau te waka e rere ai koe ko Te Purupuru

Ko te kohao roimata nui a-Toi

Te hua kainga nana i tiki te kura ki rawahi

I rokohanga atu e nga tipuna

E ti tatai arorangi ki Tahuaroa ki Manuka

Mauria atu e koe hai rakau mau mo te kai riritanga
I te putanga o te werewere ka hoa ki tona mata
Kai riro nei i te pouri kenekene ka pu kai waho

He atua i te reira i te p0o, he tangata i reira i te ao
Hinga i tarakau a te Ariki

Hinga i tona kai mua, ka puta kai waho ka ora e

Ko te whakapae me te whakamarama a te kaituhi mo te karakia. Kei te mohio ake te haerenga

o Hape he tiki atu 1 te pounamu whai muri iho ka whai atu ko Tamarau. Na, i tona tae atu ki a

30 (Education, 2007)
31 (Education, 2007)

Hape, kua mate ké. Ka timata a Tamarau ki te karakia. I taua wa e karakia ana ia ka tomo te
waha kia huaki, a, ka puta ake te ha whakamutunga 6 Hape ki runga i a Tamarau. [ aia e
karakia ana ka ngaua te taringa ka atua a Tamarau. Ko te whakaritenga, i uru wairua atu a

Hape ki roto i a Tamarau, a, ka tau a Tamarau hei rangatira. Taria ko te haere tahi ki te atua.

Kei raro iho nga whakamarama mo Hape me ana tama me Tamarau. I konei ka marama te

kaipanui 1 nga kitenga me nga whiringa a te kaituhi.

2.8 Hape me wana tama a Rawaho raua ko Tamarau

Na Tamarau Waiari o Nga Koura hapti o Tuhoe iwi i korero 1 teéneki piirakau md Hape (Orbell,

M., 1995) me wana tama a Rawaho raua ko Tamarau ki a Peehi i te tau 1894.

I haere mai Ngahue raua ko Hape mai Hawaiki ki te whai i ta raua ika, ara ko te Pounamu (Te
Whatu o Poutini*?). Engari ano kare raua i haere ngatahi mai ki téneki motu, ko Hape i whai i

muri i a Ngahue.

I noho a Hape me tana iwi ki Ohiwa (Te Moana o Tairongo®?). Na, katahi ka hiahia and ki te
whai i te ika ra. Ka tangohia e ia te mauri o te kiimara, ka waiho e ia kia matao. Katahi ka haere,
oti atu ki Kaikoura, ka kitea te pounamu, ka mate ki reira. Ka noho ana tama ki te whakatipu 1
te kumara, kare 1 tipu, koinei te take i haere ai ki te kimi i to raua tipuna ia Hape, otira, kua
mohio raua kua riro te mauri o te kumara ko te matao anake e noho ana ki te whenua. N reira
ka whai muri atu raua i te huarahi o Hape, haere tonu ki te awa o Tarawera, tae atu ki te Tatau
a Hape®*, whakawhiti i te mania o Kaingaroa ki a tae ki te pitake o Rangitaiki, ka whai i te
Kaimanawa kia tae atu ki Porirua, karangatia nga atua, nga kauika taniwha hai whakawhiti i te

moana o Raukawa.

Ka whakawhiti ki Wairau, ka haere ki Kaikoura, ka rongo ia kai reira td raua matua, engari kua

mate. Ka haere atu nga tokorua ki te whare. Ka tahuri a Rawaho ki te karakia, ko Tamarau ki

32 (Polytechnic, 2021)

33 (Walker, 2021)

3% (Best, The Story of Hape, The Wanderer, as told by Tamarau and Tutaka-ngahau, chiefs of the tuhoe tribe.,
1899)

te karakia i te waha kia huakina. Ka tiwhera te tatau o te whare, ka tomo atu a Tamarau ka kite

1 t0 raua papa e takoto iwi ana. Ka ngaua te taringa, atua tonu atu a Tamarau.

Na te momo o te korero e whakahua nei i a Tamarau 1 te karakia i roto i te waha e hoaki mai
ana koinei te ha whakamutunga ‘ka ngaua te taringa’ ka whakaatuahia e te tana papa kua eke
te taumata atua rangatira ki runga ki a Tamarau. Ka kiteahia te tapu i roto i te karakia, ka
kitea te wairua o te karakia mai i nga kupu tuku iho ki te whakapapa here o te rangatira ki te
rangatira. Na reira ka noho te tapu ki roto i nga karakia koinei te wa kare e korero pakihia,
engari ko te whakamarama o te karakia na runga i te ngakau whakapono me te whakato
wairua i te momo ngahau i nga kupu whakataki te wa ka korero pakihia nga karakia. Ki ta
Wharehuia “Me ki pénei ake and au he wa and mo te korero paki, he wa and kia kaua koe e
korero paki, he wa and md tetahi momo korero paki, he wa and e kore ai koe e korero i taua

korero ra” (Milroy. W. 1997).

Ka hiki ake aku korero mai téra tau ki ténei tau 2020-2021 Kei te haere nga kaumatua o Ruatoki
ki te hikoi o Hape mai roto o Tiihoe, ka peka haere ki nga wahi i tau a Hape. Katahi ka korerotia
nga kitenga o aua wahi ki €nei ra. He haere ataahua ténei hikoi, me ki ake, he akoranga kei roto
mo ia tangata, otira, kei konei ka korerotia nga korero paki me nga karakia hei hiki i te tapu o
te haere tera ko te karakia i runga iho nei ka whakahaeretia. Ko te kitenga hou na te whiu a te
mate korona ka aukatitia te haere nei, engari me te mohio ake ka hikina te mate korona ka
timata and nga whakaritenga. Otira, naku noa &nei whakaaro koia ko te ingoa o Taihape téra i
tapaina taua wahi ra i te ingoa o Hape a, i1 tona tae atu ka whakakotahitia te ingoa Taihape. He
ohiti ake nei a, téra ingoa i te waipounamu ia Kaikoura koia and te nohonga o Tamarau he
korero and tena, he paki and he rangahau. Hei te wa ka mohio ména e tika ana nga aria a te
kaituhi he haere hau noa ranei.>> Hei here ki nga korero o mua he haere tahi ai te karakia me te
korero paki i runga nei i te whakapono a te kaikorero ki nga korero e takotohia ana, he

whakatinana i nga korero, ka mutu he whakakitenga hou, he akoranga ka puta.

E ai ki ta Takuta Haturini McGarvey (McGarvey, H. 2019), e rua nga karakia i rongo ai ia, 2,
ko ta Hue Rangi hangai tonu ki te kawai whakaheke whakapapa ki a Te Hue Rangi. Ko Ta Pou

Temara, he rereké, ka huritia e Pou kia tauparapara hei timata mana ki tana kaupapa. Ko ta

35 (Tihi, 2020)

Koro Jim Wharehuia Milroy*®, ko te karakia nei, ko te mauri o te kiimara. Ka taea hoki ténei

karakia ki te whakahaere ki te kawe tlipapaku i te mate.

He nui nga kaupapa pénei, he karakia wai, wairua kéhua (Karetu, T., Milroy, W. (2018)) he
tuku 1 te tupapaku ki te kainga, kei konei ka hoki putuputu i taua karakia, a, ka taea hoki te
whakahaere 1 te karakia nei 1 te wa e whakaeke ana te tangata ki te marae, whakatau i te mate
pare kawakawa, nga tiwhenua kura ka pau te waka a rere ai koe, he tauira noa iho ténei i

tinaohia hei arahi i te kaupapa hono ki te karakia.

Ahakoa he rereké te whakatakoko kupu i a Pouroto Ngaropo, a Jim Wharehuia Milroy, Pou
Temara, Te Hue Rangi, ko te akoranga ka rite. Ko taku whakapae me taku whakarite, ko te
tangata mai ia whanau, ia hapt, he momo, he uri whakaheke ratou. Na ko ta ratou mahi he
whakakoikoi i te arero pénei tona ritenga ki te pene, ka tatai i te kupu, koia te rere o te kupu ki

te paki-a-hewa, tatti mai ki te whenua nui te reo karakia (McGarvey, H. 2020 korero a-waha).

2.9 Karakia Wananga

He nui nga karakia ki ta Pouroto Ngaropo he hono i te korero paki ki te karakia. Ka taea te
tono atu ki te atua kia manaakitia te whanau, hapi, iwi. I reira ka puea ake nga korero paki a-

iwi. Ka haere tahi te korero pakiwaitara, korero paki ki mua, ki muri o te karakia 3’.

Hei tauira ake

Karakia a Tawhaki Piki ake

He whakawatea tana, he whakawatea tikina atu ki te wananga

Piki ake Tawhaki ki te rangi
Piki ake Tawhaki tuarua
Piki ake Tawhaki tuatoru
Piki ake Tawhaki tuawha

Piki ake Tawhaki tuarima

3 (H, 2019)
37 (Ngaropo, 2017)

Piki ake Tawhaki tuaono

Piki ake Tawhaki tuawhitu

Piki ake Tawhaki tuawaru

Piki ake Tawhaki tuaiwa

Piki ake Tawhaki i te rangi tua-ngahuru

He rongo te mahaki

Kei riro ai nga kete o te wananga
Ki te heke nga kete ko te whekamo
Ko te werohia

Ko te whakairihia

Ka heke iho ki te a0 marama

Ka poupoutia

Ki te wharekorero

Ki te whaikorero o te wharekura
Hei kauwae raro

Whano, whano

Haere mai te toki

Haumie, hui e

Taiki e!

Ehara wénei korero karakia e mohio whanuihia e te iwi Maori, koia nei ko nga pakiwaitara
karakia ka korero ki roto i nga whare wananga. Ma te rongo ka korero hei whakaora i nga
wananga, ko te wairua ko te ia o te takutaku’® e rongo ai te wairua. Koinei ano pea te hono a te
karakia ki te korero paki, ko te tuku i te kupu korero ki a rere, a ko te whakapono a te kaikarakia
me te tuku takutaku ka rongo ka whakapono te kaiwhakarongo péna tonu i te korero paki ma
te rongo 1 te whakapono a te kaikorero i tana e korero nei. Ka mutu ko te korero paki te

whakamomona i nga korero mai te karakia hei whaimaramatanga hei kitenga hou hoki.

Hei tapiri atu 1 téra ko nga korero paki mo Tawhaki i tona haerenga ki nga Toi o nga rangi, ka
riro mai 1 nga kete e toru. Ko te kete tuatahi ko te kete aronui te mauri o te tangata. Ko te kete

tuauri ko nga karakia me nga tikanga. Ko te kete tuatea ko te makutu me te kino hei tami, hei

38 Takutaku — He tuku karakia.

patu i te tangata ka whakawhiwhitia kia rua nga kohatu whatukura hei whakamana i nga

akoranga, nga matauranga me te mauri e haere tonu nei.

E ai kia Ttmoti Karetu,* ko te kete tuawha, ko te kete aroiti, ko te whakawai i te mahara o te
tane, nana i tuku i nga ika ki te moana. Ko nga tuna i whiua ki nga repo, ki nga wahi paruparu
mo tona mutunga. He hui kaiako ki Taupo i reira maua e korero ana ka maunu mai €nei o nga

korero.

2.10 Karakia hiki i te tapu’

Hei hiki ake i €nei korero, i te tau 2018 me te tau 2019 ka haere te tira tohunga me nga wahine
kaikaranga ki te whakatuwhera me te whakakati i te kaupapa kawe taonga, kawe toi 6 Oceania®!
ki tawahi. Ko €tahi o nga taonga nei he moko mahunga, he mata kanohi, he poupou, he
tekoteko, he haki, he piana kua whakairotia e te ringa tangata, he harakeke, he uku tae noa ki
te ta pikitia. Tera te ataahua, ko te rerek@tanga he whakaaturanga o mua mo Kapene Kuki me
te reo korero paki e kauhau ana i te haerenga o Kapene Kuki ki te Moananui a-Kiwa, ka hono

ki te whakaaturanga me te maha atu o nga kaupapa.

Ko nga iwi 1 whakakao mai ki Ingarangi ko te iwi 6 Hawaii, te iwi 0 Tonga, 0 Papua New
Guinea, 0 Fiji, 0 Rarotonga, 0 Tahiti, 6 Hamoa me €tahi atu i waenga tonu i te minenga. Kati
13, ko te kitenga i te oritetanga o nga korero paki a ia iwi o t€na whenua, o téna whenua ki ta te
Maori. Ko te mita me te tangi o te reo, a, ko nga tikanga he ahua rerek€ engari ko te ia o te
korero e noho titata ana, e mau ai te ia o te rerenga korero. Otira, me mau taringa ki nga kupu
me mahorahora te ngakau ki nga reo, ki nga kupu tuku. He akoranga hou kei roto, katahi nei te
kitenga hou ki nga hono me nga tauhere pénei i te iwi te tikanga, te tapu, te wairua, nga mana,
nga kikokiko, te whakapono. I hikoi tahi nga iwi, ka whiri atu i te matauranga, ka here ki nga

korero paki, he maha nga akoranga i puta.

Ko ta Heremoana Maamaatuaiahutapu*?, te minita tikanga o Tahiti, na te iwi tonu wa ratou

korero paki. Ma te iwi ake e korero 1 wa ratou korero paki. Ka korerotia ki nga whanau ki roto

39 (Karetu, 1996)

40 (Karetu, T., Milroy, W., 2018)
41 (Miller, 2018)

42 (Maamaatuaiahutapu, 2018)

1 nga hapil puta noa, ehara i te whakaatu i mua i nga kaupapa mahi. Ko te korero paki he momo

whakaatu i te hono i nga kupu tuku 6 nehe, tauhere ake ki nga whainga kaupapa o &nei tau.

Ko nga korero paki a-waha ta ratou e manawanui ana, kia mau tonu ki téra. E kore ratou e
ngakaunui kia tuhia nga korero, na te aha? Kei whakakorerotia, a, ka whakamdmonabhia e te
kaituhi ki tana e pirangi ana. Ka mahue te pono o te kupu mai taua wa ki nga takiwa e haere
tahi ai ratou. Ka timata te minita a Heremoana ki te korero mo te poroiwi, a, te koiwi o Kupe,
e ki ana i ahu mai a Kupe mai Tahiti, a, ko tana kei runga i te moutere nga koiwi o Kupe e
tapuke ana. Heoi, ki te a0 o te Maori e mohio pai ana tatou i te korero paki o Kupe, i ahu k&

mai te motu o Hawaiki, katahi ka kokiri ia ki te whai i te wheke o Muturangi®’.

Ka hono and &nei korero ki ta Hape me Tamarau e pa ana ki te tapu 6 nga korero. Ki hea te wa
korero paki e tika ana, kare ranei. Ka mutu ko te whakatau and e ai ki a Wharehuia (Milroy.

W. 1997). Kare he korero i tua atu.

2.11 Te Wheke a-Muturangi

E ai ki nga korero paki na, i whakamatetia e te wheke o Muturangi i a Punaraku**, te tamahine
a Kupe. Whakatika atu a Kupe, ka whaia e ia te Wheke a-Muturangi tae noa ki te whenua e
pokia e te kapua. I te hikina o te kapua ki runga ka k1 ake te wahine a Kupe a Hine-te-Uira-ki-
waho “Ko Aotearoa”, ka noho ténei ingoa. Ko te whiu whakamutunga na Kupe e mau ana i
tona toki a Rangatiwhenua. Ka paoa e Kupe te mahunga o te wheke me nga whatu i waenganui,

mate tonu atu te Wheke a-Muturangi.

Katahi nei ka mohio ake he paku rereké nga korero paki, ko te mea e rite ana ko nga ingoa e
mau tonu ana i te korero paki. Heoi, ka puta te patai ahakoa he moutere tawhitiwhiti wéneki
moutere e tere ana i te Moana nui a-Kiwa, kei te mohiotia ko wai a Kupe, ko wai te Wheke a-
Muturangi. Na reira kei te ora tonu te korero paki ki nga iwi ahakoa kei tawhiti ratou mai i a

tatou.

43 (Best, Hau and Wairaka. The Adventures of Kupe and His Relatives. Vol 36 1927> Vol 36, No 143, p 260-
282, 1927)
4 (Best, Hau and Wairaka. The Adventures of Kupe and His Relatives. Vol 36 1927> Vol 36, No 143, p 260-
282, 1927)

2.12 Te Kurahuna o te korero paki mo Rata

I haere a Rata ki te ngahere, i te hiahia ia ki te mahi waka mona. Ka topea e ia te rakau ki raro
ka haere ia ki wahi k& me te whakaaro ka hoki atu and ia ki te whakatinana i tana waka, engari
ke, i te wa i ngaro atu ia ka riro na nga popokoriki i whakatii te rakau kia tu totika. E rua atu
and nga wa i poroa e Rata i taua rakau kia hinga, a, ka whakatiihia and e nga popokoriki. I te
mutunga ka patai a Rata, he aha te take i ti mai and te rakau. Ko te whakautu, ména a Rata i
tono, 1 tuku karakia i mua rawa i tana tope i te rakau ka rereké. Katahi a Rata ka tuku, ka rongo
a Tanemahuta i te tono me te karakia, ka tukuna a Rata ki te mahi i tana waka. Ko taku
whakapae he tikanga and téra i mua i te kawe i te taonga a t€tahi atu, me tono, me patai ranei
meéna e mahana mai ana te ngakau o taua tangata kia whiwhi koe, katahi na he whakatipu i te

kotahitanga i waenganui i te tangata.

Kia tikina atu ko nga korero a Haturini McGarvey (2021) I te hohonutanga o ténei mea te kura
huna me tona hononga ki te korero paki, o te whai 1 nga tikanga a nga tipuna ki te whakarite
and ki te kaiparuauru hai whakawatea i te huarahi e tutuki ai i a koe tetahi kaupapa ahakoa he

aha.

E whai ake nei ko nga korero a Takuta Haturini McGarvey mo te iho o te rakau:

He aha kai te iho o te rakau e takoto ana? He kura huna*®, he mauri korero. Koinei nga tikanga
a Ttuhoe mo te tiki rakau i te nehept o tauhokahoka, ara, te wao nui a-Tane-mahuta. Hai tauira,
ki te haere koe ki te tiki rakau mau i te ngahere. Ko nga tohutohu o aku koroua o Te Waimana
me matua whakarite and i a koe ki te kaihanga tuatahi hai arahi i a koe, i te mea he mahi wairua
te tiki rakau, €hara i te mahi hangariki. Ka ata wananga i roto i a koe. He aha ra te kaupapa o
te tiki atu 1 te rakau ra? Hai hanga i nga rakau o te kura tapere, te tititorea, te t1 rakau? Hai mahi
rongoa, hei whakamahu i nga mate mauiui o te tangata? Hai whawhao ranei i te rakau tokotoko
whaikorero? Hai hahau waka whakatere moana? Hai whakatii tupuna whare? Hai waihanga
ranei i nga rakau matarua a Timatauenga. Aua atu nga whakamahinga a te Maori i nga rakau

o te ngahere.

4 Kura Huna - He kura korero, he kura karakia ranei.

Koinei te whakaatu o wénei korero ki a tatau, ko te reo te iho o te rakau, te kaiwhakaoho 1 nga
korero kai te kohiwi o te rakau e mau ana. Ko te rakau ka whai wahi i roto 1 nga momo whare
tuku korero o te ao Maori tuturu. He maramatanga kai roto i nga tikanga Maori, 1 nga
whakaritenga o te whakapa, o te whakamahi i nga whai uri a nga tamariki a Rangi raua ko
Papa. Kia kauaka e pokanoa, e takahi ranei, e tukino ranei i runga i te whakahithi, i runga ranei
1 te kuare ki nga tikanga Maori manaaki i te taiao. I penei hoki tetahi tupuna o Mataatua, o nga
matawaka o Aotearoa, huri noa i Te Moana-nui-a-Kiwa. Ko Rata te ingoa o te tupuna nei, koia

1 tuatua noa i te ao mahamaha a Tane. Koia ténei ko te ptirakau mo te tipuna nei a Rata.

Kai te mohiotia ko Rata he uri heke iho i a Tawhaki (Orbell, M.,1995)., engari
kare pea i te mohio whanuitia ko t€nei o tatau tipuna e rongonuihia ana i Te
Moana a-Kiwa, mai Tahiti ki Rarotonga puta ra and atu ki Hawaii. A Rata ko
tona matua hoki ko Wahieroa, ko Wahieroa he mea patu e tetahi atu rangatira o
Te Moana nui a-Kiwa ko Matuku-tangotango tona ingoa. Katahi a Rata ka
pakeke, ka tangata, ka taka te whakaaro te€nei ia te wa hai haere ki te utu toto 1

te mate o tona matua a Wahieroa.

Ka whakaarotia e ia kia tareia he waka, katahi ia ka mau i nga toki tuku iho a
tona tipuna whaea a Whaitiri-i-te-rangi, a, ko aua toki ko Te Haechae Po me
Tawhirirangi. Ka mau raua ko tona hoa a Karearea, he tohunga hahau waka
teénei, ka haere ki te ngahere i Hawaiki, ko Te Tau o Rere Pari te ingoa o taua
ngahere. I reira ka tipono atu ki te uru rakau, katahi ka turakina, ka hoki. Ao
ake te ra ka hoki atu, e ti mai ana taua rakau ra. Ka puta te ponana o nga
whakaaro o Karearea, ka ki atu ki tona hoa ki a Rata, “E hoa, he aha ténei tohu?”
Ko te whakautu a Rata, “E pai ana.” Katahi ka turakina and taua rakau ra, ka
hoki te tokorua nei ra ki te kainga. Ao mai te ra, ka hoki atu ki te ngahere koia
and te ahua e tlpou mai ana taua rakau ra. I t€nei tonu kua puta te mataku, te
mataku ra o Karearea, a, ko Rata kai te whakatakariri k&. Katahi ka tuaina ano

taua rakau ra e Rata, ka taria e ia te ahiahi kia tiraha, kua to te ra ka huna.

Koia tonu i waenganui pd kua puta te iwi o te Hakuturi, ki &tahi e ki ana ko te
iwi o te Pararakau, te iwi Pakiwhara, te Ponaturi, koinei te iwi tirehu e noho
ana i roto 1 te ngahere. Katahi ka tirohia atu e raua taua iwi ra, e huihui ana i

waenga i nga maramara, i nga kongakonga o te rakau na raua ra i tua. Katahi ka

takina a ratou karakia, ka rongo atu a Rata e whakahuatia ana tona ingoa me
tona hapa ki te tuatua noa i a Tane, 1 a Hine-tanga-tapu, te atua o t€&ra momo
rakau. Katahi ka ara ake a Rata raua ko Karearea, ka tiitakina taua iwi ra, ka ki
atu, “E tau ma waiho a Tane kia takoto, waiho a Tane kia takoto hai waka moku,
a, hai utu i te mate o toku matua.” Katahi te iwi ra i roto i to ratou ohorere, ka
huri ake, a, ko taua tangata tera e tt mai ra. Ka whakatata atu nga kaiarahi o te
Hakuturi, ko Thorangi, ko Tu-tapu-a-kiri, ko Tamore-o-te-rangi, ka ki atu ki a
Rata, “Kua he ke ra koe ki te tura i tou tuakana, kihai koe i wai ki te wao tapu

nui o to tupuna o Tane, kaore i takia e koe nga karakia hiki tapu.”

Katahi ka tohea, ka whiria, ka whitia ténei kaupapa, a, ka oti nga tautohe. Ka
huri atu a Tu-tapu-a-kiri, “Maku, ma toku iwi e hahau to waka. Ma matou hoki
e to atu ki te akau.” Ka whakaaetia. Katahi ka tahuri taua iwi ra ka mabhia, taro
noa, kua oti te waka ra. Katahi ka tikina ko te Mokota, he tohunga ténei me tona
hoa hoki a Tiinga, na raua i1 hahau te waka, e ki ana na Mahuika 1 tarai i nga
whakairo o runga. Ka oti, ka tapaina taua waka ko Niwarau. Na Rata tonu e ki
ana nga karakia kawa ruruku i taki, ka manutia te waka, ka rere i runga i te kare
o nga wai. Katahi ka uta ki runga a Rata me tona iwi, ka maunu atu i uta, ka
taea atu te motu e noho ana a Matuku, ko taua wahi ko Tawhanui, koira te kainga

o Matuku-tangotango, ko tona pa e mohiotia ana ko Te Papakura.

Ka tae atu ki reira ka rapua a Matuku, a, ka uia atu nga tangata i reira ko te
whakautu, “E a Matuku kai raro e kai ana i te kiko tangata.” Ka patai and a Rata,
“Ahea mai ka hoki?” Ka whakautua e te iwi ra, “Kia rewa ake ko Hine-marama
1 te pae moana koia ka hokia mai e Matuku.” Ka k1 atu a Rata, “Ka pehea e mate
ai a Matuku?” a, ko te whakautu, “Haere waihangatia he rakau whakangungu

mau ki te paepae tapu, kia taec a Matuku ki te Pehiwai ki reira aki ai.”

Katahi ka haere a Rata me ona hoa, ka haere ki Makuratea, a, he ngahere téra, 1
reira ka tangohia e ratou te akerautangi, a, he momo rakau. Ka mahia mai te ake
a ratou pouwhenua, ara he hani, he taiaha, he maipi. Koinei a ratou rakau a Ta-
mata-uenga hai patu i a Matuku. Ka taria e ratou, a, kare i roa kua puta a Matuku
ki te wai ki te horoi i a ia, ara ake ana te mahunga mai i te wai, tahi ka akina atu
mate kau ana. Ka tangohia te manawa o Matuku e Rata, ka whangaia ki te

kapura o te ahi, ka takina nga karakia whakahoa, kia riro ai i a ia te mana o

Matuku, kia ea ai hoki te mate o tona matua. Muri mai ka kainga te tinana o
Matuku e te ope taua o t0 tatou tipuna, a, ka ea ra taua mate. Katahi a Rata ka
patai ki te iwi ra, ‘Ko wai atu and te iwi o Matuku?’ Ka whakautua, ‘Tera te
kahui tohunga ahorangi me patu rawa kia mate, ka kore, ka mate ponana koe 1

muri nei.’

Ka takahia and e Rata te ara ka tae ki te piiaha o te awa o Haha i Hawaiki, kai
reira he pa kainga ko Whakaarorangi te ingoa, kai runga atu i reira ko Amairangi
koia te kainga o nga ruanuku, o nga tohunga i mahue iho i a Matuku. Ka tiipono
atu e maire mai ana mai roto i 0 ratou whare, e taki ana i nga karakia. Katahi ka
whakaekea e Rata ma te pa ka huakina. Katahi ka whakakahore katoatia téra
iwi, ngaro atu ana, kore he mea kotahi i toe. Ka hoki a Rata i te ara ki tona
kainga tuturu ki Akau-roa-o-Mauru, i reira ka whakahoki atu a ia te mawe e
whakaatu ana ki tona iwi kua mate ra a Matuku, kua ea te mate o tona matua o
Wahieroa. Koia te korero e korerohia ana e tatou e te Maori mo Rata, e mohiotia

ana i Rarotonga i te moutere o Aitutaki t€nei tangata a Rata.

NGO reira kare e kore he tangata ttituru t€nei kua pohehétia nei e &tahi o tatou na
he pakiwaitara noa. Ki a ratou ki nga tangata o Rarotonga, ko te waka i taraitia
ra e nga Ponaturi mo Rata, ko Tarai-pd te ingoa, tohu and ki a ratou nd te mea
mea hanga i waenganui pd. Ko nga matua o Rata kia ratou na ko Vaiaroa raua
ko Tairi, engari he rite tonu te whakapapa ki ta nga Maori o Aotearoa, ki a ratou
o Rarotonga ka whakahekea e ratou na, ka moe a Kaitangata i a Whaitiri ka puta
ko Hema, na Hema ko Tawhaki t6 mua, ko Karihi to muri, na Tawhaki ko
Wahieroa, na Wahieroa ko Rata. Ki nga tangata o Rarotonga e ki ana ratou na,
na Nanaua i awhina a Rata ki te patu i a Matuku, i haere ratou ki Whitinui ki
Motu-taotao, i reira ka patua e ratou a Punga, ki Rarotonga na Punga k& i patu

a Wahieroa.

I muri mai 1 té€ra ka haere a Rata ki Te Tumu-te-varovaro, ko Te Tumu-te-
varovaro koira te ingoa tiituru mo Rarotonga. Téna tatau i te whiti atu i te moana
ki nga moutere e kia nei ko Tuamotu, kare i tawhiti atu i Hamoa, he korero and
ka rangona i reira md Wabhieroa, engari ko te ingoa k€ ki a ratau ko Vahiaroa, e
k1 ana ratou ko Vahiaroa mea patu e Matu’u, he manu téra, he toa i roto i te pahi

taua a Punga. Ki nga moutere o Hawai he korero and a ratou mo Rata, i reira e

ki ana na Rata i whakakoi ana toki i runga i te tuara o tona whaea o Hine-
tuahona, he momo kohatu hoki tenei ki a taua ki te Maori o Aotearoa, engari
rite tonu hoki te whakapapa a nga tangata o Hawai ki nga tangata Maori o
Aotearoa. Ko ratou e ki ana na, na Aikanaka ko Kaitangata tera, ka puta ko
Hema e rite ana ki te ingoa Maori, na Hema ko Ka’hai, na ko te Ka’hai nei ko
Tawhaki tera, na Ka’hai e ki ana ratou ko Wahieloa, a, ko Wahieroa téna, na
Wahieloa ko Laka, ana ko Rata téna. Ko ténei kupu te rata ki a ratou, koinei ta
ratou kupu mo te koi, mo te koi o t€tahi toki, o t€tahi mata ranei. (Kruger, T.

2001).

No reira kare a Rata i mau ki te iho o te rakau, ara, ka tuatua noa, ka takahi i te kawa tapu o te
ngahere, te ao pukapuka a Tane. NO muri ka taka te hinatore ka mohio a Rata i tona hapa,
rokohanga mai ka awhinatia mai e Te Tini o Mahoihoi o Hakuturi ma ki te hahau i te waka o
Rata, a Niwarau. Heoi ano, ahakoa e hia rau tau, mano tau ranei i muri mai ko te iho k€ ka kitea
i roto i nga tohutohu, nga matapono, nga akoranga o te piirakau nei mo Rata, he kura taukiuki*®
mo nga mangainga o Rata mohoa noa. Tuarua, he tupuna hoki i heke mai i a Tawhaki, na
Tawhaki ko Arawhita-i-te-rangi, na Arawhita-i-te-rangi ko Wahieroa, na Wahieroa ko Rata.
Ko te ihorei*’” pumanawa ténei i heke iho mai nga tipuna. Ka tinao mai ake au i nga korero a
Wayne Ngata raua ko Jenny Lee- Morgan hei tautoko ake I waku nei rangahau me nga kitenga

e orite ana a e rereké ranei.

Whakapapa: Ta Wayne Ngata

Ahakoa te korero whanui o te kupu whakapapa mo nga ahuatanga whakapapa katoa, téra and
ake te tikanga ka hua i roto i te hinengaro a te kaiwhakataki. Ko te papa e korerotia ana ko te
whakatipuranga kotahi nei ka takina mai, tangata, kia taotahi, kia tarere ranei te hekenga iho,
a-tangata ranei, ara a-ropil nei, nga tuakana teina, tuahine, taokete, auwahine, autane, a wai atu

hoki i taua reianga. Ko te whakatakoto i t€tahi whakatupuranga te ahua.

46 Kura taukiuki - Ko te whakamarama i konei he kura korero, he akoranga mai i te wa o onamata, ki inamata, ki
anamata.
47 Thorei - He piimanawa whakahirahira mai te ao tawhito ki te ao hou.

Ko enei whakaraupaparanga, whakaritenga korero a nga tipuna nga poupou o te wharekorero
Maori. Ko ta te tiki, ko ta te hapai, ta te kauwhakata, ta te tatai, ta te taht, hoki te ahuatanga
hanga pu ki &tahi tipuna nui, kaupapa matua hoki. Ko ta te kauhau me te whakapapa he

whakanui ake atu 1 te horapa. Ko te kauhau te tikanga takitaki korero i &nei ra.

Kati, i noho &nei tikanga hei arataki i nga korero a te Maori ki nga wahi e tika ana i nga takiwa
e rite ana hei pupuri, hei tukutuku hoki i nga korero o te iwi hei oranga mo ratou e mohio ai te
Maori ki tona takenga mai, ki tona turanga ake, ki tona kawenga and 1 runga i te

whanaungatanga ki tetahi atu*s. Na enei tahuatanga hoki i ti ai nga whare korero o te Maori.

Ko te whainga atu ki ta te whakapapa ka rite and ki ta te korero paki koia he timatanga, he
waenganui, he mutunga i waenganui i wéneki. Ko nga tangata, a te wa ranei, ko nga whenua
ranei, engari he wahanga whakapapa kei roto e whakaatu mai ana tona takoto me tona hono ki

ta te kaikorero.

Ko ta Jenny Bol Jun Lee-Morgan, ki te iwi Maori ko te taonga o te purakau i takea mai i
tuawhakarere, nd nga matua tipuna i te wa i a ratou tuku iho ki nga whakatipurang onaianei. I
nga ra o mua i taraia ngd matapono, te matauranga, nga tahu korero, nga moemoea me nga
awhero ki nga whakairo me &tahi atu paenga mapuna a nga tupuna. Ko ta te piirakau he toro ki
nga whakatauki, o te moteatea, o te haka, o te whakairo, o te peita me nga tohu hoki o te taiao
hei whenu i nga whitau o te purakau. Ko ta te purakau he whakapataritari te hinengaro o te
hunga whakarongo he whakaaweawe 1 te ngakau hihiko o te hunga whakapono, he kukume 1
nga kare a-roto, he wherawhera i nga kura huna o te korero kia puta ai he maramatanga, he

matauranga me nga tini akoranga o roto.

Heoi and i te taenga mai o nga kairangahau Pakeha, ki a ratou ko te piirakau he korero noa iho,
ehara hoki i te korero hohou, i te korero pono ranei. Ko tetahi o nga take i whakaaro pénei ai,
ki a ratou he iwi kuware nga iwi taketake o te ao ki ta ratou titiro, i noho matauranga kore nga

iwi o Aotearoa, otirda, ko nga iwi taketake puta noa i te ao whanui. Ko te mahi rangahau ko

8 (McFarland. A., 2017)

tetahi o nga mahi a te Pakeha ki te whakatami i te iwi Maori (Smith, L., 1999). Na nga
kairangahau Pakeha o mua nga piirakau o nga tipuna i tahae, i raweke. Na te€ra mahi tikino i
nga purakai i takah@, otira nga matauranga katoa o nga iwi katoa (Mikaere, 1995). I whakaiti
1 nga taonga tuku iho, péra i nga whakapapa, i nga moteatea i ngd whakatauki, i nga pirakau

hoki.

I roto i ténei wahanga o nga tuhinga a Jenny Bol Jun Lee-Morgan marake te kite me te rongo
atu i te kiriweti me te kaikiri o te Pakeha i nga purakau a te iwi Maori, a, me ki koa nga iwi.
Tera i uru te whakaaro a te Pakeha ka noho rangatira tonu ratou ki te Maori hei aha wa ratou
puirakau, na reira hei aha te Tiriti o Waitangi i konei, ka h&!! I te wa e panui haere ana au i te
tuhinga nei ka tipu t€tahi ahuatanga nihoniho i roto i taku puku na konei ka whakarite au &tahi
ahuatanga i roto 1 waku korero paki i mua i te tangata e whakamarama ana i wéneki ahuatanga
i pa ki a tatou te iwi Maori, otira mai toku reo kaipaki. He whakatipu whakaaro teénei akonga

hou kia puta taku kaupapa®.

Ki ta Jenny Bol Jun Lee-Morgan> ko te ptirakau hei rangahau kaupapa Maori. Ka hoki ano ki
te ao Maori hei arahi i nga mahi rangahau onaianei i runga and i te oru o te kaupapa rangahau
mana motuhake Maori. Takeke iho ko tona tGiapapa he mea hanga ki ngad matapono Maori hai
whakatami, hei whakahihiri, hei whakapanoni hoki i te toiora o te tangata. Ko ta te kaupapa
rangahau Maori “He whakahoki mai i €tahi matauranga ki a tatou” (L. T. Smith, 1999. Wh.
183) ki te whakamahere, whakahaere, whakamabhi, arotake me te whakahoki i nga whainga
ahurea e tika ana, ara, ma nga uri Maori. I roto i t€nei horopaki, ko te ptrakau he kaupapa

rangahau (Lee, 2005).

Kia ata whangaihia ténei taonga te piirakau kia marama te kairangahau me péwhea te
whakamabhi i roto 1 ana rangahau. Me te mohio, ko te puirakau he mea raupi, he mea penapena
ki nga whare pataka korero a nga hapti me nga iwi, kia kore ai aua kura tongarewa e ngaro. Ta
ia purakau he rereke, he raupapa rereke and hoki. Ka ata wanangahia, ka whakahoungia, ka
whakaarihia and ki ta piikorero i tomia ai. I tika ai te ptirakau mo te wa, wahi me te horopaki e

huihui ana te tangata. Ehara i te mea he korero makere noa iho te piirakau i te waha o te

49 (McFarland. A, 2017)

puikorero, he korero i ata whakaarohia, i te ata wanangahia e te ptikorero i mua noa atu i tana
whakakorero i taua piirakau. Heoi tonu ko ta te kaikorero i taua purakau (paki) ko tana he
whakaohooho i nga whakaaaro o te hunga e whakarongo ana hei whakapataritari i te wairua,

hei whakahihiko ranei i nga kare a-roto a te tangata ki t€tahi mea, ahuatanga ranei.

Ko te kupu whakakapi mod nga korero a Jenny Lee Morgan. Ko taku whakapae, ko te piirakau
e hangai ana ki nga korero onamata me nga korero onaianei. Ka taea e ratou te whakamabhi i
nga korero hei piirakau hei mahi rangahau 1 nga take e pa ana ki te tangata, ki te taiao, ki te ao
turoa hoki. I tikina atu e te kaituhi wéneki korero a Jenny na te oritenga o nga whakaaro ki wa
te kaituhi, otira karekau i tikina te katoa o aua korero. Koia ko tona whakarapopoto he ritenga
t0 te ritenga, he rereké to te whainga koi a te whainga matua 1 kitea, i ako ake hei hoki ake ki

te kaupapa kei raro nei te whakapapa o Tawhaki (Orbell, M.,1995) hei whai kanohi ake.

Anei te whakapapa mai i a Tawhaki tauheke iho ki a Toroa, ki a Tuhoe-potiki. Na
Titakangahau o Maungapdhatu, o Tiihoe te whakapapa e whai ake nei. I tangia ki te pukapuka

a Te Peehi, (1925).

Whaitiri |= Kaitangata
Hema |= Takotako
Téwlhaki
Arawhita-i-te-rangi

Wahieroa

Tapu-a-te-rangi

Tapu-nui
|
Tapu-roa
I
Taplu-tiketike

Tapu-whakaihi
I

Whakaihi-nuku
|

Whakaihi-rangi
I

Hau
|

Nu|ih0

Nuake
|

Manu

Wekanui
|

Toroa

(Te Peehi 1925: 910)

Na Toroa hoki ko Wairaka, na Wairaka ko Tamatea-te-huatahi, ka moe a Tamatea-te-huatahi i
a Paewhiti kia rere ki waho ko Tihoe-potiki. Hai whakakopi i nga korero mo Rata ko wétahi

karakia i mauria mai e nga tipuna i runga i nga waka, te hekenga nui mai Hawaiki. Ko te karakia

tuatahi i rongohia e Rata i a ia e huna ana i roto i ngd maheuheu, e whakarongo ana ia ki te iwi
Ponaturi e karakia ana ki te whakaara and 1 te rakau nana ra i tuaki. Te karakia tuarua na te
tipuna o Rata na Rehua i whakatau ki runga ki tana mokopuna a Rata hai patu i te mana o nga

karakia a Hakuturi, a Ponaturi ma. Koia nei te€tahi wahanga o nga karakia e rua nei.

Karakia Rata ware

Rata ware, Rata ware

[ tuatua noatia e koe Te Wao Tapu Nui a Tane

Te maramara i rere ki tawhiti, awhitia mai kia piri, kia tata
Uenuku tii, uenuku ara, poutii mai

Kiri ora, kiri ti, kiri maranga

E tii Tane kia torotika to tii

Tthei mauri ora!

Karakia na Te Hakuturi

Kotia te pui, ka waiho ki uta

Kotia te kauru, ka waiho ki uta

E ai rd ki te iinga o te tai

Kihai i tae ki nga piringa, ki nga wananga
Matua kuru, matua whara

Matua tii ake ai au i te whare hukihuki o Tangaroa
Tangaroa koa i whati ia

Ko nuku tai ki maroro

Maroro ko takitaki kia tuahono

Tangaroa ko au

Ko au, ko Hinekuratai

Kimia e, e hahau ana i tona waka i pikopiko
I whitikia hai mataki i Maunga-nui

Ara ra, te ketekete mai, te ketekete mai

Te manu whakarongo

Ki tua a te torea

Aue ko te torea ki Aotea

Kohetehete mai o0 ngutu

Ko ngutu ki taha katau

Ko rongo ki taha maui

E tit numia, e tii rawea

Whakahutu nuku, whakahutu rangi

Ko tou manawa e Tane, ko toku manawa e Tane
Whakairia te tapu

Whano, whano, haere mai te toki

Haumi e, ui e!

Taiki el’!

2.13 Tangata

Tokoono nga tohunga, tokowha nga wahine kaikaranga i kohia hei kanohi kitea, hei reo korero
mo te iwi Maori md Aotearoa whanui ki te kawe i1 nga taonga a nga tipuna mai tTe Whare
Pupuri Taonga o Tamaki Makaurau ki Ingarangi. Na Martin Wikaira i tuhi i te ripoata e pa ana
ki nga whakahaere mo te Tira haere o Aotearoa. Tae atu ana, ko Ngati Ranana nga kai manaaki
i te tira. Ka mutu, 120,000 neke atu te maha o nga tangata i whakaeke ia ra, ia ra mo te toru
marama. He matakitaki i nga taonga o Oceanie te mahi, ka eke te miharo, ka rongo i te mauri

o nga taonga katoa.

Ko te mea hoki, ka puta katoa nga korero paki ki roto 1 nga kaupapa huihuinga tangata. Ahakoa
te kaupapa, hui a-whanau, a-hapii, a-iwi, marena, tangihanga, whakanui, whakamitharo,
whakamihi, whakatau, whakawatea, whakarangatira. E hia k& nei nga kaupapa e t0 ai te tangata.
Ki ta Wharehuia (Milroy. W.1997) “..ka rangona te reo o te Maori, o wai ranei mehemea nd
tetahi iwi te reo, te korero paki ranei, e rangona ai koe i tona reo o roto o nga huihuinga tangata
o roto i te whare, o roto ranei i te taone mehemea he iwi k&, o roto ranei i te ngahere, o te taha

moana, o whea, o whea, o whea e noho ai nga tangata ki te korero ngatahi ki a ratau and”.

2.14 Wairua

51 (Mclean, 2002)

I te wa e whakarite ana nga kaupapa i reira ka rongo ake te taringa i nga reo o €tahi e kdrerorero
ana, e whakahaha ana, i reira ka mohio ahau kei te korero paki ratou. Ahakoa he reo atu te tangi
ake engari 1 reira nga tohu i kitea atu ko te hiki o nga ringa ki runga te nuku o te tinana me te
menemene mai o nga kanohi o te minenga. Na konei ka whakapae au i te korero paki te mahi
a te hunga nei. Ka whakatata atu ahau ki te whakarongo ka whakamokamoka atu taku haere,

ka kite ake ratou 1 au ka mutu te korero.

Na wai, na wai, ka uru mai te kdpapa ki au me te mea naku and haere tata atu ki te wa tapu ana
te korero paki. Noku, te he i tere mutu te korero paki a te kaikorero. Aue, i whakararutia te
wairua o te kaikorero paki a te iwi nei. Me pehea hoki, ka pehea? I te mutunga ka whakapaha
au 1 taku hé i reira ka mohio au he akonga ténei, €hara i te hou he tawhito tonu engari 1

whakararutia a-hinengaro, ka ara ake ko wareware. Na konei ka mahue te tikanga ki muri.

Otira, ko te wairua o te kupu, o te tangata ko tenei ta Wharehuia Milroy>2. Kei kona ona tohu
e uru mai ai te whakaaro o t€nei mea te wairua o te tangata ki roto i a au. Hei kakari ake koa
ko te tangata whakapono ka marama, ko te tangata e kore e whakapono e kore e marama, a, ka
noho tonu i taua ao ehara i te whakaparahako 1 te whakapono o téna o téna me ki koa ko te
maramatanga i puta te akonga hou. Ina ka hoki ki nga korero a Tiria Tuhoro e maringi mai ana
te kupu, e whakaara mai ana nga kupu i roto i te whakangahau ka uru mai te wairua me te haere

o te whakatakoto kupu ki te korero tuku me te wairua o te tangata ka marama te kaiwhakarongo.

2.15 Te Karanga

Ka hoki ake i nga korero o mua nei, kua whakareri nga iwi ki te wahi kotahi. Kei mua nga
minita kawana o nga motu e tii ana kei mua nga tohunga i a ratou. Ko nga wahine kaikaranga
kei te kawe 1 0 ratou tiiranga kaikaranga. Ko ratou nga reo tuatahi i rongohia e te minenga me
te ao. | taua wa i reira a Garry Nicholas te Tumu Whakarae o te Toi Maori o Aotearoa ko tana
mahi he awhina me te tautoko i te kaupapa tae noa ki te kawe mai nga taonga Maori ki tawahi

i reira ia e whakarongo ana me ana kupu tuku.

He nui 0na haere ki tawahi md nga kaupapa whakahirahira, engari katahi and ia ka kite, ka

rongo 1 nga reo ihiihi, te wairua aroha, te wairua apakura o nga wahine nei. Koia tona

52 (Kareti. T, 2018)

whakapae, he timomo whakaaraara i nga aho o té€na o téna. E kore e warewarehia nga kare a-

roto o ia tangata ki tona whakamaori, téra ko te aho rangaranga’>.

I te mutunga o nga karanga, ka timata nga tohunga i nga karakia. Kua rere te wehiwehi o te
tangata, he whakaohooho i1 nga wairua, i té€tahi atu reo, he mita k& me te rangi tona reo. He
rerek€ mai tawhiti, koia ko te tohunga o Hawaiki me ana karakia and nei 1 muia te iwi i te
wairua tapu e kore i kitea engari i rongohia te wahi kotahi. Katahi nei ka pupt ake te whakaaro
i roto me te mohio kei te orite ngd whakaaro 0 €tahi ki aku whakaaro. He ritenga ténei 1 te hikoi
a te matua tapu me nga (poropiti) tohunga i a ia e kawe ana 1 te rongopai ki te tangata. He nui
nga korero paki mo te matua tapu mo ana kitenga i a ia ka whakaeketia te wairua tapu. Ka mutu

kei te haere te wairua (Karetu, T., Milroy, W.,2018). tapu i nga wahi katoa.

Ka hiki ake au i tetahi ahuatanga i kitea i1 taua wa, a, 1 matakitia e te minenga o te tangata huri
noaite ao. Ko te taenga mai o te tohora ki nga waikarekare o Ingarangi i te wa e whakahaeretia
ana nga karakia. He tuatahi ténei i kitea i roto i nga waikare o Ingarangi hei kau atu ki nga tai
o te tohord i Thames®* Ka iimere nga iwi i ténei whakaaturanga. He ohorere i te kitenga. [ mau
katoa t€nei ahuatanga i roto i nga irirangi, pouaka whakaata me nga timomo taonga rorohiko
hei mataki ma nga iwi huri noa i te ao. Heoi 1 td matou rongo ana mo te tohora, katahi &tahi o
matou ka tirotiro i a matou and ahakoa kaore i puta he putanga, i whakaaro ake matou na te aha
i tae te tupua tohora ki reira i taua wa. Ko weétahi i te hopo® me te whakamiharo i nga
whakahaere me nga whakatiiwaewae o te kaupapa nei. Otira he nui ake i ta te tangata kitenga

ka hoki and ki te wairua me nga korero paki.

2.15 Tutunui

Kia tikina atu te korero paki a Tutunui®®.

Ko Tutunui te mokai tohora a Tinirau. Ko Kae te tohunga karakia, engari he wairua whakarau

and to Kae. Ahakoa ka whakatau ia i nga karakia kei roto i a Kae nga kikokiko>” whakawai.

Na te hari o Tinirau i nga korero a Kae ka whakatika atu a Tinirau. Ka poroa mai t&tahi huki

53 Aho rangaranga — He whakaheke tipuna, , he uri kuia, he uri koroua
54 (Masters, 2018)

55 Hopo — He moumou te whakatipu

56 (Papa, 2021)

57 Kikokiko- He hiahia i te tangata mai tawhiti

mai te tinana o Tutunui ka tahua, ka hoatuna ma Kae hei kai. I te wa e kai ana a Kae ka heke
mai te ware o tona waha me nga whakaaro kai kino a Kae. Ka tono a Kae kia Tinirau ma
Tutunui ia e whakahoki ki te kainga i téra taha o te motu. Ahakoa i te ahua whakatete a Tinirau,
ka wero ano a Kae kia tukua mana a Tutunui hei eke. Na wai, na wai ka whakaae atu a Tinirau.
Ka riro a Tutunui i a Kae, ka whakatata haere atu ki tona kainga. Ka tohe a Kae kia Tutunui
kia @ whakaroto 1 te whai papaku o te wai moana ka iimere, ka tohe a Kae kia haere tonu. I taua
wa ka timata a Tutunui ki te kiioro i runga i te kirikiri o te moana, i te mutunga ka mau a
Tutunui ka mate. Ka taka te wa ka rongo a Tinirau mo te matenga o tona mokai a Tututnui.

Aue! Tangi hotuhotu ana a Tinirau i te aroha mo tona mokai.

Ka whakaritea e Tinirau he ahuatanga ki te ranaki>® i te riri, whakatika atu ka tonoa ana wahine
ataahua katoa ki te whakamire® haere, ki te haka haere ki te motu o Kae. Ka tukua e Tinirau nga
tohutohu kia ata titiro i nga waha o nga tane ména kaore he niho o te tangata. Ko Kae tera, ae.
Ka haere nga wahine nei ka timata ki te haka me te karawhiu i nga timomo tione® o te hope.
Kaore i roa ake ka kitea atu e menemene mai ana. Na konei ka mau a Kae, mohio atu ko ia taua

tangata.

Kei konei and nga here o te whakapono, te whakapapa ki te ptrakau nei. Heoi ma te kaikorero
i te paki nei e whakangahau i nga herenga i roto 1 nga piki me nga heke o te maringi mai a nga

kupu me te tangi o reo e puta ai te maramatanga hei whakaoho whakaaro.

2.16 Jonah me te Tohora®!

Ka korero ake hoki au mo téra o nga ika tohora. E ai ki nga korero ka taea e teénei momo te

horomi i te tangata kotahi. Otira, kaukau ai teénei momo tohora ki nga wai o te Mediterranean.

I k1 ake te atua kia haere te tohora nei ki Nineveh. I reira te iwi ¢ mahi kino ana, ko ta Jonah
me whakamutu t€nei ahuatanga te mahi kino. Ka nihoniho katoa a Jonah ki te iwi nei na te kore
whakarongo ki ana tohutohu. Ka mutu ka whakatika k& ia kia haere ki Joopa. Ka piki a Jonah

ki runga i te waka ka haere ki Tarshish me te tira haere. Kaore i roa ka tukua e te Atua te hau

8 Ranaki — He utu i te riri kei te haere kia tupato

% Whakamire — He kanioro ki mua i te tane

%0 Tione — He pare haere o te hope ki te tane, a, ki te wahine ranei
51 (Bible, 2021)

awhiowhio katahi ka kino te moana, ka noho mataku nga tangata o te waka. Ka whakarite ratou,
ka whiu i nga taonga ki te taha hei whakamama i te haere o te waka. Kaore tonu te moana e
tau, kare hoki e mutu te whiu o te moana i te waka. Ka ki ake te apiha “he tangata kei runga
nei, whakaatu mai to ahua ki a matou”. Kaore i roa ka korero ake a Jonah, “ko au tena!”. Ka
whakatika atu te apiha me ana tangata, ka whiu i a Jonah ki te moana kia mate atu. I reira tonu
ka tukua mai te atua te tohora. Na, huri rawa ake ka horomia te tohora i a Jonah. Ka noho a
Jonah ki te puku o te tohora md nga ra e toru. I taua wa ka karakia a Jonah ia ata, ia po. Kare 1
roa ka aroha te atua ki a ia ka tohutohu atu ki te tohora kia ruakina mai a Jonah ki rahaki. I a
Jonah e takoto ana ki runga ki te kirikiri ka whakarite i a ia and ki te hoki ki te iwi o Nineveh.
Tae atu ka tohutohu kia ratou ki te whakamutu i nga mahi kino. Na te kitenga o te iwi 1 a Jonah
ka uru te whakaaro me pono te whai o te mapu nei ki nga tohutohu a Jonah. Ka mutu nga mahi

tikino a te iwi, ka tahuri katoa ki te atua.

Ko te whakamarama a te kaituhi he aha te mea nui o te ao he aroha, he whakapono me te
tumanako. E kitea ai te kiriweti o Jonah ki tona iwi, otira, taka rawa i whakaeketia nga ahutanga
ki a Jonah mai te atua i te wa i whiua ia i te moana ka horomia e te tohora. Ko tana whakapono
me te tuku whakamoemiti i ora ai ia hei aha, hei whakahoki ano i a Jonah ki te arahi i tona iwi
kia kaua e mahi kino. He akonga md te tangata kia kaua e tawai i tou ake iwi i te raru koe, he
aha hei huringa? Ko te karakia e kite ake nei 1 nga tuhinga o mua nei te wairua o te karakia.
Ko tétahi ko nga here i wétahi atu o nga tohora o nga iwi he painga kei a ratou. Ka whai ake

nga korero mo te tohora a-iwi nei a Paikea.

Ko te here and ki nga korero o Kuia Tiria e whakarite ana i a ki te manu, ki te kararehe. Ko te
tohora and ténei e ahei ana te kaikorero paki ki te whakarite 1 a ia ki tetahi ika, manu,
kararehe ranei hei whakaari atu i nga kdorero me nga nekehanga o te tohora i roto i nga korero

paki.

2.17 Ano nei te tohora o nga tohora, ko wai atu ko Paikea®?

He hononga ténei o nga korero, he hono a-whakapapa nei ki te taha o taku papa a Taiturakina

Black, he uri o Te Whanau a-Apanui.

2 (Wikipedia, 2021)

I ahu mai a Paikea mai Hawaiki. Ko t&tahi o nga ingoa o Paikea ko Kahutiaterangi. Ko tona
whakapapa mai nga kawai rangatira. Heoi, e ai ki nga korero na te tohora nei a
Kahutiaterangi i awhina i te wa e whakarite ana tona tuakana ki te whakamate i a ia. Ko te
ingoa nei a Paikea he whakaheke mai nga momo papaka. Ko te momo nei ka taea te
whakaaukati atu i nga hau awhiowhio me te mea hoki e mau ai i te piringa toka e kore e
maunu mai. Koia ra na te mea kei te wai e totohu ana. Na konei, kare e hahaua e te hau. I tau
atu a Paikea ki Whangara, ka noho ia hei mokai mo te iwi o Ngati Porou. Ka titotia he waiata
mo Paikea e Mikaere Pewhairangi®® no te tawhanga o Tokomaru. Na Mikaere i tuhi hei haka i
te tau 1870. Otira ka mohiotia te tangata ma tona waiata ka whai nga tikanga o te waiata

tautoko.

Uia mai koe

Whakahuatia ake

Ko wai te whare nei e

Ko Te Kani

Ko wai te tekoteko kei runga
Ko Paikea, Ko Paikea
Whakakau Paikea (Hi!)
Whakakau he tipua (Hi!)
Whakakau he taniwha (Hi!)

Ka i Paikea ki Ahuahu (Pakia!)
Kei te whitia koe

Ko Kahutia-te-rangi (Aue!)

Me ai to ure ki te tamahine

A Te Whironui (Aue!)

Nand i noho i te roto o Te Tahe
Aue! (Hi!) Aue! (Hi!)

He kouru koe, Koro e%?

Ka kitea ake te whakaahua i raro tho nei e whakaatu nei ia Paikea e eke ana 1 te tohora nei.

Na reira ko te whakaatu ake i tona pono md nga korero paki oti ake. Ko te whakarite koa ko

83 (Pewhairangi, 1870)
64 (Pewhairangi, 1870)

wai tuatahi. Ko te korero paki tuatahi, whai muri ake he tuhinga a kupu, ka whanau mai te
kiriata me te kite kei te manaaki tonu hia nga iwi o te ao i roto i &nei ahuatanga, te kite, te
mohio me te whakapono he atua, he tipua nga tamariki a Tangaroa. Ko te whakatau koa he
ritenga nga tiapapa o nga taniwha mokai nei ahakoa ika mai, tuna mai, ko te wai to ratou
kainga. Ko te waiariki, wai moana, wai rere, wai repo, wai roto. Ka pénei and te tangata, he
wai kei roto 1 w0 tatou tinana e rere ana, ka noho tetahi ahuatanga i waenganui i nga ika me
nga kararehe. Ko te kitenga koa he kaitiaki tona ritenga, ahakoa he rerek& nga iwi me nga tau

ki muri, a, ki mua hoki.

2.18 Ko nga taniwha ka noho whakapapa

Ko tetahi kaupapa e pa tonu ana ki au, ko te€nei ko nga kaitiaki o td0 matou awa, ara ko nga

taniwha o te wharua, otira, ko nga wahi i pakeke ake au, a, ka heke whakapapa mai.

Ka taka te whakaaro i roto i au i te wa e tuku ana tatou te iwi Maori i o tatou whakapapa pépeha
ranei. He aha rawa tatou e kore e tuku i o tatou whakapapa, i 6 tatou pepeha mo nga kaitaia
taniwha nei, na te aha? Na te wareware, na te mataku, na te tikanga he wa and hei tuku i enei
korero. He aha taua wa kia maumahara ake te tangata? Me ki koa, ko nga tangata mohio i nga
korero takitahi noa. Engari, kei roto i wétahi o nga whanau e mau tonu ana. Koia nga whanau
whakapapa ki aua taniwha. Kei roto nga herenga korero paki, me te mohio he akoako hou mo
nga whakatipuranga. Ka ki ake au, kua eke te wa me tuku nga korero roto i nga pépeha kia

kaua e warewaretia ka noho ka mahue.

Kei nga hiwi i runga ake, kei roto tonu i te wharua te urupa nei, ko Te Araiawa®® te ingoa. I
konei te kuia a Wairore®® e takoto ana. Ka horo te pare tahataha o te urupa i runga tonu i te hiwi
nei na te kaha o te ua me te marangai. Ka ngahoro mai te kuia mai tona takotoranga ki te awa,
ka huri hei taniwha. Korero ana te tangata mo te taniwha ka whakahua he whakamataku i te

tangata, engari a Wairore, he kuia manaaki i nga whanau a, he tiaki i nga awa.

Ko Maria®” ano tétahi taniwha, he kaitiaki. Ka noho ia ki runga ake i te marae o Te Rewarewa

ki Ruatoki. Ko te wahi noho a Wairore ko te hopua i Ohinenaenae, a, ko tona aria he tuna.

65 (Harawira W. , Korero a-waha. Te Araiawa, 2020)
6 (Harawira W. , Korero a-waha. Wairore, 2020)
67 (Harawira W. , Korero a-waha. Maria, 2020)

62



Ki ta Te Waiarani Harawira®® &tahi wa ka kitea e noho ana i te toka i Ohinenaenae e heru ana i
ona makawe pénei i te aria tona ahua noho ake. Otira, he kitenga wénei a nga tangata o reira a
nga kaitiaki o reira. Ka kitea ia 1 wétahi wa i roto 1 te wai e haere whakarunga ana ahakoa kei
te haere whakararo te heke o te wai. He roka®® nei ia, a, he rimurimu katoa o runga i taua roka.
Katahi ko nga wa ka puta ia he wa whakatiipato i te tangata he waipuke kei te haere, a, he ua
nui tona ritenga.

Ko Wairore te kaiaukati i €tahi o nga taniwha haere ake i te wai kaukau i Ohinemataroa. He
wa and 1 pakanga te kuia nei i €tahi o nga taniwha mai te waha o Whakatane ka whiua atu e te

kuia 1 a ratou ki waho kia kore e uru ake ki Ruatoki.

Ka whaia ake and au ki &tahi o nga korero tuku a Te Wai Harawira e pa ana ki te kuia nei a
Wairore. ‘Ko tana he noho ki roto i te hopua a Ohinenaenae ka taea te ruku atu ki roto, kare he
whakamataku, kaore hoki he whakaweti. I &tahi wa kei reira ia, €tahi wa kaore ia i reira. Na, 1
tetahi wa ko ia tonu i ruku atu i roto ka uru ia ki te anga. Katahi ia ka kite ake he tuna. Oho ake
he nui te pikiwhara, kei te moe, e whakawhirinaki ana ki te taha. I t€ra tonu ka uru ake te

whakaaro me hoki ia ki rahaki’.

E ai Waiarani Harawira, ki ta Mana Mika i a ia e korero ana kia Tim Teepa me w&tahi atu mo
te kuri ruku ki te awa. Ka kite koe te kuri e ruku ana ki te anga, me whakawatea mai. Mea rawa
ake e pahupahu ana te pii, e whakaatu ana kua mate he tangata i roto i te wharua o Ruatoki.

Koia te toht mo te mate.

Tera tetahi tamaiti, a Kohine. Kei raro mai te marae o Waikiriki he wahi kaukau mo nga
tamariki, whakatika atu a kohine Ka ruku atu ia, heoi kare i puea ake. Katahi ona hoa me nga
tamariki ka oma ki te korero ki nga matua, ka puta te katoa o te whanau ka haere te katoa ki te
kimi. NO te ahiahi po ka kitea ia i te taha o te roke, ko te waimaria i te ora a Kohine. I muri iho
ka timata a Kohine ki te korero mo tétahi kuia, ko te Mihimate tona ingoa. Ko ta Kohine, i
haere atu he kuia. He roa ana makawe, he ma te kara, he ataahua engari he mutu tona ringa.

Oho ake, kei rahaki ia i te taha o tétahi roke. Te waimaria hoki, heoi, e rua atu ano wetahi

68 (Harawira W. , Korero a-waha. Wairore, 2020) (Harawira W. , Korero a-waha. Te Araiawa, 2020) (Harawira
W., Korero a-waha. Maria, 2020)
89 Roka — he poro rakau e kau nei ki runga i te wai

1 heria, ka whakahoki ake. Ka mutu he rite katoa nga korero mo te kuia nei. He roroa nga

makawe, he ataahua, he mutu te ringa. Koia katoa nga korero, he rite katoa.’

Ko te patai k&, na te aha 1 orite ai nga korero mo te kuia nei. Ahakoa he rereké nga wahanga
me nga tau, ka orite tonu nga korero kua hua mai. Na teénei ka maro te whakapono i t€nei mea
te korero paki. I te korero murarauwhe’® noa, koia na whakaaro a wetahi na roto i wéneki korero
ka hangai tonu nga tauriterite. Heoi and, he tangata te tangata ka whakapono ratou i ta ratou e

pirangi ana engari taka rawa ki te mate kia ratou ka rereke te korero.

Ko tétahi, he kitenga ta Tamati Nohotima’! ko ia te tama a Hineiwhakataia raua ko Tei
Nohotima. Heoi. ‘I te wa o te raumati ka haere nga tamariki ki te kaukau. I reira e kau haere
ana a Tamati ka rongo ia i t€tahi ahuatanga, he ahua etieti nei, he ahua whakamataku nei.
Engari tonu kaore noa pénei tonu i te haere nui e te piikarukaru mai o te wai. Ahakoa te
marino o te wai, ka kite ake a Tamati i te roka e hipa ana i tona taha. He rimu katoa a mua i te
roka nei. Ka uru te whakaaro kia Tamati me puta ia ka hoki ki te kainga, papau ana tana oma
ki te kainga me te karanga ake i tona mama. “E ma, E ma!” te k1 a Tamati. “AUE! he aha
hoki te raru Tamati?” ta Hineiwhakataia. “E ma, i te kaukau au ka kite ake au 1 te roka, he
rimurimu e whakahipa ana. “Ko koe te waimaria. Koia te mahi a te kuia a Wairore, he haere
he tiaki i nga uri i roto i te wai o Ruatoki’’?. Ka korero ake i nga taura here ki €ra o nga

taniwha o wahi k&’3.

2.19 Kaupapa Matua Matatuhi

He whakatakotoranga korero e whakapuaki ana i nga momo pukapuka, i nga matatuhi kua oti
te panui haere e pa ana ki te korero paki. Katahi ko te ata wehewehe haere 1 nga tatari

matatuhi rereke.

2.20 Matatuhi o Te Iwi — Atua Wahine

70 Murarauwhe — Kore e tutuki he mahi

7l Tamati Nohotima - He koroua mai te marae o Otenuku
2 (Nohotima, 1980)

3 (Harawira T. , 2020)

Hinepiikohurangi

Ko nga korero a Margaret Orbell’* he whakamarama ana mo te korero paki o

Hinepiikohurangi.

Whakamarama Tuatahi

‘Ko Hinepikohurangi’® te wahine o te kohu i roto i nga maunga o te Urewera. And nei ko
tana tuahine, a Hinewai’®, te wahine o te Waiiti o ua e taka ana ki te kohu huarere. He tiirehu
énei wahine. I t€tahi po, ka puta raua mai te rangi kia taea ai a Hinepiikohurangi ki te tiitaki 1
tétahi tangata, ko Uenuku’’ tona ingoa. I te pliaotanga o te ra, ka tuku a Hinewai i tona
karanga whakattipato, ka whakahokia raua e te kohu ki runga. I te oho mai a Uenuku, kua

wehe ke tona hoa wahine.

NO6 muri mai, ka hokihoki atu a Hinepiikohurangi ki te kite i a Uenuku ia pd ki a weto ra and
te ahi. Ko tana kia Uenuku “Kia kaua koe e korero moku, kia puta tonu td maua pa harakeke.

Ina ka nukaia koe i au, kore rawa au e noho piri kia koe”.

Engari tonu, ka korero a Uenuku mo Hineptuikohurangi na tona mate nui ki tona hoa wahine
piirotu, he wahine rereké rawa ki €ra o tona ao. Ka tohutohu te iwi kia kati atu nga piere o te
tatau, o te wini and hoki kia noho tonu te whare i roto i te pouri. I taua pd tonu, ka tae atu a
Hinepiikohurangi. I te pliaotanga o te ra, ka karanga atu a Hinewai i tona karanga
whakattipato, engari ko ta Uenuku “Takoto e Hine, kaore and kia Awatea. Titiro atu ki nga
kokonga o te whare, kei te pouri tonu”, na téna ka takoto a Hinepiikohurangi, ko Hinewai noa

tho 1 hoki me tona kotahi.

I taua wa, 1 waho te iwi e tatari ana. Ka tii a Tamanui-té-ra ki tona ikeikeitanga, ka huakina te
iwi 1 te tatau o te whare, ka kitea te nuka a Uenuku kia Hinepiikohurangi. Ka toi a Hine ki te

ara 0 auahi me ona makawe roroa, me tona kaha ki te waiata i tona waiata wehe, katahi ia ka

" (Mclean, 2002)

75 (Orbell, Maori Myths and Legends: Hinepiikohurangi, 1995)
76 (Orbell, Maori Myths and Legends: Hinewai, 1995)

7 (Orbell, Maori Myths and Legends: Uenuku, 1995)

rere ki te rangi. Ka kimi, ka rapu a Uenuku i tona hoa wahine tae ra and ki tona matenga atu,
ka huri ia hei kopere e piri tana ana ki te kohu.

Na ka hono and enei korero ki ta Wharehuia (Milroy. W. 1997) “E mohio ana tatou i roto i
nga iwi o te ao whanui, kei téna, kei téna ana momo korero paki”. Heoi and, kei téna hapu,
kei téna whanau and téna momo korero paki and hoki. Koinei tetahi o nga korero paki e
wahanga tuatahi e marama pai ana &tahi o Tuhoe mo Hinepiikohurangi, a, he wahanga and e

marama pai ana &tahi atu o Tohoe mo Hinepiikohurangi.

Ko tetahi o nga korero mo Hinepukohurangi

I marena a Hinepiikohurangi, te atua wahine o te kohu, ki a Te Maunga’® n6 nga rangi, 8, nd
Hawaiki ki €tahi. Kei Ruatahuna to raua wahi whakakotahi, kei te puia harakeke tapu kei
muri he punua hiwi nei i reira raua e takoto ana me te mea nei kua huri k& raua hei tangata o
te whenua na 1 taea te takoto tahi. He nui tonu te tangata ka patai ka pehea te moe a te
Maunga ki a Hineptikohurangi. Ko &nei tangata he weherua nga whakaaro. Anei pea te
whakautu ake, ména koa i1 ahu mai koe mai te Urewera, a, whakapapa koe ki Ngai Tihoe,
kore rawa ka eke mai wera whakaaro i te mea kua mohio noa atu ra i te whakapapa o
Hinepiikohurangi me Te Maunga. Ko Potiki to raua pa harakeke, ka puta ki waho ko nga

tamariki o te kohu.

2.21 Hinemoa

E ai ki nga korero a Te Whare Taonga o Rotorua ko Murirangaranga’ tétahi tohunga no Te
Arawa. I reira a Murirangaranga i te whanautanga a Tutanekai® hei kaiwhakapai i a ia. Heoi,
kare a Murirangaranga i tutuki i ana mahi tohi, na téna ka toromihia ¢ Whakaue 1 roto i te wai
hemo tonu atu. Ka hangaia he koauau mai te kdiwi o tona ringa hei koha mo tona pa harakeke

a Tutanekai.

I tipu mai a Tutanekai raua ko tona papa ki runga i te motu o Mokoia i Rotorua. I a ia e tamariki

ana i ngau tona ate ki te aroha mo tétahi wahine piirotu nd te iwi o Owhata, ko Hinemoa?®! tona

8 Te Maunga - Kei Ruatahuna tenei Maunga.

7 (Museum, 2015)

80 (Museum, 2015) Titanekai - He toa ki nga pakanga nd Te Arawa iwi
81 (Museum, 2015) Hinemoa - He wahine kawai rangatira nd Te Arawa

ingoa. I aukatihia t0 raua whai i a rdua and hei hoa piimau na te noho tawhiti o wa raua iwi, a,
ka hunaia nga waka kia kore a Hinemoa e hoe ki Mokoia. Engari tonu te aroha e kore e wehehia.
I tétahi pd roa tokoono nga hue ka whakamau e Hinemoa ki a ia, ka kuhu ki te roto kaukau ai

ki te tangi a te koauau a Tutanekai ki motu k&.

Ka pau te toru kiromita, ka tae atu a Hinemoa ki te waiariki o Waikimihia, i reira whakamahana,
whakaora and i te tinana. Kei kona tonu te hopua wai e noho nei i te€nei rangi tonu. I taua wa i
tono a Tutanekai i tana pononga ki te tiki wai. Ka haere te pononga ki te tiki wai, ka kitea he
tangata a Hinemoa e Whakatane ana i a ia and. Ka tau te whakaaro ki roto i a Hinemoa, me aha
ia. Me whakararu i te pononga nei hei to mai 1 tona rangatira ki tona taha. E hia tekau taima ka
hoki te pononga ki tona rangatira kare he wai. Katahi nei te pukuriri ka puta i a Ttutanekai na
nga mahi nanakia a te tangata nei ki tana pononga. Ka tii nga pihi, ka haere a Tutanekai ki te
hopua wai, ki tana ohorere, ko te wahine piirotu te tangata e mahi nanakia ana. Ka rikarika

katoa tona ngakau, ka noho tahi raua mo ake tonu atu.

Ahakoa te paki o te wai, te hohonu o te wai, te rimu o te roto e kama mai ana ki a Hinemoa ki
te roto o Rotorua, i reira tonu te mohio o te hinengaro kei reira €tahi whakamataku, €tahi momo

kikokiko kawe i te wairua. Kare rawa a Hinemoa i kerei i te whakaaro, na te aroha 1 t0 i a ia.

2.22 Haumapuhia

E mohio whanuihia te ao he taniwha tonu e noho ana ki nga wai hohonii o te roto, o te moana
o te ao. Péna and ki te taniwha e mohiohia nei e taku iwi a Tthoe ki te wai kaukau a nga tipuna

a Waikaremoana, ko Haumapuhia®?.

Tera tetahi rangatira e noho ana ki nga tahataha o te roto o Wairaumoana ki Waikotikoti.
Ko Mahu tona ingoa. Ka noho ia me ona tamariki maha ki reira i nga ra onehe. I tetahi
ra ka tohua e Mahu ki tona tamahine a Haumapubhia ki te tiki wai mai te puna e noho
tawhiti nei. Kare a Hau i whakaae atu. Ka pukuriri katoa a Mahu ki nga mahi whakahé
a tona tamahine ki a ia, ka toromihia ia, ka whiu tana tinatina ki nga wai a nga tipuna, i

reira ka huri hei taniwha.

82 (McGarvey R. , 2005) Haumapuhia - He taniwha kei Waikare Moana

67



Ka wehe a Mahu i te rohe potae, ka noho tonu a Haumapuhia ki nga wai o Wairaumoana
me te kaha hiahia ki te pa ki nga tae o te moana. Ka ngana ia ki te haere ki te raki, engari
ka ti a Huiarau ka aukati i a ia. Ka ngana and a Hau ki te haere ki te rawhiti me tana
huakore. Na nga mahi ngana a Hau ka hangaia te roto e mohiohia nei ko nga wai

pokarekare o te moana, a ka tapaina ko te ingoa Waikaremoana®®.

E toru nga kitenga i roto i nga korero a Hinemoa raua ko Tutanekai e pa ana ki te taha wairua.
Tuatahi ko te whakapae e noho tonu nei te wairua a te rangatira a Murirangaranga i roto tonu i
te koauau a Tutanekai. Kei te rongo tonu i te mamae a te tohunga i roto i te tangi a te koauau 1
a Tutanekai e pupuhi ana. Ko te whakapae he tangi mamae, he tangi hotuhotu, he tangi nd
tuawhakarere, and nei i hangaia te taonga ptioro mai te kdiwi tonu o te ringa a Murirangaranga,
koinei 1 whakaingoatia ko ia and tonu ténei e whakatangihia ana. Na reira he mana and ta te
koauau. He mana tangata, he mana tangi, he mana wairua e rongohia ana i nga kare a-roto o te

tipua nei tae noa ki €nei ra. And nei he hokinga wairua ki a ratou kua wheturangihia.

Tuarua, ko te whakamana a Tutanekai i tana taonga piioro, hei taonga tuku tangi, hei taonga
tuku wairua, hei taonga tuku karere mo tona aroha md Hinemoa. Na tona kaha ki te whakatangi
1 a Murirangaranga hei reo whai ma Hinemoa i a ia e kaukau atu ana, ka kitea te momo aroha,
te hohonutanga e kaikini nei i te kiri na to raua kaha aroha kia raua and. Tae tonu atu a Hinemoa
mai tawhiti ki Mokoia na tona kotahi, me tona kaha aroha ki a Tutanekai. Ko te whakapae i te
kaukau tahi and a Tutanekai ki te taha 6 Hinemoa, a wairua nei i roto i te tangi a te koauau kia
tae pai ia ki Mokoia. I te kore a Tutanekai i whakatangi i tona kdauau, ka kore a Hinemoa e
whai 1 t€nei mea te hohonutanga me te wairua o te aroha, tawhai and ka kore raua e nohotahi,

ka raru nga uri whakaheke e mohio nei ko te iwi a Te Arawa.

Tuatoru ko nga kitenga mate hinengaro nei e whakaatu ana i a Hinemoa mo nga korero paki a
nga taniwha e kama ana ki nga karewa o te wai kia rukuhia nga wahi hohonu i te roto o Rotorua
e kaukau ana a Hinemoa mai tawhiti ki Mokoia. He kitenga a-wairua, he kitenga whakamohio,
he kitenga whakattipato, he kitenga whakamataku. Engari tonu ko te aroha e aukati ana i nga
whakaaro kino a te hinengaro hei oranga and mona kia kaua e warea ki wahi k& eéngari me @ ki

te kaupapa, me tae pai ki a Tutanekai.

8 (McGarvey R. , 2005) Waikaremoana - He roto kei roto o Tuhoe

Kei te noho tonu o raua uri whakaheke ki te rohe o Rotorua i ténei ra. And hoki te taonga piioro,
te koauau Murirangaranga, he taonga tuku iho. Tae ra and ki a Tohi Te Ururangi®*, he tangata
rongonui nd Te Arawa mo te mau taiaha me te marama i nga kaupapa torangapt o aua wa. |
nga tau ki muri ka toa tona ope taua i te whawhai me ana hoariri nd Ngati Awa, heoi and i mate

ia i te pu a te Pakeha.

Whai muri i te mate o Tohi te Ururangi, ka hunaia te kdauau ki roto tonu i tana korokoro kia
kore € whakanohia e &tahi atu. Ka whakahokia a Tohi te Ururangi ki Rotorua, a kei Ohinemutu

1a e takoto ana.

Kare e roa ka hoatuhia a Murirangaranga ki te uri a Tohi, ki a Ngahuruhuru Pango nd Ngati
Tutanekai. I nga tau e ono ki muri, i te tuawhitu o nga ra o Huitanguru, i te tau kotahi mano
waru rau whitu tekau, ka tae atu a Gilbert Mair® ki Rotorua ki te tautinei i te iwi o Te Arawa

mai i nga mahi kino e wanangahia nei a Te Kooti Arikirangi Te Turuki hei patu i te iwi.

Ki ta Judith Binney e mohiohia nei a Te Kooti*® e te minenga mo ana mahi rangatira, ano hoki
nga mahi kaihautt poropiti mo te iwi. E rongonuihia ana i a md te marae i hangaia e ia hei
whakaako 1 te hitori, me te whakahou i nga tohu reo a te Maori hei reo kitea. Ko ta Te Kooti
he kawe 1 te rongopae, i te rangimarie ki nga hapi. Ka noho ko ia tonu te kai whakamana
tangata, ka puta Ona waiata nana tonu i tito hei whakattipato i te iwi i nga mahi kino a te

kawanatanga e hau mai nei.

E ai ki nga korero a Margaret Orbell me Mervyn McLean®’, I mauherehia a Te Kooti
Arikirangi e te kawanatanga na tona kaha hiahia ki te whai te rongomau, heoi na te
Kawanatanga tonu i whakahé i ona wawata. Ka kawea atu ia ki Wharekauri ki te taha
o nga tangata e hara ana. [ reira, i a ia e pangia ana i te mauiui ka tae mai te whakakitenga
hahi. Kare e roa ka whakaako a Te Kooti i ona whakamaramatanga mo te Paipera Tapu,

ka ora te Hahi Ringati.

8 (Curnow, 1990)
85 (Mair, 2017)

8 (Binney, 1990)
87 (Mclean, 2002)

I te tau kotahi mano, waru rau, ono tekau ma waru ka tataki a Te Kooti i ona wheao ki
Aotearoa. Ka herepiitia te poti a te Pakeha, ka hoki katoa ratou ki Aotearoa. Tahi rau
ono tekau ma toru nga tang€, ono tekau ma wha nga wahine, whitu tekau ma tahi nga

tamariki. Katahi nei te whai a te kawanatanga i a Te Kooti ki mua kia mate tonu.

Whai ano ka whakahonorehia a Gilbert Mair e te iwi o Ngati Whakaue nd Ohinemutu na tona
kaha manaaki i te iwi, Ka whakawhiwhia e ia i nga taonga o te iwi. I te mutunga ka hoatu te
tohunga a Ngahuruhuru Pango i tana kdauau a Murirangaranga hei mekameka whakapaipai mo

te kaki a Gilbert Mair.

Rua rau tau whai muri i te whakahonore 1 a Gilbert Mair, i te tau tahi mano waru rau iwa tekau,
1 hokonahia nga taonga tuku iho a Gilbert Mair ki te whare taonga o Akarana. Ko te kdauau a

Murirangaranga t€tahi o aua taonga i hokonahia.

Ka pahure te rau tau, kare tonu te iwi o Te Arawa i whakamohiohia te wahi noho a
Murirangaranga ki te whare taonga o Akarana. I te tau kotahi mano, iwa rau ono tekau ka kitea
a Murirangaranga. I nga tau tahi rau rua tekau ma toru whai muri i te kitenga o Murirangaranga
ka whakahoki atu ia ki tona tiirangawaewae, ki te iwi o Rotorua i nga ra rua tekau ma waru, i

te marama o Paenga Whawha, i te tau kotahi mano iwa rau iwa tekau ma toru.

And nei ténei mea te wairua e noho tonu ana ki &nei korero. Ahakoa ka pahure te ra, te

marama, te tau, te rau tau, kei te mohio, kei te ora tonu nga korero a Murirangaranga i roto i
tenei taonga tuku iho. Te kdauau 1 hangaia mai te kdiwi @ Murirangaranga. Ahakoa kei wahi
ke, kei tangata k&, kei nga ringaringa a tauiwi, ka hoki mai te kupu, te whakamarama mona.
Ka hoki tonu ki tona iwi noho ai. He timomo akoranga, he timomo whakatiipato mo te iwi,

mo nga uri whakaheke e haere tonu mai ana mona.

Hei whakarapopoto i nga korero, ko te aroha and te hua pai e whakaaria mai ana i nga korero
a Hinemoa raua ko Tutanekai. Ko te aroha te poutokomanawa o te whanau ko te hua o te
kaha me te utu e kite nei i waenganui i a Whakaue me Tutanekai. And nei te aroha a ipo e

kitea ana i waenganui i a Hinemoa raua ko Tutanekai.

Waiata Rongonui mo Hinemoa

Kdore he wahine

E rite ki a Hinemoa
Tai ana tana hiahia
Ki te mutunga

E hi nawa! E hika hei!

Tirohia ra Mokoia
Ka ngaro I te rehutai
Kihai rawa he meneti
Ko nga rirau

E hi nawa! E hika hei!

Ma to mate ra ano
Ma taku mate rda ano
Katahi ra mutu

Taku aroha

E hi nawa! E hika hei!

Hine e hine

Tahuri mai ra e ko
Menemene mai ra e koe
Hine e hine

Tukua atu ra to aroha

Kia tae ki to uma piri ai®®

2.23 Waiata kauhoe mo Hinemoa

I titongia e Hinemoa he waiata mo tona whaiaipd mo Titanekai i te wa e noho ana ia ki runga
1 te toka teitei ki Kauwhata. Ka titiro whakawaho ki uta, ka piipii ake te mokemoke i roto i tona
whatumanawa. Na, tlipono tonu he waka i reira ka whakatika ia ki te tuku ki roto moana, engari,

auware ake 1 nuku.

88 (Mclean, 2002)

E te tau, e te tau!

Ka wehe koe i ahau

Tii tonu ake nei toku aroha.
Nga tikapa kai te Houhi

Ka hua au, e te tau,

Mau taua e kau mai

Kia rikirongoa mai e hua,
Rurutu ana i taku moe,

Kia puripuri au nga takitaki
No Whitirere kai runga,

Kia rakuraku au to tuara nui
Puru ki te kauri.

Taku tau- e!

E kore hoki au e tahuri

Tata iho kia koutou

Koua kitea, e Wahiao,

Toku hawaretanga i taku itinga,

E--¢e--—-e

Ko te whakapae i muri tonu i te waiata ka tuku a Hinemoa ki roto i te wai ka kau atu kia

Tutanekai koia te whiu o te manawa, ka taea nga wahi vaua ki te whakamama na te aroha.

2.24 He Momo Taonga

He momo taonga te korero paki a-waha, a-tinana ka pupi nei hei whakaaraara ake i nga kare
a-roto o te tangata he aha te kaupapa e whakaritehia i nga ahuatanga hei whakamarama, hei
wetewete hei whakaatu a-tinana hei tautoko 1 nga korero e pa ana mo te korero paki. Ko tetahi
hoki he timomo kinaki and hei whakaora mai te ahua o te korero paki. Ka whakamahi koe 1 0
ringa hei tapae atu. Ko nga karu hoki ina e k1 ana kia puta ki te€nei wahi, a, koira ki tetahi atu

wahi me mabhi ki reira, ka titakataka mai te tinana e whakaatu mai ana i tona rite.

Ko €nei mahi e hangai ana ki nga korero paki a te Maori i te mea he iwi whakaatu hoki ia te

wa e korero ana. Tetahi hoki ka whakamahi ko nga korowhiti, whakatangi a te reo, a-waha

ména he kupu ka ahei ki te mahi, he ha noa ranei, he ngawari noa. He timomo mahi and ténei
ma wa tatou tamariki hei whakarata ia ratou, kia kore e mataku. Ka tuku i €tahi ahua ngahau

hei tautoko i te korero paki.

Ka huri, ka awhina i nga tamariki kua pangia i nga mate hauora hei manaaki i a ratou. Ko &tahi
mabhi hoki a te korero paki he whakaaro ake ki te wahi e korero paki ana. Ka noho he wahi paku
noa, ka tii koe ki te korero paki t€ra he whakaiti i to tinana. Na reira, he ako 1 te mahi i roto i
nga korero paki. Ka tiipono pénei tonu, ka haere t6 wairua ki reira, he wehenga rua me ki pea.
Ko te korero paki ka whakahaere hoki i te korowhiti a te tangata, i te kararehe he rereké and
tera. He tohutohu kei roto o té€ra whio, engari he ako kei roto i te hiki, te heke ranei o te whio.

Kei konei ano e mau ai te wairua o te tamaiti ki te korero.

2.25 Taringa Whakarongo

Ka rereké te korero paki ki nga kaiwhakarongo (McDrury, J., Alterio, M. 2002) ka korero paki
ki nga tamariki e hangai ana ki te ngakau o te tamaiti. Ka korero paki ki te pakeke ka rereké
ano, i te take kua whakamomona ake nga korero, na te aha? He korero and ma te pakeke kaore
e ahei ma nga taringa o te tamariki ki te whakarongo, kaore and ratou kia tika ki te whakarongo

i énei korero. “Waiho te taringa tamariki ki te tamariki”.

Ka whakahua ake nei au i tétahi hei hono atu ko te whakamahi i nga taonga hei tautoko ko te
waowao, ko te mahi i te patu, ko te ptirerehua hei whakahoki atu and i te wairua. Ka whakamahi
i €nei hei pupuri i1 te mauri o te korero. Ka rongo i te tangi o te ptirerehua he hokinga mahara
ki nga tangihanga, ki nga ahua o nga wa a Kui ma, a, Koro ma. Ko te whakahoki i te aroha ki

éra kua wehe atu i te po.

Ka whakaatu mai hoki te ihi, te wehi o te korero paki e whakatau mai ana te aroha kei roto 1
nga tangata. Na, ména ka tino kawea e koe i téra, ko te maturu mai o te roimata, kei muri ko
te hotu hoki o te ngakau, a, e mapt kau nei. Kei roto hoki i te korero paki ina e timatahia ana 1

te karakia e pa ana mo te moana. Ka whakatau atu ki téra e papaki ana i te tai kia Papatiianuku.

Ko te whakaatu a-tinana, katahi ka pakopako i te anga, a, ka whakapiri atu ki te taringa e hono

atu ana ki te moana, tthei ko Tangaroa ténei.

2.26 Matauranga Maori

Ko te Matauranga Maori kua puta, ko te kaupapa pitaiao, ko te kaupapa taiao te€na. Ko te
whakahua hoki i nga tai, na, ki konei ka korero i téra korero paki tino rongonui katoa, ko te hi
mai a Maui i te ika. He korero tino tawhito t€nei na nga Maori 1 runga i te ahu mai i konei. Ka
mohio ai i raro k& te whenua i te wai. Ka oti pai te whakarite i te reo ki nga ngaru o te moana,

a, he ika ranei e kau ana, e ruku ana ranei. Ko te whakatinana téra o te korero pakanga.

2.27 Korero Paki, Piurakau, Pakiwaitara

He wero and kua puawai mai nga rangahau me te kohikohi korero ko te wetewete me te whai
maramata he aha te rerek&tanga o te purakau, pakiwaitara me te korero paki. Ka timata ake ki
te whakamarama te kaituhi i nga wehenga o ia kupu me tona ake matiitanga kia marama kia
mohio nga kaipanui. Ka tahuri te kaituhi te wetewete ake i te purakau. He tangata marama,
rakau tipu. Ka tau ake te tangata marama i te tuhituhi purakau mai te penerakau. Ka mau tonu
mai, ka panui tonu ake kua noho atu nga whakamarama me nga tangata i uiuitia e te kaituhi mo
tenei wahanga, kei roto and 1 wetahi nga tuhinga a wetahi atu rerek€ and hei arahi i te kaupapa

me te aro haere ake.

Parakau

Ko te whakamarama mai a Te Aka o te piirakau md nga wa 0 mua, nga Atua me nga tupua.
Ko te whakapae a te kaituhi ko te ptrakau he kupu he rerenga korero i tuhia he wharangi he
tuhinga whakaaro mai te hinengaro mo tétahi kaupapa haepapa. He tuhinga a-ringa a, kua
tatia te kupu runga pepa ki roto pukapuka, te mutunga iho kua puta ko nga rauemi pénei i nga
momo Ipapa, pene matihiko, pene whitau, a, ka taea te tiki tuhinga mai te kiikara te korero
purakau. Ména ka ngakaunui te tangata panui a, ka hina atu tona wairua ki ténei ahuatanga

me te whakapono i aua tuhinga korero i konei tonu kua whai mana ta te tuhinga whakapapa

mai nga tau o te whakawhitinga mai te pono, ki te paki a-hewa na reira ka hoki ano ki te
tangata kaituhi kei ia te pene e pupuri ana me te whakaora mai te kupu tuhi runga pepa ki te

kaipanui koia tenei.

Ko nga kitenga e péna tonu ana ki ta Jenny Lee. Ko te piirakau he korero tutiiru he tikanga he
pono, ko nga ptrakau md nga iwi hapt, mo te whakapapa, karakia me ki ake ia huringa o te

ao he tuhinga korero mo aua piirakau koia nei tona rerek&tanga ki te pakiwaitara, korero paki.

Ko ta Williams (Williams, 1985) he momo korero and te ptirakau e whakaputa ana i te
matauranga me te maramatanga me te whakaohooho i te tangata mo te ao ttiroa, te ao wairua
me te ao papori. He waiwai tonu te whakaputa purakau ki te whakahua i te tiakiri o te tangata
kia haere tonu nga korero kia ora, kia kaha. Kei roto i nga ptrakau te ahuatanga ki te
whakahua i tenei ahuatanga o te whanau me nga tikanga ahurea. Ko te whakakaha and i nga
whanau me te whakahaumaru, te whakaohooho me whakaatu i nga timanako. Ko te

whakakotahi me te mahi tahi and te piitake.

Pakiwaitara

Ko te whakamarama mai a Te Aka (2022) ko te pakiwaitara he korero tuhinga mo nga wa o
mua, nga Atua Maori me nga tupua, he tuhinga korero whakakata, he amuamu te wetewete a
te kaituhi. Hei wetewete and i te kupu pakiwaitara. Ko te paki whakamarama he tuhinga kata.

He whakakata i te tangata. Ko te wai e whakamarama ana mo te rere o te wai o nga tuhinga
korero. Ko te tara whakamarama e hono ana ki te mahi kohimu. Koina te korero kare e pono

ana, téra pea he korero kohikohi noa. Kare pea he kiko o roto.

Tona whakamarama and ki ta Te Aka tuhinga, he ripoata te pakiwaitara. Kia mohio te katoa o
te tangata he aha te panui mo te ra, he aha te kaupapa kei mua i te aroaro o te tangata. He
whakatau mai ko wai kei mua, ko wai kei muri. Ko te ahua whakamama i €tahi ahuatanga o
te pakiwaitara kia ngawari te whakatakoto o te tuhinga o te korero, a, kaore he tikanga péra i

te parakau. Ko te mahi réhia te kaupapa nui e whakaputa ana nga korero.

Korero Paki

Ko te whakamarama o te korero paki mai Te Aka ko te korero paki he korero whakakatakata,

he korero hako me te korero tene.

Ko te rerekétanga o te korero paki, he tangata, he tohunga kei te korero paki he ritenga ki te
kaitapere. Na, ko nga takiritanga ko te tohunga me ona pukenga hei whakaora ake te korero
paki ména ka pa nei ki ngad wa o mua, ka taea te hura mai nga mattitanga o te reo mo taua
kaupapa. Ko nga oro 0 te reo hei tautoko i nga waiata, i nga karakia, i nga tutetute ki te tangata

me nga whakamatakutanga o kehua, a, 0 kararehe me wona whakamokeketanga.

Ka whai atu nga momo oreore, nga momo nekeneke, nukunuku o te tinana me te whakarite i
taua wahanga o taua korero paki. Mehemea he pekepeke e tika ana mo te tinana ka kanioro, ka
titakataka ranei, a, me pénei te whakarite mo te waihana o te manu, a, he taniwha ranei. Ko te
whakangahau te mahi (Milroy. W. 1997). Ka tikina atu nga momo whakatautau, ka haku ake
ko te reo, ka huki te tinana. Ko ta te korero paki he hopu i te wairua me te whakakata i te tangata
engari kia mau tonu mai, he haere tahi te tohunga korero paki, mana hei whakaaraara, hei

whakaohooho, ka whakawana mai te kupu i roto 1 te ia o te korero paki me mau ake t€na.

Ko te whakaaro a te kaituhi me whakarite he tangata uiui mo ténei wahanga i te aha, kia taea e
te kanohi tuatahi 1 te kite ake, a, i te panui i ngd whakamarama, i nga whakahé ranei 1 te
ahuatanga o nga rerek&tanga o te purakau, te pakiwaitara, te korero paki. Ka whai atu te kaituhi
1 nga tangata uiui nei, ma te patuhi waea me te matahiko. I whai atu 1 €nei taonga i te aha? i te
mea 1 taka &nei huihui i te wa o te mate Korouna, i te mate uruta. Ka wananga te kaituhi me
pEhea rawa e taea t€nei i te whakarite, a, tuatahi hei whakaaro ake, tuarua, he painga mo te
katoa. Ko te ora o te tangata te tuatahi na reira ka whakarite ma te matahiko e uiui nga tangata.
Ko te whakaaro nui a te kaituhi he painga t€nei mo te katoa akakoa te aha, me whakattpato i a

tatou ko te oranga o te tangata, o te tamariki, te mokopuna kei mua ia tatou.

Kei hea mai te akonga hou mo te kai rangahau, kaituhi i roto 1 €nei o nga ahuatanga o te uiui a
matahiko, ki te uiui a kanohi, ki te uiui a-tangata nei. Me te patai ake he tikanga hou kua huritia,
a, kua whakahoungia. Taka i te wa me whakamama nga whare wananga mo t€nei ahuatanga te
uiui. Otira, he ako hou mo te katoa. Ka tahuri ake te kairangahau, te kaituhi ki te uiui i wé&tahi
atu tangata mo te patai he aha te rerek&tanga o te korero paki, te pakiwaitara me te ptrakau kia

koe? Kei te wahanga uiui tangata nga whakamarama o te whakautu mo te patai nei.

2.4 He Whakarapopotonga

I roto i t€nei upoko i te ko te kaituhi ki te whakauru i te kaipanui i tona hikoi i roto i nga korero

paki.

Ehara i te mea ka noho te wairua whakahihiko, te ngau o te whatu manawa me te whakapuaki
1nga kare a-roto o te tangata i roto noa iho i te korero paki. He wahi and &nei timomo ahuatanga
e whakaputa e whakaaria mai ana i roto i nga timomo korero maha, ka mutu he oritenga tonu
te tuara O nga korero péna nei i te piirakau i te pakiwaitara ki ta te korero paki. Heoi ko te mata
o te korero paki he rereké. Kua whakamaramakehia te kaituhi, te kairangahau i nga ahuatanga
rerek€ o te korero paki ki te piirakau ki te pakiwaitara, engari hei whakaara and i taua
maramatanga o te rerekétanga ka noho ko te whakangahau i nga korero e whakaaturia mai e
nga nekenekehanga o te tinana, i nga piki me nga heke o te tangi o te reo o nga kupu me nga
korero whakahua, katahi kua uru te kaikorero paki ki roto i nga korero e kite ana te kaimataki,

te kaiwhakarongo he whakaari kei te haere.

Ka oti kei te tuhonotanga o te kaikorero tona kaha ki te whakangahau, ki te whakaari, ki te
whakaatu ki te taringa whakarongo kia mau tono te wairua o ratou e mataki e whakarongo mai
nei. Ko te mutunga k& atu, kua noho te maramatanga, te mohiotanga, te akoranga hou, te
whakatiipato i roto i te kaiwhakarongo mo ake tonu atu. “Hei &tahi wa tonu i roto i €nei 1a o
énei tau ¢ iwa tekau e whakatata atu tatau ki te tau ruamano, kei konei tonu e ora ana €tahi
tangata korero paki whakangahau i te tangata, ka mutu e korerohia ana i roto i te reo Maori” -

(Milroy. W. 1997).

Ehara noa iho i te panui kupu, panui tuhinga, engari he whakaara mai, he whakaari mai i te
wairua o nga kupu tuhinga korero hei korero paki. Kei kona te maramatanga me te matauranga
hei whakaki i t0 kete (Taonui, 2006). Ki ta Wharehuia (Milroy. W. 1997), ko tetahi ahuatanga
nui ki a ia md te korero paki ko te reo me te momo reo e whakamahia ana hei whakakatakata,

hei whakaareare, hei whakahoi 1 nga taringa whakarongo.

E moko kei te aha koe?

Ko te upoko e whai ake nei ko te korero paki a te tinana.

Ko nga whakamarama o te ti o te tangata i te wa e paki ana mo t€tahi kaupapa, a, i konei ka
kitea nga nukunuku a te karetao, ki ta te kararehe, ki ta te tangata. Ko te whakamabhi i te tinana
mai te piko ki te tora kei konei and wetahi ahuahanga tautoko ake i te whakautu i te patai matua

nei he aha te korero paki.

UPOKO TUATORU

Ko te kunenga ake

“E moko, he aha nga mahi ki kona?”

3.0 He Kupu Whakataki

NGO reira, ko te upoko i mahue ake nei, he rukuhanga na te kaituhi ki ana puna matatuhi. He
puna korero kua tuhia noatia e tahi kairangahau. E tika ana kia whakanuia &ra taumata korero.

Ina hoki te taumata ka noho hai tiapapa mo te upoko e whai ake nei.

Ka whakapuakina ake té€nei wahanga rangahau hai huarahi kohikohi ma te kaituhi i ana
kaupapa me ana korero rangahau. Kai roto i t€nei upoko e tthura ana i &tahi tikanga mo te
rangahau. Ko te whakarite tera o te kaituhi i ana huarahi rautaki kohikohi i ana korero me ana
rangahau mo te korero paki. Ka tipako haere i nga korero a nga kaituhi korero paki ka hono
haere ki te hunga e ngehengehe tonu nei ki t€nei whenua koia ko te here ki toku ake iwi, a, ko

te matauranga a-iwi, katahi ka tapae ake he aha te hua ka puta.

I reira ka kitea te whanuitanga o te kairangahau ki kapo ake i roto i te wahanga o nga tikanga
rangahau. Ka mutu i1 konei and ka wherawherahia e te kairangahau nga timomo huarahi
rangahau ka whakamahia e weétahi atu kairangahau hai kaupapa Maori, hai kaupapaa-iwi, a,
hai kaupapaa-kapa and hoki. Ka noho tonu ko aua kaupapa ra hai arahi i taku na poutara-a-
waho mo Te Tapoto. Hai reira ka tirohia ake ona wahanga me 6na whakamarama e tuitui nei
te kaupapa o te korero paki hai akoranga, hai painga, hai tatai kdorero mo nga papareanga me

nga uri whakaheke o Ngai Tuhoe.

3.1 Te Raraunga Kounga

Heoi ano, ko taku anga rangahau ko te raraunga kounga. I ngakaunuitia e au ténei huarahi
rangahau 1 runga tonu i te taumata o nga hua ka puta mai ko taku kaupapa rangahau, ara, ‘He
aha te korero paki.” He huarahi whakaputa hoki ténei ma te kairangahau ki nga kainga noho,
ki nga pa atea me nga whenua taiao e noho nei nga kaiuru. Ina ta Lee-Morgan (2017) tuatahi,
kia mohio ai tatou i raro i te maru o te piirakau he rereke ake ona pekanga e toro atu ana ki nga
momo piirakau. Ehia k& nga momo rau me ona rau e mahora ana i te piirakau. (McFarland, A.

& Matthews, N. (eds) 2017 wh.52).

Hai tapiri ake ko nga korero a (Skerrett, 2017) e ki ana ko te kaupapa rangahau Maori he tatai
hono ki a ratau ma te hunga kua riro ki te kupenga nui a Taramainuku, kia td0 mai te ao wairua

ki te ao kikokiko nei.

E rua nga rangahau matua kua horapa whanuitia; ko tetahi he raraunga kounga; ko tetahi he
raraunga tatau. Kei te taupatupatu tonu nga aronga o ia kaupapa ra. Ka toko ake te patai, ko
tehea te matamua, ko t€hea te matamuri o énei momo rangahau? Kia ki ai i te mutunga iho he
matauranga tuturu ake nei. Ahakoa aua taupatupatu, taukumekume me whakaaro nui tatou ki
nga taha e rua. Me whai whakaaro hoki ki nga iwi taketake o te ao tae rawa mai ki to tatou ake
iwi Maori. Kia pataitia te patai, kohea te ara tika, te ara pono ma tatou? Ko te taha kounga? Ko
te taha tatau? He huarahi k& atu ranei? Kia titia éra patai ki tetahi kokonga o te ngakau, kia aro
tatou ki ta te Maori titiro ki ténei mea te matauranga. (McFarland, A. & Matthews, N. (eds)
2017 wh.103.

3.2 Tikanga Rangahau

Ko tetahi o nga kaupapa tikanga rangahau he rautaki whakamahia e koe ki te kohikohi i wo
korero ma te ui atu ma te ui mai. Engari me mohio piimau koe ki tau e hiahia ana ki te titiro.
Me ata titiro koe ki td0 kaupapa me te whakahirahira o tana ahua i roto i t€nei ao. He aha nga
hua ka puta i ana kohinga rangahau, he tatai korero, he tatai whakapapa hai painga mo taua

hapori me Ona hapti karangaranga maha, a, tae noa ki te iwi nona aua korero paki.

Tatai

He ata whakatakoto, he ata whakatika te tatai. He mea nui ano te tika o te heke, te whakanui,
he whakarakei and i1 taua kawai heke. Ka kia ai he tatai korero, he tatai tipuna te mahi. Ina te

tauira;

Kia ata tatai i te korero kai pokapoka, engari kia tihono noa atu.
Ka tukua te tangata ki te tatai i nga kupenga a Marutuahu.

(Williams, H.W., 1957, wh. 393).

Kauwhau, kauhau, kauhou

He whakapuaki take korero te tikanga o te kauhou, mo te piirakau, nga korero tahito, nga

whakapapa hoki. Ko te ‘kau’ he whakapotonga mo te kaumatua,

He ingoa ia nd Hikurangi mai i Tawhiti, na o kau i tapa...

(Ngata & Jones, 1980, Waiata 201, whiti 7).

Ko te hou ko te herchere. Heoi kei konei ano ka rite te takitaki ki €ra o te takiaho, o te kaha,
o te whata, o te tahti. Ko te kauhou he tihonohono i nga tipuna, tetahi ki tétahi. Ka

whakapuakina hoki i roto i nga waiata,

Whakaangi i runga ra he kauwhau ariki...
Te kauwhau mua i1 a Hinemakaho...

(Ngata A.T., 1974, Waiata 1).

Whakapapa

Ahakoa te korero whanuitia o te kupu whakapapa mo nga ahuatanga whakapapa katoa, tera
and ona ake tikanga ka hua ake i roto i te hinengaro o te kaiwhakataki. Ko te papa e korerotia
ana ko te whakatipuranga kotahi nei ka takina mai, a-tangata, kia taotahi, kia tararere ranei te

hekenga iho; a-tangata ranei, ara, a-ropu nei, nga tuakana, taina, tuahine, tungane, taokete,

auwahine, autane, a wai atu hoki i taua reanga. Ko te whakatakoto i t€tahi whakatipuranga ki

runga, ki raro ranei i te€tahi ka kia ai he whakapaparanga te ahua.

Ko &nei momo whakaraupaparanga, whakaritenga korero a nga tipuna nga poupou o te whare
korero Maori. Ko ta te taki, ta te hapai, ta te kauwhata, ta te tatai, ta te tahti hoki he ahuatanga
hangai pt ki €tahi tipuna nui, kaupapa matua hoki; ko ta te kauhou me te whakapapa he whanui
ke atu te horapa. Ko te kauhou te tikanga nui okawa i mua, heoi kua noho ke ko te whakapapa

hei tikanga takitaki korero 1 €nei ra. (McFarland, A. & Matthews, N. (eds) 2017 wh.33).

3.3 Nga hua o te rangahau

Karekau ana he kiko o te whakariterite 1 to kaupapa ména karekau i te tika to6 whakatakoto 1
nga wahanga. Ka hua kore t6 kaupapa, ka mate ngaro ka kiko kore. Koineki e mea ana te
wahanga nei me whai kiko t0 kaupapa kia hua mai te hiahia o t0 ngakau ki nga kohinga korero

ka whai ake mo te korero paki.

Ina ta Matthews (2017) He aha te take o te rangahau mehemea horekau he hua
o te rangahau md Ngai Taua? Ko t€tahi mea nui o te rangahau Maori ko te hua
ka puta. Ko te hiahia kia puta ai &nei hua péra i te mahere, te rautaki, te pou tara
a-waho, te whakautu ki te raru e whakapa atu ana ki te iwi noki. Ehara ma te
kairangahau anahe te rangahau, erangi ma te iwi whanui ké. (McFarland, A. &

Matthews, N. (eds) 2017 wh.70).

NGO reira koinei tétahi o nga ahua o te tikanga rangahau. He huarahi to te rangahau, he wahanga
to te rangahau, he rautaki to te rangahau me kaha te aronuitia. Ko te mea k&, me whakarewa,
me marama, me mohio ptimau koe ki tau e hiahia ana ki te rangahau e hua nui ai ki te motu

whanui.

Ka hi ake te kairangahau i &tahi ahuatanga hei whakatakoto korero e pa ana ki te rangahau,
ko nga tikanga o Te Whare Wananga matauranga Maori 0 Awanuiarangi. Ko te tuarua ko te
titiro, ka wananga ko wai nga tangata hei uiui ma te kaituhi, ko wai nga tangata e rata ana ki

te wairua i te tuhinga nei te korero paki, a, €hara ranei.

He ahua roa tonu teénei wahanga ki te whakarite i1 te mea kua iti haere nga kaumatua e ora tonu
ana he tohunga i ténei mahi. He rerek& and hoki nga korero a téna pakeke ki téna pakeke. Ko
te rerek@ o nga hapt, o nga iwi, me te mea hoki kia mau tonu te mana o te tangata ahakoa he
aha. Kia kaua e wehe mai te uiui he whakaparahako te mabhi. I te mutunga o te uiui me
whakanuia te tangatai whai wa ki te noho tahi ka whakawhiti korero, whakawhiti

matauranga ki te kairangahau.

Ko wetahi kaumatua pakeke kare ratou e tino hiahia kia uiuitia ratou mo te kaupapa
matauranga, ka whakatapu ratou i nga korero hei pupuri ma o ratou ake whakaheke. Na reira

he painga toni téra kia noho he kupu tuku ki to ratou ake kawai.

Ko tetahi o nga ahua i whaia e te kairangahau ko nga wahi ka taea te whakarite i nga uiui. He
wataka €tahi 1 tino whakaritea na te tawhiti o te noho o te kairangahau mai nga tangata uiui, a,
ki Te Wananga o Awanuiarangi. He whakareri piitea hei kawe atu i te kairangahau ki nga uiui.
Ko wetahi o nga uiui i waho mai Aotearoa, me matara te kairangahau kia oti tika nga
whakaritenga mo €nei uiui na, kua timata noa atu nga whakawhitiwhiti korero ki aua tangata i
mua rawa i te haere ki tawahi i te aha e kore he hokinga ki tawahi and me whakakaha te

kairangahau i te whakapuaki i tana kaupapa mo te korero paki, a, ki nga hui nui.

He akonga ténei na te rereké o nga iwi, he rereké nga tikanga i ta te Maori, engari tonu ko te
aroha i te kaupapa mo te korero paki e mau tonu ana i téna tangata i tana hapu, a, i t€na iwi ka

haku ake.

Nga whakararu, nga whakah€, nga whakawai i roto i te rangahau kaupapa Maori. He nui nga
pohehe i tau ki te kairangahau me te ngakau rua o te kairangahau i nga tau. He p&hitanga o
wairua, me nga kupu i1 whiua ki runga i te kairangahau. He patunga hinengaro ahakoa i tera,
koia te ahua o te ao Maori koia hoki taua ahua o te rangahau he ako i puta. Kati i te mutunga
ka kawe atu 1 weéneki korero ki Te Whare Wananga 6 Awanuiarangi. Ko te tikanga koia te
mabhi a te whare wananga hei taituara he piri ngatahi i te kairangahau, a, kia kaua hoki e tawai,
e kohimuhimu mo te kairangahau ahakoa he tikanga téra. Ka taea e te kairangahau te kawe &nei
ahuatanga ki te poari me te kaihautu i na ka taka teénei ahua ki te kairangahau. He whakattipato,

he akonga mo te katoa.

Mihi Ake

Teénei te mihi ki nga kaitautoko ki nga kaiako i whakapono ki taku kaupapa, he mutunga
kore taku tuohu atu ki a koutou. I kite ake te kairangahau, ka marama i nga taumahatanga i

whakaeketia kia koutou ahakoa te aha.

I whai atu te kairangahau i1 wétahi atu o nga tangata hei uiui. Ko wéneki tangata e ngakau nui
ana ki te kaupapa korero paki. Ko wetahi o nga tangata nei he iwi o waho mai Aotearoa. Ko
wétahi mai ngd iwiroto tonu i Aotearoa. Ko nga tangata 6 Tihoe, 8 mai te wharua o
Ruatoki. I whakaaro ake te kaituhi téra ka tinao mai &tahi korero tuhinga mai tona paerua. Ko
te whakamarama mo ténei ko te titiro mena he akonga hou i puta, a, kahore ranei ma te mahi i

teénei rangahau ka kitea, ka mohio, ka marama he aha te korero paki.

Ko te whakapae a te kairangahau me ngawari te reo i te wa e tuku patai me makohakoha me
tuwhera i te ngahau, i ngd whakautu a te tangata tuku. Me ki ake, ahakoa e taupatu ana
te kairangahau i nga whakautu o te kaikorero. Ko ta te kairangahau, kaituhi koia te tangata
kotahi 1 wétahi wa he wananga ta raua, ka ahua poatinitinitia i nga kupu whakararu. Heoi, he
akonga and téra. Ko ta te kaituhi he tuhi i nga kitenga me nga korero, ka tuku atu ména kei te
tika nga korero 1 mau i te kaituhi i te wa e rangahau ana te kairangahau. Ka whakarite nga patai

mo nga uiui i raro and i nga tikanga karakia.

He kaupapa and te karakia, ko te tono ma ratou hei timata ména he pakeke. Ka riro ma te
kaikorero hei kawe te painga ki te kairangahau. Me ki ake koa ahakoa he aha te hahi, ko te

whakapono k€ te mea nui.

Ka whai atu i te kaupapa a te kaituhi. Ko te whakaae mai a te tangata uiui. Ka haina pepa mai
nga tangata uiui e pa ana ki nga tikanga o te whare wananga. Ka whakatau te kaituhi he wahi
pupuri i nga pepa whakaae ki te wahi tapu. Ma ona whatu noa e kite hei manaaki hoki. Ko te
kaupapa nui katoa ma te kairangahau e kitea me te whakapuaki i nga tuhinga rangahau ki nga
kaipanui ména i marama, mena i kitea nga korero tautoko mai €tahi kaituhi hei tapiri, hei

tautoko ake ki nga tuhinga a te kairangahau.

I roto i €nei korero, he timatanga to te korero paki ahakoa he aha ahakoa kai hea. Ko te

piitaketanga ténei o te wahi 1 ahu mai ai ténei timomo kaupapa ki roto i te ao. Koinei nga hua

o te korero, nga hua o te kite, nga hua o te rongo me nga hua o te whakaaro. Kai roto i nga
korero tuku iho nga kaupapa huhua e pa ana ki te korero paki. Ka tareka e te papareanga o teénei
ra te hoki mahara atu ki nga kohinga korero a 6na kuia koroua koira nga ahuatanga i kitea. Ka
tareka hoki e te papareanga nei te whakaora mai and 1 nga korero paki a wo ratau kuia, koroua
koira nga ahuatanga i rongohia. Ka mutu ko nga whakaaro o te wa. Kai téna, kai téna, ona ake
whakaaro ka p€hea ra tana hopu kau atu i tana ka mau nei i enei korero. Ahakoa pakeke mai

ahakoa taiohi mai, he rereké to6 teéna whakaaro ki téna.

Ko taku whakapae e tika ana nga korero purakau ahakoa he aha. Ka whakaaro ake hia, kia
hangai nga whakapapa nga moteatea, nga pepeha,nga karakia ki aua piirakau. Kore rawa te
Pakeha e taeca te whakarite wana pirakau kia péra te  whakatakoto.
A, kaore hoki he hono a te Pakeha ki 6na maunga, ki ona awa ki ona iwi. Na, konei ka uru te

whakaaro kia Pakeha ma me huri nga korero a te Maori kei kitea he iwi marama, he
iwi mohio, he iwi koi te Maori. Aue, ana, k& kua kitea nga kuaretanga o te Pakeha i konei

ka timata te whakaeke o te kiri.

Ko tétahi o nga tirohanga nui o wénei korero e ai ki a McFarland (2017) Kia marama ki te tuku
1 nga korero ki te€na papareanga, ki tena whakatipuranga, ko wetahi tangata he matapiko ki te
tuku korero, ka mate atu me a ratau korero ehara nei na ratau aua korero ra na te mea na tétahi
atu aua korero 1 hoatu ki a ratau. NO reira ki te taha o te kairangahau, me whakaaro nui a ia
mehemea 1 takoha &tahi korero ki @ ia me tuku atu aua maramatanga kia tuku iho aua

matauranga. (McFarland, A. & Matthews, N. (eds) 2017 wh.22).

3.4 Te Kaupapa rangahau ma te taunakitanga

Kia tikina atu ko nga korero a Jenny Lee-Morgan hei whakatauira ake i t€nei mea te kaupapa
rangahau ma te taunakitanga. Me matua mohio tatou ko te kaupapa o te piirakau kihai i taka
noa mai i te rangi hei kaupapa rangahau Maori, engari he taonga tuku iho hei whakaatu i nga
tini kaupapa, i nga tini mano horopaki e pa ana ki te hitori, toiora, torangapt hoki. Moku ake,
ko te kaupapa o te ptrakau hei kaupapa rangahau mana motuhake, tino rangatiratanga Maori i
ahu mai i taku tuhinga kairangi (lee, 2008) e hangai ana ki te kaupapa matua o ako. (McFarland,

A. & Matthews, N. (eds) 2017 wh.49).

Ko te whakapae i roto i €nei tuhinga tuatahi i rangahautia e te kairangahau i kitea nga hara, i
rongohia te mamae mo te iwi Maori, otira, hei whakaara ake koa, mena kaore 1

rangahauhia te ptirakau, kaore e mohiotia nga mahi tinihanga a te Pakeha i nga tuhinga
piirakau a te iwi Maori. He nui nga kaiako Maori e ako ana i roto i nga tikanga o te Maori,
tapiri atu 1 nga ahuatanga o te wairua. Na i konei tonu kua kore e aro i te tahiihii te ine, me te

wariu aua ahuatanga. Koia 1 puta ai te korero a Jenny (Lee, 2008).

Ko te whakaaro ake and i te nukunga o te Maori ki nga taone noho ai. Ka mahue haere wétahi
o nga tohutohu me nga tikanga Maori. Kua kaha riro te wairua Maori, kua whakaeketia e te
wairua Pakeha, kua mahue t0 ratou reo me &tahi atu akoako. Kua pohehe he pai ake te whai i
te matauranga Pakeha ka totika te tangata. I reira t€tahi o nga ahutanga i tahuri ki te ako ki te
whangai ka tohutohu i te ngakau o te tauira Maori anei and tetahi ahuatanga mo te ako i te
tauira. Hei taki ake kei mua nga kura kaupapa e haere ana i roto i nga mahi akoako, i raro i te
te marau o Aotearoa. Ko te reo kei te kawe, katahi nei te taunakitanga®. Ka hoki ake and au
me te whakaaro i ténei ahua te rangahau, ka hohonu haere te rangahau. Ka timata te tangata ki
te whakatipu whakaaro, ka wetewete ake i te tino kaupapa o taua rangahau e kimi ana ia
i te whakautu o tona patai. A, i waenganui nga kaupapa he akonga hou, he kitenga tawhiti kia
tata. Koia ko te matauranga me te matauranga-a-iwi. Tona mutunga ko te mea k& kia marama
pai kei whea &nei kaupapa e noho ana. Koia ka kore te tangata e ruku hohonu i taua rangahau.
Ka anohea noa, ka maroke te puna wai. Na, reira kia kaha te rangahau e puta ai te kaupapa ki

waho.

3.4.1 Rangahau Kaupapa Maori

He rahi tonu nga tuhinga korero kua whakaekea e nga kairangahau o te motu e pa ana ki te
rangahau kaupapa Maori. Ara nga kohinga korero a Anaru Eketone i tuhia i te tau 2008 “In its
most basic form, Kaupapa Mdori is referred to as the philosophy and practice of being Maori”
(Eketone, 2008). E ki1 ana ia ki te wetewete koe 1 &tahi o nga wahanga o te kaupapa Maori, ka
kitea mai nga hua o te whakaaro Maori, ko nga mahi Maori &ra, ko nga ingoa me nga kupu
Maori and hoki. Ka maringi katoa i a Eketone nga topito o te ahurea Maori me tona tuakiri 1

ana korero iti nei mo te kaupapa Maori, me te tiiturutanga i wénei o wana whakamarama

% Taunakitanga — evidence base

(Eketone, 2008). Heoi, e mea ana hoki ia koinei tetahi o nga tiapapa matua o te titiro ki nga
tuhinga korero mo te kaupapa Maori. Ko te reo tuhi, ko te reo whakatakoto, ko te reo 1

kohikohia e nga kairangahau penei i a ia nei te tiapapa o te rangahau kaupapa Maori.

Engari ara and wétahi o nga korero a Leonie Pihama i tuhia i te tau 2015 e mea ana “Kaupapa
Madori is grounded on mdatauranga Mdori as it derives from te reo and tikanga Mdori”
(Pihama, 2015). Ehara i te mea e takahi ana ia i nga whakaaro a Eketone, engari e whakatairite
ana 1 wo raua whakaaro i whakatakotoria ki nga tuhituhinga rangahau. E ki ana a Pihama, ko
te tiapapa o te kaupapa Maori ka ara mai i nga tikanga me te reo Maori. Me te mea hoki e
whakanui ana a ia i te ahua o te kaupapa Maori ehara i1 te mea me raupapa te whai, me raupapa
ranei te whakatakoto o te ahua o te kaupapa nei. Engari kia maumahara he wahanga, he aria,
he ahua hoki ta te kaupapa Maori ka taea e koe te titiro, te rangahau, te whakamabhi ranei ki tau
e hiahia ana. He ngakau nui hoki nd te Maori ki te whakakaha me te whakaataahua ona kaupapa
Maori, he mea kitea ténei ahua ki roto i nga ahuatanga katoa o te ao Maori (Pihama, 2015, wh.

6).

3.4.2 Rangahau Kaupapa Maori me te Matauranga a-Iwi

Kei téna iwi kei téna iwi tona ake kaupapa. Ahakoa he Maori te ahurea me te tuakiri o te iwi,
he rereké and nga tikanga e ai ki te iwi. Ko te Kaupapa Maori Pou tara a-waho a Wiremu
(Doherty, 2012) me nga whakamarama mo te Matauranga o Ttuhoe (Doherty, 2014) i tino toiri
ki roto 1 ahau, te hohonutanga o nga korero e hoki ana ki te ao o nga tipuna. I roto i taua taiao
te pitaketanga o te matauranga mo tatau 0 Ngai Ttuhoe, kia mohio, kia marama ki nga
ahuatanga o taua ao, te a0 60 onamata, taku e manako ana, kia tuhia mo te papareanga onaianei
me ratau o anamata. E k1 ana hoki a Doherty (2014), kia marama koe ki te ahua ki te taumata
o te matauranga (McFarland, A., Matthews, N. 2017). o Tuhoe me tika te titiro ki te manawa
nui o te hononga whenua ki te hononga tangata. Kai roto i tenei hononga ka tipu te mauri, te
reo o Tiihoe, me tona hokinga ki te urutomo papa korero o te whakapapa e mau kaha ai te aria

matua matauranga o Tihoe. (Doherty, W. 2014, wh. 29)

Generic Knowledge; non-Maori knowledge; principles and values

Matauranga Maori; Maori principles and values; whakapapa, manaaki,

kaitiaki, waiata, powhiri

Matauranga a-Iwi

Application of the principles and

Iwi — Rohe (Landscape)

Whanau Whinau

Whanau Whanau Whanau Whanau

Whakaahua 5: Ranga Framework (na2 Wiremu Doherty)

E hangai pii ana te huarahi rangahau kaupapa Maori, ina ta Doherty (2012)

When considering the relationship between matauranga a-iwi and matauranga
Maori, the design of the Ranga Framework centres kaupapa Maori theory as a
buffer to ensure the application of principles and values from a tribal perspective
is not applied to another tribal context. The engagement through kaupapa Maori
theory is to reduce the possibility of a hegemonic approach that makes a certain

iwi-centred understanding, a ‘Maori’ understanding.

Koia nei te hiranga nui o te rangahau kaupapa-a-iwi ki te kaupapa o te tuhinga nei. He whakaatu
1 te rerek€tanga o tana ahua ki ta te kaupapa Maori titiro. Ko ta te kaupapa Maori he mea kitea
ki te ahurea Maori ahakoa kai hea koe. Ko te kaupapa a-iwi he mea kitea anake ki te rohe me

te whenua o te iwi e tii na koe. Kai pohéhé koe he orite nga kaupapa nei engari and mo tera.

Ko te kaupapa Maori te matua o nga whakaaro, katahi ka taka iho ko nga kaupapa a-iwi he

tikanga rereke.

3.4.3 Te ta a te kaikorero paki

He tii to téna kaikorero paki, he tii to ténei kai korero paki. Kai te ahua o nga kuia me nga
koroua te wahi ki nga korero tuku iho. Ko te kaikorero paki he tohunga ki te whakatinana i taua
korero he marama me p€hea e reka mai ta te taringa whakarongo ki nga kupu tuku. Ka mohio
ia ki te romiromi atu e hinga ai te tangata i te kata, i te aroha, i1 te mataku, i nga kare a-roto, o
te wairua o te tangata me nga whakatupato o taua kaupapa. Ka moéhio ia ki te wetewete i te
piitaketanga o nga matapono kia ngakau nui mai nga tangata whakarongo ka whakamahi nga
hiwanawana o te paki a-hewa 1 reira makiki ai ki tona auaketanga. Ko te whakaoho, ko te
whakaaraara i nga haweawea ka pa ki te whatumanawa. Ko te kaupapa me puta, ahakoa ka
pehea te tuku kupu a te kaipaki ko te rata, ko te akoranga i mau, i marama ki te tikanga i
whangaia e taua purakau, pakiwaitara, pakimairo. Ko ta Lee ko te korero paki te€tahi o nga
kaupapa e mau ai te ako ki nga akonga ki roto i nga puirakau, i roto i te pakiwaitara, i roto and

1 te pakimairo, ka pa hoki ki te iwi taketake.

E whakaae ana au ki nga korero a Lee®, ko taku nei whakamarama he iwi toi tatou mai nga
whakaheke o Toikairakau. Kei reira tonu nga timomo korero paki kei nga haerenga ki roto 1
nga ngahere akoako ai i nga whainga kaupapa o nga wahi tapu, ki konei tonu ko nga tiirehu kia

Ngai Tihoe, ki &tahi iwi k&, koia ko nga Patupaiarehe (Hart, R., Reed, W. A., 1972).

Kei patai hoki koe, he aha te whakahirahiratanga o te korero paki ki ta te rangahau kaupapa-a-

iwi. Ka hoki and ki te reo o taku kuia, ‘E moko he aha and te patai?’.

Ko te whakahirahira o te korero paki he maha nga ahuatanga ki ténei. Hei kukume ake, ko te
tohungatanga o te tangata ki te korero paki. Kaore e whakaeke he ture ki a ia. Ka taea te parau
haere 1 tana korero paki mai te whenua ki te ao. Ko tétahi ahua hoki ka taea te mahi korero paki
hei tautoko whaikorero. Ko te herehere i nga kupu tona toa. Ka taea te tiki atu i te kdrero paki
ka korerotia ki nga wahi e hiahia ana te tangata. Ko te kitenga koa, ko nga tangata o te marea

e timere ana, ka mohio atu 1 mau taringa atu ratou ki te korero paki. Ko nga kinaki i te korero

% (Biggs, 1977), (Bishop 1997).

paki kei te tohunga hei whakarite. Koia ko tana ake rangahau, ka whakarite ko wai nga tangata
e whakarongo ana, ko te pakeke ki te tamaiti mai hei reira, ka ata wetewetetia te taumata e tika

ai te kupu me Ona tipato ki te taha wairua o te tangata, ki te tamaiti ranei.

Ko te rangahau a-iwi ka noho ture tera. Ko te rangahau i te kaupapa. Ko te iwi te rangatira ka
pa ki nga korero mo taua iwi. Otira, ka noho whakapapa te rangahau me ona honi ki te whenua.
Tera ko te painga, ka reri tonu. Ko te mana tonu a-iwi, a-whenua. Ka noho ki &ra o nga kitenga.
Ehara i te whakahawea i enei, eéngari kia matua mohio ake, ka noho noa ki nga korero a-iwi me
ona tapu, me ona whakamataku. He ataahua tonu wéneki korero ki te huna. Kua eke te wa mo

ratou ki te rangahau a-iwi nei, he kitenga hou ki téna ki te€na

3.4.4 Te anga rangahau a te kaituhi

He maha nga timomo anga rangahau a téna kaituhi, a téna kaituhi, ki te para i te huarahi
kohikohi i nga korero e tika ana e hangai ana hoki ki tana kaupapa. I konei ka kitea te
whakaraupapa o te kaituhi i tana anga rangahau. Ko te whaihua ko te korero paki e nau nei ki
taku ate i taku ngakau katahi au ka ora i taku rangahau i te€nei taonga a tatou. He taonga
whakahirahira, whakahiwawana i nga tangata ma te whakaatu i nga huarahi, a, ka hikaka mai
te hunga whakarongo ka whakaora ake i te taonga nei téra koa ma ténei rangahau hei arahi, hei
tautoko. Kia kaua e tukua ki a whakamoea engari whakaoratia i nga wahi katoa ma tona reo
and ia hei kawe. I timata au i t€nei hikoi i nga tau ki muri i te wa e whai ana au i taku pae rua
heoi, 1 t€nei wa he rereke taku patai na konei kua rereké aku whainga moku tonu i roto i nga
akonga hou ka matakitaki ake au, ka rangahau haere au ki nga whare tukutuku i nga wa ka

whakairitia te korero paki he akonga hou me puta.

Ko te manawa o te kaupapa ko te rangahau i ngd momo korero paki ka tatari €tahi ahuatanga
ka kitea nga ritenga me nga rerek&tanga, nga akonga, me nga ako e mau tonu ana nga ahuatanga
mo te rangahau me ona whiringa ka pa mai mo te ‘ako’ i roto i nga timomo kaupapa e pa ana
ki nga iwi. He nui nga whakarite o te korero paki. Ka hoki and ki te patai he aha te korero paki
kati ra, he maha nga whakautu ki ténei patai. Hei whakarite ake ka wherawhera i nga huapuke,

huapeka, huarahi hei taki i ta te maramatanga, ta te matauranga, otira ta te mohio.

Ka nanao atu ta te ringaringa ki a paki a-hewa i reira ka whangaitia a rakau tokotoko, koia ko
matariki nui ki nga tukutuku pounamu, poutama whai atu ki a Tawera takataka ki t€nei ao. Ka
whakaara 1 nga kare a-roto e hikaka ai te whatumanawa 1 roto i te whakaiti i t€nei taonga te
korero paki. Kei roto i t€énei maramara tuhinga tera ka pa ki te wairua o téna, o te tangata, ka
tareka ka rongohia, ka puté ake nga whatu 1 tetahi momo koia ko nga akonga hou, a, akonga

tawhito hokinga putuputu he ako and ténei.

Ki ta Lee-Morgan (2017) kia ata wanangahia ténei taonga te purakau kia marama te
kairangahau me péwhea te whakamabhi i roto i ana rangahau. Me mohio, ko te ptrakau he mea
raupi, he mea penapena ki nga whare pataka korero a nga hapii me nga iwi, kia kore ai aua
kuratongarewa e ngaro. Ta ia piirakau he rereké, he kaupapa rereke, he raupapa rereké and
hoki. Ka ata wanangahia, ka whakahoungia, ka whakaarihia and ki te ta piikorero i tomina ai.
I tika ai te piirakau mo te wa, te wahi, me te horopaki e huihui ana te tangata. Ehara i te mea he
korero makere noa iho te purakau i te waha o te ptukorero, he korero i ata whakaarohia i ata
wanangatia e te puikorero i mua noa atu i tana whakakdrero i taua ptrakau. He kaupapa tona
hei whakaohooho i nga whakaaro o te hunga e whakarongo ana hei whakapataritari i te wairua,
hei whakahihiko ranei i nga kare a-roto a te tangata ki t€tahi mea, ahuatanga ranei. (McFarland,

A. & Matthews, N. (eds) 2017 wh.55).

Ko te korero paki e huaki nei i t€tahi ahuatanga mo te tangata i roto ake i tona whatumanawa
ahakoa ta te nohopuku taua ahua. Kei roto i te tangata te korero paki. Ko wetahi ahua he
rongoa tonu atu mo te tangata €hara i te rongoa. Ka kai nei koe, ka horomi ranei pénei i te pire.
Ehara, ko te rongoa e korerohia ake nei, ko te whakapae ite wairua o te tangata ména
e pokia ana e nga timomo pé&hitanga. Heoi, hai whakautu ake ména nei ka kore he kaupapa hai
kawe ma te kaikorero ka ahua uaua ma te kaipaki. Na te mea he ako me puta, a, he waiho
whakaro hei wero i1 te hinengaro o te tangata t€tahi ahuatanga, ka tika me puta he kaupapa.
Koia nei &tahi taonga hei arahi i nga kaiako, me pehea te ako i te matauranga Maori, te reo

Maori? Ma te korero paki? He patai and ténei hei rangahau. Kua ara mai and he kaupapa hou.

90



3.4.5 Te Poutara-a-Waho a te kaituhi

He nui nga pou-tara-a-waho kua whakaritea mai e nga kairangahau o te motu. He nui hoki kua
hangaia mai i te kaupapa Maori, i te whakaaro Maori. Heoi and, kare and tetahi pou-tara-a-
waho kia tuhia pénei rawa te ahua ka whakaatunga mai e te kairangahau ki énei korero ka whai
ake. Ko te pou-tara-a-waho a te kaituhi he mea ahu mai i te whakaaro kaupapa-a-korero paki.
He mea rukuhia e ia wétahi o nga matauranga kaupapa Maori me nga matauranga kaupapa-a-
iwi, 1 pénei ai te whakaaro a te kaituhi. Ka noho tonu ko nga kaupapa Maori me nga kaupapa-

a-iwi hai arahi 1 wétahi o nga wahanga ki te hanga i te pou-tara-a-waho nei.

3.4.6 Te Pou tara a-waho

Anei kua whakatakotoria e te kaituhi te ahua me te tinana o tana pou-tara-a-waho. He mea nana

tonu i hanga, ko te ingoa i tapaina ko Te Whare Korero o Te Tapoto®!.

Ko te whakamarama o Te Tapoto he ingoa ténei na tetahi tipuna nd Te Mahurehure hapi. Ko
tetahi o nga amo o tetahi o nga whare tipuna i Te Rewarewa marae, a, ko Te Tapoto. Ana ko
te mahi o te tapoto he whakatuwhera i te whare, ka pou i te whenua. Ko te hanga o Te Tapoto

he taiaha, he huruhuru kuri kei tona kaki e mau ana. Ko tona ariki ko Tuhitaare Hemituatua.

He koroua tonoa e te iwi kia haere ki te whakatuwhera i nga whare, ki te hiki i te tapu. Haere
ai raua ko tana hoa a Te Tapoto ki nga kaupapa maha a Maori. Koia ko te tuku karakia, ko te

whakatuwhera whare, whakawatea i nga wairua.

Mabhi ai a Tuhitaare me Te Tapoto tuatahi ki te pou i te whenua, ka nuku haere, ka pou i te
whare. I taua wa tonu kei te kama i nga karakia. Ka pou ki runga, ka pou ki raro, ka rongo and
ite pako o te pou e tuki ana, and nei kei te to mai i nga wairua ki runga i Te Tapoto. Ka hukihuki
haere a Tuhitaare i a Te Tapoto i roto i tona ringa hei wetewete 1 nga wairua kino, i nga wairua
ptihachae, kia maunu haere atu nga kikokiko o taua whare ki waho, pou atu ana ki te oneone.

Ana kua hiki and a Tuhitaare 1 a Te Tapoto, penei k& nei, kua mania haere tana ringaringa i a

! (Nohotima, 2021)

Te Tapoto i1 te mea kua ngawari haere, kua mama haere te huki i Te Tapoto. Ka mahi tahi and

raua, pou ki runga, pou ki raro, pou ana ki nga tahataha.

I te mutunga ka pou and a Tuhitaare i Te Tapoto ki te whenua kia hoki whenua atu nga wairua.

Kua kore katoa nga kikokiko, kua hiki te tapu o te whare, kua watea nga korero ki te tuku.

“ Nau mai e paki ki a tau mai ki touna whare korero,
ki a mihi atu au, ki a rongo atu au,

hei taonga tukutuku mo te iwi é..”
Tau ka tau ko te whare korero o Te Tapoto.

Korero Paki Poutara a-waho

Te Whare Korero o Te Tapoto

“Te kai a te rangatira he korero.
Te kai a te rangatira he korero,
Mai te rangi ki te whenua
Huri noa i te marae
Te kai a te rangatira

He korero”*?

92 (Temara, 1995)

Taraiti
(Wahine)

Ranginui

Matauranga Maori
e Education

Matauranga a-iwi
e [wi Stories

Te Reo
e Delivery in
Te Reo
Hahi

e Whakapono

Hauora
e Tinana

e Hinengaro

e Wairua

Taranui

(Tane)

Nga Tohutohu

Te Orangatonutanga

Te Tuku Korero Paki

Papatuanuku

Whakaahua 6: Te Pou tara a waho: Te Tapoto

Te
Whakanako
Korero

Te Whakaputu
Kupu

Nga
Nekehanga

Te Ta

Te Manawa o te
Kaupapa

He maha nga pou-tara-a-waho kua hangaia mai i te whakaaro o te hinengaro kotahi. Ko te
nuinga o aua whakaaro he mea toko mai i te kairangahau, i te kaikohikohi ranei i wétahi korero
mo tetahi kaupapa e hirahira ana ki a ia. Engari ko te pou-tara-a-waho kua tohua nei e te kaituhi
he mea tohua i runga i te kaupapa e hangai pu ana ki te korero paki. Ko Te Whare o Te Tapoto

te Tngoa o te pou-tara-a-waho.

NGO reira e tika ana kia whakanuia te wahanga ki te pou-tara-a-waho nei. Koira te whakahirahira
o te kaupapa nei me tana pou-tara-a-waho. Ka kitea te whanuitanga 0 ia wahanga o te pou-tara-

a-waho anei kai nga wahanga e whai ake nei.

3.4.7 Nga Wahanga o te Poutara a Waho

Kai raro iho nei kua wawahihia e te kaituhi te€tahi o nga wahanga o te whare korero o Te Tapoto

kua whakaatuna te ahua o tana tinana me te whanuitanga o ana whakamarama ka whai ake.

Te Manawa o te Kaupapa
Te Tu

Nga Nekehanga

Te Whakaputu Kupu

Te Whakanako Korero
Te Tuku Korero Paki
Orangatonutanga

Nga Tohutohu

© N kWD =

Kai roto i nga rangahau a Merata Kawharu mo te kaitiakitanga wana korero e whakamarama
ana i t€tahi wahanga o te kaitiaki®®. Kia kaua te tangata e poheh¢ he tiaki noa iho te mahi a te
kaitiaki, koia te matti me te ngako o te mea kotahi koira anake. Engari ko te mati o tana kaupapa
1 ahu k& mai i1 nga tatai korero a nga tipuna. Ka tiaki ka manaaki hoki te mati i tana i ahu mai
ai, ara, 1 te Matua. E ai hoki ki a Kawharu, ko tétahi o nga mahi whakahirahira a te kaitiaki he
tauawhi 1 nga reanga whakatipu. Huri te ao, huri te po ka huri and nga whakatipuranga. Ka kite
te Matii 1 énei whakatipuranga, ka rongo a ia i nga tatai korero, i ngd mahi me nga whakaaro

hoki a te hunga e tipu tonu nei (Kawharu, 2000).

%3 Kupu and mo te manaaki i kitea i te papa kupu o te Maori Dictionary

3.4.8 Te Whakaruruhau o nga Wahanga o te Poutara a-waho

Matauranga Maori

Hei himata atu ko te whakahua i nga kete o te matauranga e mohiohia nei e te iwi Maori. Ko
te kete tuauri, ko te kete tuatea, ko te kete aronui. Konei ra hei whai aro ki te a0 marama mo te
matauranga Maori. Hei whakamarama ake; Te kete tuauri t€ra ko te ao ti, te kete tuatea tera
ko te ao mutunga kore, te kete aronui téra ko te ao e noho nei. Kei roto i nga kete nei nga

ahuatanga 0 te iwi Maori, ka tapiri atu hoki ko nga atua.

Na Io o nga Matua ka puta:
Io nui

Io roa

Io Matua Atua

Io Tumuatake

Io Taketake

Io Matua Kore

Io Matua

Io Matua Pitahi
Io Waiora

Io Mataoho

Io Matakaka

Io Matakaora

Io Wananga

Io Te Whiwhi

Io Rawea

Io Te Toi-o-Rangi
Io Nuku pai

He whakatau noa ténei i te mea kei roto te matauranga Maori tae atu ki nga mahi korero paki.
He whakawatea i €tahi atu o nga korero paki kia kore e raru nga tamariki ména ka rere atu ki
te whakamahi. He ako and ténei kia mohio ai te tamaiti i nga tikanga ka pa ki nga korero paki

O mua.

Ka hoki and ki nga korero a Joe Harawira.’* T te wa e ako ana a Joe i te tau 1970 ka kite ia i
nga tamariki Maori e kore e tau ana i te wa e akotia ana ratou. Katahi ka kimi ia he huarahi hei

awhina 1 nga tamariki nei.

Ka hoki whakamuri ona nei whakaaro ki te wa e tai ana ia. E maumahara ana ia ki t€tahi koroua
e ti ana ki te korero paki. Mai reira ka tipu te whakaaro me tahuri ia ki te korero paki. Kei
konei he huarahi ako ma nga tamariki nei. I téra tonu ka wananga ia ki te whakatika i tana nei
wataka. Kua timata ia ki te whakauru atu i te reo hei korero ma nga tamariki. Ka ako 1 to ratou
whakapapa. Ka hoatu hoki te mana o te tamaiti ki te tamaiti. He momo whakarata i te wairua.
Kua hoki and ko te matauranga Maori hei awhina i te tamaiti i mua i nga ako o te matauranga

Pakeha (Mainstream Education).

Ko tetahi korero paki ka korero a Joe mo te moki. He ika téra. Kei reira ka whakahua hoki i
nga tai o te moana. Na konei ka korero ai i téra korero paki tino rongo nui katoa. Ko te hi mai
a Maui i1 te Ika, ¢ mohiohia nei tatou ko Aotearoa. He korero tino tawhito teénei ki te Maori. 1
konei ka mohio ai i raro k& te whenua i te wai, 1 raro rawa i te wai moana. Ka whakaatu ake 1

te mapi o Aotearoa, he tapiritanga enei o nga akoako.

Ka titiro atu te tawhiti mai o Hawaki ki Aotearoa ka puta ake ko te ako pangarau téra. Ka whai
atu nga iwi. Ka puta ake ko te Tikanga-a-Iwi téra. Kei roto i énei ako a te Matauranga Pakeha
(Education) onaianei md nga mahi i mahia e wa tatou matua tipuna i taua wa, ko te rereké noa

kei roto i te korero paki e mahia ana.

Ko &tahi o ngd whakamarama a Joe, he koi te iwi Maori ki te mahi pangarau. Na te aha? Té&ra
ka hoki ra and ki nga wa o muri rawa te hekenga mai o nga waka. Ka ako ra and i te wariu me
pehea te tawhiti mai o tena motu ki téra me te mea hoki kia noho toe ai te wai. Ko te oranga
tonu o te tangata téra. Taka rawa ki €nei tau ka whakararutia ngad whakaaro o te Maori, ka

whakauaua te mahi pangarau.

% (Harawira, 2004)

Hei whakaaro ake me whakahoki and nga akoako ki nga mahi pangarau o mua hei awhina 1
nga akonga. He huarahi and kei roto ténei mahi te pangarau ki a ngawari ai. Ma wai? Ma nga
tamariki.

Na tétahi mahi a Maui ka ware ore, ka tata hoki.*’

Matauranga a-iwi

Ko te korero paki ka ti i te Onamata i nga wa o mua, ko tona nohonga ki waenganui 0 te
whanau, hapt, iwi. Kei ia iwi wa ratou korero paki e hangai ana ki a ratou. Ko nga korero paki
onaianei kei roto tonu i nga whanau, hapt, iwi. Ko te rereké kua timata te haere i roto i nga

kohanga reo, kura kaupapa, wharekura, whare wananga.

Keiroto i te korero paki €tahi ahuatanga hei whakaka ake i te akonga. Ma te reo, ma te whakaatu
e mau ai te kupu, e mau ai te korero, ka mau ai te kaupapa. Ko nga kupu o te onamata ka
whakaoratia e te korero paki tae atu i te whakawairua ake i te wa e mau ai te wairua o te tangata
ki roto. Ko &nei wahi ka watea te tamariki ki te haere me te mohio he wahi miharo, he wahi pai

mona noa. Kaore e taea e t€tahi atu ki te whakararu i a ia, koira te pai.

Kei roto hoki te korero paki tona nei mauri, and hoki &tahi tohutohu ma te akonga. Hei
whakahua ake ko nga korero md nga whenua a ia iwi. He whakaputa i te ahuatanga o te tangata
atu ake i1 a ia ki te ti. Ko te korero paki mai tona nei tinana, tona nei waha, me ki ake ka
whakatau mai he kiripoaka ina ka whai tinana ake. Ko &tahi o nga korero paki he pono mai te
ao kohatu. Ko €tahi he mahi noa. Kei konei e kite ai te whakahiwara i te korero. Ko €tahi he
korero motuhake nd naianei. Ko nga whenua i murua, ko nga whenua raupatu, ara ko Te Tiriti
o Waitangi® téna e whakahua nei, he momo korero paki and ka noho hei rauemi matauranga
a-iwi. Kei ia tamaiti and tana nei e hiahia ana. Ka kite ake mana hoki e whakakarite i waenganui

1 Ona ake whakaaro.

Ina te whakatau a McDrury me Alterio

% (Mead, M. H., Grove, N., 2004)
% (Tribunal, 2021)

The learning is actively constructing knowledge rather than passively taking in
information. Learners come to the education setting with many different experience,
ideas, and approaches for learning. Learners do not acquire knowledge that is
transmitted to them, rather they construct knowledge through their intellectual activity

and make it their own.”’

Te Reo”®

Ko te reo tonu te rakau korero. Ko te tangi o nga oro e maringi mai ana i te arero o te kaikorero
paki ki waho hei rangona, hei whakarongo ma te taringa whakarongo hai whakatuwhera i nga
wahanga rereke o te korero paki. Ka hono atu te mita, te whakaputu kupu hei tuituinga rerenga
korero, hei reo kama mo ake ake tonu atu. Ko nga reo kaupapa, ko nga reo tikanga e tau ake

nei;

- Te Reo Okawa

- Te Reo Opaki

- Te Reo Kauta

- Te Reo Marae

- Te Reo Tohunga

Ko te whakatau a te kairangahau, a te kaituhi ko te korero paki he reo korero, ehara i te reo
tuhi. Katahi nei te reo korero paki ka tuhi hei tuhinga roa mo te iwi, md nga uri whakaheke mo
te tohu kairangi o te kaituhi. Ahakoa koinei te reo korero a te iwi Maori, kei ia iwi, kei ia iwi

tona ake reo, koia nei hoki te reo korero paki mo nga iwi katoa puta noa i te ao.
Hahi
Ko te whakapono tétahi mahinga e kore e wehe mai te hinengaro, te wairua, te tinana puta tonu

mai te waha o te kaikorero paki ki te a0 marama, tau ana ki a ratou te iwi whakapono, me te

iwi kare e whakapono ana. Ka oti ko te whakatd i te kupu a te atua, a te wairua tapu me nga

97 (McDrury, J., Alterio, M.,2002)
%8 (Cairns, 2018)

98



anahera pono ki runga i te kaupapa, ki runga i te marea hei whakaaro ake, hei whakahono, hei
whakawhanaunga. Ka puta te rongopai, te rangimarie me te aroha o nga korero ki nga taringa
e whakarongo ana, e whakapono ana. Ko te hahi Ringati téna, ko te Hahi Ratana téna, ko te
hahi Paimarire t€na, otira ko nga hahi puta noa i te ao. Kei téna, kei téna tona paki hai korero.
Kia whakaora and i nga korero o mua, na runga i te Hahi Ringati au ka whakapono, na te

korero paki au ka marama.

Hauora

Ko te orangatonutanga me te hauora o te tangata te matti o nga mea katoa. Téra ko te hauora
a-tinana, ko te hauora a-wairua, ko te hauora a-hinengaro®® wéna e whakaaronui ana i roto i
nga korero katoa a téna iwi, a t€na iwi o roto o Aotearoa, otira puta noa i te ao. Ko te titiro
whanui, ka noho ko te korero paki te rongoa mo te hunga haua, te hunga mate hinengaro, te
hunga e noho mauiui ana. Otira he rauemi whakatiipato and te korero paki hoki md nga mea
katoa, ko te mate uruta téna me nga akoranga mai te mate rewharewha Paniora!® i pa ki te

iwi Maori 1 nga ra o mua. Kia kaua rawa to tatou iwi Maori e parekuratia pera i aua ra.

3.4.9 Te Manawa o te Kaupapa

Anei and he wawahitanga o nga korero me €tahi o nga whakamarama mo te manawa o te
kaupapa o te korero paki. Koia nei ka ata whakatautia he aha teéra, otira, ehara na te hau o te
Okiwa i kawe mai &ngari ko te ata wananga ake i te korero paki. Ko te ingoa o te korero paki,
tona whakapapa. I ahu mai te matauranga Maori, a, mai te kaupapa Maori téra he
whakawhitinga ki waenganui i énei kaupapa. He whakatipu whakaaro, he whakaara mai nga

kupu kua mahue, a, i whakamoetia.

Na, kia whakapuaki au he aha te manawa o te kaupapa.

1. Ko te ingoa o te kaupapa
2. Ko nga hua ka puta

3. Ko nga ako ka puta

4.

Ko nga tohutohu ka puta

% (Durie, 1994)
100 (Heritage, 2020)

5. Ma wai, mo wai

6. Ko te mana te mauri o te manawa o te kaupapa

Ka huihui katoa €nei whainga oti ake ko te manawa o te kaupapa ko nga korero o te korero

101

paki

3.5TeTu

Ko te korero paki ka tii i te onamata i ngd wa o mua, ko tona nohonga ki waenganui o te
whanau, hapi, iwi. Kei ia iwi wa ratou korero paki e hangai ana ki a ratou. Ko nga korero
paki onamata kei roto tonu i ngd whanau, hapii, me te iwi. Ko te rereké kua timata te haere i

roto 1 nga kohanga reo, kura kaupapa, whare wananga.

Kei roto i te korero paki €tahi ahuatanga hei whakaka ake i te akonga, ma te reo, ma te
whakaatu, 2, e mau ai te kupu, e mau ai te korero, ka mau ai te kaupapa. Ko nga kupu o te
onamata ka whakaoratia e te korero paki tae atu i te whakawairua ake i te wa e mau ai te wairua
o te tangata ki roto. Ko €nei wahi ka watea te tamariki ki te haere me te mohio he wahi miharo,

he wahi pai mona noa. Kaore e taea e t€tahi atu ki te whakararu i a ia koira te pai.

Kei roto hoki te korero paki tona nei te mauri a, ko €tahi he tohutohu ma te akonga, he
whakaputa i te ahuatanga o te tangata ake i a ia ki te tii. Ko te korero paki mai o tona nei tinana,
tona nei waha me ki ake ka whakatau mai he kiripoaka ina ka whai tinana ake. Ko &tahi o nga
korero paki he pono mai te ao kohatu. Ko &tahi he mahi noa, kei konei € kite ai te whakahiwara
1 te korero. Ko &tahi he korero motuhake nd naianei. Kei ia tamaiti and tana nei e hiahia. Ka

kite, whai ake mana hoki e whakakarite i waenganui ona whakaaro.

Ta McDrury me Alterio

The learning is actively constructing knowledge rather than passively taking in
information. Learners come to the education setting with many different experience,
ideas, and approaches for learning. Learners do not acquire knowledge that is
transmitted to them, rather they construct knowledge through their intellectual activity

and make it their own (McDrury, J., Alterio, M., 2002).

Ko ténei wahanga o te korero paki ko te tu, koia ko te tii i mua i te tangata. Katahi ko te korero
paki ki nga tangata e whakarongo ana tuatahi i te korero paki. Ko wétahi tangata he uaua ki te
ti ki te korero ahakoa e whakamohio noa ana i a ratou, a, ¢ whakahua nei ko wai ratou, a, me
te pepeha. He mahinga nui ténei mo te tangata e kore e waia i te tii tuatahi. A, téra ka taka te
whakama, ka eketia e te piwerawera i te mutunga kua amaitia. Na ména ka taka i téra, ekene

kia kaua e tii, waiho kia tau te wairua. He wa hei hokinga tuarua ma te tangata.

Kahore ténei 1 whakaturetia, me ti rawa te tangata ka korero paki. Kore rawa te manawa o te
kaupapa o te korero paki e whakaiti i te tangata mo te kore e tii. Ko te whakapae ake ka taea e
te tangata te noho ka korero paki i te wahi e rata ana te tangata. Ko wetahi wahi korero paki ko
Taranga. Ko Mahuika'%? tona ingoa. Ko ia te kaitiaki i te ahi. Whakatika atu a Maui. Ka
tangohia nga kaha o tana kuia, ka riro i a ia tona taonga ko te ahi. Heoi he korero paki and téna.

Ka whakairi ake téna.

Ko te whakatau kei te tangata te tikanga ména ki hea ia korero paki ai. A, ka ti ia, 3, ka kore

ranei.

Ka korero ake au mo te ti. Ko nga tangata ka rata i te tii kahore he raruraru kia ratou ki te ta
ka tuku 1 te korero paki i mua i te tangata, tamariki, whanau, iwi ranei. Kua pakari k& tona ta.

Kore rawa i tauhou tona tii. A, he momo whakaheke te t ka korero paki. Téra koia taua taonga

heke iho mai nga kawai tipuna metemea hoki kore te whakama, ka whakaekehia ki enei tangata.
Tere tonu te kitea atu he tangata toa, he rangatira ki taua kaupapa me te marama ko wai ia, tae

noa ki te kaupapa e ti ana ia ki mua i te mura o te ahi.

Ko tetahi ahua and mo te ti, ka korero ake au mo te tii o te tangata hei whakahua ake ma te
kaituhi ko te tii a-wairua mai. Na he kaupapa and téna. Tera kei te tu te tangata engari ko nga

mahara kei wahi k&, oti ake kei te whakareri 1 a ia 1 tona ta kia maia.

3.5.1 Nga Nekehanga

Ko ténei ahuatanga ko nga nekehanga. Ko te tuatahi ka whakahua ake, ko te whakarite he aha
aua nekehanga ka pa ki te korero paki. Ka whakaaro ake kei whea koe e korero paki ana, ména
kei roto i te wharenui o te marae, kei roto i te kura, kei Te Papa Tongarewa, a, kei te whare
pukapuka nga wahi ka pohiritia ki te korero paki. Ka ata titiro ména he wahi e taea e koe te
nuku haere. A, ka taea te piu o te waewae, te whiu i nga poi ména e kawe rauemi ana hei tautoko

1 te manawa o te kaupapa.

Ka hoki and ki te kaupapa o te korero paki, he aha te waihanga o taua korero paki. Na i te taka
hei taniwha. Katahi ka whakaro he aha taua taniwha. Mai whea taua taniwha. Katahi ka mohio
ména ka whakarite t0 ti me au nei nuku, nekehanga ki taua taniwha, a, patupaiarehe ranei. Ka
rangahau, ka whakawai i nga tumomo ahuatanga o taua tupua. Ka korero paku ake ki te kaituhi
mo te whakapakari i t€ tinana, mo te korero paki i te mea téra ka roa tonu te tii ko ia noa. A,
kia reri he wai mo te kaikorero paki. Ka whakautu he haka, he waiata ranei ki te paki korero.
Na reira me reri nga rauemi hei tautoko, me mohio i te whakahaere nga rauemi. Kei ia tangata

to ratou ake whakarite mo wo ratou nekehanga ki te korero paki.

3.5.2 Te Whakaputu Kupu
He maha nga pou-tara-a-waho kua kitea he kupu, he whakamarama, he pae tawhiti téra te kitea.

Ko te whakaputu kupu téra. Ko ta te whakaputu kupu he tinao ake i nga kupu matua e mohio

ai te hinengaro me whakahua hei kaupapa tautoko, hei kupu putuputu kia mau ai te taringa

whakarongo he aha te huarahi korero e whaiahia ana te kaikorero hei kawe tuatahi atu i te

wairua o te marea e r ongo ana.

He mahinga nui te tinao kupu. Ko te whakatakoto whakaaro e whai atu ana hei whariki i te
manawa o te kaupapa o te korero paki. Ko te tii a te kaikorero te kitea. Kei nga rangi tihaha
nga kupu hei whakaputu, kei te kaikorero te tikanga ki te kapo i nga kupu e hangai ana ki te
manawa o te kupu, hei whangai i nga korero me te ia o te wairua o te korero paki e hiahia ana.
Kia kaha tonu te kaikorero paki ki te kawe. Engari me marama te kaikorero 1 aua kupu ra, kei
hua noa ka whakahua i te kupu, kua hé te manawa o te korero paki, me te mea hoki ka kitea te
kuare a te kaikorero paki. Heoi, kare hoki t€nei timomo ahuatanga kua ture. Na reira kei te
kaiwhakarongo, kei nga whatu mataki te tikanga ki te whai i te whakaputu kupu a te kaikorero

ki tana e rata ana, ka mohio ai kua kawea nga wairua ki wahi ke.

Ko te rangahau kupu mai Te Taura Whiri i Te Reo Maori, mai te papakupu 2 Wiremu, mai te
papakupu a Ngata, mai te Paipera, nga karakia, nga waiata, kupu me nga korero a nga whanau,

hapt, iwi, tamariki, pakeke, kaumatua. Katahi nei ka puta te matauranga.

Ka tirohia nga kupu hei tikanga mo te korero paki. He kupu mo te kararehe, he kupu mo te
taniwha, te tarakona, kuia makutu péra i a Meremautoki. Ko te painga ka nui ake nga kupu, ka
whakapaipai te tangi o te korero paki. Na ka emi katoa nga kupu nei, katahi ka nuku atu ki te

wahanga e whai ake nei.

3.5.3 Te Whakanako Korero

Tenei ahuatanga te whakanako korero he mutunga kore ona tau ki taumata ké. Ko te tuitui 1
nga kupu kia hangai te whakaora, te whakahirahira. Kia whakaaraara ake i te taumata o te reo
ki te taringa whakarongo. And nei ko te whakamomona, ko te whakahdhonu i1 nga kupu hei
tapiri atu he rerenga ki ia kupu e whakahua ana. Ko te whiu atu kia maha nga kupu hei
whakamarama e puake mai ai te whakakoikoi o te hinengaro o te kaiwhakarongo. Kia matara
e hika ma! He tohutohu kei roto, he wetewete kei roto, hei whakauru ake i te taringa
whakarongo ki tau e hiahia ana, mai téna mai t€tahi atu. Katira, kei ia tangata tona kaha, kei ia

tangata tona nei taonga whakanako korero.

Ko te oro o te whakatangi o te horuhoru o tona kaki e puta ai nga timomo tangi, e puta ai nga
timomo aki, ngd timomo korowhiti o te reo, nga timomo whakaakoako, taumaha, mirei,

whakapati, oriori, ngeri me te aroha o te reo hei tuitui atu ki te whakanako korero.

3.5.4 Te Tuku Korero Paki

He whakatau noa ténei i te mea kei roto te matauranga Maori tae atu ki nga mahi korero paki.
He whakawatea i €tahi atu o nga korero paki kia kore e raru nga tamariki ména ka rere atu ki
te whakamahi. He ako and ténei kia mohio ai te tamaiti i nga tikanga ka pa ki nga korero paki
o mua. He whakatau ki te korero paki a iwi hangai ténei ki nga korero i taki ana a- iwi, ka mana
1 énei iwi noa he paku whakamarama noa teénei e whakahua nei mo teénei wahanga. He nui nga
momo korero paki, ko te mea he hono wo ratou, he whakapapa wo ratou, he reo wo ratou mai
te kopipi tae ki nga rangi tihaha. Kei ia tangata wa ratou korero paki. Ko te mea k& me korero

noa, ka whakamahia te korero paki kei rite 1 te moa kua ngaro e.

3.5.5 Orangatonutanga

Ko te mutunga atu o €nei wahanga o te poutara-a-waha — Te whare korero o Te Tapoto, ko te
whakaputa rauemi pukapuka, rauemi kiriata, rauemi panui ki runga matahiko hei whakaora
mai and 1 te korero paki e ai ki ia wahanga o Te whare korero o Te Tapoto. Kawe ai te reo, te
mita, te matauranga Maori me te matauranga a-iwi mo nga whakatipuranga me nga iwi puta

noa ki te ao, hei orangatonutanga mo ake tonu atu.

3.5.6 Nga Tohutohu

He huahua ténei mea te tohutohu, otira, ko te tohutohu tuatahi ko te whakarata i te wairua o

nga taringa whakarongo. Ko te tohutohu he aha te korero paki me ona pekanga e mau ai te

wairua o te tangata, te wairua o te tamaiti, hoariri, rawaho, tauhou. He tohutohu and ténei mo

te kaikorero paki me pehea te whakatara i te tangata.

Ka whai ake i nga tohutohu mo te ahuatanga o te korero paki. Otira, ko te whakahoki atu i te
mana o te kupu i haere mai whea. Ko te mutunga me ki koa he timata, he waenganui, he
mutunga to te korero paki me te mea hoki kia puaki nga tohutohu o taua paki ki te ao. Ko te

tohutohu nui katoa ko te whakapono, ko te manaaki me te aroha ki to kaupapa te korero paki!

3.5.7 Te Kahui ka Uiuitia

Ina ta Matthews (2017) i roto i te rangahau ko nga hononga tangata te whakapapa e korerohia.
Koianei ko te hononga ki waenganui i te kairangahau me nga kaiuru, a, ko te hononga o te
hapori Maori me te kairangahau hoki. Ko te whainga o te hononga kia haumaru ai i nga tangata
Maori i roto i te rangahau, ratou hoki i hono atu ki te rangahau. Tera pea kei o ratou ake hau
kainga te rangahau, he rangahau e whakapa atu ki a ratou ake whanau, hapt hoki tétahi tauira
o te hononga whakapapa nei. Me noho te kairangahau ki te korero ki &nei tangata, ropti mai i
te ttmatanga o te rangahau ki tona ake mutunga, ka tika. Katahi ko te wahi ki nga tatai korero.
He hunga ténei i pakeke mai i roto i te matatorutanga o nga tatai korero.

Ko Niwa Short

Joe Harawira

Anituatua Black

Te Ahukaramu Charles Royal

Te Waiarani Harawira

Hori Uatuku

Peti Nohotima

Heremoana Maamaatuaiahutapu

Dovie Thomason

Tamati Waaka

Jean Puketapu

Mareta Taute

Haromi Williams

Rosita Teepa-Tiopira

Kero Nancy Taite

Minita Tokai Nohotima

3.5.8 Nga Patai

Ko te tikanga o ténei wahanga kia ui atu te kairangahau ki nga kaiuru e tika ana te kaupapa nei
ki a ratau. Me tika te haere atu a te kairangahau kaua e haere poka noa engari he tikanga and
mo te haere. Ko nga mohiotanga €nei a nga kaiuru e kohikohihia nei e koe. Me whakaaro nui
ki a ratau, me whakamana i a ratau, me whai whakaaro hoki ki 0 ratau taiao i tipu mai ai ratau.
He maha nga patai e pa ana ki taku kaupapa rangahau. No reira kia tirohia ake te wahanga ki

nga patai, anei kua whakatakotohia e te kairangahau.

3.5.9 Patai Tuatahi

He aha te korero paki?

He momo anod te korero paki, ka mohiotia he reo whakamarama, he reo tohutohu, he reo ako i

nga timomo whakawai, a hopo, a anipa hei whakaohorere 1 nga poh&hétanga a kare a-roto o

tona momo.

Anituatua

Ko tétahi o nga kaupapa i haere a Ani ki te taha o tona hoa rangatira ki tawahi. He haerenga
nui, he haere aroha, koia he tuku i te aroha ki nga pouwaru me nga mama, nga kuia, koroua o

aua hoia na ratou i patu, mate tonu atu. Aue, he puna roimata te tuku.

I tae and a Ani raua ko tona hoa rangatira ki Thipa, i reira ka rongo i te wairua e pohiri ake ana
ki a ia ki te kuhu ki roto ki tétahi temepara urupa. Kore rawa te€nei mea te mataku i eke ki tona
tinana, i tona auheke haere i te urupa. I reira e takoto ana te kingi o nga whéro. Kore rawa te
tangata rawaho e taea te uru atu ki taua wahi tapu, engari na te rongo o te wairua pohiri, ngawari
te uru atu o Ani. He kitenga hou, he wairua whakakotahi iwi kua tau 1 waenganui te wairua

whero ki te wairua maori.

Tamati Waaka

Kia tikina atu ko nga whakatakotoranga korero a Waaka (2017). He aha te puirakau. He maha
ona ingoa. Ko te korero tuku iho, ko te pakiwaitara, ko te korero paki, ko te korero tara, ko te
korero ahiahi, a, téra pea ara atu nga ingoa. Ko te kupu nei te purakau, e rua 6na wahanga, te
pu, me te rakau. Ko te pu: koira te mea tuatahi, te take, te wahanga whakararo, te timatanga
ranei. Na, ¢ marama ana tatau he aha te rakau. No reira, kei roto i tona whakamarama ka kite
tatau ko te pu o te rakau, ko te timatatanga téra o nga korero. Ko te rakau, he torotika, he ta
akina a-hau, he maha ona peka, he taunga manu. He reo and hoki tona. Kia noho koe i te wao
nui a-Tane ka rongo koe i tona reo. He reo pohewa te rakau mo te whakapapa. Enei ahuatanga

katoa kei roto i tenei kupu iti te purakau.

Ko te wairua me nga tuhinga a Te Peehi (Best,E. 1976, wh.13-14) e mea ana, kaore he mahi i
tua atu i te puirakau ki te Maori. Ka to ana te ra, kua haere nga korero, i te wa e tika ana kia
moe te tangata! Koina hoki te huarahi e puritia ai nga korero tawhito, nga korero toa me nga
korero whaiwhaia. Ahakoa he tawhito &tahi o nga korero, ka tdia mai &na korero ki te wa tonu
e korerotia ana te purakau. Ka whakahokia ranei te kaiwhakarongo ki te wa e ora ana aua

korero. (McFarland, A. & Matthews, N. (eds) 2017 wh.2).

Te Ahukaramu Royal

E ai ki a Te Ahukarami Royal (2016), “ka ora nga tipuna i a koe.” Otira ki te piirakau te tangata,
kei te whakaora koe 1 0 tipuna, kaore koe i te kdrero mo nga wa 6 mua, engari he whakaohooho
1 te hinengaro ki nga mahi a nga tipuna, a, ko te kainga o nga tipuna, kei tua o te wharau, a, he

wahi ora téra.

Na ki te aro tatau ki nga korero a Royal, i te wa e piirakau ana tatau, kei te whakawhiti tatau i
te arai, 1 te wharau ranei, ki tétahi ao ihiihi, ao hikohiko, ao mana nui. Na, kei whea mai te te
ataahua o te whakamarama o te purakau i téra! (McFarland, A. & Matthews, N. (eds) 2017
wh.3).

Mareta Taute

Ko ta Mareta, he ao, he mana and te korero paki. Kei roto katoa nga timomo ahuatanga katoa
o tenei mea te oranga o te tangata i roto i te korero paki e kore e kitea e te kanohi kitea, engari
ka taea noa iho te rongo, ka mohio, ka marama. He korero tuku, he korero katakata, he korero
ngahau, he korero tene, he korero whakaoho i te hinengaro, he korero pukuriri, he korero
mamae, he korero whakattipato. He rauemi e whakamahi ana i te tinana, i te hinengaro me te

wairua o te tangata, ka mutu he rauemi kawe wairua ki wahi k&.

3.6 Patai Tuarua

I ahu mai te korero paki mai hea?

E ai ki a Waaka (2017) kaore i tua atu i nga korero tuku iho. Tukua iho mai i nga tipuna, tukua
tho mai i nga atua, tukua iho mai 1 nga pukorero o te hapi, o te whanau. He whakapapa kei
roto, he tikanga kei roto, he mana kei roto, he aroha kei roto, he riri kei roto, a, he whakangahau
kei roto. Kia mohio rawa te kaikorero 1 nga korero tuku iho, katahi rawa ka ahei ia ki te whawha
i €tahi korero hou. Ka taea hoki te whakardpii i nga korero tuku iho i raro i €nei wahanga, e ai

ki a Joan Metge (1998).

Te Orokohanga me nga atua

Ka whaia atu e au ténei hei korero ake maku ména e whakapono ana. Ko i te korero paki kaore
he raruraru ména he whakahawea te mahi mo ténei. Ekene kaore i konei te wahi hei whai atu

mau, engari ko te whakaputanga pehea t6 mohio aroha ki nga atua ana kei kona tdo whakautu.

Maui me ona koorero

Ka whakatuwhera ake kia Maui, mei kore ake ko Maui i te aha. He tauira a Maui mo nga tane,
nga tama, nga whakatipuranga. Ko taku e kite ake mdo Maui kore rawa ia i kdemi mai te aha.
Ka mahia e ia te kaupapa. Ki tona mutunga, he hangariki, koia te ngakau o nga potiki o te
whanau. He pai ki au nga korero a Maui. He tohutohu, he wero, he whakapakari kei roto i wana
nei korero. Otira, kei ia tangata te tikanga 1 te tiki atu ka whakamabhi kia rite kia Maui, a ka

waiho ranei hei korero tuku kia taka ki aua wa.

Tawhaki, Rata me ona korero

Ka whai atu i nga korero mo Tawhai. He paki a-hewa me te mea hoki he karakia e kama haere
ana péra and ki wo Rata. He korero iwi, he korero whakaki i te kete matauranga. Na reira e rata
ana te wairua ki wéneki korero me te mea hoki i hi ake he huarahi akoako tonu, a, he wa

rangahau kei roto, koia nei hei kupu tuku.

Te Haerenga mai o nga Waka

Kei whea mai ténei o nga kaupapa korero. He nui nga akonga kei roto ingoa o nga waka
rangahau, nga ingoa o nga waka. Ka tau ki whea, ko wai, ko wai nga haika, ko wai nga tohunga,
he aha nga waka nei, 1 mahia mai te aha, a, i haere mai nga waka nei. Ko te whakaki i nga
korero, nga whakautu. Koia tona wero ki te katoa e rata ana ki ténei kaupapa te korero paki.
Ka taea te mahi &nei kaupapa katoa hei korero paki na he hononga kia ratou and, téra ko te

matauranga Maori me te matauranga a-iwi and hoki.

E ai ki a Metge he whakapapa hoki, he hononga hoki td €nei korero, mai i a Rangi raua ko
Papa, nga atua, nga tipua, tae noa ki te tangata. He mea tiki atu &nei korero i Hawaiki, he korero
tawhito, he korero tuku iho. Engari he here tonu ki te whenua e noho nei tatau. Ki te tirohia

nga korero o Maui me Mahuika, ka whakahuatia nga rakau pénei 1 te kaikomako, te pukatea

me te mahoe, no reira he tauira tera o te ptikenga o te kaikorero ki te to mai i nga korero tawhito

ki naianei tonu (McFarland, A. & Matthews, N. (eds) 2017 wh.5).

3.6.1 Patai Tuatoru

Ma wai te korero paki?

He nui nga patai kei ténei wahanga o te tuhinga, ko te mea nui ka ea nga whakautu a, ko te
manako he nui nga tauira hei whakautu atu i t€nei o nga patai. Heoi anei koa tetahi, ko te patai
matua a te kaituhi - he aha te korero paki? Na, mai konei ka tautoko atu t€nei o nga patai, ma
wai te korero paki?. Ka whakatakoto haerenga nga whakautu ki nga patai i roto and i te tuhinga
nei. Ka kitea te tautoko o wetahi o nga tohunga mo te kdrero paki i roto i wa ratou rangahau.
Ko wetahi atu wahanga he tohutohu, he maramatanga ka puta mo nga akonga mo te tamaiti i

raro 1 te kaupapa hauora me ki ake nga marau ki ona tauhere e whai ake nei.

Ma te hunga whakarongo te korero paki, mai te pepi ki te pakeke ki te kaumatua, a, ma te
whanau, hapt me te iwi. Ma te kohanga reo, kura kaupapa, whare wananga, mod nga kainga
maha te korero paki. Ka taka ma nga tangata katoa, ara ma te hunga hei whakaora ia ratou and
teénei kaupapa ataahua hei whakaara ake kia kore e mahue. Ko te wawata ka whakamahi ténei,
te korero paki, ki roto katoa i nga wahi e ako ana i te matauranga, koira ko wéneki e whakaatu
mai ana i te puku o te whakamarama. Ara ko nga kohanga reo, ko nga kura kaupapa, ko nga
whare wananga. Me ki koa ia, kei te rata te whakatumanawa o te tangata i t€nei o wo tatou

tikanga ana ka ora tonu. Ko te mataku kia kaua e whakamoetia kei ritie ki te moa ka ngaro e.

Ta McDrury. J me Alterio. M.

“Storytelling is a powerful and enduring communication tool that has the capacity to support
educators, students and others 0 reflect on and learn from experience'e and, in the process,
deepen their understanding of practice and self. When storytelling is formalised in thoughtful
and meaningful ways, it captures everyday practice moments and turns them into learning

opportunities”.

103 (McDrury, J., Alterio, M., 2002).

110



3.6.2 Whakarapopoto Upoko

He huarahi katoa €nei kua whakatakotoria e te kaituhi e watea ai te tiiranga ki a ia te kohikohi
1 ana rangahau. Kai roto i te upoko nei kua kitea te kaha korerohia o ténei mea te korero paki
me te piirakau. Kai roto and he wahanga i tirohia ake e pa ana ki te anga rangahau a te kaituhi
me Ona tauira katoa ka whaiatia e ia ki te whakatutuki i ana kaupapa ka whai ake. Heoi and, ko
te mea nui kua kitea i ténei wahanga ki te kore te kaituhi e ata whai, ko te mate nui ka pa mai

ki a ia me ana korero ki te hé tana whakamahi.

Ko te patunga wairua, hinengaro o te tangata te mutunga ka whakaeketia e nga kikokiko e kore
e pai te whakahua ake. Tera oti ake he tuku ko ia tonu te matenga. Ka whiua ranei ki tétahi atu.
Na reira kia kaua e tae ki reira. Ko te tuarua ko te mana o te tangata, ka heke tae noa ki ona
kaiako te patunga, ka puta te ihu o te tauira, ka puta and te mana o te kaiako. Ko te tuatoru ko
te hamenetanga o te whare wananga ka tau ki raro mo nga tau e rua, katahi and ka taea te hoki

atu ki te tuhi ano. Kia kaha ra.

Kua kitea 1 te hokinga tuarua atu ki te€nei upoko i mahue te whakahua i1 nga rerekétanga o te
purakau, te pakiwaitara me te korero paki. Ko te hiahia k& he whakamarama ake i1 nga
rerek€tanga ki a mohio pai te kaituhi me pehea te whaimaramatanga hei whakautu 1 te patai
matua ‘he aha te korero paki’. Ka hoki and te kaituhi ki te whaimaramatanga i roto i nga uiuinga
hou o nga tangata e ngakau nui ana ki nga momo korero tuku. Ka kitea te hohonutanga ki roto
1 te upoko tuawha e hono ana ki nga korero i mau i te kaituhi i tana uiuitanga tuarua atu. Ko te
akonga hou and hoki kia kaua te kaituhi e tawhiti mai 1 te patai. Whakautu noatia taua patai ra,

ahakoa paku noa.

Ka whakaara i nga korero a te Wharehuia Milroy (1997), “I roto i ngd whakamarama a nga
Pakeha i nga korero a nga Maori, téra ka tuhia i raro i te upoko he myth. Tera pea he tika &tahi
o era korero, engari, ko te nuinga o nga korero paki a te Maori, tuatahi, ko tona ahuatanga he
korero ngahau. Hei whakangahau i te tangata, hei whakakatakata i te tangata, hei whakakotahi
1 te tangata, hei whakatau i te tangata, a, ka mutu, hei whakaataata i te whakawhanaungatanga
kei waenganui i a ratau.” Na roto 1 &nei korero ka puta nga whakaaro orite a te kaituhi ki ta

Wharehuia md te whakautu o te patai matua. Heoi, kei roto i nga uiuinga ki nga tangata hou ki

roto 1 te Upoko tuawha nga whakamaramatanga mo te rerek&tanga o te korero paki, te piirakau

me te pakiwaitara.

Ko te upoko e whai ake net, ko te ‘Upoko Kohinga Korero.” He upoko whakahirahira, he upoko
whakatakoto i nga korero tuku iho a t€na, a téna kaiuiui mo te korero paki. He upoko kua roa
nei te tatari kia tuhia noatia. Koinei te upoko mo nga kaiurupare o te wa. Na ratau nei i takoha
mai a ratau kete korero hai whakatairanga i taku kaupapa rangahau. Na o ratau tatai korero, he
korero kare and kia kitea, kia tuhia ranei. Heoi and, koinei te tuatahi o &nei kaupapa kua pénei

rawa te tuhi.

Ko te urupare whakahirahira o nga kaiuru kore rawa au tino mohio kia tae ra and ki aku mahi
rangahau ka kitea he kaiako katoa ratou, péna i au. He kaikorero i te reo Maori, he ringa toi.
He whakapono katoa i te kdrero paki hei rauemi ma tamariki, ma nga tangata, ma nga iwi. Me

ta ratou whakapono kia kaua e whakamoetia te korero paki kei rite i te moa.

UPOKO 4 - Ko te kiinenga o te manawanui

“E moko, ko wai éna?”

4.1 Whakapuaki Upoko

NO reira, ko te upoko i mahue ake nei te huarahi i 0 ai te kaituhi ki te kohikohi i ana korero,
mo teénei upoko. E tika ana kia whakanuia nga anga rangahau, me nga tikanga rangahau a nga
kaituhi 1 korerohia. Mei kore ake 0 raua tikanga, e kore rawa te whanaketanga o te poutara-a-
waho o te kaituhi. No reira, i pehea ra te whakamahi a te kaituhi nei, i tana poutara-a-waho, ki

te ui haere i ana korero. Huakina mai t0 kete, kia whakakihia ki nga kupu ki a ratau ma.

E whai ake nei te upoko whakahekeheke korero. Kai roto nei te horapatanga o nga homaitanga
a nga kaiuru, e pa ana ki nga patai, i karanga reretia e te kairangahau. Ka ttihura i te upoko nei
te ao korero paki me te ao ako korero paki. Ka tirohia ake nga korero tuku iho a nga kaiuru, he

taonga tuku iho ki a ratau mai i nga tipuna kua tau pae atu ki tua o te wharau. Hai tohutohu, hai

akoranga, hai huarahi anga ki tua mo nga papareanga onaianei, a, md nga papareanga hou haere
ake nei nga tau. Kati, ka hohonu hoki te titiro a te upoko nei, he aha ra te hua o nga korero tuku
iho, e tika ana md te oranga tonutanga o ana hitdoria, me te oranga tonutanga o nga
whakaakoranga mo te korero paki. Ka kitea ake te pakari me te hua o enei korero i nga

homaitanga o nga kaiuru.

4.2 Nga Uinga Patai

E whai ake nei ko nga uinga patai i tukuna atu e te kairangahau ki ana kaiuru, hai kohinga

korero, hai homaitanga mo te wahi ki te kaupapa o te tuhinga nei.

4.3.1 Patai Tuatahi — He aha te korero paki?

4.3.2 Patai Tuarua — I ahu mai te korero paki mai hea?

Hori Uatuku

Ko Hori te tiamana o Ngati Koura ki te marae o Otenuku. Kei a Hori &tahi o nga korero mo
reira nga korero o te hapt. I kohia ai au i a 1a i runga and i tona mana rangatira, he kawai and

hoki ia nd Tamarau Waiari e mohiotia nei tetahi o nga rangatira o Ruatoki.

E ai kia Hori md ngd mokopuna korero k&hua &tahi ahuatanga o te korero paki. Ko
Meremautoki tétahi o nga korero i maumahara ake a Hori. Ko te mahi a Meremautoki he haere
ki te whataretare 1 ngd wini o nga kauta, nga kainga, me nga wharenui. Ka mohiotia a
Meremautoki ména ka tlipono te tamaiti i te titiro ki waho o te wini i te pd. Kei reira ia e titiro
mai ana ki roto. Heke mai ana te toto o tona kauwae. A, € mau ana ia i te toki i tona ringa, he
hiakai tamariki ta Meremautoki. He tohutohu kei te korero paki md Meremautoki. Me tere hoki
te tamaiti ki te moe, kaua e noho roa i te pd, kaua hoki e whataretare haere i nga wini o wétahi

atu whare.

Ko Hori Uatuku tétahi o nga tamaiti whangai a Nikau raua ko Pita Kamoreti. He pohara ratou,
me ki koa, i etahi wa he kore he kai, éngari he rangatira i te kdrero me te manaaki tangata.
Noho ai nga whangai a Nikau raua ko Pita Kamoreti tu tata ki te kura 0 Ruatoki. Koia ka haere

atu te tangata ki to ratou kainga ki te kite me te korero atu i tana kuia i1 a Nikau.

I nga po ka whakahaere karakia tona kuia, ahakoa te aha. Ko tona whakamoemiti ki te Atua i
wona whakawhiwhinga me tona whakapono i te kupu o te atua. Kei roto i wétahi o ana karakia
e whakahua ana i te tangata wairua. Ko te wete atu i €tahi atu wairua ki waho e nga weriweri.
Kia takia atu. Ko te mutunga ko te arahi i te tangata kia kore e taka i te raru. Ka whakahua ake
a Hori mo te Puihi. He tuoro, he ruku i te whenua na te tuoro karia mai a Waikare ki tuawhenua.

He porohewa ka kite atu i te whenua.

Peti Nohotima

He whaea, he kaiako, he kaituhi pukapuka, he kaiétita, he ringa tuhi i nga papakupu mo nga
marau o Aotearoa, he kaitunu whakamara, he wahine toi, he wahine mohio, marama i te ao

matauranga Maori. He uri whakaheke o Tihoe.

Kei roto i nga korero a Peti tona rerekétanga i nga papakupu mo nga marau o Aotearoa. He
taumata and tona reo. Otira, ko tona reo Maori, tona reo tuatahi. Kua roa ia i t€nei ao. I pakeke
mai ia i te taha o te hunga matatau i te reo maori i nga tau 1940. He kairangahau i te kupu me

te whakapehapeha 1 te kupu.

Ka koura tonu a ngakau ki nga tuku iho a aumangea, a pu korero, a wahapt. Ko ta inamata, ta

tauukiuki hui tonu, hui tonu.

Ka tika tonu kia tipua te ngakau ki nga korero tuku iho, nga karakia, nga pakiwaitara, nga paki,
nga korero tara, nga moteatea, nga waiata, nga haka, nga karanga me nga whaikorero. Hai aha
ia nei? Hai tohu ko wai koe, ko wai ia, ko wai ahau? Me tiki atu ko wétahi pito korero a t€ra o
nga wahapi mai roto ake Nga Potiki, heke a Hinepiikohurangi, uri o Ngati Hinekura, Ngati
Ruapani o Waikaremoana, Ngai Te Riu o Ruatahuna, Ngati Tawhaki o Ruatoki me Te
Patuheuheu o Waiohau. Ara k& atu and nga korero puiaki a ténei wahapi hoi, koia nei taku 1

kowhiti ake hai kawe haere tonu i te aho o t€nei upoko.

‘Matua waiho €nei waiata tawhito, whakatakotoranga o te whakaaro ki roto i te reo Maori hei
whakaatu 1 te hohonutanga me te tohunga rawa o tatau tipuna ki te whakatakoto i wo ratau
whakaaro ki roto i te reo e nanaiore ai. Hangai €nei waiata ki €nei ra ki te€nei ao hurihuri. Ma

€nei momo waiata e kawe nga timanako, whakaaro, tikanga, hiahia, tohutohu, whakatiipato,

wawata, matauranga, mamae, pouri mo te ahua o te kaupapa e whakaaratia ana e te kaituhi, e

te kaikorero, e te kaiwaiata’104

Kati, ina tukuna nga whakaaro kia rere roha ana me tipoka ake ko wétahi o nga wahanga o ta
Te Rangihau i tuku ai i Piripari. ‘Ma €nei momo waiata e kawe nga tiimanako, whakaaro,
tikanga, hiahia, tohutohu, whakattipato, wawata, matauranga, mamae, pouri md te ahua o te
kaupapa e whakaaratia ana e te kaikorero, e te kaituhi, e te kaiwaiata. Kauaka e waiho noa nga
kupu a Te Rangihau hai tataitanga ki roto i nga tuhinga ko ta tatau inamata nei, anamata ake he
ui, ka wananga, he ui, ka wananga. He aha ia na nga tohutohu, nga tikanga, nga whakattipato
nga aha, nga aha, kai roto i nga tuku iho a aumangea, a reiputa, a ptkorero? Ki hea te mutunga

atu o te kawe 1 nga tukuna iho?

Kia toaitia ake and ko te iho o te whakaaro i roto i nga kupu a Te Rangihau, heoi, kokuhua ko,
‘Ma weénei momo korero tuku iho e kawe nga timanako, whakaaro, tikanga, hiahia, tohutohu,
whakatiipato, wawata, matauranga, mamae, pouri, mo te ahua o te kaupapa e whakaaratia ake
ana e te kaikorero, waihoki e te kaituhi. Ka tiihono ake ki t€nei, ma te oranga tonutanga o wa
tatau korero tuku iho, piirakau, pakiwaitara, t€ra and te ohooho o mauri me te whakahi o téna
téna tangata, t€na téna hapu ki wo ratau ake tuawahine, tuahangata, mata kaikutu, kaitiaki,

poutiriao, tini o te haki turi, taniwha o tuaukiuki mohoa noa.

Ko te whakamahukitanga a t€tahi kaituhi o ténei rautau, ‘Ahakoa nd tuaukiuki te korero tuku
iho, te korero pakiwaitara, te korero tara, ka mau tonu tona ake mauri, tona ake motuhaketanga
me tona ake rerek&tanga. Waihoki, kei ia korero téra te kitea he wahi iti, wahi nui ranei ka:
whai tikanga, ka tihono, ka whakatiipato, ka ako, ka tohutohu, ka whakaihiihi, ka
whakamamae, ka whakamahu, ka whakangahau otira ka whakatau i te wairua. Na reira, ahakoa
te wa, te kaupapa, na wai ranei te korero, pupurihia kia ita hai tohu ko wai ake téna, ko wai ake
téra, otia ko wai ake tatau hapii nei, Tiihoe nei.”!% Ko te kaituhi he whakaheke na Te Ngahuru,
heoi, 1 pakeke ake i te take o Parekohe, te maunga karangaranga o téra o wona hapti o Hamua,
te mutunga k& mai o te takohutanga o te kohu. Ahakoa te tini o nga tau, nga wheako wehewehe
1 wo raua pukenga e hangai tonu ana nga whakaaro me nga whakamarama a Peti Nohotima ki

wéra o wa Hoani Te Rangianiwaniwa Rangihau. Ahakoa ko t€tahi o raua i pakeke i te

104 Hoani Te Rangianiwaniwa Rangihau: Piripari Marae 1985

105 peti Nohotima: Wairaka. Whakangungu Pouako, Tamakimakaurau, 2013

waikaukau, ko t€tahi i pakeke i Te P6hue, whakateuta o te wharua o Ruatoki, ko tétahi e korero
ana moO nga waiata a Tihoe, ko tetahi e tuhi ana md nga korero tuku iho hai whakaihiihi, hai
whakaako ma nga whakatipuranga tauuki ake nei. Heoti, e rua e rua tii tane tonu, ti wahine
tonu, tii puku Tuhoe tonu i roto i wa raua na hikoi, hamumu, tohetohenga, taukumekumetanga,

whakaipoipotanga me nga tini harakoatanga.

He momo and hoki te kaituku korero tuku iho, tuku pakiwaitara, tuku korero tara ina ia, he
tangata kua kite, kua rongo ngakau, kua rongo puku, waihoki ko wona tatai hono katoa e ki ana
1 heke mai koe i a whakamataku ma, i a ihithi ma, i a toa ma, i a roroa ma, heoti, i a
kaiwhakaataata ma. Kati ra, kia whakamahukitia ko wé&tahi o nga kupu nei, ‘i a whakamataku,
1 a thiihi, 1 a whakaataata.’

Ko Te Ngahuru nana nei te whakatauaki, ko au ra a ‘Ngati Koura kiri kawa ki te rakau’,1%6 me
te mau o taua korero ki nga puku o nga uri whakaheke o Ngati Koura, ara ia ko te pepeha teéna
a te hapii. Te peha tihono whenua, tihono kainga, tiihono arikitanga, tiihono hapi, tihono iwi

kia hou kia ita ki nga puku o nga kawai heke.

Ko Te Tahuht-o-Haokitaha te maunga
Ko Tamarau-kete-korero te tangata
Ko Otenuku te papakainga
Ko Tahatti-o-te-ao te wharenui
Ko Tumatauenga te wharekai
Ko Ngati Koura kiri kawa ki te rakau te hapt
Ko Te Oruakorau te awa

Ko Tuhoe te iwi

Ki ta Te Wharehuia Milroy, uri hikahika matua o Te Ngahuru, ko wétahi o nga tino toa o Tthoe
whanui ko Te Ngahuru raua ko Te Rangimowaho i1 6 raua na wa. Whangaihia ana a Te Ngahuru
ki nga kai maro o Mairerangi, wétahi o nga tino whare wananga o Ttuhoe. Ko Te Ngahuru te
whiwhi 1 nga ruanuku o Mairerangi me te mau, me te tino matatau o t€nei o nga uri o Ngati

Koura ki nga korero me nga tikanga a tona iwi. Ara k& and wetahi korero mo te toa nei. Ko te

106 Wharehuia Milroy. 'Te Ngahuru', Dictionary of New Zealand Biography, first published in 1990. Te Ara - The Encyclopedia of New
Zealand.

riri tonu tona hoa, ko te k1 nana tonu 1 kimi, i tono, i whakaara. I konei ka kitea he wa ano he
kiri kawa tona wairua, he wa and he tangata marae, he wa and he tangata noho puku. Ka noho
tipato tonu te hunga tono awhina i a ia, he kore hoki e mohiotia ka peheatia e ia te tono. I
whanui te hau o te rongo o tona tau ki te mau patu, &ngari ko tona tino toatanga ko te mau

taiaha.

I mua tata ake ko nga whakamarama mo Te Ngahuru, kia tahuri ake ki a Tamarau Waiari, tama
a Te Ngahuru, tetahi o nga piikorero o roto ake i a Ngati Koura. Koia, ka tikina atu ko wétahi
o nga korero 1 tukuna ai e ia ki a Te Peehi hai whakat ake i ta Peti Nohotima i k1 ai, ‘ma te
oranga tonutanga o wa tatau korero tuku iho, piirakau, pakiwaitara, t€ra and te ohooho o mauri
me te whakahi o t€na téna tangata, t€na te€na hapii ki wo ratau ake tuawahine, tuahangata, mata
kai kutu, kaitiaki, poutiriao, tini o te hakituri, taniwha o tuaukiuki mohoa nei.” Kia tdaitia
wenei o nga kupu a Peti Nohotima, ‘i heke mai koe 1 a whakamataku ma, i a ihiihi ma, i a toa
ma, 1 a roroa ma, i a whakaataata ma. Kati ra he paku whakamahuki ake i nga kupu nei, ‘i a

whakamataku, 1 a toa, 1 a ihiihi.’

Ko nga ingoa karangarangahia o te pukorero nei, ko Tamarau Waiari, ko Te Makarini Te
Wharehuia, ko Te Makarini Kaikino, heoi md ténei tuhinga ko te ingoa ka whakamahia ko
Tamarau Waiari.!®”Ko nga tatai hono o ténei o nga ariki tauaroa o Ngati Koura ka hoki ra ano
ki te Hapiioneone, ki Ngai Te Riu, ki Ngati Muriwai, ki Ngati Hinekura, ki Nga Maihi wétahi

o nga tini hapii o Tthoe. E whai ake nei ko te tataitanga heke o Tamarau Waiari.

He tatai heke tangata

Te Hapuoneone
Ko Te Uri
Ko Te Nana

Ko Wai-o-nuku

107 Wharehuia Milroy. ‘Tamarau Waiari’, Dict. of NZ Biography. 1993. Te Ara — the Encyclopedia of New Zealand

Ko Wai-o-rangi
Ko Tairongo

Ko Maruuhunui
Ko Maruiwi

Ko Rangitakai

Ko Te Koikoi

Ko Patupo

Ko Ta Moko

Ko Kaiora

Ko Tamahouhanga
Ko Hikarua

Ko Pahiko

Ko Te Ngahuru (kiri kawa ki te rakau)

Ko Tamarau Waiari (Te Makarini Te Wharehuia) (Te Makarini Kaikino)!®

Ko Hera Ko Mareta Ko Takurua Ko Taiha
Tei Nohotima Kararaina Milroy Nawarihi Melbourne
Anituatua Black Te Wharehuia Milroy Hirini Melbourne
Hera (te kaituhi) Maaka Milroy Mahina

‘A kati, anei taku, ména nohou ténei whenua, kai hea wo korero’S. Koia nei ta Tamarau Waiari
1 k1 ai 1 nga hui Kooti Whenua Maori i te marae o Tauarau i Ruatoki i te paunga o nga ngahuru

ma waru rautau. Ko te ringa tuhi i ngad meneti ko Te Peehi (Elsdon Best) I taua hui ka

108 Best, E. Tuhoe. Wellington, 1925
N.Z. Native Land Court Minute books: Urewera, 1900. Midro MS Coll. 6 WTU

whakamarama haere t€na té€na i nga hononga o te€na te€na hapu ki nga papakainga i nohia e
ratau. Ko te rohe whenua i korerohia e Tamarau Waiari i mua i te aroaro o te Kooti Whenua
Maori ko Te Purenga. Koia rawa ia na ta Tamarau Waiari, he tatai, he tohu me te whakamarama
haere i te tikanga o te taunahanahatanga ingoa me te panga o t€na te€na hapi ki te horapatanga

0 Te Purenga.

He panga pakanga teéna, tera ko te papa i rere ai te toto. He panga ngakina kai téna, téra ko te
nohanga o weétahi o nga kuia ki te komaka kiimara. He panga wahi tapu téna, téra ko te
takahanga a te ariki o t€na hapii, o t€na hapi. He matemate tukuna pouraka téna, tera ko te
haona o te marearea e téna rahi, e t€na rahi. He pa tuna téna, tera ko te paiatanga o te tuna heke.
Tata i te wha ra a Tamarau Waiari e tuku ana i mua i nga kanohi o te Kooti Whenua Maori,
koia nei tetahi pito wahanga i @i ki tona karanga, Tamarau-kete-korero. Ka kitea ake i koneki te
mau o mahara ki t€nei pi korero otira he whenua houkura ténei i wona wa i nohia ai e roroa
ma, e nunui ma. Koia nei te hau o te rongo o Tamarau Waiari ki ana heke, ko wana korero
whakapapa, karakia me nga korero tuku iho. Kai nga tuhinga a Jane McCrae,'” (wh. 124) ‘He
maha nga akoranga kai nga korero tuku iho huri noa huri noa, (tae ra and ki te Moana nui a
Kiwa) ina 1 mohiotia ai na nga mahi i mahia me nga kitenga whakaohooho i kitea, me nga
tuatanga a nga tipuna hai whakamohio, hai tiihono, hai whakamau a mahara téna téna ki wona
ake tukuihotanga.’ Ara atu, ara atu, nga mahi whakaharahara a te tipuna nei, a, waiho ake weéra
o nga mabhi, téra kai wetahi o wana whakapakanga tauukiuki te rangahau tonu, te whaiwhai

tonu, te peha tonu, te haka tonu, te korero me te tuhi tonu.

He nui nga putanga hou e whai ake nei koia ko te reo ko te whakahuahua i ta te kupu tuku ko
te tapiri ake 1 te whakapapa me Ona herenga i te kaupapa, tupua mai, tupuna mai ka here, ki te
kaituhi ka mea nei kei te taha tonu a Toroa, i te ringa tuhi te ringa rangahau ia te wa ka whao
mai ko Tamarau kete korero e arahi tonu nei, taihoa ake hei whakaaro ko te ingoa hangai tonu
i te Kaupapa. Ko te patai, he aha te korero paki? Anei tonu kei mua tonu e kia nei te ingoa o te
tangata Tamarau kete korero. Na, ki taku whai ake ko te kaituhi kete korero tana, na reira kei

ia tangata tana nei kete korero. Ko te ingoa ka rereké, ko te tuapapa ka rito tonu.

Ko tetahi ko Wairaka, ko ia te tamahine a te tohunga o te waka o Mataatua i moe i a ia Rangi-

ki tua o Ngai Turanga, mai te hapii o Te Haptioneone. I whanau mai a Wairaka i Hawaiki ko

109 McCrae, Jane. Maori Oral Tradition -He Korero nd te Ao Tawhito 2017. Auckland University Press,
Publication assisted by Creative NZ

tona kainga noho tata tonu taha o te puna wai ko te ingoa ko Te Rangi manukanuka e ai te
korero 2, tona papa Ite wa te taca mai o Wairaka I tenei ao manehi ana te ahua o te wai koia
ka tapa ai ia ki tona ingoa Wairaka, Wairaka mareikura, Wairaka te tipuna o Tihoe tangata,
Tihoe iwi. I mua i te korero md Wairaka kia toro ake ki nga pito tukuna korero na tétahi o nga
uri o Ngati Pukeko, o Ngati Koura.!'? ‘T a matau wananga hapi, koia na wétahi tino patai.

“Teéna, ki 0 whakaaro ko wai ake te wahine nei a Wairaka mareikura, Wairaka tipuna?”

‘He nui nga korero a t€na, t€na huri noa. He wahine tapu a Wairaka. He tamahine na Toroa te
ariki o te waka o Mataatua. I roto i wa matau wananga kaiako ko te ki a &tahi ko te ingoa k& o
te waka ko Te Mata-atua. E ai hoki ki nga uri Kuki Airani i wehe k& mai te waka o Te Mata-
atua 1 Ngatangiia, te taha rawhiti-ma-tonga o Rarotonga. Ki wa wetahi korero te ahua nei he
kiriwetihia e tana tungane e Ruaihona. Ara hoki téra korero mo te tdanga a Wairaka i to ratau
waka hourua ki tatahi me tana puaki ake i te korero ra, ‘ki a Whakatane ake au i ahau.” E ai ki
wétahi o nga pakeke o Ngati Pukeko ko taua whakapuakitanga a te tipuna ra e tono ana kia
whakaritea tana kaha ki t0 te tane kia taea ai e ia te t0 ake i te waka ki tatahi. Ara atu ara atu
nga korero mo te tdanga o te waka ki uta. Ko wa wetahi o nga heke ara, ki nga uri whakaheke
o Muriwali, t€ra o nga mareikura, tuahine o Toroa na Muriwai k& i to te waka ki uta. Ko te
tohutohu tonu a nga koroua i aua wananga waiho €ra korero ki reira. Ara and hoki téra o nga
korero e mohio whanuitia ana md te tipuna nei, ko téra e rangona nei i runga i nga marae maha,

e rangona nei i te ngutu o te marea huri noa i1 Te Waiariki, ‘He pd, he pd a Wairaka i raru ai.’

Kia whakahokia ake ki nga ra o tuawhakarere, he haerenga, he kitenga, he whakapunina, he
putunga korero. He pikinga puke, he toronga kai i te kete a Tane, he putunga korero. He
tauranga, he ohoohonga, he putunga korero. Na reira, ko nga haerenga me te taunga o nga ope
tuarangi ka pa i te haerenga me te taunga mo te rua, toru, rima rangi, heoi he haerenga he taunga
he nohanga mo te rua toru wiki a, kotahi marama atu ranei. Ka mutu ko te haere a nga
matawaka o nehe he haere arohi, he haere matakitaki waihoki he haere torotoro haere. Ina ia 1
roto 1 weénei haere ka hua ake ko nga tino taonga o te whakamahinga o nga tikanga ara ia, ko
te whakawhanaunga, te whakataunga o wairua, te tauhokohoko, te whakaipoipotanga, te
whakawhitina tatai hono, te whakataetaetanga a-tinana, a-korero, a-hinengaro a, me te tino

whakaihiihitanga o te ngakau tangata ko te whakangahau.

119 Frank Te Tharaira Hakiaha. Ngati Pukeko, Ngati Koura. 29 o Hongongoi, 2020.

Kia tahuri ake ki ta Tamarau Waiari, Tamarau-kete-korero i tuku ai i t€tahi o nga korero mo te
mareikura nei mo Wairaka ki a Te Peehi.!!! E ai ki nga tukuna karekau i tino roa i muri i te
iinga o te waka o Matatua ki Aotearoa waihoki ki te Manuka-tii-tahi, ka whakaekea te pa o
Tipapakurau e te ope. Ko Tiipapakurau te kainga tuatahi o Toroa, heoi he whare whakaputunga
o karakia, o korero, o kawa, o tikanga mai i tawhiti nui. Otia kei te tauwhenua tonu, kei te
tauhou tonu te hunga kaihopara nei ki ténei whenua ka nohia nei e ratau. He timatanga hoki
tenei mo te rahi a Toroa ki te whenua haumako nei me te korou tonu o nga ngakau téra te hua
ake and o te houkuratanga ki te paht o te waka o Mataatua. Me te whakapae and o te tira pokai
moana kare e kore kua papakainga ketia te whenua e te tangata waihoki e téra o nga tuahangata

pokai whenua e Toi me wana heke.

‘Na, ko ténei o nga korero a-iwi e pa ana ki a Wairaka i te wa 1 tau ai te ope mai te tathauauru
e taitamahine ana a Wairaka. Na, i roto i taua ope o te uru ko wetahi maia tokotoru. Ko Mai-
ure-nui, ko Tii-kai-te-uru me Tamatea-matangi. Ka kite ra a Wairaka i t€tahi o waua maia i a
Ti-kai-te-uru ka toko ake te mate kanehe me nga whakaaro whakaipoipo. Kotahi and te piitake
o te whakaaro ki te mareikura mo Tii-kai-te-uru, ko ia tonu hai tau mana. Na te mea he puhi a
Wairaka i wéra wa o nehe karekau e whakahétia e te hunga marahea te ki a te puhi, te whakatau
a te aho rangatira. Kia mutu nga mahi awatea ka haere ko nga mahi o te pd te whakamanubhiri.
T atu ti mai wona toa ki te waiata, te ngangahu, te whakatautau, te whakamirei, te korero
paki, te whakaari. Na, kai te ata matiro haere tonu a Wairaka i1 a Tti-kai-te-uru ehara ka kite 1

te takotoranga o taua tangata. Ko taua takotoranga kai raro tonu i te putanga auahi.

Kihai te puhi ra i te mohio kai reira and tetahi o nga maia e mataki ana i a Wairaka e koiraira
ana, e kikototo atu ana ki a Tu-kai-te-uru. Ko Mai-ure-nui téra o nga tore-kai-huruhuru. Na, ka
poko haere nga ahi ka tau haere te whare €, kua pouriuri. Kia rongo a Wairaka i te warea haere
o téna téna e te moe ka maranga ake te kotiro nei. I konei ka konihi haere ki te takotoranga o
Ti-kai-te-uru. Ki ta Wairaka i tino mohio ai ko Ti-kai-te-uru téra e takoto ra. I konei ka rere
te rarapi a Wairaka i te kanohi o Tu. E ai ki te korero ko te tapuitanga ténei a Wairaka kua mau
irunga i te mata o tana i korou ai. Otira he tapuitanga kia kitea kanohihia e te hunga kainga, e

te hunga manubhiri hoki.

11 Best, E. Tuhoe. Wellington, 1925, 728-731

NGO te takiritanga o te ata ptiao ka korero a Wairaka ki tana matua ki a Toroa md te tangata kua
tapuihia e ia hai hoa hai tau mana me tana whakamarama he aha taua tohu. Na, ka rere te
karanga kia whakaemi te manuhiri me te iwi kainga ki te marae o Tiipapakurau. Ka whakahau
a Toroa i nga toa o te manuhiri kia whakararangi ki mua i a ia. Katahi na te ohorere o te puhi i
tana kitenga i Tii-kai-te-uru e hikoi ana ki te rarangi korekore ana he haechaenga he tapuitanga
i tana kanohi. Na, i muri tonu i a Tii-kai-te-uru ko Mai-ure-nui me te rarapi ¢ mau mai ana i
tana kanohi. Haunga téra ko te pukuriri rawa atu o te mareikura ko te weriweri o te ahua o Mai.
Heoi, kua mau te tapui, kua tau te korero. Na i konei ka mohio a Wairaka kua raru ia me tana
tino kite hoki i tana hé. Na konei ka puakinga ake ko ana kupu, ‘Aug, aué. He pd Wairaka i

raru ai.’

Piki mai kake mai ra'’?,
Homai te waiora

Ki ahau e tii tehu ana
Koia te moe a te Kuia

I te po

Po i raru ai a Wairaka

Po i raru ai a Wairaka

Papaki tii ana
Nga tai ki te Reinga,

Ka po, ka ao, ka awatea

Tamati Waaka

I kohi ai au ia Tamati na te hono a-iwi, te hono a hapii, me te hono piirakau. Mahi ai hoki ia ki
Awanuiarangi i te mahi tahi ai maua. He tangata haka, he tangata koi, hako, hatakéhi, he tangata

pai ki te tamariki. Ka mutu he tangata piirakau, kua tt hoki ki mua i te minenga o te tangata.

12 Waiatamai. 2015. Piki mai kake mai ra. https://waiatamai.wordpress.com/2015/01/08/piki-mai-kake-mai-ra/

13 i nga whakataetae kapa haka ki Kirikiriroa i te tau

Ka ht ake au i te uiui 1 a Tamati Waaka
2015. Ko taku patai, he aha koe i pai ai ki ténei mea te piirakau me te korero paki?

Ko tona whakautu, e rua, e rua. He korero tuku a-whakapapa me te reo. Ko te mea pai rawa
atu ko te reo. Ko te wetewete i te reo, i te whakaritenga i nga ture o te reo a-iwi ki nga wahi
atu o Aotearoa. Ki wo ta te maori. Koia nei tana e rangahau i taua wa, e ngakaunui ana nga

reo a-iwi. Me ki ko nga kupu, ko te mita o te kupu, ko wai te tuakana, ko wai te teina i roto 1

te reo.

Ka uru atu a Tamati ki Te Reo Wainene o Tua. He ropii korero paki, piirakau ki mua i te
tamariki to ai, korero ai. Otira, he ropii ténei te roptt Wainene e titiro atu ana ki nga ahuatanga
o te korero paki, a, me pehea te mahi i te korero paki. Ka whakaritea ¢ Lee Timutimu''* nga
tangata rongonui ki te ao papaoho e mohio e te tangata mo te korero piirakau i nga tau ki muri

ki mua. Ko te whakamarama i téra, he t6 mai i nga tamariki o nga kura.

Ko Tamati he tangata tti waewae 1 €nei mahi i tona pakeke. Heoi, ko tana ko te momo pataitai
1 te wa e korero wainene, korero paki ana ki nga tamariki o nga kura ki Poneke. Ko te mea
nui ka toa tuatahi he whakarata i te wairua o te tamariki. Koia ka whakahua 1 nga ingoa o nga
kura, nga wahi o aua kura me nga iwi tae noa atu ki nga taniwha o taua wahi. Hei tauira

ake (Whakataetae) Te Kura o Nga Mokopuna.

Ka timata ia ki te korero mo te ika, ka here atu ki tona iwi ki Te Whanau-a-Apanui i mua i tana
tuku i ana i te korero. Ka whakahua ia i nga momo ika, te ingoa o aua ika, te hanga o te ika. Ko
nga ingoa e whakamarama ana i te hanga o te ika. Ka tuku ia i te patai he aha nga ingoa. Mena
1 mau i a ratou i te wa o te korero paki, korero wainene. Ko te whakaaro i muri i te hoki nga

tamariki ki te kura t€ra 1 mau ia 1 te tamaiti he kupu, nana 1 whangai atu.

Ko te patai ki au and, ko te td mai i nga tamariki mai 1 nga kura mo te korero wainene?

Ko te whakaora ranei i te reo?

Ko ta Tamati he whakahua i te kupu i te timatanga. He whakahua i taua kupu and i roto i te

korero wainene. He patai ki nga tamariki he aha taua kupu ra. I te mutunga o te korero

113 (Waaka, 2015)
114 1 ee Timutimu he tangata i timata i te ropi Wainene (Yates, 2020)

wainene ka whiu and i a Tamati i taua kupu and ra, ka whakamahia and i taua kupu ra. Ka oti
ka patai ki nga taringa whakarongo, he aha taua kupu. He timomo whakaputu kupu, he
ttmomo hoki putuputu ki taua kupu. Koina tana ako, tana tohutohu ma te taringa whakarongo

ki te kawe whai muri rawa i tana tuku korero paki.

Heremoana Maamaatuaiahutapu

Ko te take i uiui au i a Heremoana, koia te minita, ko ia te kaiwhakapuaki i nga korero mo
Tahiti 1 Wiwi 1 au 1 reira ki te mahi kaupapa kawe taonga Oceania. Ko te
whakawhanaungatanga o te reo Wiwi ki te reo o Tahiti. Kua uru atu te reo o Wiw1 ki Tahiti,
peénei tonu i a Aotearoa kua whakaekehia te reo Pakeha ki te reo Maori. Marama pai ana i a ki
nga reo e rua. Engari matua taketake ki tana iwi a Tahiti. Ka titiro ratou kia matou nga teina.

Ko ratou nga tuakana, ko matou te iwi Maori nga teina.

Ko ta Heremoana Maamaatuaiahutapu''>, te minita tikanga o Tahiti, na te iwi tonu wa ratou
korero paki. Ma te iwi ake e korero 1 wa ratou korero paki. Ka korerotia ki nga whanau ki roto
1 nga hapil puta noa, ehara i te whakaatu i mua i nga kaupapa mahi. Ko te korero paki he momo

whakaatu i te hono i nga kupu tuku o nehe, tauhere ake ki nga whainga kaupapa o €nei tau.

Ko nga korero paki a-waha ta ratou e manawanui ana, kia mau tonu ki téra. E kore ratou e
ngakaunui kia tuhia nga korero, na te aha? kei whakakorerotia, a, ka whakamomonahia e te
kaituhi ki tana e pirangi ana. Ka mahue te pono o te kupu mai taua wa ki nga takiwa e haere
tahi ai ratou. Ka timata te minita a Heremoana ki te korero mo te poroiwi, a, te koiwi o Kupe,
e kia ana 1 ahu mai a Kupe mai Tahiti, a, ko tana kei runga i te moutere nga kdoiwi o Kupe e
tapuke ana. Heoi, ki te a0 o te Maori e mohio pai ana tatou i te korero paki o Kupe, i ahu k&

mai te motu o Hawaiki, katahi ka kokiri ia ki te whai i te wheke o Muturangi.!!'®

Jean Puketapu

115 (Maamaatuaiahutapu, 2018)
116 (Best, Hau and Wairaka. The Adventures of Kupe and His Relatives. Vol 36 1927> Vol 36, No 143, p 260-
282, 1927)

Ko Jean tetahi o nga hoa kura o toku whaea i te kura o Hukarere. Ka moe hoki i tana tane o
konei no Te Atiawa, e noho nei au. Ka piri ahau ki wana tamahine hei hoa takaro moku. A i
reira waku tamariki i te Kohanga Reo o Pukeatua, na Jean, na Kara (tana hoa tane) me Iritana
Tawhiwhirangi i timata mo nga tamariki mokopuna Maori. Na wéneki kaupapa i kohi ai au i
a Jean.

Ta Jean Puketapu !’

Tuhoe te iwi Ngati Ruapani,te hapu Waikaremoana. I te kapu t1 ia me
tona hoa rangatira a Kara Puketapu me Dame Iritanga Tawhiwhirangi e korero ana ratou me
te whakaeketia e te pouri me pehea, ka pehea. A, ka tipu ake te whakaaro me rato te reo
Maori, me akotia te reo maori mo nga whakatipuranga, mo nga mokopuna. Ko Kara, i te tuhi
i runga i t€tahi pepa hapiripiri nei. I reira ratou e tata hinengaro ana, ka pua mai te rautaki i

reira ka whanau mai te kaupapa nei ‘Te Kohanga Reo me whangai te reo maori ki nga

mokopuna.

Na wai, na wai, ka maro te haere o te whakaaro mai te pepa hapiripiri ki te tiwhera o nga
kuaha o te Kohanga tuatahi Pukeatua i roto i a Wainuiomata i te tau 1982. Katahi nei te
ahuatanga whakapaipai mo te reo. Kaore i roa ka tti mai téna whare, ka tii mai t€na Kohanga
Reo mai taua wa ki t€nei ra e haere tonu ana Te Kohanga Reo 2021. Ahakoa i tera kua timata
ke a Jean ki te whakaaro he aha i muri mai te kohanga reo, te kura kaupapa, kura auraki, kura

tini, whare wananga.

Ka hii ake and au ko te korero paki, ptirakau , pakiwaitara, korero a Tara mai te wa kainga o
Jean Waewae Puketapu i Waikaremoana, koia ko tera tipua ko Haumapubhia.

118

Tera tetahi rangatira ko Mahu tona ingoa e noho ana ki Waikotikoti i nga wai pari o
Waikaremoana. He maha ana tamariki, a ka tonoa Mahu i tana tamahine a Haumapuhia (Hau)
ki te tiki wai mana mai teétahi wahi wairere. Ka whakautu atu a Haumapuhia, Ehg, kao. Ka
tipu te riri i roto ia Mahu, te papa o Haumapuhia, ka whakatika atu a Mahu, ka toromihia ia.
Ka tdia tona tinana ki te wai, mate atu ia ki reira. Ka huri a Haumapubhia hei taniwha. I te kite

ake o Mahu 1 tona mahi, ka wehe atu ia mai Waikare, ka noho a Humapuhia ki te wairere o

117 (Puketapu, 2010)

Goggle Maori language pioneer dies / sutt .co.nz Domion post Hutt Valley
118 Youtube.com 162 Haumapuhia-youtube

Ma te reo ma He tohu aroha kia Mihi Te Kapua

Wairaumoana. Ahakoa tona wairua kite atu ia ki te moana. Ka huri ia ki hea, e tti mai ana nga
maunga o Huiarau. Ka ko ano ia ki te haere whakauru, engari he mutunga kore i taea i ana
mabhi i te poka. Tuki haere i te whenua ka timata te hanga haere o te roto ia Waikaremoana.
Na, katahi ia ka hoki tuarua and ka eke ake ko te roto o Onepoto. Na, I konei ka whitikinga ia

e te ra, ka pau tana hau ka huri ia hei toka, e miri ana tona tinana i te wai.

He hokinga mahara ki taku kuia, Hineiwhakataia Nohotiuma!!®. T pakeke mai ia i te Te Kiha,
1 Waikaremoana. Ka korero mai ia mo taua korero paki mdo Haumapuhia. E whakapono ana ia
i nga korero. Na te aha? [ te wa e tai ana ia i tae atu nga tangata mai te Kaunihera ki
Waikaremoana. E kawe ana nga pahii pakeha e kia nei nga tainamaiti hei whakapaht i te toka
o Haumapuhia. Otira, e hia nga wa e haere atu ana te tangata ki te whakakore i te toka. Kore
rawa e taea taua toka ki te nuku, a, atua atu wetahi o nga kaimahi. Heoi, kore rawa te
kaunihera i patai ki te haukainga tuatahi, ka poka noa. Ka haere hangai ki te whakakore i taua

toka, 1 te mutunga kaore i taea te aha ka whakawatea te Kaunihera, ka hoki ka mahue mai ki

muri a Haumapubhia hei toka.
)

Jean Waewae Puketapu

Moe mai e kui.

Dovie Thomason

119 (Nohotima, 1970)

Hei whakawhanui ake i te tirohanga tangata hei uiui ki waho mai i to tatou whenua, hei mihi
atu, hei korero, hei wananga, hei tatari, hei whakaora ake. Ko te uiui ki tetahi o nga tangata iwi
taketake nd Amerika. Ko taku waimaria hoki he iwi korero paki and ratou. Na taku ngakaunui
ki nga korero me nga rangahau a nga iwi taketake o nga motu ki tawahi, me te mea hoki kua
kitea nga oritenga me nga rerekétanga o aua korero tuku a tipuna nei. Ka hiki ake and au ki nga
kara tuitui a te iwi Iniana o Amerika. Ko Dovie Thomason t&éra, he wahine kaikorero paki o te

iwi Lakota, Kiowa, Apache.

Ki ta Dovie, ka tuitui ratou i nga timomo kara perepere ki runga i wo ratou kakahu kirikau, e
kitea ai te ritenga o nga purakau, korero paki mai iwi ki iwi atu o t€ra taha o te ao. Ko tetahi
hoki ko wa ratou kararehe ka noho atua tonu wétahi i a ratou. He tangata whakapono ratou i

nga tohu i te taenga atu ana ki a ratou. Na he ritenga kei konei and!!

Ka kite ake tatou ahakoa kei takiwa, a, kei tetahi taha o te ao, nga raurau tau ki waenganui
wétahi ki etahi. Ka kitea tonu ake ko te ritenga o nga kara. Ko te rerek&tanga and hoki. Ko nga

korero paki koia ka ki ai au he hono, he oranga, he matauranga ta te korero paki a nga iwi. 2

Ko ta Dovie'?! he whakahua i te hitori me te whakapapa o nga iwi taketake Inia 0 Amerika i
roto 1 wana korero paki. He whakaora i nga ingoa tawhito, nga ingoa tuku o tona hapii e
mohiohia nei e ratou ko nga bands mo te tangata hei whakaaraara mai i te aria me te mana o
nga kararehe a-whenua, o te moana, me te rangi. Ka noho ko tona ingoa e rongo tonu nei ko

Dovie, he manu ma.

He whakaaraara mai and hoki i nga tikanga tuku iho, me te whakattipato i te tangata. Ka hoki
wana korero paki ki tétahi o wona iwi ki nga raupatu o nga whenua. Ara te iwi (band) Yaquis
me t0 ratou pakanga ki nga Amerikana ki runga tonu i to ratou whenua ki Bear Valley ki
Arizona.'?? Ka tii tana koroua tipuna Bear ki te pakanga ki te iwi pakeha e mohio nei ki a ratou
ko nga makawe kowhai (yellow hair). Ka here &nei korero ki nga korero o nga iwi Maori e pa

ana ki te pakanga me te raupatu i nga whenua o aua iwi. Ko Te Kooti Arikirangi Te Turuki

120 (Thomason, 2009)

121 (Thomason, Korero a kiriata, 2020)
122 (Wikipedia, 2021)

tena e mohio whanuitia ana te iwi maori ki ana mahi poropiti, ki ana whakakitenga na te atua -
kei te haramai tétahi ngarara, he pokaiwhenua te mahi. Ka rongo atu koe ki tona tangi, he
whio.'?3 Anai ka oti, ka tau mai a tauiwi me wa ratou ture.

Hai here atu and ki te iwi taketake Inia o Kanata!?*

, ka kitea nga tamariki poriro 1
tapukenahia, hunatia i raro 1 nga wharekura o te hahi Katorika i roto i nga mahi tukino a nga
minita me nga nane ki te tamariki, he raweke tamariki, he moemoe tamariki nga mahi. Ko te
hara na te kawanatanga tonu i whakaae atu kia riro te mana o aua tamariki ma te haht
Katorika e whakahaere. Kia raupatu katoahia, kia whakahemo atu te iwi taketake Inia o
Kanata. Ko te mutunga iho, ka pakanga, ka tahuna nga whare karakia.

“It was one of more than 130 compulsory boarding schools funded by the Canadian

government and run by religious authorities during the 19th and 20th Centuries with the aim

of assimilating indigenous youth” — BBC News

Ka hoki and ki nga korero a Dovie e pa ana ki wo ratou ingoa taketake. Ko Running Bear tétahi,
ko White Salmon tétahi, ko Eagle Eye tetahi o nga ingoa o nga tangata kua tiitaki te kaituhi ki
tawahi. Ka tapaina e te Pakeha he ingoa mama, he ingoa Pakeha, he ingoa hahi ma ratou tonu.
Ara kua maunu atu tera korero paki mo aua ingoa taketake, ka noho ko nga ingoa péra i a David
noa iho. Kua kore tona mana, kua kore tona whakapapa, kua kore ia. Ka orite ténei ki te iwi
Maori. Ko nga ingoa taketake, ingoa tuku iho he korero paki ta ratou. Engari i péra and te
Pakeha, ka whakaeke mana, ka tapaina he ingoa k&, he ingoa pakeha, he ingoa kore mana, kore
rangatiratanga, kore mauri, kore whakapapa hei ingoa karangaranga mo nga tamariki Maori.
Na nga kura mahita i whakaeke mana hei tapa ingoa pakeha ki runga i nga tamariki maori. Na
te kore mohio ki te whakahua ingoa maori. Engari inaianei, kua tino whai nga pakeha i te reo

maori. Ka whakahua tika i nga ingoa maori o nga tamariki.!?®

Anituatua Black

He ruahine a Anituatua Black no te wharua o Ruatoki, nd Ngati Koura me Hamua o Tihoe.

He kura mahita ia i te wa e tai ana ia. Kua iwa tekau ana tau inaianei, kua roa ia e noho ana ki

123 (Nohotima, 1970)
124 (BBC, 2021)
125 (Reriti, 2000)

tenei ao. Ko ia taku whaea. Kua kitea e ia &tahi ahuatanga, kua rongo 1 a ia &tahi mamae i a ia
e pakeke mai ana. Kua haere ia ki te mata o te whenua, raua ko tana hoa tane, taku papa a
Taiturakina Black i te mea i roto taku papa i Te Hokowhitu a Timatauenga Rua Tekau ma

Waru.

Ka tinao atu te korero i a Ani raua ko Tai i Thipa me te ope rua tekau ma waru i te tau kotahi
mano iwa rau whitu tekau ma whitu. Ko tetahi o wa raua kaupapa he haere ki te temepara. I
reira ka rongo a Anituatua i te wairua o Kingi Tut!?® ¢ karanga mai ana, e pohiri mai ana ki a
ia ki te kuhu ki te temepara urupa o t€tahi o wa ratou noho ai. Ka pau te nga haora e kimi nei
te mapu i a Anituatua, ka kitea i a e noho ana ki te taha o te takotoranga a Kingi Tut. Kore rawa
te tangata e taea te uru atu ki taua wahi tapu, kua aukatihia te tangata ki haere ki roto. Engari a
Ani. Na te rongo i te wairua (kare hoki ia i te paku mohio he wairua ariki tona e pohiri mai ana)
ka oti ko te wairua o te Kingi. Mama noa iho tona uru atu, ka heria tona wairua ki wahi k&. Ko
ta Ani whakapae me te whakapono, i nga ra o mua, i te wa e ora ana te Kingi nei, 1 whanau mai
a Anituatua ki Thipa. Ka hoki wairua mai ki nga rau tau ki mua ko Anituatua Maori onaianei,
tera pea he uri whakaheke tonu a Ani ki te Kingi ra, koia nei ia e pohiri atu ana ki a ia. Ka noho

te whakaaro ki te hono o nga ingoa Ani(tuatua) ki ta Kingi (Tutankhamun — Tut).

Ko te kaupapa tuarua ki Thipa ko te haerenga ki te puna wai o Méri (Mary Magdalene)'?’. Ka
tae atu a Ani raua ko Tai ki te puna wai ka whakaki pounamu wai hei kawe, hei whakahoki mai
1 te wai tapu ki te kainga mo nga ra nui, te whakairiiri mokopuna, te whakatuwhera whare, mo
te hiki i te tapu. Ko te waimaria hoki i te mohio tonu a Taiturakina ki te whakahaere toneki ki
te kawe 1 a raua ki runga maunga na tona mohio tonu i a ia e noho ana ki taua wahi i te wa o
te pakanga. He toki and a Taiturakina ki te eke hoiho. Ko €tahi o nga tiiruhi kore rawa e taea te
whakahaere toneki, ka mahue ki muri. Oti ana, i a raua e hoki mai ana ka tohatoha raua te wai

tapu ki ngd iwi hei wai tapu and hei  whakahoki ma ratou.

Hei tapiri atu, i haere taku tungane a Taroi Black me tana hoa wahine a Miria ki Thipa i te tau
rua mano tekau ki te kite i te puna wai o Meri ki te whakaki pounamu wai and péra i ta Anituatua

me Taiturakina. Heoi ko ta raua kite, he whare kua whakatiihia i runga i te puna wai o Meéri.

126 (Wikipedia, 2021)
127 Mary Magdolin (Wikipedia, Mary Magdalene, 2021) — t&tahi o nga pononga o Thukaraiti

Ahakoa kua whakarerek€hia te titiro ki te wahi puna wai o Meri kei te orite tonu nga korero

whakapapa, korero paki mo te wai tapu o Méri ki taua wabhi ra.

Ki ta Anituatua!?® ko te korero paki te manawa o nga korero. Ka ora te kaupapa, ko te korero
ka whai atu. Hangai mai raro, he taonga e whakaatu ana 1 to puku. Ko nga whakaaro e kite atu,
e huna mai ana nga kupu i ana mohiotanga. Ko nga kupu e korero nei ia ko te ‘paimarie’ ka
hoki and te marama ki tona kainga. Kia tau te mahara, kia tau. Kei tipu haere tana ngakau. Ko
tetahi and ko te ‘whakamaia’ kei te kaha tonu. Ki tana, e ai ki taku kuia tipuna a Pihitahi Trainor
korero, kia eke te kupu ki te tuku, kia marama tonu kia tiipato te whakahoki kei whanako nga

korero.

Hei whakamanionio atu nga korero. He rawe tonu te pd kia mahea t0 tinana, koia te wa hei
whakaputa i nga korero. Ko te whakapoke i te tangata ‘e tipu e rea’. Wehe atu nga whakaaro 1

te marino, kia kaha te ngakau.

Ko wa Anituatua kupu tuku hei tapiri atu ki nga korero o te tau ki mua'?®. He oranga tonu ta te
korero paki, kei nga whakaaro o te ngakau me te mea kei te pai te tinana me te manawa. Ka
kore e mahi, whakahaeretia, ka tuku i nga kupu hei whai. He ahuatanga nga korero. Kare i te
tika te manawa o te kaupapa, arahina ki te kaupapa manawa. Ko te whakamomona kia hangai
ki te kaupapa, kei pore noa, ka tika. Kei kona te kikokiko. Takitaki haere ki te wahi tika ka pai

ki te manawa o te kaupapa.

I te kore koe e hangai i te whakaaro ki te kaupapa. Ka whakawai, ka whakakotiti nga whakaaro.
Ko te whakatau ki nga tipuna, koutou nga whakatipuranga. Kei te touareare, ko te mutunga he
hao.

Ko te oranga o te korero paki hei hiki i te ngakau o te whare, hei oranga mo nga kuia, nga
koroua, hei oranga and hoki md te hinengaro. Noho totika ana te manawanui o nga whakaaro.

Kei nga tiriwhana moko tane, moko wahine, ka ara mai ki kona.

I te wa ka tae mai te korero a o tipuna, ka eke te moko. Ko te koroua, ko Tuhitaare Te Kanapu

1 tona taha, tiitd noa tana kauwae. Kore rawa i whakaekehia te mamae. I ohorere tana kore

128 (Black, 2020)
129 (Black, Korero a-waha: Korero Paki, 2021)

rongo i te mamae. Ka mutu na nga karakia a ia i aukati atu. Ka karakia mai te kainga, ka
whakaaro ake mo ratou kua wehe. Ka tae mai katoa ratou ki tona taha ki te tautoko. Ko te

whakaaro nui ka kitea.

I roto i te wahanga tuatahi o nga korero a Ani he whakaputu kupu. I roto i te wahanga tuarua
he whakangako korero. Ka kitea te rerek&tanga o te reo, te takoto o nga kupu i roto i tona nei

reianga o wana tau.

Te Waiarani Harawira

He kawai whakaheke a Te Waiarani nd Ngati Hamua, Waikirikiri marae, nd te wharua o
Ruatoki. Ko tana papa ko Timi Teepa te kaitiaki 1 a Wairore te kuia tipuna o te awa o

Ohinemataroa e kitea ana i tona hanga e wahine mai ana, e tuna mai ana.

Kei nga hiwi i runga ake, kei roto tonu i te wharua te urupa nei, ko Te Araiawa te ingoa. I konei
te kuia a Wairore e takoto ana. Ka horo te pare tahataha o te urupa i runga tonu i te hiwi nei na
te kaha o te ua me te marangai. Ka ngahoro mai te kuia mai tona takotoranga ki te awa, ka huri
hei taniwha. Korero ana te tangata mo te taniwha ka whakahua he whakamataku 1 te tangata,

engari a Wairore, he kuia manaaki 1 ngd whanau a he tiaki i nga awa.

Ko Maria and tetahi taniwha, he kaitiaki. Ka noho ia ki runga ake i te marae o Te Rewarewa ki

Ruatoki. Ko te wahi noho a Wairore ko te hopua i Ohinenaenae, a, ko tona aria he tuna.

Ki ta Te Waiarani Harawira €tahi wa ka kitea e noho ana i te toka i Ohinenaenae e heru ana i
ona makawe pénei i te aria tona ahua noho ake. Otira, he kitenga wénei a nga tangata o reira a
nga kaitiaki o reira. Ka kitea ia 1 wetahi wa i roto 1 te wai e haere whakarunga ana ahakoa kei
te haere whakararo te heke o te wai. He roka nei ia, a, he rimurimu katoa o runga i taua roka.
Katahi ko nga wa ka puta ia he wa whakatiipato i te tangata he waipuke kei te haere, a, he ua

nui tona ritenga.
Ko Wairore te kaiaukati i €tahi o nga taniwha haere ake i te wai kaukau i Ohinemataroa. He

wa and 1 pakanga te kuia nei i €tahi o nga taniwha mai te waha o Whakatane ka whiua atu e te

kuia 1 a ratou ki waho kia kore e uru ake ki Ruatoki.

Ka whaia and e au ki &tahi o nga korero tuku a Te Wai Harawira e pa ana ki te kuia nei a
Wairore. ‘Ko tana he noho ki roto i te hopua a Ohinenaenae ka taea te ruku atu ki roto, kare he
whakamataku, kaore hoki he whakaweti. I &tahi wa kei reira ia, €tahi wa kaore ia i reira. Na, 1
tetahi wa ko ia tonu i ruku atu i roto ka uru ia ki te anga, katahi ia ka kite ake he tuna. Ara ake
he nui te pikiwhara, kei te moe, e whakawhirinaki ana ki te taha. I t€ra tonu ka uru ake te
whakaaro me hoki ia ki

rahaki.’

Te Ahukaramu Charles Royal

He uri a Te Ahukaramu nd nga iwi o Ngati Raukawa me Ngati Tamatera. He tangata whai 1
te matauranga, he ringa piioro, he tangata rangahau tona mahi. I kohia e au a Te Ahukaramu
na tona potae toi me tona matauranga Maori, otird ki te whiri atu i te korero paki ma te mahi

hangarau e mohiohia nei ko te matihiko.

Ki ta Te Ahukaramu Charles Royal ko te whakaaturanga tona whakamarama o te korero paki,
o te puirakau, te pakimairo, me te pakiwaitara. Ka ahu mai ana korero ka tipu ake 1 te rangahau,

ko taku ka tiki atu e au te korero Maori e marama pai ki au?.

Ka korero paki tatou katoa ia te wa, ahakoa kei te aha tatou. Ekene pea e kore e taea tatou.
Kaua e tuku tonu he korero paki, pakiwaitara, pakimairo, piirakau me noho noa ka korero puku
tatou, ka whakaaro puku noa ranei, a wawata pukunoa ake. Tera ka taea e tatou te kama ake 1
taua kaupapa korero. He kaupapa ka whakaara ake hei piikenga mahi, téra ka taea e te katoa te
whakarite ake. Katahi ka whakauru atu wétahi tangata i roto nga ahuatanga. Me ki1 ake ranei ko
te mea nui ko te whakarato te katoa me te mea hoki he aha nga whainga putanga mo aua
whiwhinga ma te katoa. Ko te maramatanga o taua korero paki, taua piirakau, pakimairo,

pakiwaitara, ko te ia hei kipa i te korero.

Ka taea te tohunga o te korero paki te takahuri, te whakatakataka i te korero tara. Téra he
tohutohu, he akoranga kei roto. Otira, ko te whakamarama i nga rangahau me ana whakaritenga
pénei i te purakau e taea ai nga atua, nga tangata whai mana, katira, ka noho pono te ptirakau.
Ka tae mai ana te ptrakau i roto i te tangata, ka whaimana ia, ka rongo i te wairua. Katahi nei

ka puku t0 uma, ka puku to rae, ina noa nei te pono.

Ko te whakapae a Te Karamu Charles Royal, he ahua mama ake nga pukorero a te pakiwaitara.
Kaore i tino taumaha pénei i ta te pakiwaitara ka noho mana, ka noho atua, ka noho mard ki te
tangata whai mana me tona rangatiratanga, ahakoa i téra kei roto i nga tuhinga a Hiniona
Pakitua e kitea tona whakapapa mo te pakiwaitara ki ta Te Ahu Karamu Charles Royal.

E ai ki a Te Ahu Karamu ko te korero tara mai te pukupuka a Wiremu'3° he korero a-waha e
taca e te tangata te nekeneke i nga kupu. Ki tana whakapono, me tana whakahou, me tana

whakatapu, kei te kaikorero te tikanga o te korero.

E ai ki nga timomo korero a Wiremu Rurutao mo te pakimairo, anei pea ki nga korero a nga

tipuna o mua. Kaore i taea te whakarite mai i aua korero, he wa and ka tae mai.

Ko ta te kaituhi anei k& ta te Maori pakimairo ‘Kei runga te korero kei raro te rahurahu’
(Harvey, 2014, p.7). Ko nga whakatauki ko nga rotarota. ‘Hiitia te rito o te harakeke, kei whea
te komako e ko’ ta nga whaikorero hei whakaniko ai te korero, ko te whakapaipai kia kaua e

maninohia.

Ka tuku mihi te kaituhi ki &nei tohunga whakakoikoi i te whakaaro hei tuku i te kupu, te

ataahuatanga o te reo, ka timata nga korero paki.

Ko John Rangihau, ko Sir James Henare wé&tahi o nga kaikorero whakaniko kupu e
whakakoikoi ana i te whakaaro. Ko tona hoa ko te whakatautau. Ko Cassidy Te Ngaere, Ngapi

Waaka, Hohepa Kereopa, Te Wharehua Milroy ma hoki weéra.

Ki taku nei titiro kei roto 1 nga whakamarama a Te Ahu Karamu nga wahanga me nga korero
katoa nei, ka taka i te whakanui ake i te mana o taua korero paki, korero pakiwaitara, purakau,
korero tara kia rongotia e te tangata ahakoa he aha. Ko te mea ake nei kia puta te kaupapa, he
momo Oritenga me te mea ki taku nei kia mau i nga korero o tou ake iwi me tou ake mita, koia

ta te kaituhi 1 ana rangahau he whakakitenga.

Joe Harawira

130 (Rurutao) Ko Shakespeare

He kawai whakaheke a Joe nd nga iwi o Ngai Te Rangi me Ngati Awa. He kura mahita a Joe
Harawira i mua. He tangata manaaki i te taiao, he tangata mau tiriwhana. He tangata korero
paki. I tikina e au nga korero a Joe Harawira i taku uiui tuatahi i te tau 2004 (Harawira, J.
2004), mai taku tohu paerua. Katahi ka nuku mai ki €nei tau ka tatai ai mehemea he ritenga,

he rerekétanga, a, kaore ranei. Ma konei ka kitea nga waihanga.

I te tamariki tonu a Joe ka rongo tuatahi i te korero paki e mahia mai ana. Ka rongo i nga korero
paki a nga koroua e whakatautau mai ana i te wa e whaikdorero ana ratou. Tera kei runga i te
paepae. I reira ka timata a Joe ki te ngakau nui atu ki t€nei mea te korero paki. Ka mataki ia ki
aua kaumatua kia ata oti rawa te taha tikanga ki runga i te marae ména he tangihanga.

Kua timata te pikari haere, mai t&tahi pito ki t€tahi atu wahi korero mo te ttpapaku. Huri ake

ka korero hangai tonu ki tangata e takoto mai ra i tona nei waka kawhena.

Ka whai atu i nga korero a Joe Harawira i roto i Te Ropti Wainene o Tua.’3!

Na Lee Timutimu i hoatu t€nei ingoa ki te ropt nei mo nga korero purakau, pakiwaitara korero
paki, pakimairo, korero tara ranei. Ko te tino kaupapa o te roptt Wainene o Tua me matua
tohunga i te korero i te reo Maori ka kohia ko nga tangata he tohunga i te korero 1 te reo, otira,

he momo ano ratou e ai ki te korero.

I nga whakamarama a Joe, he reo rua ke tona. I ako ia i te reo 1 te kura, a, i raro i nga kaiako o
Te Whare Wananga o Waikato. He reo pihikete tona whakapae ki te tangata. Ko tana he pohéhé
te tangata kaore he korero a te tangata engari he korero tonu wa ratou (Harawira, J. 2016).
Ko tana he timomo tangata ka tukua he korero. Ko wetahi he pupuri i nga kupu pakiwaitara
na te koi o te tangata ki te pupuri i nga kupu. Ka tohuhia ia hei korero i nga korero paki. Ko
wétahi he korero whakapapa, he tangata pupuri i nga waiata, tangata pupuri i nga karakia.

Ko te whakautu a Joe Harawira, ko tana kaupapa ko te korero a kete. Koia ko nga korero 2,

kupu hangai o te purakau.

Ko nga kitenga hou i puta mai te mahi ngatahi me €tahi atu o nga tangata korero ptirakau,
pakimairo, pakiwaitara he nui nga akoranga i mau i a Joe me tona ki kei te kopipi tonu ia i t€nei
kaupapa te korero paki, i te mea ko tana he kimi i te wairua o te kupu mai hea. Katahi ka whaia

ki tona mutunga. He nui nga taonga kei roto i te kete a Joe. Mai tona timata ana, 1 ta maua uiui

131 Te Ropli Wainene o Tua — He ropi korero paki

i te tau 2004 ki te tau 2016 ki Poneke. Ka wariu ake tekau ma toru tau te nuku o te reo o te
korero paki mai tona kitenga ki runga ki nga pae korero, ki nga kura me nga whare pukapuka.
Téra ko te whakautu, he aha te korero paki?. Ekene pea kei a Joe te whakautu. Ko te wairua o

te kupu me whai ki tona mutunga ta te korero paki.

Niwa Short

He wahine ngawari te ngakau a Niwa. He uri whakaheke 0 Ngati Koura me Ngati Rongo ki
Tawarau marae. I kohi i au a Niwa i1 te mea no te wharua, no Ruatoki ia. T&tahi, kei te mahi
hoki ia i tana kairangi. Ko te kaupapa o tana kairangi ko te Kereru. Ki au ka hangai téna kaupapa
ki nga korero pai, pena i te porete me Ona kara ataahua. No te ngahere hoki ia. Ka kaingakau
hoki au i nga korero paki i te mea nd te ngahere tahi maua. I haere tahi maua ki te kura o
Ruatoki. Ko to maua reo he reo Tiihoe, ngawari noa iho ki te whakawhitiwhiti korero. He kuia
hoki ia. He kura mahita ia 1 mua. Mahi ai ia 1 tona reo hei whakawhiti korero, hei
whakamomona kupu, hei whakamarama i nga karere ki runga i te reo irirangi o te Upoko o te

Ika. Ka oti he kairTpoata ia inaianei.

Ki ta Niwa'?? “Te mea mai a Aunty (Kohine Ponika'*?) noho ai te manu nei te Porete i
Aotearoa, 1 mua noa atu o te taenga mai o nga waka i Te Moana Nui a Kiwa. He manu tino
ataahua ana kura i rite rawa ki te kahurangi te ahua. He whero, he kakariki, he kamora, he
kikorangi, he puiwhero nga kara. Rerere ai te manu nei i waenga o nga peka rakau he

timotimo 1 nga hua rakau hai kai mana.

Na, ko &tahi atu o0 nga manu i Aotearoa, kaore rawa i pera te ataahua i te Porete. Ka rere ana
te porete, muramura katoa nga tae o ana kura. E karanga ai nga manu,

‘Ai! ....t0 ataahua hoki Porete.’

Ka tahuri nga manu katoa ki te whakaipoipo i a Porete. Ko te kaka te€tahi o nga manu nei. He
manu hianga te Kaka. He koroké, he nanakia, he mahi kanehe. He mehameha noa nga
huruhuru o te kaka. A, mate kanehe katoa ia ki a te Porete, ara, ki nga kura whero. Ko ona

whakaaro, mehemea i a ia aua huruhuru, ka noho rangatira ia i te ao nei.

132 (Short, 2018)

Katahi ka hao nga whakaaro o te kaka.

'Homai maku e hih1 nga kutu o porete. Ka tika ko aku ngutu koikoi nei mo téna mahi. Maku,
hai miri te Porete". Whakapono katoa ki nga korero a Kaka. Whakaae ana te katoa. Katahi nei

t0 matau tino hoa ko te Kaka. Ngata ana nga hiahia o te katoa.

Moe iho te Porete, €, me moe ka tika. Ka tatari a Kaka.

Po rawa ake, e moe tonu ana te Porete. Rere iho te kaka, e hutihuti ana i nga huruhuru titi

rawa ki raro i ana kéké. Ka rere me tana kata ano.

Rongo rawa ake a Porete i te kata whakatake a te kaka, ka oho ake. Tumeke ana, ohorere ana

ki tana kirikau. Ka kite i te Kaka e rere atu ana me ana kura.

‘Aue! ka mau te anuanu, he aha rawa au i whakapono ai ki a koe, Kaka? Ka hiki te reo i te

tangi.’

Ka kanapanapa iho nga whetu o te rangi, ka arohatia te porete. Ka mauria ki te ara o te

Mangoroa noho ai.

Ko te whakapae he momo korero paki ténei mai konei ka mohiotia he reo whakamarama, he
reo tohutohu, he reo ako i nga timomo whakawai, a hopo, a anipa hei whakaohorere i nga
poh&hétanga a kare a-roto o tona momo. Na, kei roto i ngad whahakamarama e mau ai te ia o
te kupu me te whakapehapeha kei roto nei nga whakaaturanga o te wairua kino ahakoa kei
nga ngutu he kupu e whakawairua mai ana tona ataahuatanga, ehara, ehara kei reira and e

kaurori ana te kino.

Ko taku whakamarama, he korero tuku ténei mai i a Kohine Ponika ki tona whanau, a, ka
taka kia Niwa Short. He tamaiti na Kohine. Me ki ake na te tuakana 6 Kohine a Niwa, a, €
mau tonu nei. Ka taea te whakarite i t€énei manu porete e te tangata ahakoa he tino rereke.
Kotahi he tangata ko tetahi he manu ahakoa i téra he orite tonu te rerenga o te tiapapa. Ko te

kaupapa he ahua rite.

Ko ta te tangata, na te kaha whakanui a te tangata, ka pohehe ko ia te ttmata me te mutunga. I

konei ka whakaeketia e te€tahi wairua e kore ia e kite ake i tona hé ahakoa he aha tona ringa

ka huri ake me te mea hoki i te whakapono ia 1 taua kaupapa. He mutunga mai tona arikarika

iaia tonu. Aua atu te mana o t€tahi me ona tikanga e te tangata. Ka kari tonu ia i tana e

whakapono ana. Aua atu ta tétahi. Taihoa ake ména ka whakaaro ake hoki tatau i te koti o

Hohepa, he rite and i nga kara muramura i nga huruhuru o tona koti ki nga huruhuru o te

porete. He ritenga, tae noa ko te piihachae tona patunga.

I ako te kaituhi i te waiata ¢ whai ake nei 1 a ia e tamariki ana. Na, he karakia tona timata, ana

ka taka ake ki toku reianga. Ka whakamamatia, ka akohia matou hei waiata whakaeke i roto 1

te kapa haka o te hau kainga. I €tahi wa ka whakatakarotia hei kému ma te tamariki hei

ngahau. Heoi 1 nga tuhinga nga waiata a nga kaumatua.

Waiata Tautoko

Ka kotahi t1,

Ka rua ti,

Ka haere mai te pati tore,
Ka rauna,

Ka rauna,

Ka noho te kiwikiwi,

He po,

He wai takitaki,

NO pi,

NO pa,

Ka huia mai,

Kai ana te whetu,

Kai ana te marama.

Ko te tio e rere ra te pekapeka
Kotore

Wiwi,

wawa, hekeheke te manu ki 0 tau,

Ka Kotahi T1

Tihei mauri ora!'3*

Ko nga korero whakamutunga a Niwa e whakapono ana ia i te korero paki he wahanga mo

nga korero paki, he tikanga anei koa ko te korero paki, katahi noa nei ka oti ake taku korero.
135

Minita Tokai Nohotima
Utiui a waha 20/04/22

He Minita o te Hahi Perehipitiriana ki te marae o te Kakano ki Moera o roto i a Poneke. Ko te
hahi he akoako i nga mea o te hahi. Ko te tangata hahi he whakatinana i nga ahuatanga o te
hahi. Ko te tangata kia piimau tona aroha i te atua kei waenganui ténei aroha ia raua. Ko te
tangata ka whai nga mahi o te ao, engari ko te atua ara noa atu ia. Ka mea ia kotahi noa tana
ki te tangata kia karakia ki a ia ko ia noa. Ko nga mea i waimaria i te kite i te atua. Ko ratou
nga whiwhinga. Ko nga tangata i rongo 1 te reo o te atua, he honore, he kororia i nga kupu i
puta mai te ngakau. Ko tétahi hei whakatakoto, hei whakamarama, he nui nga kupu me nga
korero i mau tonu ki €nei korero e te tangata. Na wai, na wai, he wa ka wareware, ka timata i
te tuhi runga 1 nga pereti mai reira he pukapuka, paipera, waiata, himene kei runga waea,
pukemata, kiikara. Otira ko te korero paki hei whakaari whakaora i au kdrero mo taua wa e
taea ai te whai atu i te ia 0 nga akoako me nga tohutohu. Ko Ta Tokai Nohotima, ko tana kua
rongo ia i te reo o te Atua, e whakangahorohoro kupu ki a ia me te mohio kare te Atua i

tawhiti mai tona taha ahakoa kare ano ia kia kite.

Ki ta Witi Thimaera (2020) Myths are a rich blend of facts, fiction and the fantastical, religion
philosophy and history. All the original stories, myths and histories were recited orally,
demanding phenomenal skills of recall, though no doubt they took new directions when
memory failed. Once parchment was invented, all the various narratives could be recorded

more easily and kept by early historians, priests and librarians.

He mahi miharo te paki e whakauruuru ana i nga momo korero paki, pakiwaitara, korero

pono, korero hitori, korero whakapono, hahi, rapunga whakaaro. I korerohia weneki korero

134 (Mclean, 2002)
135 (Short, Korero a-waha: Porete, 2020)

tuatahi a waha nei, ka tono kia whakawai i nga korero. Heoi and ka kawe ki wahi k& atu i te
wareware 1 &tahi o nga korero whakawai. Katahi nei te tuhi ka hua, ka mama ake te whakawai

1 nga korero nei. Na nga kaihopu hitori, pirihi, whare pukapuka i mau a tuhinga tuatahi.

Ko te akonga i puta i t€nei ko te whakarongo ka mohio, ko te aroha ka marama, ko te
whakarite ka tutuki, ko te whakamoemiti ka ora. Ka panui ake i wétahi atu pukapuka 1
rangahautia e te kaituhi, kei reira wona tohutohu. Otira, kei te tangata ona ake whakaaro e

ahu ana ia ki hea. Whakamamahia nga mahi kia kaua e whakauauahia.

Mareta Taute

I kohia te kaituhi i a Mareta i te mea ko ia tona pa harakeke. I a Mareta e pakeke ana, i te tai
tonu ia ka whakaekehia te korero paki ki runga i a ia. Katahi ka timata ia ki te tii ki te korero
paki i a ia e tamariki ana ki mua i te marea, ki te whare pukapuka, ki nga whakataetae a-rohe,
ka tuhi pukapuka, ka tu ki te korero ki te mura o te ahi ki nga Manu Korero. He kaea haka, he
kaitito waiata. Na reira i whakatd ke te kakano ki roto i a ia mai rand. Ko taku he titiro ka aha
1 a me enei taonga o te matauranga maori e rite nei ki ta Hineiwhakataea i homai ki au hei

tuku and ki waku mokopuna nga tamariki a Mareta.

I kite, i rongo a Mareta tuatahi i ténei ahuatanga te korero paki mai te kopt o tona whaea. Puta
rawa mai ki te a0 marama ko tana whaea téna e whakangahau ana ki te minenga i te ti a te
kaihaka. Ka rongo ia i te haruru o te reo tangi, o te reo rere, me te reo ngahau mai i nga waiata,
nga moteatea, me nga haka. Ka kitea te nukunuku, te oreore o te tinana, me te hiki, te takahi o
te waewae, te piu o te hope me nga whakatautau o waenganui. Ko nga whatu hoki, te mataku
e! Na nga kupu me te rere o nga korero ka mau i a Mareta hei kapekape i tana whaeaiaiae
pakupaku ana. Ka tipu te ngakaunui o te reo Maori me nga momo tangi. Katahi nei te hono
korero ki nga whakamarama ia waiata, moteatea, haka ki a ia me te mea hoki he piirakau kei ia
wahanga e whakaatu mai ana te kaihaka. Ka hiahia katoa a Mareta ki te tii ki te haka ahakoa 1
tera ka noho tona whaea ka ako, ka tohutohu i a-wairua o wana kia Mareta, mea rawa ake ka

whakatautau pera tonu i tana whaea.

He maha tonu nga kaupapa i tutuki e Mareta raua ko tana whaea i a ia e tai tonu ana. Ko te tu
ki te mura o te ahi ki te haka ki nga rohe maha o Aotearoa puta rand ki tawahi, ki Taiwan, ki

Ahitereiria ki Amerika ano hoki.

Ka pupt ake and he kaupapa e noho piimau tonu ana ki te ate o te whaea o Mareta i tona
kitenga, koia ko te tii ki tona kotahi i mua i te marea ki te tuku korero paki hei whangai i te
hinengaro o nga kanohi kitea. He wahine korero paki tonu te whaea o Mareta i mua rawa i te
whanautanga o tana kotiro. Ki ta Mareta titiro he toki k& tana whaea ki te tuitui kupu, ka
whakatakoto korero hei mahinga md te marea kia whakarerea nga kitenga o taua wa tonu, ka
haere a-wairua nei ki wahi k&, ki te wahi e korero nei te kaikorero paki. I te mutunga kua
whenua te kaupapa, kua kite te tangata i te hohonutanga o t€nei mea te korero paki e arahi nei
i a koe ki wahi ké. Ko te toi anake te kupu, ko te marama a te kaikorero te kitea, ko te korero
paki e kore e warewaretia. Ka noho ténei ngakaunui ki roto and hoki i a Mareta me te mea hoki
e tai tonu ana ia, ka hiahia ano ia ki te tu ki te kawe i te marea ki runga i te kaupapa korero paki
ka haere a-wairua nei ki wahi k&. Ka oti ka uru a Mareta ki nga whakataetae korero paki a-

rohe, ka tii and ki te korero ki te whakataetae nui e mohio ana ko Glistening Waters'*S.

Mai konei ka huaki te ao ngahau, te ao toi, me te ao korero paki ki a Mareta. Ka ta ia ki te
korero mo nga kaupapa katoa, ko te nuinga he kaupapa o taua wa tonu. Ko te kaupapa o nga
kaupapa e maumahara tonu ana a Mareta ko tana ti ki te korero ki nga whakataetae Nga Manu

Korero mo te kaupapa whakaekeeke a nga pirihimana ki Ruatoki'®’

. Ka hoki nga mahara ki
nga korero tuku a nga kuia, koroua mo te hitori o Ruatoki i te wa e ora ana a Te Kooti Arikirangi
Te Turuki. Ka puta te kaupapa nui e mohio whanuitia ana inaianei ko te mana taurite. He
kaupapa hohonu, he kaupapa péhi i te tangata, otira he kaupapa hamene i te hauora o tona iwi.
He mahi kino a-tinana, a-wairua, a-hinengaro nei e kore rawa e warewaretia. Ka noho te

whakaaro ki roto i a Mareta, he hononga tonu ta te korero paki ki te hauora o te tangata.

Ko te patai a te kaituhi, he aha te korero paki ki a koe? Ko ta Mareta, he ao, he mana and te
korero paki. Kei roto katoa nga timomo ahuatanga katoa o t€nei mea te oranga o te tangata i
roto 1 te korero paki e kore e kitea e te kanohi kitea, engari ka taea noa iho te rongo, ka méhio,
ka marama. He korero tuku, he korero katakata, he korero ngahau, he korero tene, he korero
whakaoho i te hinengaro, he korero pukuriri, he korero mamae, he korero whakatiipato. He
rauemi e whakamabhi ana i te tinana, i te hinengaro me te wairua o te tangata, ka mutu he rauemi

kawe wairua ki wahi ke.

136 Glistening Waters (Hayes, 2008) — He whakataetae, he whakanui i te korero paki a-iwi.
137 (Patterson, 2008)

Kei Te Poari Hauora 2 Rohe o Te Awakairangi me te Upoko ki te Uru (2DHB Hutt Valley
DHB me CCDHB) a Mareta e mahi ana inaianei. Ko ia te Kaiwhakahaere Matua ki te
whakatairanga araimate Kowheori (Korona) ki te iwi Maori e noho ana ki raro i te

whakaruruhau o nga poari hauora a rohe e rua nei.

Ko tana, i te taenga mai o te mate Kowheori tekau ma iwa ki Aotearoa i te tau 2020 ka patai
mai te Tumu Whakarae o te Poari Hauora a Rohe o Te Awakairangi ki a Mareta i te hiahia ia
ki te arahi i ngd mahi mo te iwi Maori o Te Awakairangi kia puta nga karere, me nga korero ki
nga whanau mo te ngarara nei. Ko te tuku korero whakattipato ki te iwi te mahi. Ko taku he
whakaae atu me te mohio tonu ko te iwi maori kei muri e kakari haere ana i roto 1 te ao hauora
inga wa katoa. Kore kore rawa ahau e tuku kia hinga te iwi Maori na te kore méhio, me te kore
marama i nga nekehanga o ténei ngarara, otira ngd mahi me nga whainga e whakatakoto ana te

Poari Hauora a Rohe o Te Awakairangi.

E ai ki nga rangahau ko te whakapapa 1 ahu mai ténei mate mai te whenua o Haina. Ko te
whakapae ko wetahi tangata o te iwi o Haina na ratou i kai &tahi timomo kai katoa. Ka hoatu
nga kinaki, i te mutunga ko te whakapae a noanei te reka kia ratou. Taka rawa mai ki t€nei
timomo kai, ko te pekapeka. He momo and te pekapeka, ka here atu ki ngd mokoweri o te ao
kohatu. E hikoitia ana e nga kararehe e kore e kitea i €nei ra. Heoi, he ao and ratou, ka mate

atu. Otira, ko te whakaheke o te taniwha ko te pekapeka.

Ko te whakapono o te iwi o Haina, kei roto i te kai nei wétahi ahuatanga e kaha ana nga kiko
o te tinana o te tane, o te wahine. Me ki koa he whakaaraara ake i nga kikototo o te
tangata. Heoi, kia hoki ake i te matiitanga o te korero, i kitea i nga rangahau o te pekapeka.
I roto i te te€tahi wahanga o te tinana o te pekapeka he kaha te kino, he pirau, kia kaua te tangata
e kai. Na wai, na wai, whakatika atu te tangata nanakia ka tunua te pekapeka nei a ka kai. Téra
ka whakaeketia te mate ki taua tangata kare i roa ka pa ki &tahi atu, a, ki te hapori ki Haina. Ka
tau ki te rua wiki, ka puta te mate ka pa ki wétahi atu. Ka timata te mate o te tangata. Mea rawa
ake ka pa taua mate ki te hapori, huri rawa ake kua haere te mate nei ki wetahi atu. Tere tonu
te haere o te mate nei kaore i taca te aukati ake. Ko wé&tahi o nga tangata kare ratou i te mohio
kua eke kia ratou. Ka puta ratou ki waho o te whenua o Haina ka hoki ki wo ratou papakainga

ki nga whenua ke o te ao. Mohio rawa ake te tangata kua whakaeketia ratou e te mate nei, he

parekura kei te haere!. Kua tae te mate nei ki Amerika, ki Uropi, ki Ingarangi, ki Wiw1, ki

Itari, me k1 ake kua tae ki te ao, ka tau mai ki Aotearoa.

Ka tipako ake i tera o nga korero paki a Arama me Iwa i te wa 1 haere raua ki roto i te mara kai.
Na te mahi nanakia a Iwa ki a Arama kia tahuri mai ia ki te kai i te aporo, ahakoa 1 k1 atu te
atua kaua e kainga te aporo, ka kainga tonuhia e raua. Tona mutunga ka whakaekehia e te atua
kia iwa me nga wahine katoa o te ao, te patunga, te whakamamae o te whakawhanau o te

wahine. Kei te péra tonu te whakamamae o te whakawhanau o te wahine i €nei ra.

Ko ta Mareta he whakakotahi i nga rangatira maori, nga iwi, nga kaiwhakahaere maori, nga
whanau Maori me nga ratonga Maori katoa o te rohe. Ka whakawhitiwhiti korero, ka
whakawhanaunga and matou ki a matou kia noho tonu te aroha me te whakapono ki waenganui
1 a matou and ahakoa te aha. I taua wa tonu 1 te puku a Mareta me tana tamaiti tuarua. Kei reira

and te whakatiipatotanga mona.

He nui nga awangawanga i whakaeketia ki tona tinana, tae noa ki tona hinengaro, pénei koa,
ko tana manaaki i te iwi Maori i roto i te hohipera o Awa Kairangi, Ka péhea tana awhina?. Ko
te whakarite 1 nga kaupapa mo t€nei. Otira, me tona tamaiti e tipu ana i roto i tona tinana. Ka
mahi ake mai te kainga te nuinga o te wa. Tona waimaria mo te katoa, engari ko te hinengaro

me te wairua kei wahi ké e haere ana.

Ko tana he whakatakoto i nga rautaki mo te iwi me nga tikanga mai te matauranga o te
hauora. Tua atu i nga whakatiipato a te takuta me tona néhi mo tana pepi. Ka taka kia rua noa
tho nga tangata ki tona taha hei whakawhanau i a ia. Ko Ohia ténei i tae mai 1 te tau 2020.
I ohorere te whanau 1 tona taenga moata mai ki ténei ao, engari ahakoa i téra i tae pai mai ia
me Ona painga. Ko te whakaaro me whakamoemiti ki wénei wahine whakawhanau i wa ratou

tamariki, me nga awangawanga mo te kowheori.

Ka kitea nga oritenga o te piirakau o Iwa mo te whakamamae ki te whakawhanau pépé,
tamariki. He paki teénei e hangai ana ki nga whakapono o te hahi. Ka tipako ake i nga korero
pakiwaitara Maori hei hononga atu. Ko te korero mo Papatuanuku raua ko Ranginui i t6 raua

piritahi, ka moe, ka puta nga hua ki waenganui i a raua and.

Ka tutuki nga mahi whakatiipato ki te iwi, ka tae mai and he kaupapa. Ko te whakapara huarahi
kia whai araimate rewharewha te iwi Maori e noho nei ki Te Awakairangi i raro i nga aukatinga
me te rahuitanga o te Mate Kowheori. Ko te whai araimate rewharewha ma te iwi maori anake
me te mea hoki kare tatou i te mohio ka aha te ngarara i waenganui ia tatou hei nga ra, nga
marama me nga tau e haere ake nei. Ko ta Mareta whakaaro, kia kaua hoki to tatou iwi e

parekurahia péra i te mate Rewharewha Paniora (Spanish Flu).

He Akoranga Hou

Teénei kaupapa te mate kowheori he mate kei te ora tonu i ténei wa (2020 -2021). Ko wai ka
mohio ahea rawa ka mate motuhake. Kei te ara mai ano, kei te haere mai a muri. Heoi, téra ka
noho ténei mate hei patunga kia mate noa te tangata. He whakaaraara, he whakattipato ake i te
iwi. Ko te mea hoki, ka kore tatou e aro i te whiu o te Mate Korona ki te ao, ki nga iwi, a, ki
to tatou iwi Maori, ko te mutunga he parekura kei te haere. Kataorotia te katoa, ka
mate te reo Maori, otira, ko ta te kaituhi e whakapono nei, ko te reo te rongoa mo nga mate. Ko
te mate hinengaro t€tahi o aua mate ka pa ki te katoa ména ka tukua e te tangata kia pa ki a
ratou. Ka pa te mate korona ki te tangata ahakoa ka aha, tae noa ki te hinengaro. Ka weherua
nga whakaaro o te tangata. Ko ta te kaituhi whakapae, ma te reo e whakaara ake a maumahara.
Kei waenganui i nga whitinga korero, kei kona kua timata te miri haere i te tangata i roto i nga
korero mo nga iwi, a, md te matauranga me nga purakau, korero paki, nga waiata tikanga,

karakia, ka kore kua mate wéna o nga taonga.

Ko tetahi ako i puta i te mate kowheori koia ko te tere whakaeke o ténei mate ki runga i te
tangata, ahakoa ko wai te tangata. Na, ka whakaaro ake i te reo tauiwi, te reo pakeha te reo e
kawe ana i ngad whakahaere hurihuri puta noa ki te ao. Koia nei te reo e korerotiae te
tangata. He mea pai ténei? He aha ranei? Ko te mutunga ka mahue te whakamarama tika e
hangai ana ki te mate me te ngarara, kua mahue te tirohanga whanui o ténei kaupapa me te
whakapapa e here ana ki nga mamae o iwi k€ e ai ki nga hitori. Kua whakarerea te mana o te
reo taketake hei kawe i nga whakahaere mo aua iwi tono. Te reo a-iwi, te reo whenua, reo
whakaora 1 te wairua o te tangata. Haunga atu i &na, ko wetahi pehitanga e utaina atu ana ko
kiriweti, ko nga kaikiri i te tangata he patunga and i te wairua, he patunga i te whenua. He maha
tonu nga putanga hou, nga putanga tawhito e noho kaikini nei i nga iwi i roto i te kaupapa

kotahi.

Ko te whakaaronui ko tatou. Ko teiwikataca te hono 1 nga whakapapa, nga
korero paki, piirakau waiata, tikanga, whakapono, mauri ki tona maunga, awa, hapi, iwi.
Kei kona ka tuku ki nga whakaheke, whakatipuranga e mohio ai ratou ko wai ratou i ténei
ao. Kei konei te ahuatanga o te whakattipato. Heoi, ko wetahi o tatou e kimi tonu ana i a ratou,

e kimi tonu ana i to ratou reo, kia kaha! Kei te aroha atu, kei te tautoko atu!

Na konei ka whakarite ake te huarahi hei whai atu. He akonga kei roto, he whakatiipato me te
whakakotahi i1 te whakaaro o te tangata hei akonga hou. Ko nga korero ka puta ko te Mate
Kowheori, te haputanga, atua, parekura, kaikiri o nga iwi, te pakanga tuatahi, pakanga tuarua.

Koia wetahi atu o nga korero ka puta mo tenei tuhinga.

Hei hiki ake i wénei korero he huarahi and mo te korero paki puta noa i te ao. Kei t€na iwi he
korero paki he piirakau wa nga iwi katoa. Ko te rereké ko nga reo, nga mita, nga whakapono
me nga tikanga ka rerek@ ahakoa i téra ko te tiapapa he rite tonu i a te wa ka hoki putuputu atu

ka whakahua i ténei korero ki te kaipanui.

He whenua iti a Aotearoa, engari ahakoa i téra i pa tonu ki nga iwi o konei hoki. Ko te mate
nei e kore e kitea. Kei te takiwa e haere ana. He momo maremare kei nga ware e haere ana. Ka
puta ake, ka matih€ ake, a, ka mare ake ki wahona. Koia nei te ki, e kore e kitea engari ko tona
ngau i te tangata ka wehi ké. Ko ngatangata tino pakia ko nga pakeke, me nga mate

whakawhiutia kei wo ratou tinana € mau tonu ana.

I te tau 2020 te marama o Kohitatea ka pa te mate nei ki nga iwi 6 Aotearoa. Ko te whakatau i
te kawana kia noho ngii te whenua me te tangata. Ka aukatia te papatakaro na nga kaupapa e
pa ana mo te tangata. Me noho ki wo ratou kainga mahi ake. Ko te hunga e kaha puta ana ko

nga kaimahi hauora noa iho.

Ka whakatautia nga kura kia kore nga tamariki e haere ki te kura. Ka whakahaeretia nga mahi
akoako mai tawhiti, mai te rorohiko. Ko nga akoranga kei runga i te ipurangi. Ko nga mahi
katoa i mahi mai te kainga. Ko nga kaimahi, kei te mahi mo te Hauora ahakoa he aha taua mahi
ra. Ka haere tonu wa ratou mahi. Ko nga tangata i pahia ki ténei mate ko nga pakeke, ko nga

kaumatua roto i nga whare mauiuiu, a, heoi, e kdrero noa nei md nga tangata o Aotearoa.

He rerek@ mo nga iwi o te ao 1 whakawhiua kinotia ratou ahakoa ka whakatautia kia mau
araimate ratou, me tlpato. Kore rawa ratou e whakarongo, katahi nei ka horapa te mate ki nga

tangata.

Ka hinga atu te mate kowheori i te tau 2020 i roto Aotearoa. Ka whakamoe we&tahi, ka
hurd wetahi, ka noa te whenua. Ka timata te hokihoki o nga tangata ki ngd mahi, he
honore. Kua puta te rongo ki te ao, ko Aotearoa te wahi pai o te ao hei noho mo te tangata na
te mama o te noho i raro i ténei mea te rahui. Kua kore te mate kowheori ki t€nei whenua. Ka
timata te muia o nga tangata mai nga whenua k&. Kua hoki mai and nga whanau o Aotearoa i
whakawhiti ki tawahi ki te whai oranga mo ratou me te mea hoki ka rangatira ratou ki reira,.
Noho atu md nga tau maha tae rawa i te whiu o te mate kowheori ka hokihoki mai te tangata
ki Aotearoa. Ko te painga kua timata nga tangata ki te awhina i nga mahi o Aotearoa. Kua

timata wétahi ki te tautoko me te awhina i nga hapori o Aotearoa.

I te tau 2021 ka hoki tuarua mai te mate kowheori ki Aotearoa. I whakaeketia ki Tamaki
Makaurau me nga hapori o te Nota. Whakatika atu te Kawana ka utaina he rahui mo te kotahi
wiki muri iho i t€ra ka titirohia ména e pai ana. Mai reira ka hikitia te rahui kia hoki nga
whanau ki nga mahi. Ko wetahi o nga hapori i roto Poneke iwhakaeketia ete mate
kowheori. Ehara te katoa ko weéra i rahuia kia noho ki te kainga mahi ai. Engari kia kaua te

whanau e piri atu kia ratou ahakoa te aroha o tetahi ki tetahi, i whai ratou i te ture motuhake.

Ka taka and te kaupapa whakattipato ki mua i a Mareta ki te whakahaere i te araimate kowheori
ki te iwi Maori. Ka mutu kua puku and a Mareta me tana tamaiti tuatoru. Me ki ake koa, kei

tetahi wahine tona ake mana mo tona tinana mo tona ukaipo.

Na konei ka timata te whakaara ake 1 nga tangata mai te kawanatanga me matara te whakarite
kaupapa ture mo te mate kowheori! Whakatika atu te Minita ka whakaritea kia haere nga
whakatiipato ki nga iwi katoa. Heoi, i mua rawa i t€ra kua timata nga iwi Maori ki te whakatau
1 wo ratou pataka kai hai whangai i nga kaumatua me nga whanau kua kore he kai ma ratou ki
wo ratou kainga. Ko te ahua o te manaakitanga tenei, a, ko te tikanga Maori ténei ki te whangai
1 te tangata. Otira ko nga kaumatua nga tuatahi whai muri i tera, katahi nei ko te whanau. Ka
timata te ropt maori pénei 1 a Kokiri Marae, ki te whakarite he t6t0 kai, ka tuku haere ki nga
kainga o nga kaumatua. Ko wetahi ka whakaatu he pataka kai i waho mai 1 wo ratou Marae

pénei 1 a Te Kakano Marae i Moera. Ka whakaki putupututia te pataka ma te tangata. Kua

kore he mahi md nga whanau hei hoko kai, a, kua kore e taea te haere ki waho mai te taone ka
noho ki te wharua noa. Ka noho i roto and ki te whanau i to ratou taha. Kua whakatautia kia iti
noa te tangata e haere ana ki nga tangihanga, a, ki nga kaupapa kia kore e rahi ake i te 50 te
huihuinga. He uaua te€neimate iwi Maori, ko wetahi o ngad kaumatua he tangata
rongonui e kore e taea e nga whanau ki te tautoko. Na te Pirimia i whakatakototia he ture kia
iti noa nga tangata mo enei kaupapa. Ko nga kaupapa i whakatakototia ko nga tangihanga, ko

nga marena, me nga whakawhanau tamariki.

Ko ta Minita Rawiri Poihipi - 1 k1 ake ia he iti te hapori ki Te Whanau a-Apanui e kore ratou e
pirangi kia uru atu &tahi rawaho ki t0 ratou whenua ka kawe atu i te mate kowheori ki
waenganui i te iwi. Ména ka uru atu, ka horapatia te iwi ki raro, ka mate katoa ratou. Koia tana
whakatiipato kia ratou, a, whakatiipato hoki ki te tangata rawaho. Kare i roa ka ara ake wétahi
atu o nga iwi ka aukatitia atu ratou i nga tangata o wéetahi atu wahi kia kaua te tangata rawaho

e uru atu ki o ratou papakainga. Ko te orangatonutanga te take.

Ko te painga o wéneki mahi, ka ora tonu nga korero paki i roto tonu i nga whanau o nga hapi,
1 roto 1 nga hapori. Ména ka whiua e te mate kowheori, ka mate tonu atu nga korero paki me

nga purakau.

4.3.3 He aha te rerekétanga o te korero paki ki te pakiwaitara me te purakau?

Haromi Williams

He kaiako, he ringa raupa mo te iwi o Tthoe, he kaiwhakarite, he whakahaere i te Ahurei mo
nga pimanawa o nga tangata. Ka whakarite i te pukapuka marau a Tuhoe mo te matauranga,
mo te taha hauora. Ka korero ake mo tona marae a Te Mahurehure, te tiipapaku, te

whaikorero, nga tikanga me te marau o Tuhoe. 24.4 2022

Ka noho korero pono nga piirakau o nga iwi koia tona rerek&tanga ki te pakiwaitara he korero
makere noa mai te pakiwaitara kare i te tino motuhake. Engari and te korero paki. Ka kitea
tenei mahi te korero paki ki te pae o nga whaikorero o nga tangihanga. Ka puta nga korero
paki mo te tupapaku a i te wa e ora tonu ana te mate i konei kua puta rawa ake nga korero
hatakehi. Na, kua watea, he wa hei whakata mo te pae ki te whakatipu korero. Ma te korero

paki hei aria haere kia watea te pae te whakatipu korero, a, ki te whakatd wairua mo wéetahi o

nga tangata tii ki te whaikorero. Ko wétahi wa i roto 1 te korero paki kua uru mai he korero
tua atu i te kaupapa me nga kinaki ki te taha me nga whakatautau hei kinaki i mahue ki muri
mo taua wa tonu. Ka whakaoratia mai i taua hekena tonu e te kaiwhaikorero mo taua

kaupapa. Na kua timata te paki.

Ko wetahi ahuatanga rereke e korero nei a Haromi ka pa ki tona marae a Te Mahurehure i
Ruatoki. Ména ka puta he kupu hou mai nga manuhiri kua tahuri te pae tapu ki te wananga i
taua kupu, a, ména ranei he whakapapa kua tere tonu tetahi ki te kama atu i nga hononga ki te
mate e takoto ake me wetahi atu korero kapekape ki te taha raweke ranei. Na, ména i haere
tawhiti te whakapapa ki parengarenga k& tona mutunga, katahi nei kua araara mai nga wairua.
Kua whaitaringa te katoa ki taua korero me te marama o te katoa i te reo o te hapu, te reo o
Tihoe. Kei konei te putu o te kupu. Katahi ka tuku korero and a Haromi mo tétahi wahanga
hei korero, koia ko te mate, ina ka mate te tangata nana tonu ia i whakamate ka heria totika ki
te urupa, kaore e tukuna he korero mo taua tangata nei. I konei ka huri te korero paki hei

tikanga mo te tikanga.

Akonga hou

He whakamarama teénei mo te tangata i whakamomori, me te tikanga e pa ana ki te tuku i a ia
ki tua o te arai. Ko ténei wahanga he akonga hou hei tikanga. Ko te whakapae, 1 waenganui i
nga korero o te pae me te tangata whakamomori ka patu i a ia and ko te ki a te pae kia kaua e
whakaekehia e te whaikorero. Tukua ma te korero paki ia hei tuku. Ko taku nei ki téra i riro na
te korero paki i whakarangatira te tangata, na konei kare i tino pehia te whanaupani i te
whakama, na te aha? kei te korero paki te korero tuku ki te tangata mate i te whakamomori, he

mate kapa ki te hinengaro. Ko wai, ka mohio i te putaketanga o taua mate whakamomori.

Ko te whakapae a te kaituhi ki konei he wahanga toa to te korero paki ki runga i wétahi o wo
tatou marae. Otira, ka pa ki t€nei kaupapa. Mei kore te korero paki hei tuku atu i te mate ki te

kopu o te mate ka kore te pouwaru e noho kdpapa me tona whanau.

Marau

Ko te marau o Tithoe mo Tuhoe, ma Tiuhoe noa iho. Otira, i tohetia e te iwi o Tuhoe ki te

Tahuht o te Matauranga e pirangi ana a Tithoe ma ratou e tuhi t0 ratou marau. Ahakoa ka pa

nga akoako mo nga waihanga o Tihoe tonu, kare ma weétahi atu. Kia kaua te Tahiihii e k1 ake
ki a Tuhoe me whai ratou i te marau o Aotearoa. Kaore e hangai taua marau ki te iwi o Tiho.
Kaore i roa ka pirangi wétahi iwi ki te whai atu i nga tapuwae o te iwi o Tuihoe md wo ratou
marau. Ka hipa he wa, he tau, kotahi tau mai te whakaputa i te tuhinga o te marau o Tithoe mo
nga kura o Tuhoe. Ko te mea i kitea i te mutunga o te tuhi i te marau ko te maroke o te reo. He
tino tuhinga, he tohutohu te nuinga o nga korero. Kua mahue ki muri te ataahua o te reo me te
piitaketanga o te reo. Koia ko te korero paki, kare téra i tuhia i roto i te marau hei ako i nga
tamariki mai te tangata korero ki te korero paki. Koia nei te€tahi ahuatanga hei hoki tuarua atu.

Ka hoki atu i ténei wahanga mo te reo o Tihoe.

Rosita Teepa-Tiopira

Utui ki runga waea pukoro 25.4.2022

He kaiako o te kura o Ruatoki. Ki ta Rosita ko te piirakau he korero pono, he korero tuku iho,
hei tauira ake ména i noho te tamaiti i te taha o te kuia me te korua kare and kia rongotia e
tetahi atu mo te kaupapa. Ka akotia taua mokopuna ki wétahi atu korero, a, ka whanui ake te
maramatanga o tona ao mai nga korero tuku a aua kuia koroua ra. Ko te pakiwaitara, hei tauira
ake, ko Hinepithokurangi kua rongohia mai wétahi ake taua korero ra. Engari te hokinga atu ki

te kainga, he korero atu k& mo te tipua mod Hinepiikohurangi.

Ko nga rerekétanga o te pakiwaitara ko nga korero pénei i nga atua Maori. A Tangaroa e noho
atua nei ki te moana, te awa, te repo. A Tane Mahuta e tii atua nei ki te ngahere, Tane

whakapiripiri. A Ruaumoko te atua rii whenua, whakaputa ngawha.

Ko te Korero paki he whakakatakata i te tangata koia te rereké. Ko te mutunga mai ko te tahu

he ritenga ko te rerek€tanga ko nga kaupapa.

Kero Nancy Taite
He wahine whai ora mo te tangata. He kuia karanga ki nga marae o Tuhoe, ki Te Arawa. He

kaiwhakahaere, he kaiwhakawa ki nga Hui Ahurei. He kaimahi kiriata, otira he Pou Tikanga

mo te Manati Hauora. Katahi tonu he wahine kaikorero paki.

Ko ta Kero ko te korero ptrakau he korero tuku iho, he korero whakatau, he korero na taua
ake. Ko te pakiwaitara he korero ngahau whakatau ako koia te pakiwaitara. Ko te korero paki
he korero whakataké ngahau, he kohimu, he whakahawea, a, he korero i mahia noatia. Engari

kia tiipato tonu, kei uru atu koe ki aua korero, ka tauiratia ko koe.

Te Mare Molly Turnbull

He wahine maori a Te Mare, he kaiako ia. He marama ki nga mabhi roto i nga kura. He wahine
mahi mara kai, he ako 1 ngd mokopuna me pehea te whakatd kai mo te wahanga o te tau. He
kuia, he kaikorero paki, he whakarite kaupapa mo te hapori. Ka awhi i nga whare karakia ki
Whakatane ki te ako i te whakato kai. Ko te kaupapa ko te oranga kai, he tuku kai mo te pakeke.

Ko tana mahi he whakahaere i te kaupapa mo te tangata e pirangi ana i t€nei mabhi.

Ko ta Te Mare ka tahu rawa he ahi ka korero paki ki waho. Ka whakataetae rawa te korero kia
pono hei kapekape. Ko te kaupapa hoki kia matua mohio ake ona hoa me pehea rawa te painga
o te tangata ki te korero paki. Ka taea e ia te whakaatu 1 tona matauranga mo taua kaupapa hoki
ki reira ka kitea te toa mo taua kaupapa me te toa o te reo me nga piikkenga whakareirei mai o
te toa. He tiranga and t0 te€na. Ka hoki ake ma Tiihoe and a Ttuhoe e korero. Ko ratou e mohio
ana ia ratou me wa ratou ake korero. Koia te whiwhi i a tatou and. Ko wetahi ahuatanga ko

nga wahi ka korerotia te korero paki ko nga whai mahi kai, mara kai.

Ka tareka te tangata ki te kohi kai roto i nga mara i te marama 0 Poutiiterangi. Ko t&tahi o aua
wahi nei kei Paneteure marae. He marae tawhito kei Ngahina ki Tawera o te wharua. Ko nga
korero mo te taiao, md te papatahi pai rawa atu, pachue ana nei i reira. He miraka kau katoa
nga mabhi i reira. Ka hikoi haere ki te taha i te wahi ka puta nga korero mo te rau tipu. He taima
teénei, he réweti, he kapeti te€nei. He korero pono tonu wenei. Ka mohio ka whakatau i te reo

kia marama nga tangata, a, me te taringa whakarongo he aha nga mahi i mahia i taua wa.

Kia kaha tatou, hei tuku i te reo, hei whakamene i te reo kia mau ai te reo.

Hei taura ake i nga korero a Te Mare ki roto i te korero paki ma nga tamariki

Tera tetahi kuia noho ki Ngahina. Ko tona whare, kaore i tawhiti mai i te taha o te marae o

Paneteure. Ia ata, ia ata, ka oho te kuia nei a Te Mare, ka whakarite ia ki te kawe torerewai hei

waiwai 1 ngd huawhenua me ana putiputi. Ka kite ake ia i te piirerehua e rere ana mai rahaki,
ka whakatata mai, ka rere titaha. Ka mau nga whatu a te kuia nei i te ataahua o ana parirau. I
taua wa tonu ka hau mai te waiata a te koroua a Hirini Melbourne mo te Piirerehua. Ka timata

te kuia ra ki te waiata.

“Purerehua rere runga hau

Papaki parirau rere runga hau

Ka piki ka piki runga rawa e

Papaki parirau rere runga hau

Ka tau ka tau runga piuawai

Purerehua rere runga hau

Ka whanau hua a piirerehua

Katahi, ka rua, ka toru, ka wha

Ka ri, ka ré ka puta e wha whé

Ka kai, ka kai ka pau nga rau

Ka huri nga whé hei tiingounga

Ka puta ki waho he upoko nui he waewae roa
He pairirau rii vii vii vil vii rii vere runga hau
Purerehua rere runga hau

Papaki parihau rere runga hau”

I te mutunga o te waiata ka titiro ake a Mare ki wona kakahu, kua huri pénei tonu tona rite ki

te piirerehua. Katahi ia ka hiki ake and i te waiata.

“Piirerehua rere runga hau..” katahi ia ka papaki i ana ringa kia rite ki te parirau. Ka hiwana
haere 1 a ki roto i1 tona mara kari waiata ai “Pirerehua rere runga hau papaki parihau rere

’

s
runga hau..” .

Ahiahi rawa ake ka hoki a Mare ki tona kainga i reira ka tatari ai ki te kite and 1 te purerehua
ra. Ko te whakapae meéna ka pirangi ki te haere ki te kite i te piirerehua me moata tonu te haere,

meikore ka rongo ia Mare e waiata ana, e kene pea e hiwana haere te rere runga hau.

Ko nga akoranga i puta i whakamabhia te korero paki hei korero ngahau ki a are taringa ake te

kaiwhakarongo (tamariki o te horopaki na). Otira ka taeca tenei wahanga hei rauemi awhina mo

nga momo korero ki nga tauira ki te ako me pehea te whakatakoto i t€tahi ahuatanga mo te
korero paki. Ko te tuhi and hoki ka p&hea te tuhi e mau ai te timata, a waenganui ki te mutunga

ména he mutunga and hoki.

Ko nga akoranga i kite i roto i te korero paki nei hei whakarapopoto i te akonga

1. Itinao mainga korero a Te Mare mai tana uiui, ko tona wahi noho kare i tawhiti mai te
marae o Paneteure

2. He wahine whakatipu kai me te putiputi.

3. Ikite iai te purerchua, a, he hokinga mahara ki te waiata a Hirini Melbourne o Tithoe

4. He reka ki a ia te waiata i taua waiata ra ahakoa nona noiho énei whakaaro, hei aha ma

wetahi

Ka uru mai te wairua i roto ia Te Mare, ko tona whakaritenga he piirerehua

Kua tau ke te atamira, ko te mara me te hau

Kei te pai te katoa kaore he whakararu

Ko nga kare a-roto i puta ko te harikoa, mtharo me te mahana

A S A

Ko te akoranga mea nui katoa ko te tuku kia tamariki tonu te ngakau

Hei whakarapopoto ake ko te whangai matua ko te whakareri, te whakarite i nga korero mo te
paki. Rangahautia nga korero. Hoatu kiwaha, he kupu kua rongo k& e te taringa whakarongo

me marama te whakahua kupu me te whakaora mai i te kaupapa o te manawa.

Ki ta Bruce Burton (1995). “Storytelling has always been fundemental to human beings. Stories
have to be used to entertain, amuse, excite, teach explain to make sence of the world and to
help understand each other, all stories are narratives they use story lines and sometimes some

lines dont have simple storylines”.

I roto 1 nga whakatakotoranga a Burton kua kitea te korero paki e korero nei te kairangahau,
kaituhi e k1 ana nei ko te storytelling ki te pakeha (Story — paki, telling - korero). And nei kua
whakahua i te mahi a te korero paki “storytelling” he whakangahau, he whakatd wairua, he
whakahihiko, he whakarata, he whakamaramatanga i te ao o mua, onaianei mo apopo. Ka mutu

he kitenga hou, he akoranga hou ka puta.

Ka ahei ténei ki nga korero paki o Hinemona me Tutanekai me to raua aroha i waenganui i a
raua. I riro na te tangi o te putatara i arahi ki a piritahi, kia moe tahi, kia kotahi ai wo raua
wairua ahakoa te aha, mai tawhiti nui. Na te reka o te tangi mai o te piitatara me te haere o te
wahine nei ki te kimi he aha téra tangi mai motu k&. E t0 nei te wairua kia haere me te mea
hoki kore rawa te mataku i eke ki a Hinemoa. Ko te reo o toi e kukume ana. Katahi nei t&tahi
atu timatanga me te rerek& mai o te hou atu ki te korero paki. He nui nga akonga, he rahi nga
kama kei roto i te tthae o te manawa o t&tahi ki tetahi. Oti atu kei te tangata korero paki and hei

kati, hei whakaora, hei tawai haere, hei whakanoa i tana e tuku ana.

Kia tikina atu tetahi o nga tauira a McDrury, J., Alterio, M. (2002). “Critical analysis is import
because it involves examining the relevance of.... existing knowledge, challenging assumptions
and imagining and exploring alternatives within storytelling and reflection. It is important that
such that analysis of stories is not critical in terms of fault, finding or blaming, but rather

focuses on gaining understanding and exploring possibilies and alternative options”.

Ka hangai €nei korero a McDrury, J., Alterio, M. (2002) ki a Te Mare. I a ia e whakatipu kai
ana mo te whanau me te hapori he akoranga i puta me te wairua o ana tohutohu i te wa e korero
ana ia. Kua wetewete, kua arohachae k& a Te Mare i tana kaupapa i te matauranga Maori, 1 te

matauranga a-iwi.

4.4. Whakarapopoto Upoko

NGO reira, e tika ana kia mihia e te kairangahau te kahui kaiuru nei, mo a ratou korero tuku hai

tautoko mai i taku kaupapa rangahau.

Kore rawa au e whakah€ i nga korero a ténei kahui uiui. Ahakoa te aha na ratou weéra korero
me wa ratou whakapono. Ka miharo ake i nga korero i tuku mai ki te kaituhituhi. Noku te
whiwhi, me te mea hoki, ae, he tika ko aua korero katoa he tuku kupu mai nga tipuna me te

waimaria i mau taua kaupapa.
Ko wai tatou ki te whakawehewehe i €nei ahuatanga mo wa tatou korero tuku. Ahakoa te aha

ka rata katoa tatou ki te kupu o te reo. Ko te mea nui kei te korerotia te reo, kei te whakaaratia

mai te kaupapa i roto i te reo. Aue, kei rongotia ka kitea te maramatanga me te matauranga o

te iwi Maori, tawhai and i p&hia te iwi Maori ki raro. Ka noho tatou e ko nei ki te whakaaraara

mai and i &nei timomo korero. I énei momo pitkenga.

Kati kua noho te upoko nei hai whare tapoto pupuri korero. E tika ana kia whakamanahia te
kaupapa o te upoko nei, koia nei te tuatahi ona kua tuhia, kua pukapukatia. Me te kite atu, ka
noho @€nei homaitanga hai orangatonutanga mo te reo, mo nga korero paki, md nga

whakaakoranga mo nga uri whakaheke o te wa me nga uri kare and kia whanau noa mai.

NGO reira, ko te upoko tuarima e whai ake nei, koia ko te whakatakoto i nga hua i puta i ténei

rangahau me nga akoranga hou i puea ake hai kohikohi ma nga uri whakaheke.

UPOKO TUARIMA
Te Otinga

“E moko, he aha 0 ako?”

Whakapuaki Upoko

Ko nga whakatakoranga korero i roto i t€nei upoko korero, ko te whakakapi haere i taku

kaupapa rangahau, ara, “He aha te korero paki?’

Kua kite ake nei tatau i roto i te upoko tuatahi i tirohia atu nga timomo ahuatanga o te korero
paki. I reira ka kukume ake i nga timomo ahuatanga ka whakarite i te rakau korero. Koia ko
nga ahuatanga ka iri ki te tuanui o te whare, tera e hiahiatia ana taua rakau korero. Ka toro atu,
ka tikina atu, mai konei ka whakakihia te kete matauranga i roto i te korero paki. Ka whakatthia
nga kaupapa ki runga, ka whakairi atu, a, ka tango mai. Koia nei nga ahuatanga o te korero
paki. He tatai, he korero hapai, he kupu korero, he herenga korero, he korero tuku iho, he
huihuinga whakaaro, he huihuinga tangata hoki, ka mutu he akoranga. Kei roto i ténei o nga
ahuatanga rangahau, ma te korero paki tonu e whakaatu i nga pikenga hei whakaora, hei

whakaniko, hei whakaara mai i te reo matauranga Maori, na whai and, i te Maori tonu.
I roto i te upoko tuarua, i whakaatuhia te hohonu me te whanuitanga o te puna matatuhi e pa

ana taku kaupapa rangahau e hangai pu ana ki te korero paki. He aronui ki te huihuinga

matatuhi kua tirohia ake e te kaituhi, e tika ana kia uru mai ki roto i nga wahanga rangahau o

te kaupapa nei. Ka timata ki te whai maramatanga o te whakautu ki te patai matua. Ko te
whakaaro hohonu mo te whakaara mai i te ahi manawa ki roto i te kaituhi mo te korero paki

mai tona kitenga tuatahi i a ia e tamariki ana.

I roto i te upoko tuatoru, i whakapuakina ake t€nei wahanga rangahau hai huarahi kohikohi ma
te kaituhi 1 ana kaupapa me ana korero rangahau. Ko nga putunga korero o roto mai i t€nei
upoko e tihura ana i etahi tikanga mo te rangahau. Ko te whakarite téra o te kaituhi i ana
huarahi rautaki kohikohi i ana kdorero me ana rangaau mo te korero paki. Ka tipako haere i nga
korero a nga kaituhi korero paki ka hono haere ki te hunga e ngehengehe tonu nei ki ténei
whenua koia ko te here ki toku ake iwi, a, ko te matauranga a-iwi, katahi ka tapae ake he aha
te hua ka puta. Ka whai maramatanga mo te rerek&tanga o te korero paki, te ptrakau me te

pakiwaitara.

I reira ka kitea te whanuitanga o te kairangahau i kapo ake i roto i te wahanga o nga tikanga
rangahau. Ka mutu i1 konei and ka wherawherahia e te kairangahau nga timomo huarahi
rangahau kua whakamahia e wetahi atu kairangahau hai kaupapa Maori, hai kaupapa a-iwi, a,
hai kaupapa a-korero paki and hoki. Ka noho tonu ko aua kaupapa ra hai arahi i taku pou tara
a-waho mo Te Tapoto. Hai reira i tirohia ake 6na wahanga me 6na whakamarama e tuitui nei i
te kaupapa rangahau o te korero paki hai akoranga, hai painga, hai tatai korero md nga

papareanga me nga uri whakaheke o Ngai Tiihoe me 0na karangatanga hapii.

I roto i te upoko tuawha, ko te upoko kohinga korero, uiui kaiuru. He upoko whakahirahira, he
upoko whakatakoto i nga korero tuku iho a téna, a te€na kaiuru mo te korero paki. Koinei te
upoko mo nga kaiurupare o te wa. Na ratau nei i takoha mai a ratau kete korero hai
whakatairanga i taku kaupapa rangahau. Na o ratau tatai korero, he korero kare and kia kitea,
kia tuhia ranei. Ko te urupare whakahirahira o nga kaiuru kore rawa au tino mohio kia tae ra
and ki aku mahi rangahau ka kitea he kaiako katoa ratou, péna i au. He kaikdorero i te reo Maori,
he ringa toi. He whakapono katoa i te korero paki hei rauemi ma tamariki, ma nga tangata, ma
nga iwi. Me ta ratou whakapono kia kaua e whakamoetia te korero paki kei rite ki te moa. Ka
toro atu and ki wétahi tohunga e marama ana ki te rerek&tanga o te korero paki, te piirakau me

te pakiwaitara e ai ki ta ratou whakapono.

Matauranga a Tuhoe ki ta Ngati Koura

Ko ténei wahanga o te tuhinga he whakamarama he aha ta te kaituhi maramatanga, heoi ka
tinao mai wétahi o nga korero mai tona tuhinga paerua. Na, ka kakari ake 1 nga matauranga a

Tuhoe ki ta Ngati Koura.

Hei himata whakamarama noa ténei i te ingoa nei a Ngati Koura. Na, ko te koroua tipuna nei,
ko tona ingoa ake ko Koura Kino. He koroua tino tere te weki ki te mura. Otira, ka tau ténei
ki nga whakaheke. Heinoa, ka whakatika atu nga whakaheke, nga mokopuna ki a
whakakoretia te ingoa Kino. Ka hiki ake te ingoa Ngati Koura hei ingoa karanga me te mea

hoki kua timata nga whanau ki te puta haere ki waho o te wharua.

E wha nga hapii o Ngati Koura. Kei Ruatahuna, kei Te Teko, a, e rua nga hapt kei Ruatoki.
Na, 1 nuku mai te kaituhi mai te marae o Waikirikiri, te marae o tona kuia a Hineiwhakataca
Nohotima ki te marae o Otenuku, te marae o tona koroua a Tei Nohotima ki te wharua o

Ruatoki i waho mai o Whakatane.

Kourakino

Tamatengahae

Kahurapare

|
Pahiko

|
Te Ngahuru

|
Waiariki
|

Tamarau

Mareta

|
Tei

Anituatua

Hera

Mareta

| | |
Te Ohatua Ohia Ohomauri

Kei runga ake nei te whakapapa kia ata kite ake i te here o te kaituhi ki te tipuna nei ia Koura
Kino. Kotahi tonu te rakau whakaheke whakapapa ki te kaituhi. Koia nei tétahi ahuatanga i
roto 1 nga whakapapa o Ngati Koura me ona matauranga, a he Tiihoe katoa ratou. Ko nga
ringarehe o Ngatikoura. He Ttihoe katoa. Ko te mangai o te Hahi Ringatt, he Ngati Koura ko

Tamarau Takurua o Tuhoe.

Ko te matauranga o Tthoe ko te whakahui mai nga hapii i raro i1 te maru o te Hui Ahurei. Ko
nga huinga o nga kaumatua, ko nga whakarite o nga hapii i raro i te maru o Tthoe. Ko te
haere ki nga hui a nga iwi, ka whakahoki korero ki nga hapii hei kawe kaupapa pénei i nga

hauora o Tuhoe, papakainga, te mate kowheori.

Hei hiki ake ko hapii oneone te tuatahi o nga hapii i Aotearoa i mua rawa i te taenga mai o te
waka o Mataatua mai Hawaiki. Ka moe ratou i nga wahine o Ngati Koura. Katahi ka puta ki
waho ko nga uri hapt oneone ko Ngati Koura kei raro i te maru o Tihoe.

Hei tautoko 1 nga korero kua whakatauhia, ko te waiata nei e whakahono ana ki a Ngati
Koura. Ko nga hono ko Kumara te kuia o Tamarau. Ko Tiimatauenga te marae koia te hono

ki te kaituhi. Ko Haumapubhia te taniwha ki Waikaremoana kei kona t€na and o nga hono.

E kui Kamara:

E kui Kiimara ténei te whare i moe ai
Kia moe atu au i te marae kino

1 te marae o Tamatauenga

Titi rere po ki o rere ao

Tau atu ana ko Waikare ra (ia)

Rukuhia e koe te ruku a te kawau

Kia ea ake ana ko Haumapuhia
Ngaua i runga, ngaua i raro
Ngaua i te tipuaki o Rangatipua
Tuatua i a Rata, i a Wahieroa

I a Tane e tii ana

Hai koiwi mo te tangata

Hai ranaki ki to koutou mate

Kia tohe Makauri, e tohe te ariki,
Rere noa ia ra me he rahui kawau
Ki roto o Wairau

Kia rehu atu koe ki te hunga

I ngaro ai te tangata

Huna te kokouri, huna te kokotea

E Tii Mariko, te tapiri ana i to taha"*®

Ko te ahuatanga hei korero ake maku ki konei ko nga matauranga o nga whanau tuatahi,
katahi ko nga hapii tuarua. Ko te matauranga, waiata, whakapapa, korero paki a nga hapii nga

puirakau me wo ratou rerekétanga ko wéneki katoa kei raro i te maru o Tthoe.

Ko te whakaaro a te kaituhi mo Ngati Koura. Mei kore i nga matauranga o te hapti me te mea
hoki he Tuhoe katoa ratou, na reira me whakanui me mau i nga tohutohu nga tikanga me te

matemateaone i waenganui i tewhanau, i te hapii me te iwi.

Ko Ngati Koura te hapii

Ko Tuhoe te iwi

Hei korero ake, he kaikorero paki te kaituhi koia nei i tino tahuri ake ki te whai 1 te tohu
kairangi, na te aha? Kua roa te kaituhi e mahi ana i te korero paki. Me wétahi atu wheako, a,
he kaiako tamariki mai nga kura ki nga whare takiura, whare wananga. Kua kite ake kua mahi
i te taha o te tamariki me te mohio me te marama ake ko t€nei taonga te korero paki he
huarahi hei hapai, hei awhina 1 nga tamariki ki te matauranga ahakoa he aha ta ratou e whai

ana.

138 Smith. P. S. (1910)

Ka taea e ténei taonga te arahi me te tautoko i nga kaiako ki te whakapakari 1 wo ratou reo hei
aha? Hei awhina i nga tamariki ki roto i wo ratou akomanga. Kua oti te whakatau atu i wétahi
atu rauemi mahere ako, engari hei te wa ka tuhi ake te kaituhi he pukapuka ako i te korero
paki mo nga taumata katoa me nga tohutohu, nga aromatawai. Ka taea te kawe he ropi
aweawea ki nga marae, kura, whare wananga, kohanga reo, whare pukapuka, ki nga tari
mahi, Kawanatanga. Kei te korero paki te€tahi awhina, rongoa ki wétahi e taea te whakarite 1
nga ahuatanga hei arahi, hei whakatika i te hé. Ka noho hei painga i raro i te maru o te
whakangahau. Ka taea te ako mai nga taumahatanga o te kaupapa me nga vauatanga. Ka riro
ma te ngahau hei huri, ka hiki te wairua o te tangata ki te whakarite i te rereké, te titiro i te

kaupapa. Ka kitea ehara noa i te uaua.

Hei korero paku maku i mua rawa i taku ruku i t€nei o nga upoko i te wa i whakaaro ake tenei
ki te whai i te tohu kairangi. I tuku au i te patai ki au and - He aha nei te tino kaupapa i te wa
kei runga au i tenei a0o? He aha nga taonga e mau nei aku ringa hei tuku mo taku whanau, a,
aku mokopuna, hapi, iwi, a, me wétahi iwi atu o Aotearoa, puta noa ki te ao? I a te wa ka patai
te kaituhi ki a ia and, me te hokinga mai o te reo whakaaro. Koia ko te korero paki! Ka
whakatipu whakaaro and. Aue, kua mard ia i roto i nga tikanga o tona iwi, kua matatau i tona
reo, kua mohio ko wai ia i roto 1 te matauranga Maori, matauranga a-iwi. Heoi kei roto i t€nei

kaupapa e ako ana i nga akonga hou me nga whainga.

Ko te upoko whakamutunga e whai ake nei he kitenga hou kua ara mai i te hokinga tuarua ki
ténei taonga te korero paki, tona momo, me te pukenga e ngakaunui te kaikorero ki te
whakahaere, e ngakaunui te taringa whakarongo ki te ako kia mau. He hokinga mahara, he
kitenga i nga tiahuatanga o te pehitanga ki runga i te tangata. He taonga tuku iho hei korowai

uhi, hei mdmd tuku karere, hei hiki wairua, hei whakangahau i te tangata.

“Whakatata mai, kia nau atu au 1 to taringa.
Ténei te tuku ki tai, te tuku ki uta, te tuku ki te a0 marama,

E te tipua, korero paki ko koe te rongoa mo te ao” — Hera Black-Te Rangi

Te Whare Wananga o Awanuiarangi

I kohia e au Te Whare Wananga o Awanuiarangi hei wahi whai atu maku i taku tohu Kairangi,

na te aha?. Na te mea ko te Whare Wananga o Awanuiarangi te whare wananga motuhake e

here atu ana a-iwi, a-whakapapa, a-reo kia au, me te mea hoki ka taea e au te hoki atu ki te kite

1 nga whanau ina tipono ki nga tangihanga, ki nga hui marae.

Ko te ako i roto i t€nei ko te matemateaone, whakawhanaungatanga ki oku ake uri a, tera te wa
ka tonoa mai e Te Whare Wananga o Awanuiarangi kia hoki atu ki te kauhau mo ténei kaupapa.

He aha te korero paki?

Nga Ture

Kei teénei wahanga ko nga ture o te whare wananga. Me ata whai rawa kia tae ki nga akonga
noho me te mea hoki kia tau rawa ki to tuhinga rangahau me whakatutuki i nga pepa. Ko te utu
1 nga pepa me nga tau e mahihia ana to tuhinga. Ko te whakarite i te patai, ko te whai atu i wo
kaiako me nga mabhi a-tari, nga tikanga tuhi, whaikupu. Ko tétahi atu me tuhi rawa kia hangai
ki nga korero kua tuhia, a, kua tatia ki runga pepa kei wareware nga arohachae me te whakarata

1 te tangata.

Ka hoki ake i te korero mo te whakatau i te patai o te tuhinga roa. Kei konei he wa ka wananga
te tangata meéna koia te patai ka rata ki te wairua o te kaituhi, o te kairangahau. I konei e rua
nga patai i te whakararu ka moea te pd kore tonu i tae mai te patai tika mo taku kaupapa. Ka
tau te whakaaro t€ra me tono au i te atua ména ka tae mai he paku whakaaturanga hei hopu i te
wairua o te patai. I te ata ka hoki and i1 nga tuhinga ka tau te whakaaro mo te ingoa matua o te
kaupapa, me te mea nei i reira tonu e tatari ake ki a huaki nga kamo, he kitenga, “He aha te

korero paki?”.

Ko te ako i konei ki te rangirua te tangata ka ponana ranei, tahuri atu ki te atua ka tono. Kei
reira he kitenga, a, he whakamaramatangata ranei, kia mohio ake koinei tétahi huarahi mo

wétahi tangata, eke ranei he rereké mo wetahi atu tangata engari k€, he painga and téna.

Tautoko

Ko ténei wahanga i whakaaro au, ma wai hei tautoko ake i au me aku tuhinga me te mea hoki
ka hoki and au, ka patai ki au and?. Ko wai nga tangata ka taea e au te patai kei konei tona tino
uaua i au. I te aha kua roa au e mahi ana i toku kotahi. Kua noho hoki au me toku kotahi i teétahi

wahanga. Ka tuku au ko aku whakaaro, aku putanga. I whakakaha au ki te patai ko nga

whakautu he pénei, he péra, he maha nga whakararu me toku mohio tonu kare au i te rata i
tera, ehara i te mea i whakahihi. Engari noa he whakanui atu i te patai me te tono ka waiho ki
reira. Ka whiri and au he hapa woku &hara au i te anahera. Engari i te mutunga ake me patai
au, ka puta te tono tautoko. Ko toku waimaria i roto tonu i au te tautoko i raro i taku ihu, ko

wai atu ko taku pa harakeke.

Ko te ako i puta he whakapau wa noa i te kimi tangata mai waho. Otira, tahuri ake i tou ake,
ka whangai atu i nga taonga matauranga Maori, matauranga a-iwi me t€na mea te kupu a kui

ma, a koro ma, mai i te mutunga ko whanau te whiwhinga.

Rangahau

He tikanga and ténei i te rangahau ka whai nga ture me nga patai o te whare wananga,

me nga tohutohu hei whai atu. Kei roto i t€nei wahanga ia te wa ka tautohe au ki te kairangahau
me te kaituhi ahakoa kotahi tonu te tangata. Ko te whakatau ake mei kore ake ténei i rangahau
mo te korero paki, te€ra kore au e mohio i wétahi atu o nga korero mo taku whanau, mo taku
hapt, taku iwi, a, pera and i1 nga iwi o waho mai Aotearoa. Kua kore e taea e au te whakarere
ake €nei taonga ma te katoa hei whai ake a tona wa. Ka hiki ake he ringa and ki te whai ake 1
teénei kaupapa, ko taku, ko waku korero hei awhina atu ma ratou ina e hiahia ake i te timata i
wa ratou tohu paerua, kairangi ranei. Nau mai haere mai ki te ao korero paki ai ki ao paki a-

hewa.

Ko te ako ki konei he whakapuaki i aku whakaaro i te tautohe a tetahi ki te€tahi &tahi wa he
painga ki te whakanoa 1 a raua tahi. Ka tiki atu 1 te maramatanga o te kaupapa hei arahi. I ako
au he reo t0 te kairangahau, engari hoki kia mauritau. Me whai i nga korero a wétahi atu kua
mana te tuhi i roto pukapuka. Otira, me whai, ka kimi ranei €tahi atu tautoko mai te rorohiko.
Koia nei €tahi o nga ahua i whai atu. Ko te kimi, ko te rapu i nga korero, ka hangai ki aku
whakaaro tuatahi. M@na hangai te whakapiri, ka hoki mai nga pukapuka, a, mai te kiikara tenei.

I te whai atu au 1 nga korero a Doherty mo te matauranga Maori me te iwi matauranga a- iwi.

Ko te whainga i kite ake au i tona whakatakoto, me tona nei wairua o te korero. Me ki ake nei,
he haere tahi wéneki ahakoa he mana and t6 teéna. He mana and t0 tetahi, ko te mea pea he
whakakaro ake te waimaria o tatou te Maori ka taea te tiki atu ka whakamahi te i wa, i te wahi

ranei e pa ana ki te tangata. I ako au i te tikanga o te matauranga, ko te mohiotanga o te maori

1 nga whakatau here a t€na ki téna me nga honohono ki nga wahanga katoa i mua rawa te taenga
mai o te Pakeha tae noa mai ki nga wahanga o te matauranga kua mohio rawa atu i €nei kawea

mai wéneki e nga Maori ki Aotearoa.

He tauira ténei, otira i roto i t€nei tuhinga he nui nga tangata i whai atu au. Ko wa ratou tuhinga
1 ako au, me pehea ta ratou titiro i roto i wa ratou kitenga tuhinga rangahau pénei te piirakau,
te reo, te hahi, te hauora, te kiriweti i te tangata. Me ki ake koa i taea e ratou i te tautohe i nga
whainga i rangahautia e ratou, ana kua mana. Na te aha, kua pa ki te pukapuka, kua tutuki te
tohu kairangi. I ako au i te whakahaere mahere e taea ai te whiriwhri wataka e hangai ana ki

waku nei kaupapa mahi me te whakarite i nga kaupapa hono ki ténei tuhinga.

Tangata uiui

I ako au i te kimi nga tangata e ngakau nui nei i t€nei kaupapa te korero paki. Ka pehea te tono
ko wai, ka rata mai, ko wai ka tautoko mai, a, tuku korero mai mo te matauranga Maori he
matauranga a-iwi ranei. He mohio i te reo, kaore ranei. Ko wetahi kaore ténei i te marama me

pehea te patai.

I ako au ki te whakarite mahere mo nga tangata hei toro atu taku ringa tuhi ki te nga wahi hei
rangahau ma te kaituhi. Ko weétahi i whakaae mai i te tono, ko weétahi, a, €kene pea, ko nga

tangata tino rata i aro atu ki au kia ratou.

Ka ako au ki te whakarata i te wairua o te tangata me aku patai. I ako au ki te kawe he reo hopu
1 te wa uiui kia reri i nga wa katoa, i te kore he tuhi a-ringa te mutunga. Ko taku wairua i te
mau tonu ahakoa ko weétahi kupu i whiua mai. Ka puta he oranga mou i t€na tohu, he aha koe
1 whai atu 1 téna tohu kare k& koe i te rata i nga kaupapa mahi kua mahia e koe.. Na reira, i ako
rawa au kia mauritau nga whakahoki te whakautu e rika ana mo nga taringa o te tangata katahi
ka whai ake. I ako au ki te tuhi i wa ratou ake korero kia kaua e tawhiti mai i téra. I tau mai

teénei o nga ako ki au hei whakamaumahara i au i te wa e rangahau ana i nga korero a te tangata.

Te kai a te rangatira
He korero
Te kai a te rangatira

He korero

Mai te rangi ki te whenua
Huri noa i te marae
Te kai a te rangatira

He korero

I ako ake au i nga momo raraunga kounga. Ko te horapa whanuitia ki ta te raraunga tatau i te
tuatahi kaore au i marama i t€nei kupu, engari i roto 1 nga akonga me nga wetewete kupu ka
taka te kapa. Ka marama he aha te tino kaupapa o téra, koia te horapa whanui ko te ruku hohonu
ka wherawhera rawatia te matu o te kaupapa, Na, ko te€tahi he whai atu i nga whainga tuhinga

a-kaute kia eke nga tuhinga ki te kaute ka mutu.

I ako au he rere ta ia tangata whakatau. Ko te whakamarama ki tana nei e pa ana i te korero
paki, engari kaua maku e whakahawea ake i wa ratou whakapono mo te korero paki i te aha. I
haere mai wa ratou korero paki a-iwi, a-reo, a-matauranga ka hoki and, ka ki, kei ia tangata

tona reo, korero ake, whakapuaketia au kupu here ki tou timata.

“E moko he aha nga akonga hou?”

Nga akonga hou

Kia kaua e tere whakapono 1 te kupu a te tangata me tuhi me nga piritanga hei whakattpato 1
te kairangahau, i te kaituhi kei taka i te raru me te mea hoki he whakatiipato i konei. Ka taea te
whakaatu kua mana t0 kupu i te tau, i te ra. Nau i1 korero mai me pénei, me péra, kia kore te
kairangahau e whakahaweatia. He akonga hou kia taria aku kupu tuku kei kore e taea e tetahi
ki te whakaeke mana ki runga i waku mohio. Ko tétahi ako hou i te whai he hoki putuputu ki
te korero kua tuhia. Otira kua tau mai he whakaaro hou and hei kinaki ake a, tere tonu ki te

whakauru atu i te aha kei te whakatipu whakaaro tonu i te wa e tuhi ana.

Ko tetahi ahuatanga ake te uaua ki te noho i te wahi maro te whakautu i te hiahia i te hinengaro
ki te peka ki wahi atu tuhi ai. He uaua hoki te tuku kia mutu te tuhinga i te aha he kitenga, he
te whainga kua puea mai and. Me whai ki téra ka kakari atu ko te whakahoki mai te whakaaro

¢tahi ahuatanga i akotia koia te akonga hou.

Pukapuka

Ko te whakarite i nga tatai korero he momo ahua ané. Ko te whakahoki atu and kia maumahara
ake, katahi nei ka whakaarara mai. Ko t€tahi ako hou ko te ata titiro haere he aha nga pukapuka
tautoko 1 taku kaupapa te korero paki i te mea hoki he hou ténei kaupapa, he reo korero ke to

te korero paki, ehara i te reo tuhi.

Nga Haerenga ki Tawahi

Ko taku haerenga ki France me Ingarangi md te kaupapa kawe atu i nga taonga Maori ki
Oceania. Tuatahi ko nga korero md nga taonga o Aotearoa me nga taonga mai nga iwi o nga
motu. Teéna nei whakaaro ake e hia tau k& te pakeke o weéneki taonga. Ko wetahi he moko
upoko, he whakairo, he toi ringa, he uku, he kete, he whariki, he whakakai, nga taonga mo nga
pakanga a-Maori nei. He rerek@ nga mumura o nga tai ki ta te kitenga a whatu. Ko taku wehenga

rua mai i te kitenga i toku ake haki e iri mai ana koia ko te haki o te Hahi Ringatu.

Kua @ mai he wairua, a, kua eke ki te whatumanawa, kua ohooho katoa nga rongo kua hikina
nga karakia me te haere o te apakura i te wa kotahi. Kua whakaeke katoa mai a ihi, a wehi, a
haku, a roimata kia kamo, a hiip€, he kare a-roto and ténei. Kore rawa i whakaheke mai a
mataku engari ko te whakaeke mai ko te whakahonore ake. Kei te kimi ake au nga kupu hei
whakamarama ake 1 nga akonga hou i hikoi au i waenganui i a niwha ma, 1 kai au i te kupu, 1
rongo nga taringa i a kupu me mita, i kite a-kanohi, i hongi i a kikokiko, i pa a-ringa ia tangata

ko au a korero paki i taua wa tonu.

Na te tutaki 1 nga tangata o reira ka noho he whakatipu korero i to ratou taha i te mutunga ko
te uiui 1 a ratou. Noku te waimaria i whakapiri atu ki te taha o €nei tangata. He tangata toi, he
tangata ringa raupa, he tangata pupuri i nga korero o wo ratou iwi. Me ki koa he huhua nga
turanga, nga pukenga o ia tangata i tutaki, i whakarite he wa ki wo ratou taha. Noku te

whiwhinga i wa ratou korero i tuku iho kei roto i ténei tuhinga. Ta te mihi.

Te hokinga ki toku maunga

He hokinga mahara tenei i te wa i haere atu ki Te Urewera. Ka piki te kaituhi ki Maungapohatu
ko te kaupapa kia eke atu kia pa atu ki a Ti Te Maungaroa. Ka patai ake, he aha i haere ai ki

reira? Mo te aha te take? Ko te kaupapa i roto te kaituhi i te kapa haka o Tuhoe ki Poneke, 2, 1

te ti mai nga whakataetae o te Matatini ki Taranaki i te tau 1994 ana ka tii te kapa nei ki nga
whakataetae. Ka whakaritea kia huria te ingoa o Ttihoe ki Poneke ki a Tt Te Maungaroa. Ka
puta te patai, Kei hea a Tu Te Maungaroa? I te mutunga ka whakatautia kia haere atu matou
katoa te ropi ki Maungapohatu. Ka watea i te hoki ki te maunga tapu nei a Maungapohatu. He
haere whakakotahi i te wairua o te ropt, a, o te tangata. He taura here i a matou ki t6 matou

maunga me nga tipuna.

Ka hiki ake waku korero ki konei na te whakaaro ake 1 te wa e piki ana matou ki Maungapohatu
me nga ture me nga tikanga i whakatautia ki a matou i mua rawa i haerenga. Tetahi haere
ataahua ko téra. Ko te katoa o te haerenga he kitenga hou. Engari noa hei korero paku ake
maku, i te wa ka whakatata atu matou ki te tiki, ka kite atu au 1 aku hoa, me nga whanau e tii
ana. Kua kore e nuku. Mau tonu atu o ratou waewae ki te wahi kotahi. Ka koira mai tétahi kia
titiro whakawaho. I tera tonu kua tti katoa nga huruhuru o te tinana, ka ata huri haere ki te titiro
iho. Aue! Ka uru ake tetahi wairua aroha, hotu rawa ki te puku, a, ka haua ko te manawa. I reira
e hora mai ana ratou. Ai! Kua kukume te wairua whakawhiti ki tua kia taea te noho ki
waenganui i a ratou. Ka umere ake, kua hiahia ki te horoi 1 a ratou, ki te pupuri i a ratou, mai
te tamaiti ki te pakeke. Aue, kua kore te a0 marama i taua wa, kua kite ake 1 te wairua e haere
ana. Ka rongo paku ake i nga karakia e kamatia ana, a, i nga waiata. Katahi ka puea ake au ki

te nga whiti o te waiata a kaore te mokemoke, ka hoki ake au ki roto i au and.

Ka ht ake and au ki te tae ki te tihi o te maunga. Ki reira ka huri haere au ki te titiro atu ki nga
maunga tipua. Ka kite 1 a Taranaki Maunga, 1 a Hikurangi, i a Tongariro me &tahi atu o nga
maunga. Ko te mihi a-wairua, a-hinengaro. Ka oti ki nga tipua nei, ka uru ake te whakaaro ki
roto 1 au, ka toro ake te ringa ki runga rawa atu kia pa noa atu taku ringa ki toku kuia. “E Ma,
kia pa atu au ki a koe.” Koia te wawata a te mokopuna ki tona kuia. Kei whea mai te tata. Koia
nei nga whakaaro, kore rawa i uru ake he whakaaro tua atu i1 t€éna. NOo muri iho ka tau he

whakaaro rerek€, engari he korero and téna.

He maramatanga i tau, he ako hou i tau. Katahi nei tona momo, tona whakaritenga ki te haere
ki tawahi me nga kare a-roto i reira ki te€nei o nga haerenga ki Maungapdhatu nei. He wa mai
te 1994 -2017 i reira tonu a-wairua, i reira tonu a-kikokiko i reira tonu nga korero. Ko te
waimarie na te€nei tuhinga i whakaara mai weneki o nga korero ana kua taea te korero paki ake
i te tuhinga. Hei kati ake i konei i tae au ki Tt te Maungaroa. I kite ake, i pa ake, i rongo ake, 1

kotahi te wairua.

Ka whakaaro ake te kaituhi pénei tonu inanahi tonu nei te haerenga me te mea hoki te ataahua
o téna haere. Ka mihi ake ki nga kaimanaaki i a matou me wa matou tamariki. I noho matou 1
raro 1 te oranga o nga korero paki me nga korero whakapapa o Maungapdhatu kai tua o te
maunga tae noa ki a Te Rua Kenana me nga mahi o te Hahi Ringatii. Katahi nei te akonga hou.

He tuatahi t€nei ki au ki te tutaki 1 wétahi o nga tangata tohunga marama i ta ratou kaupapa.

Te Huinga Uiui

Katahi nei tetahi o nga ako hou ko ténei, ko te tiitaki i nga tangata korero paki a-kanohi nei.
Ko te whiwhinga ko taku, te aha i rongo ake i nga korero taniwha, nga korero a-iwi tau rawa
ki nga kupu hou i rongo ake a-taringa, me nga wabhi i tipu ake te kaituhi. Mei kore ake koutou,
kaore tonu e mohio ake i wéra atu o nga tohutohu. Ko wetahi atu o nga tangata mai rawahi ka
korero mo wo ratou whenua. Te patunga tangata me nga whenua i murutia, ka oti ko t0 ratou
reo 1 whakakoretia. Ko te ako hou, ka mtharo ake, he rite nga kaupapa patunga ki wa te Maori.
Ko te patai ake, he aha i tino pératia nga iwi taketake o nga whenua. Ko te ako hou kua kaha
tt mai nga iwi ki te pakanga mod wo ratou ake tikanga, o ratou reo, wo ratou hauora, wo ratou
tino rangatiratanga ki t€nei ao. Kua mutu ténei mabhi te takatakahia. Ména kaore te korero paki
me nga whakapapa, nga piirakau, kaore e mohiotia kei te ahatia nga tangata o te ao, kua kore

woO ratou mana.

Hei korero whakautu mo ténei wahanga, he ako hou te mahinga i te pou-tara-a-waho ki te
kaituhi. He huarahi hou ténei, kua oti te rangahau te tuhi me ona whakamarama ki te taha e kite
ai nga hono o te korero paki i nga mahi e hiahia te tangata ki te kukume ake. I toku timata ana
ki te tuhinga nei, katahi nei au ka ruku ki nga rangahau. Kore rawa au i moemoea ka puea ake
teénei kaupapa hei arahi mo te tangata, mo tona hauora, tona waiora hoki. He tuatahi t€nei me
taku whakapae kua tae atu ténei ki te taha o nga rangatira pénei i te kaupapa a Ta Meihana
Durie (Durie. M., 2006). Ahakoa ko Te Whare Tapawha te kaupapa, he kaupapa awhina i te
hunga pakeke kia mohio ai te ao Maori. Ko ta Takuta Rose Pere kaupapa Te Wheke, koia nei
ta te Maori. Otira, kua tae te wa kia eke atu a Te Tapoto ki taua taumata. Koia nei taku
whakapono me taku whakapae ko te korero paki te rongoa mo te ao. Na te wairua whakangahau
1 ngad momo korero katoa, kia ngawari ai te rere o te wairua o nga korero ahakoa he aha te

kaupapa, ma te korero paki ka puta he maramatanga he akoranga hou.

Titiro Whakamua

Ka hiki ake ko nga karakia mai a Tamarau (Milroy. W., 1998) ki a Hape kua tata nei a Hape 1
te mate ka tukua nga kupu karakia. Ko wetahi atu karakia mo nga haere tawhiti, ka tapiri atu,
ka tautoko i nga mahi wairua. Ko nga rangahau a wétahi me nga tuhinga tautoko a wétahi, kua
oti 1 a ratou te whai i wa ratou tohu takuta. Ko nga korero matauranga maori ki te matauranga
a-iwi. Ka tauhere te kaituhi me tona hikoi i roto i a raua tahi. Ko nga korero paki tuku me te

whakauru 1 te kaipanui i te hikoi a te kairangahau.

Nga Akoranga Hou

He maha nga akoranga hou i puta, a, i tutuki te kaituhi. Na, kia korero ake ko te wehe i te
kaituhi mai te kairangahau ahakoa ka ahua aniroro te hinengaro ko te kipa haere, te whakahaere
me tuhi tonu, me panui tonu, me whai nga korero a wetahi. Ko te mea i tau ake, ko te
whakapono. Ka taea noa ténei tuhinga ki te whakaoti. Ko te whai i te huarahi me te mohio ake

e tino marama ai te kaituhi ki tana kaupapa.

Kupu Tuku

Ko ténei ahuatanga ko te tuku kupu e whakaaro ana i ténei ahuatanga te kupu tuku. Me ki ake
€hara naku enei kupu, na toku kuia na Hineiwhakataia (Ata) Nohotima k&. Kei poh&he te
kaipanui naku katoa, e kao. Ko wétahi naku, engari tonu mai nga ngutu o toku kuia ki te tuhinga
nei. Ka noho te pohéhé hoki me tiipato i te tuku, kei heria katoatia aku taonga, ana kua rite ki
te manu te porete, kua kore ana kura huruhuru. Na, reira ka tuku i nga kupu e mohiotia ana 1
roto 1 te reo, ka whakamahia hoki kia ngawari te tuku. He ako hou ténei kia taea te tohatoha ki
te rawaho. Ko te whakatakoto i te kupu kia rere tika te korero e here nei ki te kaupapa, ka huaki

mai téna me wetahi atu.

Tapuwae

Kua tii te kaituhi hei tangata korero paki. I whai atu i nga tapuwae o Tiria Tuhoro, koia téra i
reira te timatatanga o te ngakaunui ki te korero paki. Kua tii ki mua i te tangata, i te tamariki,
kaumatua, pakeke ki Aotearoa. Whakawhiti ki tawahi korero paki ai. Ki mua i tona iwi ki te

Papa Tongarewa i te wa i riro i a Tuhoe te wahanga manaaki i nga taonga.

He taonga tuku, he kupu, he wairua whakakotahi me te aroha o te kuia ki tona mokopuna. Ko
etahi ko nga korero paki e pa ana ki nga taniwha me nga ika a Tangaroa. I konei ka titiro ake

tetahi ahuatanga, he kararehe katoa na te atua.

“E moko ana kua aha inaianei?”

Ko te whakautu i te patai; he aha te korero paki? Ko te korero paki te ringa huaki i nga kaupapa

mo te painga o te tangata, o te whanau, o te hapi, o te iwi. Ko ia te rongoa e kimihia nei.

Ko te wawata ka timata nga marae ki te whakaara mai i ténei o nga taonga ki wo ratou ake
kainga, hapt, iwi. Katahi ka timata ki te whakauru atu ki nga hui ahurei. Ko te whakarite mo
nga tamariki ko te Manu Korero. Otira, kia whai tuhinga hoki te korero paki a-iwi, a-rohe, a,

huri ai ki Aotearoa whanui. Kei aku ringa ténei kaupapa!

Ko taku tohe ki te Whare Wananga o Awanuiarangi kia aro mai ki taku nei, hei tono ki nga
tangata korero paki o tawahi kia haere ake ki Aotearoa. Ko te korero paki te kaupapa. He huinga
noho ki nga marae. Ka p0 tuatahi korero paki ai ki nga marae o te wharua 6 Ruatoki. Ka hiki
ake ki te wananga. Koia nei tetahi ahuatanga kaore and kia mahi hei kaupapa matua mo te
painga o te tangata i roto i nga ahuatanga e pa nei ki te tangata. He nui nga huinga kua tae atu

au, engari kaore and tenei kua kite a-kanohi. Na reira he tuatahi t€nei, maranga ake.

Kei aku ringa ténei kaupapa

Ko tétahi he taonga. He maha nga rauemi ka puta i t€nei kaupapa ména ka huri to ringa ki nga
mahi kawanatanga, nga mahi mo te Tahtht o te Matauranga, te Manatti Hauora, Tahu o te
Ture, Manatii Kaupapa Waonga, Manati Whakahiato Ora, Manata Waka, kainga Ora, Te
Taura Whiri I Te Reo Maori, Te Kohanga Reo, kura kaupapa, kura auraki, whare wananga a

wai atu ranei. Ko te korero paki te akonga hei oranga hinengaro, oranga wairua, oranga tangata.

Kei au ténei e pupuri ana

Ko te tino pirangi kia taea te toro atu ki nga iwi o tawahi kia haere mai ki Aotearoa ka whakarite

he kaupapa korero paki ki te ti ki nga marae o te wharua, ka kore ki Te Whare Wananga o

Awanuiarangi. Ina ka tautoko ake, he whakaaro nui ténei, a, he oranga ka puta mo te katoa. He
ringa awhina ki nga kaiako mo te ako i te reo, mo nga kaiako hei awhina. He aha te ako? Me

k1 koa, he rauemi ki te whakarata i te tamaiti wahangii, tamaiti takat, tangata hoki.

Ko taku tino whakarite i ténei tuhinga hei whakarere ake md aku mokopuna hei panui ake, hei
whakarite he ropii ake mo ratou, hei kawe 1 ténei rongoa ki nga wahi e hiahia ana. Téra ka
whakatii ko aku mokopuna nga waha korero mo to ratou tipuna haere ake te wa. Ko ténei te

manako nui a te kuia ki dna mokopuna.

Kei a ratou e pupuri ana

Ka hoki ake aku mihi ki nga tangata i tautoko ake i te€nei i roto i te hikoi roa, i nga wa taka i te
pouri, i nga wa taka i te koa. Ki taku whanau, kei taku taha i nga wa katoa. Kare he kupu e taca
te whakatakoto i te koa ki a koutou katoa. Ko te painga e ora tonu ana, e kite tonu ana, e rongo
tonu ana, ¢ hikoi tonu ana, koia taku. E taku kuia, mei kore ake koe hei kama haere 1 to

mokopuna, ana kua mohio, kua marama, kua tutuki.

Kei roto koe i taku manawa

Tarewa tu ki te rangi

Te tuku ki tai

Te tuku ki uta

Te tuku ki Tawhaki

Te poho o paki a-hewahewa

Huriata mai ki a Hinekohu

E tauawhi ki whenua i tona ngehengehe mai

A rakau nei ko koe Te Tapoto

Huki a-ringa ki whare

Huki a-ringa ki riritanga

Huki a-ringa ki kikokiko

Hinga atu ki tona kaimau

I rokohonga atu e nga tipuna

Ka tii tatai arorangi ki te ao e!

UPOKO TUAONO
Te Ohonga

“E moko, kua whakautua to patai?”

Whakamarama

Kua ara mai and tétahi upoko me ona kinaki e whakaatu ana i nga akoranga hou a téna upoko
a téna upoko 1 mahue mai ki muri. Ka mutu ko te whakatau i te here o te whakautu o te patai
e ngau hohonu nei ki te ate o te kaituhi. Marakerake te kite atu i te mana motuhake o te
kaupapa, te momo, te ptikenga me te rangatiratanga o ténei kaupapa te korero paki. Ahakoa
nga whakararu e hia nei e whakawai ana ki a noho weherua nga whakaaro a te kaituhi ki te
patai matua. Me te hiahia a nga whakararu ki te whakahouhia te patai. Kei nga kitenga e hora
nei te whakatakoto i nga here ki te whakautu o te patai matua. He aha te korero paki? Ka

maro te ti a te kaituhi. Katahi nei te ohonga ki te ao.

Akonga Hou - Upoko Tuatahi

Korero Kati — Korero Uhi
Ko tétahi o nga korero hohonu e noho tapu ana ki te kaituhi, ko te noho hei whangai i tana

pakeketanga i te taha o tana kuia, o tana koroua ki roto i te wharua o Ruatoki.
Ka hoki ake te kaituhi ka whai atu i1 te wairua o nga korero mo te whangai. Ko wétahi i

waimaria i manaaki paitia. Ko wetahi kaore 1 waimaria. Kaore i pai. Ka pupt ake te

awangawanga, ka piiwerawera te tinana i nga whakaaro o te ngakau o te kaituhi. Ka patai

and; Me tuhi wéneki korero mo te whakahua i1 nga kino, i nga hé, i nga mahi e kore nei he
painga ki roto? Ko te whakatau me waiho ki muri i te tuhinga roa kia huna ana, me tahi i raro
o te whakariki ka huna. Otira ka whakarite te kaituhi ko wénei wétahi o nga korero me nga
mahi 1 kitea e te kaituhi 1 aua wa me te mea hoki ko ia tétahi, a, wétahi e mohio ana ia.
Ahakoa 1 téra, ka whakaritea ma te kaituhi hei tuku i te korero, waiho nga ingoa ki waho téra

nga tamariki wahine e mohio ana te kaituhi mai tona reianga.

Kei te whakamarama, kei te whakamohio atu he aha te kaituhi i hauhake i te kaupapa nei me
te whiu ake i te patai; He aha te tikanga o te korero paki mo ténei wahanga? Na téna koa,
whai ake, ka tipu ake te€tahi whakaaturanga. Ka marama i te mamae o te tamaiti me te mea

hoki ko te korero paki hei reo uhi.

Ko t6 koutou reo ténei, tane ma, wahine ma, kotiro ma, tama ma, whangai ma. Koutou i riro i
nga ringaringa o te wa. Koutou kaore i taea te korero. Oti ake he tika kia rongotia o koutou
reo mai nga ahuatanga, nga pouritanga me nga whakawetitanga. Ko te reo o te kaituhi hei
whakaara ake hei reo mod koutou. Kua eke te wa mo te matariki ki te whakaoho kia puta, te
kupu, kia taea te whakaora i te oranga mo te tangata. Kia kaua e tukua, e tukua kia rite i te ahi

ka weto, kao!

Hei whakatau ake na ratou ténei mabhi ki a koe, ehara nau! Kia mohio mai ehara ténei 1 te
mahi hou mai mua noa atu. He whakaheke whakapapa koia teénei. Kei reira te timatatanga, he
hokinga whakamuri. Katahi ka taea te anga whakamua. Hei aha? Hei whakatiipato i wa tatou

mokopuna kia kaua e huri tonu. Kia matara tatou.

Hei himata ake, i roto i nga tau 1960 ko wétahi o nga whangai i pahia i te wharua. I tukua kia
moe ki roto i te whata kanga, ruma kore. He péke noa te papanarua. Ko wétahi ka
whakawhiua i te mahi, ahakoa kaore ano kia pakari nga tinana. I te mutunga ka takuweputia.
Ko weétahi ka totia te tinana e mau herengia ki te tera o te hoiho. Ka whakamabhia te hoiho ki
te takataka te tamaiti me te mohio o te hoiho kaore téra i tika. Kei te rongo tonu a taringa i te

hoiho e takiri, e kuruwhenu ana i te kore e rata i te kipa o tona ariki.

Ka tikina atu e te kaituhi tétahi ahuatanga ahakoa te uaua o te tuku kupu me te whakahua ka
whakakaha te kaituhi. Haere tonu ana nga korero, ana, ko nga whangai i raweketia, i

whatototia, 1 moea e tamariki tonu kare and kia rere te wai o te atua. Kotiro mai, tama mai, i

whawhatia, 1 koraputia e te tangata. Ka tiikino te aroaro, te tou o te tamaiti, ka whakaeketia e
te kaitao tangata i te tamariki. I te mutunga o te tourekareka a taua tane. Koutou, kei te mohio
ko wai koutou! Tere tonu ki te whakatau te kupu korero muna ki te tamaiti. “Ka noho ténei

ahuatanga i waenganui i a taua. Kaua rawa koe e korero ki tétahi atu, ko koe te mutunga!”

Tena koa, whakaaro ake mo taua tamaiti i te wa e tikinotia ana tona tinana. Kahore he huri
mona. Me péhea, a, ka aha? Ka kimi ake, ka kimi ake. I te wa e tiikinotia ana te tinana ka tau
tetahi ahuatanga koinei he huarahi mona. Me haere tona wairua, tona hinengaro ki te wahi e
rata nei tona wairua. He wahi atu i te mamae, kei takiwa k& e kimihia ana te korero paki hei
pehi atu 1 te mamae. Anei he rongoa mo taua wa paku. Ma te korero paki hei aukati i nga
momo whakaeketanga. He korero paki ataahua tona whakaritetanga. Ko Hinepukohurangi hei
tauira noa; ména he patai mo Hinepiikohurangi. Wherawheratia te tuhinga ka kitea nga korero
mo Hinepiikohurangi. Ko te mea nui he wahi ka taea te uru atu ki nga whaakaro mo taua wa e
haehaetia a roto ake i a ia, me te mea hoki ehara ko te whakawairangi i nga whakaaro, engari
ko te whai atu i te korero paki hei rongoa, hei awhina ki a kore ia e rongo i te patunga me te

mamae o tona tinana mai taua kaiatahi. Te kai a te kuri!

Ko nga reo ka rongohia ko te imere, ko te mamae, ko te wehenga o te whakaaro, ko te wairua
kore, ko te tangi, ko te hotu, ko te whakama, ko te whakaiti, ko te wete i te mana tamaiti tona
whakapapa me Ona here ki ona tipuna. Ko te piko o te tuara, ko te tiipou, ko te huri hei pepe e
takoto ana, ko te whakakore i tona ahua hei tangata, ko te aukati i tona puhitanga. I te
mutunga me p&hea e taea e te korero paki te whakaatu ake 1 €nei mamae.

Ka taea tonu ma te kaikorero paki e whakaatu ake i roto 1 nga nukunukutanga me tona reo e
aki ake 1 nga taumata o te mamae mai ona piikenga ka marakerake te kite atu.

Heoi, ehara tenei te kaupapa ngawari ki te tangata, engari ma te korero paki ka ea te
whakaatu, ka taea. Na reira na te korero paki i uhi i te korowai ki runga i nga tamariki

whangai i rawekehia.

Whakapono

Ko te whakapono i te tangata hoki tétahi o nga awangawanga i ngau ki te ate o te kaituhi. Na
te noho roa tonu i tenei kaupapa te korero paki me te mea hoki he nui nga korero e noho ana
ki roto i tona puku e noho huna ana, e noho tapu ana ki roto i a ia and. Engari kua eke te wa

kia whakaputa &nei korero hei akoranga hou mo nga uri whakaheke.

He oranga tonu kei roto i te korero paki mo te wairua, mo te hinengaro me te tinana o te
tangata. Ehara noa iho i te korero whakangahau, engari he korero uhi, he korero kdrehurehu
ka mutu he korero hiki wairua. Na te hokinga tuarua ki te upoko tuatahi me te kite e hia k&
nei nga korero o te painga md te mokopuna whangai, ka mura ake te ahi o nga kitenga i nga
kino, i nga heé me nga momo ahuatanga kare i te pai. Ka puta nga korero hohonu o te whangai

ki te a0 marama.

Akonga Hou - Upoko Tuarua

Ko nga akoranga hou i puta i roto i t€nei upoko ko te whakapae a te kaituhi i te kore ia i haere
ki nga hapati o te Hahi Ringatt, kore rawa ia e tuitaki 1 te morehu kuia ra a Tiria Tuhoro. Na

te kuia ruahine ra te kaituhi 1 whakaatu i t€tahi ao atu i te whakapono me te karakia. Na roto i
te korero paki ka whakaora taua kuia ra i nga karakia, ka whakamomona, ka whakangahauhia

nga whakamaramatanga o nga korero o te hapati a te Hahi Ringata.

Ko nga putanga he akoranga katoa, ka here ki nga whakakitenga i roto i nga karakia. Ko tana
1 toki ai ko te whakaii 1 te wairua whakapono ki roto ki nga tangata e are taringa atu ana ki a
ia. Me te mea hoki nana tonu i whakaatu mai kahore he whakamataku i te ao korero paki.

Kaore hoki e aukati i te paki a hewa.

Na tenei ka hua ake te mohio me te maramatanga. Ahakoa he aha, ka taea te mahi. Kei a koe
te kaha me te whakapono i roto i a koe and, me te matenui i tau kaupapa e hiahia ana, ka

tutuki. Kore rawa he aukatinga.

Akonga Hou - Upoko Tuatoru

Ko te akonga hou he ruku and ki te patai matua me te orite tonu i nga whakaaro 1 ta
Wharehuia Milroy md te korero paki me ana ahuatanga. Katahi tonu he whaimaramatanga me
hoki tuarua atu ki te uiui tangata hei titiro 1 nga rerek&tanga o te purakau, te pakiwaitara me te
korero paki. Kia maro ake te tii a te kaituhi 1 tana kaupapa e ngakau nui tonu ana ia ki te whai
1 tOna patai matua ‘he aha te korero paki’. Katahi nei ka kitea nga rerek&tanga i roto i nga uiui
hou ki roto i te upoko tuawha.

Akonga Hou - Upoko Tuawha

Kei roto i ténei upoko nei kua kitea he maha nga ahuatanga i korerotia. He nui hoki nga
kaupapa i whakaputaina e aua tangata ra. Ka whai whiore nga tauira hei whakakitenga mo te
kaituhi i nga momo rerekétanga a te piirakau, pakiwaitara me te korero paki. He mihi
mutunga kore ki ténei ropii uiui ki te whakawhiwhi i enei korero. Kua hua mai he
maramatanga. Otira kua whakatauhia he tind rerek&tanga te korero paki ki wétahi atu momo
korero. Atu i nga ahuatanga maha kua whakahua mo te rerek&tanga o te korero paki ko te
kupu e whakahuahuahia ana puta noa i te€nei tuhinga roa ko te whakangahau te kitenga. Kei te
kaikorero paki te rangatiratanga ki te tuku, ki te whakangahau me te whakaputa akoranga mo

te kaiwhakarongo e whakapono ana ki a ia me tona kaupapa e korero pakihia nei.

Akonga Hou - Upoko Tuarima

Katahi nei te whakakaupapa i nga kohinga korero, i nga mahi rangahau mo te kaupapa
whakahirahira nei. Ko te aronga whanui mai nga kitenga me nga akoranga hei rauemi, hei
mahere ako mo te hunga e ngakau nui ana ki te whaimaramatanga, ki te ako me te tii ki te

korero paki ka puta i t€nei upoko o nga tuhituhinga.

Akonga Hou - Upoko Tuaono

Kua tau mai te whakautu ki te patai matua ‘he aha te korero paki?’ ko te whakautu, he korero

ngahau te korero paki.

Te ohonga ki te ao, na wéneki tuhinga korero 1 kohikohi, i rangahau i whakapau kaha te
kaituhi ki te whakatakoto maramatanga e taea ai te marea ki te ako i t€nei taonga te korero
paki. Ko ta te akonga he whakawai, he whakamabhi, he whakapono ki a ia and kia ti maro
tana whakangahau i tana kaupapa. Ko te hapai i t€nei taonga hei whakatuwhera i te hikaka o
te tangata e ngakaunui ana ki te ako i te korero paki. Ka puta nga mahere akoranga mo nga

kohungahunga, tamariki, taiohi, pakeke, kaumatua, morehu ki nga wahi maha.

Tua atu 1 téna ko te kitenga whanui he whakaatu i te aronga o nga hua ka puta mai i te€nei
taonga te korero paki kia whai maramatanga te Karauna i te momo akoranga hei arahi i nga
tikanga e whakahaerehia nei e te Kawanatanga. Ko te wawata kia maro ake te aheitanga o
nga tari matua e kia nei kei te whai ratou i nga hiahia o te iwi Maori. Kei roto i te Tiriti o
Waitangi e whakamana ana i te iwi Maori me wa tatou taonga hei whakaara 1 ténei mea te

korero paki kia tareka te whakapehapeha i nga tikanga Maori hei oranga tonu mo te iwi.

